
АРНАЛУУ

Бул китеп кырк жылдан бери чогуу жүргөн сулуу 
жубайым Дрендага арналган. Ал - мен жолуккан эң 
жоомарт адам. Ал ар дайым башкалар жөнүндө 
ойлойт жана мага адамдарга болгон сүйүү жөнүндө 
көп нерсени үйрөттү, бул үчүн мен ага түбөлүккө 
ыраазымын!

– Гэри Киси





МАЗМУНУМАЗМУНУ

КИРИШҮҮ . . . . . . . . . . . . . . . . . . . . . . . . . . . . . . . . . . . . . . . . . . . . . . 7

1- бөлүм. Берешендиктин күчү. . . . . . . . . . . . . . . . . . . . . . . . . . . 15

2 - бөлүм. Жооп: ырайым . . . . . . . . . . . . . . . . . . . . . . . . . . . . . . . 31

3 - бөлүм. Силер талаптарга жооп бересиңерби?  . . . . . . . . . . 59

4 - бөлүм. Бул кимдин акчасы?  . . . . . . . . . . . . . . . . . . . . . . . . . . 77

5 - бөлүм. Силерге өнөктөш керек . . . . . . . . . . . . . . . . . . . . . . . . 93

6 - бөлүм. Ондуктун сыры . . . . . . . . . . . . . . . . . . . . . . . . . . . . . . 107

7 - бөлүм. Силерге капчык керек. Биринчи бөлүк  . . . . . . . . . 125

8 - бөлүм. Силерге капчык керек. Экинчи бөлүм. . . . . . . . . . . 155

9 - бөлүм. Өлчөм мыйзамы . . . . . . . . . . . . . . . . . . . . . . . . . . . . . 167

10 - бөлүм. Берешен падыша . . . . . . . . . . . . . . . . . . . . . . . . . . . 181

11 - бөлүм. Берешендерге берилген убада . . . . . . . . . . . . . . . 199





КИРИШҮҮ

Кудай Дренда экөөбүздү телевидение тармагында иштөөгө 
чакырганда, мен андан таптакыр алыс экенимди моюнга алышым 
керек. Мен Албаниядан жаңы эле кайтып келдим, ал жерде мен 
Дренда экөөбүздүн Падышачылыктын мыйзамдарына баш ийип, 
кантип карыздан эркин болуп калганыбызды айтып, Кудайдын 
Падышачылыгы боюнча беш семинар өткөргөм.

Эгер силер менин мурунку китептеримди окуган болсоңор, анда 
акыркы жолугушуунун кечинде миссионердин конок бөлмөсүн Кудайдын 
даңкынын көгүлтүр нуру кантип толтурганын эстейсиңер. Ошол жерде 
Теңир мага мындай деди: «Мен сени дүйнө элдерине өзүмдүн каржылык 
бата жөнүндөгү келишимимди үйрөтүү үчүн чакырып жатам жана сени 
Мен кайда жиберсем да, анын акысын Мен төлөп берем».

Ошол кечте менин жашоом өзгөрдү. Бирок, «Мен сени дүйнө 
элдерине чакырам» деген сөз менен Теңир эмнени айткысы келгенин 
түшүнгөн жокмун.

Мен билгендей, телевизор Кудай ойлогон каражат болуп чыкты. 
Дагы бир жолу айтам, бул мен ойлогон, атүгүл кылууну каалаган нерсе 
эмес. Мен так билген бир гана нерсе, мен Дренда экөөбүзгө ачылып 
берилген нерсени - Кудайдын Падышачылыгынын адамдарга да 
ачылышына жардам берүүнү абдан каалап турдум.

Биз тогуз жыл бою олуттуу карызга батып, ар кандай күрөөлөрдөн 
жана паника чабуулдарынан чарчадык. Мага дарыгерлер берген 
антидепрессанттар жардам берген жок.

Жашоодон четтей баштадым, ар бир оюмду коркунучтун 
караңгылыгы басып алгандай болду. Мен аны менен ушунчалык 
чектелип калгандыктан, үйдөн чыгуудан да корктум, бул, албетте, 

бизнестеги сатууларыма жакшы таасир эткен жок. Биз тездик менен 
банкроттукка карай баратканбыз, 

Уялуу жашоо образына айланып, өзүмдү аябай бир утулган 
адамдай сездим. Баарынан да сулуу жубайыма жана балдарыма 
карата өзүмдү жолу жоктой сездим. Аларды материалдык жактан 
камсыз кылбаганым аз келгенсип, ал жылдары жакшы ата да, күйөө 
да болгон эмесмин.

Биз 1850-жылдары курулган эски фермада эптеп жашап калдык, 
ал жерде баары бузулган. Терезелерди скотч менен карматылган. 
Полго төшөлгөн килем жол боюндагы таштандынын арасынан 
табылган. Балдар бөлмөсүндөгү матрацтар карылар үйүндөгү бир 
жолу колдонулуучу буюмдардан алынган. Биз айдаган машина, уяла 
тургандай болчу. Биздин жашообуз юристтердин жана биз карыз 
болгон көптөгөн кредиторлордун тынымсыз чалууларына толгон.

Мен бүт үмүтүмдү жоготтум! Ооба, мен Кудайды сүйгөн 
машайакчы болчумун. Мен жыйынга барып, Ыйык Рухка чөмүлдүм. 
Менде Байыркы Келишим боюнча бакалавр даражасы бар болчу 
жана бир жыл Ыйык Китеп мектебинде окудум, бирок бир нерсе 
туура эмес, абдан туура эмес болуп жатты!

Бир жолу айлам кетип, Кудайга кайрылдым, ал дароо мага жооп 
берди. Мен ушул тогуз жылда сыйынбадым деп айтууга болбойт. Мен 
сыйындым. Бирок, бул жолу мен Аны сөзсүз угушум керек экенин билдим.

Мүмкүн, ушул убакка чейин өзүм үчүн казган каржы чуңкурунан 
чыгам деп ойлочумун. Бирок, ошол күнү эртең менен мен чыга 
албасымды түшүндүм. Бардык досторумдан карызга акча алдым, 
туугандарымдан он миң доллар карыз алдым, андан да көп насыя 
алуу үчүн бардык мүмкүнчүлүктөрдү сарптадым.

Ошол күнү эртең менен айлам кетип, сыйынып жатып, ошол эле 
учурда Анын жообун ушунчалык тез укканыма таң калдым. Мен анын 
Филипиликтер 4:19дан айтып жатканын рухумда уктум:

Кудайым Машаяк Ыйса аркылуу Өзүнүн даңктуу байлыгына 
жараша бардык муктаждыктарыңды камсыз кылсын.

Мен Кудайга мындай деп жооп бердим: «Теңирим, мен бул аятты 
билем, бирок менин жашоомдо анын аткарылып жатканын көргөн 
жокмун.» Ал дагы бир жолу сүйлөп, менин ийгиликсиздигимдин 
себеби, Анын падышалыгы кантип иштээрин эч качан үйрөнбөгөнүмдө 
экенин айтты. Мен Анын эмнени айткысы келгенин түшүнгөн жокмун, 
бирок Дренда экөөбүз муну билүүгө бел байладык.

Кудай бизге көрсөткөн алгачкы аяттардын бири Лука 6:20 болгон:
Ошондо Ыйса шакирттерин карап, мындай деди: «Руху 

жакырлар, бактылуусуңар, анткени Кудайдын Падышачылыгы 
силердики 

Кудайдын Падышачылыгы биздин жооп болдубу?! Дагы, биз 
Анын эмнени айткысы келгенин түшүнгөн да жоктугубузду дагы 
кайталайм, бирок биз аны билишибиз керек экенин түшүндүк.

Биз Кудайдын Падышачылыгы жөнүндөгү суроого бир аздан 
кийин кайрылабыз, бирок, мен азыр анын натыйжасы кандай 
болгонун айтып берейин.

Ыйык Рух бизге Ыйык Китепте мурда көрбөгөн нерселерди көрсөтө 
баштады. Теңирдин бизге Кудайдын Падышачылыгы жөнүндө 
үйрөткөндөрүн колдонуу менен, биз эки жарым жылдын ичинде 
карыздан толук кутула алдык. Биз унааларыбыз үчүн акчаны накталай 
төлөй баштадык жана накталай акчага элүү беш акр жер сатып алдык: 
кооз дарактарга бай токойлорго жана саздарга толгон жерлерге ээ 
болдук, ал жерде мен аң уулап, балдарымды таза абада бага алат элем.

Менин жашоомдогу эң чоң кубанычтарымдын бири Дренданын 
кыялындагы үйүн долбоорлоп жана куруп жатканын көрүү болду, ал 
да карызсыз.

Мен башыман өткөргөн окуялардан кийин жана Кудайдын 
Падышачылыгы биздин жашообузда кандай иштээрин көргөндөн 
кийин, биз күн сайын майрамдык маанайда жашадык. Чындыгында 
майрам токтоп калган жок. Биз дагы эле Падышачылыкты күн сайын 
майрамдайбыз. Мурда балдарыбыз менен «Хэппи Мил» ге баруу 
үчүн бир нече тыйындарды табуу үчүн диван жаздыктарын аңтарып 
чыксак, азыр биз карызыбыздан кутулдук жана дүйнө жүзү боюнча 

Жакшы Кабарды таратуу үчүн, жүз миңдеген акчаларды сарптай 
алабыз. Бул, албетте, майрам үчүн негиз болуп саналат.

Дренда экөөбүз адамдарга Кудайдын кереметтүү Падышачылыгы 
жөнүндө айтып бергенди абдан жакшы көрөбүз. Ошол себептен 
Албанияга жөнөдүм.

Иурда айтканымдай, Кудай Албанияда жүргөнүмдө дүйнө 
элдерине баргыла деп айтканда, мен түшүнбөй калдым. Бул эмнени 
билдирген? Ал кезде мен Дренда экөөбүз он жыл мурун негиздеген 
жыйындын пастору болчумун. Мен эмне, жыйындан кетип, саякатка 
чыгышым керек беле?

Кудай белгилеген жолугушуулардын лабиринти аркылуу Дренда 
экөөбүз телевидение тармагында иштеген адамдарды жана телевидение 
өндүрүүшү менен алектенген компанияларды жолуктурдук. Мен 
аларды издеген эмесмин, жөн гана Кудай аларды биздин жолго алып 
келген.Кайра эле, мен таптакыр телевизор менен алектенгим келген 
жок, бирок, мен бир нече жыл мурун көргөн аянды эстедим.

Мен жыйындагы жолугушууларынын биринде тсыйынып жаткан 
элем, күтүлбөгөн жерден Теңир мага теле жана радиодо иштей 
турганымды айтты. Мен буга эч кандай маани берчү эмесмин, 
анткени ал убакта мен экөөнө тең кызыкдар эмес элем, бирок бул 
менин көңүлүмдү бурду, мен бул тууралуу Дрендага айттым.

Кыскасы, Кудай укмуштуудай эшиктерди ачып, биздин жолубузга 
укмуштуудай адамдарды алып келди, алар бизди телевидениеде 
иштөөгө шыктандырды, бирок биз бул жөнүндө эч нерсе билбейт 
элек. А мен “эч нерсе” деген кезимде, мен “эч нерсе” дейм. Бирок, 
биз Кудай көрсөтүп жаткан нерсеге баш ийиш керек деп ойлодук.

Жабдууларыбыз жок болчу, телевидениеде иштөө үчүн кандай 
жабдуулар керек экенин да билчү эмеспиз, бирок Кудай бизге алып 
келген кишилер билишчү. Акырында, чечим кабыл алынышы керек 
болгон учур келди. Бир телекомпания бизге арзандатылган баада 
берүүлөрдү тартууга келишим түзүүнү сунуштады. Эфир убактысын 
жана теледолбоорду ишке киргизүү менен байланышкан бардык 

чыгымдарды эске алуу менен үч жүз миң долларга жакын каражат 
керектелерин эсептеп чыктык. Ал кезде үч жүз миң долларыбыз жок 
болчу. Бирок, бул жөнүндө сыйынып, Кудай менен күрөшкөндөн 
кийин, мен акыры “ооба” дедим (албетте, силер Кудай менен болгон 
тиреште эч качан жеңе албайсыңар).

Ошентип, өндүрүш компаниясы шаарга келип (алар Техас 
штатында болчу) жана биз биринчи телепрограммабызды тарта 
баштадык. Бизде декорация болбогондуктан, биз биринчи жылы 
конок бөлмөбүздөгү каминдин алдында тарттык. Биринчи съёмкага 
чейин толкунданып жүрдүм десем, аздык кылат. Мен эмнени 
күтөөрүмдү билбей калдым. Анан мени бир гана тартылууга катышуу 
түйшөлткөн жок. Мага бардык мазмунду ойлоп таап, чындыгында 
бүтүндөй программаны чогултушум керек болчу албетте, Дренданын 
катышуусу менен. Өндүрүштүк топ бизге чоң кеңештерди жана 
көрсөтмөлөрдү берди, бирок мен дагы эле өзүмдү ыңгайсыз сездим.

Түшүнүп койгула, мен табиятым боюнча көп сүйлөбөгөн адаммын, 
андыктан телешоуго катышуу мен үчүн комфорт зонасынан чыгуу 
абалы болду. Ошондой эле, тартылып жаткан Топтун жетекчиси бир 
азга жумуштан кетүүгө аргасыз болгон, анткени, анын кичинекей 
уулу жолдун четине чыгып кеткендиктен, унаанын дөңгөлөктөрүнүн 
астында калып, каза болуп калган. Алар мага бул тууралуу эртең 
менен, съёмка башталаар алдында айтышты. Жазуунун аягына чейин 
Дрендага айтпай турууну чечтим. Бул абдан оор болду.

Кошумчалай кетсек, жаздыруудан кийин дароо биздин 
кызматкерлердин бири уулум Тимдин мотокросс велосипедин 
тээп баратып, аны талкалап салган. Тим Дэвид өлдү деп кыйкырып 
үйгө чуркап кирди. Ал өлгөн жок, жөн эле эси ооп калган, бирок, 
долбоордун башталышы кандай болгонун элестетсеңер.

Биз бир жума съёмканы баштан өткөрдүк жана шоу жергиликтүү 
станцияда көрсөтүлдү. Биз айына бир жума жаздыруунун үстүндө 
иштөөнү уланта бердик, бирок экинчи айдын аягында ал оңой болгон 
жок, мен ошол эле учурда татыксыздык жана паника менен күрөшүп 
жаттым. Акырында, мен продюсерге эми муну аткара албайм деп 

айттым. Ал мени бир саамга тиктеп туруп: «ЖОК! Сиз улантышыңыз 
керек, шоуну көрсөтүшүңүз керек!»деди.

Анан ал мага бир нерсе көрсөткүсү келип, отурууну суранды. 
Ал телевизорду күйгүзүп, телеканалдардын машайакчылык блогун 
тапты. Чынын айтсам, мен эч качан машайакчылык сыналгысын көп 
көргөн эмесмин, бирок ошол күнү көргөн бир нерседен улам көңүлүм 
айланып кетти жана мен машайакчылык телекөрсөтүүсүнө мындан 
ары эч качан катышпоону чечтим.

Бир канал «ыйык зайтун майын» сатты, алар гүлдөп-өсүү үчүн 
көбүрөөк майлоону алып келет деп ырасташкан. Экинчисинде, жарчы ар 
бир кесиминен жаңы аян аласыз деп ырастап, «майланган вафлилерди» 
сатып алууну сунуштады. Үчүнчүдөн, сиз кийинки үч мүнөттүн ичинде 
кайрымдуулук кылсаңыз, гүлдөп-өсүү үчүн үч эселенген майлоону 
аласыз деп ишендиришти. Төртүнчүсү - тоңдурулган суусу агызылган 
азыктар   сунушталды. Элди кайрымдуулукка үндөш үчүн бардык жерде 
бардыгы колдонулуп жаткандай туюлду.

Бирок, мен бул программалардын бири да адамдарга чындап 
муктаж болгон нерсени кантип алууну - Кудайдын Падышачылыгы 
кандай иштээрин үйрөтпөгөнүн байкадым. Аларга үрөн себүү керек 
деп айтышкан, бирок, мен кимдир бирөө элге ошол үрөндү кантип 
жыйнаш керектигин айтып бериши керектигин билчүмүн!

Ийгиликке жетүү үчүн адамдар чогултушу керек болгон 
табышмактын көптөгөн бөлүктөрү бар болчу. Эгерде мен адамдарга 
түшүм жыйноону эмес, бергенди гана үйрөтсөм, адамдар Кудайдан 
көңүлү калып, баары алар ойлогондой болбой калганда, Ал аларды 
таштап койду деп ойлошорун билчүмүн.

Адамдар Кудайдын Падышачылыгынын мыйзамдарын 
үйрөнүшү керек жана эмне үчүн берешендик бул жерде, жердеги 
Падышачылыкта Кудайдын Падышачылыгынын молчулугунда 
жүрүүнүн маанилүү бөлүгү болуп саналарын билиштери керек. Анан 
дагы, эң негизгиси, адамдар кайрымдуулук кылгандан кийин эмне 
кылууну билиши керек болчу. Алар керектүү түшүмүн Кудайдан 
кантип жыйнап алыш керектигин билиши керек болчу.

Түшүм жыйноодо менин да салымым бар экенин түшүндүм: 
биринчиден, ишеним эмне экенин жана ал эмне үчүн керек экенин 
билишим керек болчу. Мен Ыйык Рухтун мени оруп-жыюума кантип 
алып келерин жана ал оруп-жыюунун убактысы жана майда-
чүйдөсүнө чейин канчалык маанилүү экенин билишим керек болчу. 
Үйрөнүү жана колдонуу керек болгон рухий мыйзамдар, ошондой 
эле, жаратылыш жагына таасир этүүчү табигый чөйрөнү башкарган 
мыйзамдар бар экенин байкадым.

Бардык берүүлөр  силердин почта ящигиңерде акча сыйкырдуу 
түрдө пайда болушу керек деп ишендирүүгө багытталгандай сезилди.

Мен кээде акча почта ящигинде чынында эле пайда болот дегенге 
кошулам, бирок, бул иштерди кылдат изилдеп көрсөңөр, алар эмне үчүн 
жана кантип пайда болгондугу тууралуу рухий кеңештерди таба аласыңар.

Бул берүүлөрдүн бир нечесин көргөндөн кийин, көргөндөрүмдү 
түшүнбөй калдым. Дүйнө буга көңүл бурбай жатканы бекеринен 
эмес. Бирок, мен дагы эле ачуум келди. Ошол учурда мен айта турган 
сөзүм бар экенин түшүндүм.

Айта турган нерсем бар болгондуктан, телевидениеде 
иштөөнү улантууну чечтим. Мына азыр он төрт жылдан бери мен 
телепрограммаларды чыгаруунун үстүндө иштеп жатам жана мен 
он миңдеген адамдар өздөрү үчүн Кудайдын Падышачылыгын - дин 
эмес, Кудайдын Падышачылыгын ачып, Дренда жана мен сыяктуу 
натыйжаларга жетишип жаткандыгын көрүп жатам.

Мен билем, силер да ушундай эле натыйжаларды болот.
Бул китеп, “Сенин каржылык төңкөрүшүң. Берешендиктин күчү”, 

менин “Каржылык төңкөрүш” деп аталган сериямдагы бешинчи 
жана акыркы китебим. Мен бүт цикл үчүн жана ушул акыркы китеп 
үчун абдан кубанып жатам. 

– Гэри Киси





1-БӨЛҮМ

БЕРЕШЕНДИКТИН  
КҮЧҮ

Бир күнү кечинде биздин сүйүктүү болгон жергиликтүү 
ресторандардын биринде үй-бүлөбүз менен кечки тамакты жеп 
жатканбыз. Бизди кош бойлуулуктун акыркы маалындагы жаш 
официант тейледи. Мен эсепти төлөйүн деп жатканда, күтүлбөгөн 
жерден ага мен адатта берип жүргөндөй жыйырма-жыйырма 
беш пайыз чайлыктан ашыгыраак акча берүү зарылдыгын сездим, 
ошондуктан чөйчөккө жүз доллар кошуп салдым. Ал кол коюлган 
чекти карабай туруп, кайра ашканага кетти.

Бир мүнөттөн кийин ал ыйлап кайтып келди. Бизге ыраазычылык 
билдирүү үчүн кайтып келди. Ал каржылык жактан оор абалда экенин, 
андан кантип чыгаарын билбей турганын айтты. Биз аны менен Машаяк 
жөнүндө бөлүшүүгө жана ал үчүн сыйынууга мүмкүнчүлүк алдык.

Биз эч нерсе кылган жокпуз, жөн гана берешен болдук, анын 
жүрөгүнө кызмат эшигин ачты.

Же Кудай Өз айкөлдүгү менен сени тобо кылууга жетелерин 
билбей, Анын айкөлдүгүн, сабырдуулугун жана чыдамдуулугун 
барк албай жатасыңбы?

– Римдиктер 2:4

Римдиктерге жазылган бул үзүндү Кудайдын кең пейилдиги бизди 
тобо кылууга алып барат деп айтылат.

Берешен болуу – демек, Кудайга окшоп иш кылууну билдирет.
Матай 5:45 мындай дейт:

Ошондо силер асмандагы Атаңардын уулдары болосуңар. 
Анткени Ал Өз күнүн жаманга да, жакшыга да тийгизип, 
жамгырын адилеттүүгө да, адилетсизге да жаадырат. 

Кудай жакшы жана Ал берешен! Биз Анын балдарыбыз жана 
биздин Машаяктагы жаңы табиятыбыз да берешен болушу керек. 
Жогорудагы окуядагыдай, берешен болуу Кудайдын жүрөгүн адамдар 
менен бөлүшүү дегенди билдирет. Жоомарттык күндүн ысыгында 
чак түштөгү бир ууртам муздак суу сыяктуу, жакырчылыктын чөлүндө 
тентип жүргөн дүйнөгө жеңилдик жана үмүт тартуулайт.

Ыктыярдуу түрдөгү берешендиктин таасири Пабылдын Корунттагы 
жыйынга кайрылган 2 Корунттуктар 9:10-15теги насаатынан көрүнүп 
турат:

Үрөн себүүчүгө үрөн, жегенге нан берген Кудай сепкен 
үрөнүңөрдүн түшүмүн да мол кылып, адилеттигиңердин 
жемишин арттырат. Бардык нерсеге бай, жоомарт 
болушуңар үчүн ошондой кылат. Ошентип, силердин 
жоомарттыгыңар бизде Кудайга болгон ыраазычылыкты 
жаратат. 

Анткени бул кызмат ыйыктардын кем-карчын толуктоо 
менен гана чектелбестен, көп адамдарда Кудайга болгон 
чексиз ыраазычылыкты жаратат. Анткени бул кызматтын 
натыйжасын көргөндө, өзүңөр кабыл алган Машайактын 
Жакшы Кабарына моюн сунуп, алар менен жана башкалар 
менен чын ниеттен мамилелешип жаткандыгыңар үчүн, алар 
Кудайды даңктап жатышат. Силерде Кудайдын ырайымы 
мол болгондуктан, силерди жакын санап, силер үчүн сыйынып 
жатышат. Сөз менен айтып жеткире алгыс улуу белеги үчүн 
Кудайга даңк!

Сиздин берешендигиңиз элди Кудайды мактап, Ага шүгүр 
келтирүүгө мажбурлайт! Пабылдын айтканына көңүл бурсаңар, 
берешендик - бул сенин Кудайга кызмат кылууң деп айтып 
жатат.

«Кызмат» деген сөздүн аныктамасы төмөнкүдөй: «Жогорку 
жетекчинин же кызматчынын ишин же милдеттерин 
аткаруу».

Бул жердеги Падышачылыкта Кудайдын атынан адамдарга кам 
көрүү Анын жүрөгү менен бөлүшүү силердин жоопкерчилигиңердин 
бир бөлүгү болуп саналат. Натыйжа көрүнүп турат - ал адамдардын 
жүрөгүн козгойт жана аны Машаякты кабыл алуу үчүн ачат.

Менимче, кимдир бирөө бизге качан жардамга келгенин жана 
анын биз үчүн канчалык маанилүү болгонун баарыбыз эстей алабыз.

Үйлөнүү тойдон кийин дароо төрт миң доллар салыкка карыз 
болуп, акчаны кайдан аларымды билбей калганым эсимде. Мен 
өзүм туш болгон кырдаалдын коркунучтуулугунан улам, көп түндөр 
уйкусуздуктан кыйналдым. Биз ал кезде Талсада жашап, Огайога эс 
алууга барууну пландап жатканбыз.

Атам иш кандай болуп жатканын сураганда, мен ага салыктын 
эсебин айттым. Ал: «Ой, муну оңдоп-түзөө оңой» деп, чек китепчесин 
алып чыгып, карыздын толук суммасына чек жазып берди. Анын 
ошол учурда мага болгон берешендиги атамды мурункудан да 
көбүрөөк сүйүүгө алып келди. Анткени, ошол учурда анын жүрөгүнүн 
мага болгон мамилесин көрдүм.

Атам көп учурда жүрөгүн жашырчу. Эмоцияларын эч качан элге 
ачык көрсөткөн эмес, ал тургай апама да. Ушул убакка чейинки 
өмүрүмдө, эсимде, атам бир да жолу мени сүйөрүн айткан эмес. 
Бир гана жолу, апам аны ушундай кылууга мажбурлаганда, ал мени 
сүйөрүн айткан, бул бүтүндөй драма болчу. Ал күнү кечээгидей эсимде. 
Апам ага жалынып: «Сен эмне, өзүңдүн уулуңа аны сүйөөрүңдү айта 
албайсыңбы?» — деп жалдырады. Бирок, ал унчуккан жок.

Апам көзүнөн жашы агып баштаганда, ал акыры мени сүйөрүн 

айтты. Бирок, мен үчүн бул эсепке алынган жок, анткени аны аргасыз 
кылып, мажбурлашкан.

Сүйүүсүн сөз менен билдирбестен, атам бизге өзгөчө бир нерсе 
сатып алып берчү, менимче, биз төрт бала тең атамдын бизди жакшы 
көрөрүн билчүбүз. Мен атамдын жүрөгүн кыймыл-аракетинен гана 
көрдүм, дээрлик эч качан сөзүнөн көрбөгөм. Мен бул көз ирмемдерди 
абдан баалачумун, алар мен үчүн караңгы падышалыктагы нур 
сыяктуу эле.

Салык кызматынын алдындагы карызды төлөө үчүн чек жазып 
берген күнү жүрөгүмдү ыраазычылык толтурду. Көзүмдөн жаш 
тегерене атамды кучактап, ырахмат айттым. Анын жообу мени таң 
калтырды. Ал: «Мүмкүнчүлүк болгондон кийин, мен жардам бергим 
келет», - деди.

Силерде да мага окшоп кимдир-бирөөнүн кең пейилдигин, 
жүрөгүңөрдү козгогон көз ирмемдерди эскерээриңерге ишенем. 
Ошентип, муну акыл эсиңерде калтыргыла:

Жоомарттык адамдарга силердин жүрөгүңөрдү жана 
Кудайдын жүрөгүн көрсөтөт.

Берешендик абдан маанилүү. Ал сөзгө караганда күчтүүрөөк 
аракет кылып, жүрөккө түз кирет. Кимдир бирөө тарабынан берилген 
комплимент же белек биз үчүн канчалык баалуу экени таң калыштуу.

Өмүрүмдө биринчи жолу атамдын жүрөгүн 6-класста окуп 
жүргөндө көрдүм. Ал кезде мен эки бир тууганым менен ракетанын 
моделине кызыгып жүрчүбүз, мен бир нерселерди салып, асманга 
учура турган тунук мурун конус менен ракета сатып алгам.

Ошол күнү агам экөөбүз парашютту ачпай, ракета кулап 
талкаланбай тургандай кылып мурундун конусуна бака салып, скотч 
менен оройлу деп чечтик. Биз баканын эмне болорун көргүбүз 
келген, менимче, силер муну элестетсеңер.

Биз ракета учурдук, үрөй учурарлык нерсе, ошол учурда атам көчөгө 
чыгып калды. Биз анын баканы өлтүргөнгө сүйүнбөй турганын билчүбүз.

Ракета болсо жогору көтөрүлдү, анан догасын сүрөттөп, мурун 
жерге кулады. Алганы барсам, мурундун конустары сынып, бака 
болсо мен күткөндөй эле өлүп калыптыр. 

Ракетаны өйдө алып, чын ниеттен атамдан жашыруу үчүн өлгөн 
баканы тез четке ыргыттым. Ал жакындап келип, ракетаны сурады. 
Анын чын жүрөктөн өкүнгөнүн дагы деле эстейм. Кантип оңдоп 
аларыма карата кеңештерин берип, сынганына өкүнгөндүгүн айтты. 
Анын үнүндөгү боорукердик жана тынчсыздануу мени жаңылып 
жатканыма ынандырды. Ал бака жөнүндө эч нерсе билген жок, 
бирок анын мага болгон назик камкордугун эч качан унутпайм. Ошол 
учурда анын мени чындап сүйөөрүн түшүндүм.

Кээде Кудай биз билбеген адамдар аркылуу бизге дем берип, 
жардамга колун сунган учурлар болот.

Дренда жана достору мени менен кыргоолго ууга чыкканы 
эсимде. Дренда экөөбүз жаңы эле баш кошуп, Талс шаарында 
жашадык. Менин бир досум Канзас штатында жашачу жана бизди 
жыл сайын кыргоолго ачылган ууга чыгууга чакырып жүргөн. Мен, 
жумшак айтканда, толкундандым.

Биз Канзаска беш саат жол жүрүп, сонун аңчылык кылдык жана 
канаттууларды бизге белгиленген санда атып алдык. Бирок, Талска 
кайтып келе жатканда досубуздун мотору тырыктап калды. Биз ээн 
жерде, топурак жолдо жана үйдөн дагы бир нече сааттык алыс жерде 
тыгылып калдык. Эгер силер Канзаста болгон болсоңор, анда анын 
канчалык ээн экенин билесиңер.

Ансыз да караңгы болчу, биз алыстан бир гана жарык көрдүк. 
Бул дыйкандын үйү болчу. Биз ага жетип, абалыбызды айттык. 
Ал: «Болуптур, мен эми силерди үйгө жеткирем. Мен силердин 
машинаңарды чиркегичи менен алып кетем, ишенгиле, силер 
жакында үйдө болосуңар, ошондуктан дүйшөмбү күнү жумушка 
жетишип каласыңар»,- деди. (Дренда эртең менен ресторанда жаңы 
жарым күндүк жумушка киришмек эле, ал телефон чалып, жумушка 
бара албай турганын айтканына абдан капа болгон).

Эч качан көрбөгөн бул киши бизди беш саатка Талска үйүбүзгө 

жеткирип, анан артка бурулуп, таңга чейин кайра Канзаска айдап 
кеткени таң калыштуу. Ал түнү бою машина айдады!

Бул жан аябас жакшылыкты эч качан унутпайм. Бизден бензин үчүн 
бир тыйын да алган эмес. Мен бул кишиге ар дайым ыраазы болом. Ал 
жөнүндө ойлосом, анын белегин дайыма ыраазычылык менен эстейм.

Адамдар силерди ойлогондо, алар силердин берешендигиңер 
үчүн Кудайга ыраазычылык билдиришет.

Жашооңордо ушундай жагдайларды эстей аласыңар го деп 
ишенем. Кимдир бирөө көрсөткөн камкордук жана көңүл буруу 
үчүн канчалык ыраазы болгонуңарды эстейсиңер. Эми, Пабыл бул 
жыйынга ушуну айткысы келген — алардын берешендиги адамдарга 
Кудайдын жүрөгүн ачып, Аны даңктоого жана Анын кызматы үчүн 
ыраазычылык билдирүүгө түрткү берген.

Мен Машайакка келгенде, жүрөгүм жумшарып, адамдарга чындап 
кам көрөрүмдү байкадым. Мен муктаждыктарды көргөндө дайыма 
жардам бергим келчү, бирок көбүнчө акчам жок болгондуктан, 
жардам бере албадым жана аябай кыйналдым.

Мен көпчүлүк адамдар өзүлөрүн так ушундай сезишерин 
байкадым. Элге кайрылып, жол 
сурасаңар, ондогон адамдар силерге 
кантип жардамга келгиси келгенин 
көрөсүңөр.

Бирок, мен Ыйык Китептен 
билгендей, берешендик мен 
ойлогондон да күчтүү күч экенине 
көзүм жетти. 2 Корунттуктар китебинин 
тогузунчу бөлүмүндөгү бул үзүндүнү 
окуу Падышачылыктын мыйзамын 

ачты, бул курмандык кылуу жөнүндөгү бүт оюмду өзгөрттү.

Анткени бул кызмат ыйыктардын кем-карчын толуктоо 
менен гана чектелбестен, көп адамдарда Кудайга болгон 
чексиз ыраазычылыкты жаратат. Анткени бул кызматтын 

БЕРЕШЕН 
БОЛГОНДОРГО 
КУДАЙЫМДЫН 
ЧЕКСИЗ  ЫРАЙЫМЫ 
ҮЧҮН АДАМДАР 
ЫРААЗЫЧЫЛЫК 
БИЛДИРИШЕТ!

натыйжасын көргөндө, өзүңөр кабыл алган Машайактын 
Жакшы Кабарына моюн сунуп, алар менен жана башкалар 
менен чын ниеттен мамилелешип жаткандыгыңар үчүн, алар 
Кудайды даңктап жатышат. Силерде Кудайдын ырайымы 
мол болгондуктан, силерди жакын санап, силер үчүн сыйынып 
жатышат. Сөз менен айтып жеткире алгыс улуу белеги үчүн 
Кудайга даңк! 

– 2 Корунттуктар 9:12—15

Адамдар Кудайга берешендерге берген чексиз ырайымы үчүн 
ыраазы болушат!

Пабыл эмне жөнүндө айтып жатканын түшүнүү үчүн, биз 
терминдерди аныкташыбыз керек.

Чексиз деген «көп санда же жогорку даражада; ашкан, адаттан 
тышкары же өзгөчө» дегенди билдирет. Мисалы, укмуштуудай 
түзүлүштөр.

Силердин эбегейсиз көлөмдө эмнеңер болот? Силердин 
жашооңордо эмне адаттан тыш жана укмуштуудай көрктүү болот? 
Кудайдын ырайымы!

Демек, азыр бизге ырайымдын аныктамасы керек.
Ырайым деген «татыктуу болбогон учурдагы Кудайдын 

жакшылыгы» дегенди билдирет.
Бул ырайымдын стандарттуу аныктамасы, бирок ал чынында эмне 

экенине такыр дал келбейт. Мен силерге жакшыраак аныктаманы 
сунуштайм.

Төмөндө Кудайдын ырайымы тууралуу Википедиядан алынган 
цитата келтирилген.

Кадимки машайакчылык окутууларга ылайык, ырайым 
– бул Кудайдын адамзатка Өз Уулун айкаш жыгачта өлүүгө 
жиберип, түбөлүк куткарылууну камсыз кылган ырайымы 
(жакшылыгы). Ошентсе да, бул аныктама Ыйык Жазуудагы 
терминдин бардык колдонулуштарын камтый албайт. 

Мисалы, Луканын Инжилин алалы (2:40): «Бала күчкө толуп, 
акыл кирип, чоңоё берди. Кудай Ага батасын берип жатты». 
Бул мисалда, ырайымдын аныктамасын жакшылыкка 
татыксыз катары колдоно турган болсо, анда күнөөсүз 
Машаяктын ага муктаж болушунун эч кандай мааниси жок.

Джеймс Райл «ырайым - бул Ал сени ким кылып жараткан 
болсо, ошол болушуңа жана Ал сени эмнеге чакырса, ошону 
аткарууга мүмкүндүк берген Кудайдын күч берүүчү катышуусу» 
деп эсептейт.

Билл Готард, өз кезегинде, төмөнкү аныктаманы сунуштайт: 
«Ырайым бизге Анын эркин аткаруу үчүн Кудай берген каалоону 
жана күчтү берет.» Бул эки аныктама тең Ыйык Китептин 
контекстинде «ырайым» деген сөзгө жакшы маани берет.

Ошентип, биз бул үзүндүдө Пабылдын ырайым же гүлдөп-
өсүү жөндөмдүүлүгү жөнүндө айтып жатканын көрөбүз. Бул 
белек, ырайымдын белеги, адамдарга гүлдөп-өсүү үчүн күч-кубат 
бергендиктен, даңазаланган. Ошондой эле, алар өз кезегинде элдин 
муктаждыктарын канааттандырууда марттык кылгандыктан, бул 
алардын Кудайга табынуусуна түрткү берген.

Пабыл баяндамасын «Кудайга айтып жеткис белеги үчүн 
ырахмат!» деген сөз менен аяктайт.

Дагы бир аныктама келтирейин. «Эффективдүү эмес» деген 
сөз, ачык көрсөткөндөй, «аны адекваттуу сүрөттөй ала турган эч 
кандай сөз жок» дегенди билдирет. Бул абдан жакшы, Пабылдын 
айтымында, ырайымдын белеги - сөз жок, айрыкча, каржылык 
жактан аны башынан өткөргөндөр үчүн.

Бул жерде силерди каржылык кулчулуктан арылта турган күч 
мына ушул. Бул күч, Кудайдын ырайымы ар бир ишенген адамга 
жеткиликтүү.

Бирок, маселе мында. Биз Пабылдын эмне кылууну, башкача 
айтканда, берүү тууралу айтканы жөнүндө көп убакыт коротсок 
болот. Бирок, биз ырайымдын маңызын түшүнбөсөк, Кудайдын 

кудурети менен кантип гүлдөп-өсүүнү билбесек, анда Кудай бизге 
арнаган түшүмдү кыя өткөрүп жиберебиз. Бул токойго чоң дарактын 
көлөкөсүнө жаңы даракты тиккендей – ал жерде күн нуру да, каалаган 
натыйжаны алып келе турган күч да жок.

Дренда экөөбүз Ыйык Китептен Кудайдын күчү көрүнүп, жакшы 
жакка өзгөргөн окуяларды окудук. Моюнга алышым керек, биз 
бала кезибизде жыйыныбызда мындай окуяларды өтө аз укчубуз. 
Куткарылуу темасынан тышкары, эч ким Кудайдын ырайымын тигил же 
бул кырдаалга кантип алып келүү керектиги жөнүндө сөз кылган эмес.

Ооба, биздин куткарылышыбыз – бул эң маанилүү экенин түшүнөм. 
Бирок, мен айтып өткөндөй, менин жашоомдун бардык 

тармагында иштөө үчүн мага ошол эле ырайым керек болчу, 
бирок кантип экенин билген жокмун. Биз менин сабатсыздыгымдан 
кыйрап, ооруп, депрессияга кабылдык. Ал эми куткарылууга келсек, 
биз түбөлүк куткарылуу деген эмне экенин гана билдик, бирок 
жашообузга бейишти кантип киргизүүнү жана Кудайдын күчүн 
кантип көрсөтүш керектигин билген жокпуз жана түшүнгөн жокпуз. 
Мен мурда айткандай, биз каржылык кыйроого дуушар болдук!

Бирок, Теңир мага Падышачылык жөнүндө айткан күнү мындай 
деди: «Сен Менин Падышачылыгым кандай иштээрин эч качан 
билбегендиктен, ушундай башаламандыкка туш болдуң!»

Башкача айтканда, Ал менин жердеги падышачылыкта 
Падышанын күчүн кантип бошотуш керектигин билбегенимди айтты. 
Мен муну кантип жасашымды эч качан ойлогон эмесмин, ал тургай 
мүмкүн экенин да билген эмесмин. Мен Кудайдын ырайымын, күчүн 
кантип колдонууну билбейм.

Айтмакчы, ошол күнү Кудайдын Падышачылыгы жөнүндө мени 
менен сүйлөшкөндө дагы бир нерсе бар эле. Ал ошондой эле: 
«Менин жыйыным Израилдин уулдары фараонго кыш куюп жаткан 
кулдардай жашайт. Алар кулдар! Элим карызга батты, мен 
аларды бошоткум келет!»

Мен бир эскертүү айта кетейин. Силер каржылык жактан көз 
карандысыз болмоюнча, эч качан эркин боло албайсыңар. Дренда 

экөөбүз акыркы отуз жылдан бери айтып келе жатканыбыздай, каржы 
маселесин чечмейинче, өзүңөрдүн ким экениңерди эч качан биле 
албайсыңар жана жашооңордун руханий максатына бара албайсыңар.

Анан дагы төмөндөгүнү белгилей кетейин. СИЛЕР ЭРКИН БОЛО 
АЛАСЫҢАР!

Мен дагы, миңдеген адамдар дагы далилдешти. Кудайдын 
ырайымы силерге жардам берет. Силер ошол нерсени кылууга 
чакырылып, бирок кул катары жүргөндө эч качан кыла албай турган 
нерселер бар. Силер өзүңөр жана үй-бүлөңөр үчүн гана эмес, Кудайдын 
Падышачылыгы силердин жашооңордо бышкан мөмөлүү дарактай 
кантип иштээрин адамдар көрүп туруп, анан ошол нерсе адамдарды 
өзүнө тарта алышы үчүн, каржылык жактан эркин болушуңар керек.

Адамдар жооп издеп жатышат. Алар нерселердин чыныгы абалын 
түшүнүүгө аракет аракет кылышат. Алар динди эмес, Кудайдын 
Падышачылыгын көрүүгө абдан муктаж.

Жакында медсестра менен болгон 
маекти айтып берейин. Тагыраак 
айтканда, эки медайым менен.

Апам сексен сегиз жашта, ал өзүн 
эң жакшы сезет, бирок, силер сезип 
жаткандай, ал ары-бери басканда 
жардамга муктаж. Ошол күнү мага 
аны бир нече доктурларга алып 
барууга туура келди. 

Биринчи жолугушуудагы медай-
ым менен сүйлөшкөндө, ал мен эмне 
кылып жан багарымды сурап кызыгып 
калды. Мен ага жыйыныбыз жөнүндө, 

ошондой эле, каржылык компаниям жөнүндө жана адамдарга карыз-
дан кутулууга кантип жардам берерибиз жөнүндө айтып бердим.

Бул аны кызыктырып калды. Ал мага каржылык көйгөйлөрү бар 
экенин, карызга батып калганын жана кантип жашоону билбей 
турганын айтты.

АДАМДАР ЖООП 
ИЗДЕП ЖАТЫШАТ. АЛАР 
НЕРСЕЛЕРДИН ЧЫНЫГЫ 
АБАЛЫН ТҮШҮНҮҮГӨ 
АРАКЕТ КЫЛЫШАТ, 
АЛАР ДИНДИ 
ЭМЕС, КУДАЙДЫН 
ПАДЫШАЧЫЛЫГЫН 
КӨРҮҮГӨ АБДАН 
МУКТАЖ.

Ошол эле күнү, экинчи дарыгердин кабыл алуусунда, мен дагы 
бир медайым менен дээрлик ушуга эле окшош түрдө сүйлөшүп 
калдым. Ал мага материалдык абалын айтып ыйлап жиберди.

Досум, бул окуялар өзгөчөлүк эмес. Америка бүгүнкү күндө 
ушундай эле жашап жатышат.

Мен адамдарга Падышачылык аркылуу жашоонун жакшы жолу 
бар экенин түшүнүүгө жардам берүү үчүн, жүрөгүмдү жана каалоомду 
берем.

Дренда экөөбүз Кудайдын Падышачылыгы жөнүндө билип, ал 
жөнүндө Кудайдын үйрөткөндөрүн колдоно баштаганда, жашообуз 
кескин өзгөрдү. Пабыл айткан ырайымды биздин жашообузда көрө 
баштадык.

Бир күнү түшүмдө элди карыздан кутулууга жардам берип 
бизнес баштарымды көрдүм. Акылсыздык, туурабы? Акчаны кантип 
иштеткенди билбеген адам, анан кантип карыздан кутулса болоруна 
кеңеш берген компанияны башкарып жатканын айтам. Кудай гана 
ушундай нерсени ойлоп таба алат, туурабы?

Силер: «Бул кандайча болду? Башкаларга да карыздан кутулууга 
жардам берүү үчүн, сиз карыздан кантип кутулууну кантип 
үйрөндүңүз?» дээрсиңер. Бул сонун суроо!

Кыскасы, Ыйык Рух мага муну кантип кылууну көрсөттү.
Албетте, физикалык дүйнөдө үйрөнө турган көп нерсем бар 

эле, ошондой эле өзүмдүн компаниямды кантип ачууну үйрөткөн 
адистерден жардам сурадым, бирок Ыйык Рух бул процессти жетектеп, 
биз жардам берүү үчүн колдонгон уникалдуу стратегияларды жана 
ыкмаларды айтып берип жатты. Бул компания тез өстү жана ал 
биздин финансылык эркиндикти камсыз кылды.

Баса, мен силердин оюңарды билем: эгерде бул бизге көз 
карандысыздыкка жетишүү үчүн жетиштүү акча табууга мүмкүндүк берсе, 
мындай жардам үчүн, биз көп акча талап кылган болушубуз керек.

Такыр андай эмес. Мен айткандай, Ыйык Рух бизге уникалдуу 
бизнес моделин берди жана бул жерде: «Биз кардарларыбыз менен 

БЕКЕР иштейбиз».
Ансыз деле акчасын төлөй албай кыйналып жаткан кишиден 

анын эркиндикке чыгуусу үчүн кантип акы алам? Жок, мен муну 
кыла албайм. Кудай мага компаниямды каржылоонун башка жолун 
берди. Кардарларды карыздан кутулуунун жеке планын иштеп чыгуу 
үчүн, эч качан төлөм болгон эмес жана болбойт. Менин компаниям 
кардарларга жети жылга жетпеген убакытта, анын ичинде ипотекалык 
кредиттерден, адатта, киреше деңгээлинин өзгөрүүсү жок эле кантип 
кутулууга болорун көрсөтүүгө адистешкен.

Бизди кардарларыбыз колдобойт, бизди кардарларыбыз үчүн 
чечимдерди жана реструктуризациялоо варианттарын сунуштоо 
үчүн тандап алган ондогон компаниялар, сатуучулар жана адистер 
колдойт. Алар биздин кардарларга алар жөнүндө айтып беришибиз 
үчүн, бизди колдошот.

Мисалы, реструктуризациялоо процессинин бир бөлүгү катары, 
эгерде мен XYZ компаниясы менин кардарымдын камсыздандыруу 
эсебин эки эсеге кыскарта аларын билсем, мен ага XYZ компаниясы 
менен байланышууну айтам. Эми менин кардарым XYZ менен өзү 
сүйлөшүп, реструктуризациялоо планы боюнча XYZ арзаныраак 
тарифтерине кызыкдарбы же жокпу, өзү түшүнө алат.

Ошентип, кардар үчүн баары бекер. Бул биздин компаниянын 
укмуштуудай өсүшүнүн негизги фактору болгонуна ишенем. Биздин 
компания менен forwardfinancialgroup.com сайтынан тааныша 
аласыңар.

Биз ошондой эле, адамдарга өзүлөрү үчүн мен коопсуз инвестиция 
деп атаган нерсени ачууга да жардам беребиз. Бул так эле ушундай: 
рыноктук кризистен улам баалуу пенсиялык топтоолорду жоготуп 
алуу коркунучу жок инвестициялоо.

Акыркы отуз жылдын ичинде биз жүз миңдеген адамдар менен 
сүйлөштүк жана америкалыктардын көбүнүн көзгө көрүнгүс абалын 
көрдүк. Көптөгөн америкалыктардын жашоо образын чагылдырган 
бир мисал эсимде. Мага бир аял карыздан кутулууга жардам сурап 
кайрылды. Жардамчым экөөбүз аны менен жолугуп, ал өзүнүн 

абалын айтып бергенде уккан кулагыма ишенген жокмун. Анын 
ар кайсы банктарда отуз эки кредиттик карталары бар болчу жана 
бардыгына чек коюлган чекке (лимит) чейин түгөнгөн. (Ооба, силер 
туура окудуңар - анын отуз эки кредиттик картасы бар болчу.)

Ал өзүнө ийгиликтүү түрдө түрмөнү куруп алган жана ал жерден 
чыгуу үчүн менден ачкыч сурады. Менин оюмча, жооп жөнөкөй эле: 
кредиттик карталарды колдонууну токтотуу. Бул жакшы башталыш 
болмок. Ошондуктан, мен ага карталарды колдонууну токтотууну 
айттым жана мүмкүнчүлүгүнө жараша жашашын талап кылдым.  
Анан мен ага кеңеш берүүнү эмнеден баштоону билиш үчүн, жашоого 
кеткен чыгымдарынын тизмесин түзүүнү тапшырдым. Мен дагы 
кырдаалды курчутпаш үчүн, ага банк картасынын ордуна дебеттик 
картаны колдонууну сунуштадым.

Карточкаларды токтотууну сунуштаганда, ал ошол замат ыйлап 
жиберди жана таң калтырган суроону берди: «Кантип бут кийим 
сатып алсам болот?»

Мен туура уктумбу? Тамак-ашка акчасы жетпей жатып, бут кийим 
сурадыбы?

Силер бул айым эрежеден өзгөчө болушу керек деп ойлошуңар 
мүмкүн. Кредиттик карталардын саны боюнча, ошондой эле болчу. 
Бирок, ал каржылык тешикке туш болгон, ал уникалдуу эмес. 
Америкадагы акыркы жылдардагы статискага карап көрсөңөр.

• Адамдардын 57 пайызынын банкта миң доллары жок.
• Кырк төрт пайызы 400 долларлык шашылыш эсепти төлөй 

албайт.
• Америкалыктардын 23 пайызы айлык төлөмдөрүн төлөй албай, 

ай сайын көбүрөөк карызга батып жатышат.
Досум, америкалыктар Кудай мага так айткандай - кулдар.
Кул эмне кыларын ойлосоңор.
• Ал өзү үчүн иштебейт. Ал (же) иштеп, киреше тапса да, бул 

киреше ай сайын кредиторлорго жөнөтүлүп, үй-бүлөгө дагы 
бир ай жашоого жетиштүү акча гана калат.

• Кулдар өздөрүнө таандык болбогон үйлөрдө жашашат (б.а. 
алардын ипотекасы бар).

• Алар өздөрүнө таандык эмес үйдү төлөш үчүн иштеген жеринде 
иштөө үчүн өздөрүнө таандык эмес унааларды айдашат.

• Алар жумушка баруу үчүн, ээлик кылбаган машине жана үй 
акысын төлөө үчүн кредиттик карта кийимин кийишет жана 20 
жылдык мурдагы насыяны дагы эле төлөп жатышат.

Силер маанисин кармай алдыңарбы. 

Байлар кедейлерди башкарат, ал эми карызкор карыз 
берүүчүнүн кулуна айланат.

– Накыл сөздөр 22:7

Көпчүлүк адамдар өз жумушун жактырбай турганын билесиңерби? 
Чынында, Gallup сурамжылоосуна ылайык, жумушчулардын сексен 
беш пайызы өз жумушун жек көрүшөт.

Эмне үчүн алар ошол жерде иштешет? Анткени, алар кулдар жана 
кулдарда тандоо жок!

Демек, кулчулуктан чыгуунун жолу барбы? Ооба!
Ишенбейсиңерби? Мен силерге көрсөтүп берүүмө уруксат 

бергиле. 

Анткени, бул кызмат ыйыктардын кем-карчын толуктоо 
менен гана чектелбестен, көп адамдарда Кудайга болгон 
чексиз ыраазычылыкты жаратат. Анткени бул кызматтын 
натыйжасын көргөндө, өзүңөр кабыл алган Машайактын 
Жакшы Кабарына моюн сунуп, алар менен жана башкалар 
менен чын ниеттен мамилелешип жаткандыгыңар үчүн, алар 
Кудайды даңктап жатышат. Силерде Кудайдын ырайымы 
мол болгондуктан, силерди жакын санап, силер үчүн сыйынып 
жатышат. Сөз менен айтып жеткире алгыс улуу белеги үчүн 
Кудайга даңк! 

– 2 Кор. 9:12–15

Келгиле, ушул жоопко көңүл буралы - гүлдөп-өсүүгө күч берген 
Кудайдын ырайымы!

Душман карызга батып, андан кантип кутулууну эч качан 
билбешибизди каалай турганын да эстейли. Ошондуктан, АКШда 1,1 
триллион активдүү кредиттик карталар бар. Бул жыл сайын төрт-сегиз 
миллиард кредиттик карта сунуштарын жөнөтүү себеби болуп саналат.

Кимдир бирөө силердин карыз болушуңарды каалайт жана бул 
силерден өзүлөрүнүн карталарынын аракетин текшерип көрүүнү 
суранган чекене соодагерлер жана банктар гана эмес.

Шайтан билет, эгерде ал силерди карызга батыра алса, силер эч 
качан рухий тагдырыңарды аткара албайсыңар, анткени ал анын 
падышачылыгында кантип бүлгүнгө учуратарды билет.

Ошентип, мен кичинекей жалпылоо жасай кетейин. Бул китеп 
берешен болуу жөнүндө, туурабы? Ооба дагы, жок дагы. Ооба, биз 
берешендиктин жана жоомарттыктын бардык пайдасы жөнүндө сөз 
кылабыз. Бирок берешендик өзүнөн өзү эле – бул жооп эмес. Силер 
Кудайдын ырайымын, күчүн кантип колдонууну билишиңер керек.

Ошентип, мен дагы бир жолу кайталап коёюн: берешендиктин 
формуласынын өзү - бул жөн гана формула, чечим эмес. Албетте, бул 
анын бир бөлүгү гана, бирок силерге жана мага ырайым деп аталган 
табияттан тышкаркы, өзгөчө күч керек.

Дастин менен Кендалл мен айтып жаткан нерсени ачышты. Бул 
жаш жубайлар, алар туңгуюкка кабылганга чейин каржы жагынан 
Кудайдын ырайымы керек экенин түшүнүшкөн эмес. Алар жаңы гана 
бизнес-идеяны изилдеп, аны ишке ашырууну чечишти. Баасы? Жүз 
элүү миң доллар, анын баары карыз.

Ошол эле айда алар бизнести сатып алышкан, алар салык 
тарабынан текшерилип, элүү үч миң доллар салык төлөшкөн. 
Дастиндин айтымында, алар эч кандай төлөп берүү мүмкүнчүлүгү 
жок туруп, 200 000 доллардан ашык карызга батышкан, алар бизнести 
сатып ала электе эле акыбалдары оор болчу.

Жакында эле алардын дагы бир баласы жарык дүйнөгө келип, 

төрөт үчүн да карызга акча алышкан. Текшерүү аларды каржылык 
кыйроого түртүп, Дастин насыянын жаңы жолдорун издей баштады.

Ал отуз миң долларга насыя сунушун таап, макул болуп, пикирин 
билүү үчүн аялына айткан. Ал Кендаллдын менин «Сенин каржылык 
төңкөрүшүң. Тынчтыктын күчү», деген китебимди окуганын билген 
эмес. Ал жерде дагы Кудайдын ырайымын колдонуу жөнүндө 
айтылат жана ал жөнүндө ой жүгүрткөн.

Ошондуктан, Дастин ага дагы башка насыя идеясы менен 
келгенде, Кендаллдын көңүлү чөккөн, анткени ал кредиторлорго 
эмес, Кудайга кайрылат деп үмүттөнгөн. Ал алардын чечими жөнүндө 
аны менен сүйлөшүүнү чечти жана аны Кудайга таянууга үндөдү. 
Бактыга жараша, Дастин аялынын акылмандыгын кабыл алды.

Сыйынып жатканда, алар Ыйык Рухтун үрөн себүү жөнүндө 
айтканын угушту. Албетте, ал убакта алар Теңир буйругандай суммага 
ээ болгон эмес, ошондуктан алар кийинки жыйырма сегиз күн бою 
Кудай белгилеген себүүгө жетээрлик киреше табуу үчүн иштешкен.

Жыйынтыкпы? Алардын иши тез эле өйдөлөй баштады.
Кийинки жылдын ичинде алар бир жүз жетимиш беш миң доллар 

карызын төлөштү, Дастин бул жылы бүткүл өмүрүндөгүдөн ЭКИ эсе 
көп акча тапканын айтты!

Кендалл менен Дастин Кудайдын Падышачылыгы дайыма иштеп 
жатканын билишти!

Алардын жообу кандай болду? Падышачылык жана Кудайдын 
ырайымы!

Силердин жообуңар кандай? Падышачылык жана Кудайдын 
ырайымы!



2 - БӨЛҮМ

ЖООП: ЫРАЙЫМ
Өткөн бөлүмдө биз берешендиктин адамдарга рухий жактан 

кандай таасир этээри — алардын жүрөгүн силерге жана Кудайга 
болгон ыраазычылык менен жумшартаары жөнүндө сүйлөштүк. Биз 
ошондой эле, Пабылдын мындай берешен болуу жөндөмү Кудайдын 
биздин жашообуздагы ырайымынын натыйжасы деген сөздөрүн 
келтирдик. 

Силерде Кудайдын ырайымы мол болгондуктан, силерди 
жакын санап, силер үчүн сыйынып жатышат. Сөз менен 
айтып жеткире алгыс улуу белеги үчүн Кудайга даңк!  

– 2 Корунттуктар 9:14, 15

Биз Пабыл Кудайдын бизге гүлдөп-өсүү үчүн берген ырайымын 
сүрөттөп жатып, жогору деген сөзгө басым жасаганы жөнүндө 
сүйлөштүк. Биз ырайым бир нерсеге жетүү үчүн, өзгөчө күчтү 
билдирерин билдик. Пабыл Кудайдын ырайымынын бул күчүн 
айтып жеткис белек деп атайт! Менимче, кимдир бирөө Кудай Өзү 
аларга жашоодо ийгиликке жетүүгө жардам бере турган болсо, бул 
укмуштуудай артыкчылык экенин моюнга алышы керек.

Кудай силердин жашооңордо эмне кылууну кааларын жана 
силерге жеткиликтүү болгон ал зор күчтүн өлчөмүн түшүнүүгө 
жардам берүү үчүн, келгиле, бир нече аяттар артка кайтып, алтынчы 
аяттан окуп баштайлы.

Айтарым бул: «Аз эккен аз жыйнайт, мол эккен мол 
жыйнайт». Кыйналып же аргасыз болуп эмес, ар кимиң 
жүрөгүңдөн чыкканды бер. Анткени Кудай чын көңүлү менен 
берген адамды сүйөт. Ар дайым бардык нерсеңер жетиштүү 
болуп, жакшы иштерге бай болушуңар үчүн, силерди ар кандай 
жакшы нерселерге байытууга Кудайдын кудурети жетет. 
Ыйык Жазууда: «Жакырларга марттык менен таратып берди. 
Анын адилеттиги түбөлүк болот», – деп жазылган. Үрөн 
себүүчүгө үрөн, жегенге нан берген Кудай сепкен үрөнүңөрдүн 
түшүмүн да мол кылып, адилеттигиңердин жемишин 
арттырат. Бардык нерсеге бай, жоомарт болушуңар үчүн 
ошондой кылат. Ошентип, силердин жоомарттыгыңар 
бизде Кудайга болгон ыраазычылыкты жаратат.

– 2 Корунттуктар 9:6-11

Мына, эң кызыгы ушул жерден башталат!
Бул жерде биз ошол эле «ырайым» деген сөздү көрүп жатабыз, 

бул үзүндүдө гана Пабыл окурманга «ырайым» деген сөздүн артында 
Кудайдын күчүнүн БАРДЫГЫ турганын түшүнүүгө жардам берүү 
үчүн, «ар бир» деген аныктаманы кошот. Бул жерде Пабыл берүү 
жана алуу жөнүндө ачык айтып жатат жана силер бергенден кийин, 
Кудайдын бардык ырайымы түшүм алуу үчүн жеткиликтүү болорун 
баса белгилеген.

Кудайдын бардык ырайымы Кудайдын бардык күчү, Анын 
акылмандыгы, ырайымдуулугу жана кыраакылыгы азыр бул үрөндөн 
түшүм алуу үчүн, силерге жеткиликтүү экенин билдирет. Мен силерди 
билбейм, бирок бул мени толкундантат!

Бирок, бул - түшүм өзүнөн өзү жыйналат дегенди билдирбейт.
Эгерде абдан бай дыйкан силерге миллион долларлык айыл 

чарба техникасын себүү жана түшүм жыйноо үчүн карызга берем 
деп айтса, бирок силер дыйканчылык жөнүндө эч нерсе билбесеңер, 
бул силерге эч кандай жакшылык алып келбейт. Кудай бизге өзүнүн 
бардык күчүн берет, бирок фермер, дыйканчылык – бул үрөндү жөн 

гана жерге сээп койгондон бир топ көбүрөөк нерсе экенин билгендей 
эле, биз баары бир өз ролубузду ойношубуз керек.  

Эми мен Кудайдын бардык мүмкүнчүлүктөрү бар экенин 
түшүнүшүңөрдү каалайм, алар себилгенден кийин түшүмдү жыйнап 
алуу үчүн гана эмес, ошондой эле, 
качан жана кайда себүү керектигин 
билүүгө да жардам берет. Анан 
мунун аркасында силерде чексиз 
финансылык келечек бар! Эми бизге 
алдыга дагы бир кадам таштап, 
биринчи кезекте акча эмне үчүн керек 
болгон бул үзүндүдөгү ачык-айкын аян тууралуу сөз кылышыбыз керек.

 Ар дайым жана бардык нерседен ыраазы болуп, ар бир 
жакшы иш үчүн бай болушуңар үчүн, Кудай силерди бардык 
ырайымы менен байытууга кудуреттүү.

Биз Кудайдын эң биринчи айтканы – бул керектүү нерселердин 
бардыгына ээ болуу экенин көрөбүз. Бул жөн эле акча жөнүндө эмес 
экенин белгилей кетүү керек. Ал ар дайым жана бардык нерседе 
сүйлөйт!

Мен ар дайым муну айтам: «Кудайдын иши үчүн кам көргүлө, Ал 
силердин камыңарды көрөт».

Демек, мен үчүн «ар дайым жана бардык нерседе» экономикада 
кандай гана жагдай болбосун, биз эч качан эч нерсесиз калбайбыз 
дегенди билдирет. Кудай сенин муктаждыктарың аткарылат десе, ал 
жөн эле өтүп кетесиң дегенди билдирбейт.

Теңир сенин жериңе өз убагында жамгыр берип туруш 
үчүн, сенин иштериңе батасын берип туруш үчүн, Өзүнүн 
берекелүү казынасы болгон асманын ачат. Ошондо сен көп элге 
карыз бересиң, өзүң карыз албайсың. Эгерде сактагыла жана 
аткаргыла деп, мен бүгүн берип жаткан Кудай-Теңириңдин 

КУДАЙДЫН ИШТЕРИ 
ҮЧҮН КАМ КӨРГҮЛӨ 
ЖАНА АЛ СИЛЕР ҮЧҮН 
КАМ КӨРӨТ.

осуяттарын аткарсаң, Теңир сени куйрук эмес, баш кылат, 
төмөн жакта эмес, жогору жакта болосуң.

– Мыйзам. 28:12, 13

Кудай сенин бардык муктаждыктарыңды канааттандыруу жөнүндө 
сөз кылганда, Ал сенин толук каржылык эркиндикте, карызың жок болуп, 
жумушуңду ынтызарлык менен аткарып жатканыңды жана жер жүзүндөгү 
эң жакшысын жегениңди билдирет. Бул ошондой эле, силердин ден-
соолукта жана абсолюттук тынчтыкта   экениңерди билдирет.

Мындан тышкары, муктаждыктарыңарды канааттандыргандан 
кийин, силер аман калбастан, гүлдөп каласыңар. 

Ошентип, силер ар бир берешендик үчүн бардык нерсеге бай 
болосуңар.

Жыйынтыгында, каржылык жактан берешен болууга, адамдарга 
акча берип жана колдоо көрсөтүүгө Кудайдын жердеги иштерин 
аткарууга мүмкүнчүлүк түзүлөт.

Кудайдын максаты – Өзүнүн жүрөгүн адамдарга ачуу жана 
адамдардын жүрөгүн Ага буруу.

Мен дайыма айтып жүргөндөй: «Адамдардын иштерин Кудай 
чечет».

Мен көп жолу уккан бир жалган божомолго бир азга токтоло 
кетейин.

Өткөндө абдан бай адам менен сүйлөшүп отурсам, ал: «Мага 
ашыкча акчанын кереги жок, менде көп акча бар» деди.

Ооба, мен анын эмнени айткысы келгенин түшүндүм - ага абдан 
жакшы кам көрүлгөн жана жеке ага ашыкча акча керек эмес. Бирок, 
чындыгында, көбүрөөк акча керек жана дагы көбүрөөк.

Эгер жеке биз үчүн гана акча эмне кыла аларына карасак, анда 
акчага болгон муктаждык азайган учур келет деп ойлойм. Бирок, 
эгер силер Кудайдын Падышачылыгында жакшы жашоону баштан 
өткөрө элек миллиондогон адамдарга, бирок учурда чыныгы «тозок» 
деп аталган жерге бара жаткан адамдарга кайрылууга умтулган 

Кудайдын жүрөгүн түшүнсөңөр, анда силер муну түшүнөсүңөр. 
Кудайга көбүрөөк акча керек!

Дагы кайталайын: «КУДАЙГА КӨБҮРӨӨК АКЧА КЕРЕК!» Алдыда 
дагы көп иштер турат.

Ар дайым жана бардык нерседен ыраазы болуп, ар бир 
жакшы иштерге бай болушуңар үчүн, Кудай силерди бардык 
ырайымы менен байытууга кудуреттүү.

Силерде ар кандай жакшы иштер бар. Ар бир жакшылык Падышанын 
атынан жасалган иш. Чынында силер Эфестиктерге жазылган Катка 
ылайык кылышыңар керек болгон абдан өзгөчө иш бар.

Машайактын чени менен ар бирибизге ырайым берилген... 
ыйыктарды кызмат кылууга жөндөмдүү кылуу үчүн, Ал 
бирөөлөрдү элчи, бирөөлөрдү пайгамбар, бирөөлөрдү Жакшы 
Кабар таратуучу, бирөөлөрдү Жыйын башчысы жана 
окутуучу кылып дайындады. 

– Эфестиктер 4:7, 12,13.

Көрдүңөрбү, көпчүлүк адамдар келемиштердин жарышынан 
чарчагандыктан, финансылык жактан эркин болууга умтулушат. Алар 
тынчтыкты издеп жатышат. Ал эми, көпчүлүгү өзүлөрү жаман көргөн 
жумушта иштегендиктен, алар акча бере турган эркиндикти издешет. 
Алар жасашы керек болгон нерсени эмес, каалаган нерсесин 
жасоо эркиндигин издешет. Алар өздөрүнүн кумарларын ээрчип, 
жашоосунун максатын табууну каалашат.

Бул жерде динчил адамдарды акылдан ажыраткан билдирүү:
Ошентип, баарыңар бай болушуңар үчүн.
Ооба, бул чынында эле ошондой. Силер бай болосуңар!
Албетте, “бай” деген түшүнүк субъективдүү, биздин маданиятта 

көбүнчө туура эмес түшүнүлөт. Миллиард доллары бар адамды, жүз 
миң доллары бар адамга караганда бактылуу деп айта албайбыз. 

Жок, «бай» болуу ар кандай адамдар үчүн ар кандай мааниге 
ээ. Бирок, албетте, бул биздин бардык муктаждыктарыбыздын 
канааттандырылганын, биз карызсыз жашап, жер жүзүндөгү эң 
жакшы нерселерден ырахат алып жатканыбызды билдирет.

Эгер кааласаңар жана тил алчаак болсоңор, анда жердин 
жакшылыктарын жейсиңер.

– Ышайа 1:19

Бирок, бай болуу – бул бир гана акча эмес. Бул ошондой эле 
,неберелер менен ойноо, жубайынын колун кармап жашоо жана 
башка көптөгөн сонун нерселер жөнүндө. Дренда экөөбүздүн беш 
сонун балабыз бар, алардын баары Кудайды сүйүшөт жана тигил 
же бул жол менен кызматка катышышат. Биз баарыбыз бири-
бирибизден алыс эмес жашайбыз. Анан биргеликте убакыт өткөрүүнү 

абдан жакшы көрөбүз.  
Көрдүңөрбү, динчилдер көп 

акчаны ач көздүктүн белгиси деп 
эсептешет. Бирок, элдин ишин Кудай 
менен кылып жатсаңар, ашыкча 
акчага ээ боло албайсыңар. Ар дайым 
жаңы тапшырмалар жана ээлеп алуу 
үчүн жаңы аймактар   бар.

Кудай силердин Ал үчүн 
берешен болушуңарды, адамдарга жардам берүүңөрдү жана Анын 
тапшырмаларын каржылоону каалайт. Ар бир мүмкүнчүлүктө 
берешен болгуңар келсе, акчаңар болушу керек.

Башкача айтканда, ар бир мүмкүнчүлүк күн сайын же бир күндө 
бир нече жолу дегенди билдирет. Келгиле, чынчыл бололу – мындай 
мүмкүнчулүккө ээ болуу үчүн, айлыктан айлыкка чейин жашоонун кажети 
жок, силерде төлөмдөрдү төлөөгө караганда көбүрөөк акча болушу керек, 
андан да көп! Муну менен баары макул болот деп ойлойм.

Бирок, кеп берешендикке же жалпысынан кайрымдуулукка 

ОШОНДУКТАН, 
ДАГЫ КАЙТАЛАЙМ, 
ДҮЙНӨДӨ АНЫН ИШИН 
УЛАНТУУ ҮЧҮН, КУДАЙ 
СИЛЕРДЕ КӨП КАРАЖАТ 
БОЛУШУН КААЛАЙТ.

келгенде, резина жол менен кездешчү учурга келели. Бергенде 
коркуу менен күрөшүүгө туура келет. Мен коркконго макул болгула 
деп айткан жокмун. Бергенде коркуу менен КҮРӨШҮШ керек дедим. 
Ал эми, коркуу менен күрөшүүдө эң жакшы жардамчы - бул чындык!

Анда берип жатып эмнеден коркуш керек? Жөнөкөй сөз менен 
айта турган болсок, өзүбүзгө жетишпейт, туурабы?

Мага бул акча керек - деп ойлошуңар мүмкүн, албетте ал силерге 
керек. Бирок, алар Кудайга да керек. Кудай силерден акчаңарды, 
мындайча айтканда, инвестицияңардын кайтарымын убада кылбай 
эле колдонуу үчүн, берүүңөрдү суранбайт, туурабы? Менин оюмча, 
Ал муну Өз Сөзүндө ачык айтат.

«Бергиле, ошондо силерге да берилет: жакшы ченем менен 
ченеп, ыкшап, бастырып, ашыра толтуруп, этегиңерге 
төгүшөт, анткени кандай ченем менен өлчөп берсеңер, 
силерге да ошондой ченем менен өлчөнүп берилет».

– Лука 6:38

Кудай силерге эмне кылуу керектигин үйрөткөндөн көрө, Анын 
Падышачылыгын колдоонун пайдасын көрсөтүүгө көбүрөөк убакыт 
коротот. Ал жөн эле «Бергиле» деген бир сөздү айтат, бирок пайда 
эмнеде экенин түшүндүрүү үчүн жыйырма жети сөздү колдонот. 
Мен ушундайча түзүлгөн ар кандай келишимге кол коймокмун деп 
ойлойм!

Кудай силерде бардыгы жакшы болушуна кызыкдар экенин 
билгиле. Бул жөнүндө ойлонуп көргүлө: Кудай Өзүнүн пландарын 
каржылоо үчүн керектүү акчаны кайдан алат?

Албетте, бул акча силерден, менден жана башка ишенгендерден 
келиши керек. Шайтандын эли Кудайдын ишин каржылабайт. 
Көпчүлүк ишенгендер курмандыктарыңдын кайтарылышы үчүн, 
Кудайга таянуу туура эмес экенин айтышканы өкүнүчтүү. Алар Кудайга 
берүү жана анын ордуна бир нерсе күтүү ач көздүк болуп саналып, 
Кудайга болгон ийбадаттын нукура амалын кетирет деп ишенишет.



СЕНИН КАРЖЫЛЫК ТӨҢКӨРҮШҮҢ. Берешендиктин күчү

38

Дыйкан бергени өзүнө жана үй-бүлөсүнө пайда алып келет деп 
жаңылып жатат деп ойлойсуңарбы? Ал жөн гана Кудай берген 
мыйзамдарды колдонуп жатат.

Кудайга биздин гүлдөп жатканыбызды көрүү жагымдуу. Ал бизге 
жакшы болсун үчүн себүү жана оруу мыйзамын берди. Шайтан 
кайрымдуулук жана акча тууралуу жыйынга жалган айтып келет. 
Кээ бир конфессиялар өздөрүнүн жакырчылык убадалары менен 
сыймыктанышат, алар шайтандын калпынын тузагына түшүп 
жатканын түшүнүшпөйт. Ыйса Өзүнүн кызматы учурунда ушундай 
мамилелерге көп жолу кабылган. Чынында эле, Анын эң белгилүү 
мисалдарынын бири - «Жакшы самариялык жөнүндөгү мисал» ушул 
көйгөйгө арналган. 

 «Ыйсаны сынамакчы болгон бир мыйзам окутуучу ордунан 
туруп, Андан: «Устат, түбөлүк өмүргө ээ болуу үчүн эмне 
кылышым керек?» – деп сурады. Ыйса ага: «“Тоорат” китебинде 
эмне деп жазылган? Андан кандай сөздөрдү окуп жүрөсүң?» – 
деди. «Кудай-Теңириңди чын жүрөгүң менен, жан-дилиң менен, 
бүт күчүң менен, бүт акылың менен сүй, өзүңдү кандай сүйсөң, 
жакыныңды да ошондой сүй», – деп жооп берди ал. Ыйса ага: 
«Сен туура жооп бердиң, ушундай кылгын, ошондо түбөлүк 
өмүргө ээ болосуң», – деди. Бирок ал өзүн актамакчы болуп, 
Ыйсадан: «Менин жакыным ким?» – деп сурады. Ошондо 
Ыйса ага муну айтып берди: «Бир адам Иерусалимден Жерихо 
шаарына бара жатып, каракчылардын колуна түшүп калат. 
Каракчылар анын кийимин сыйрып алып, сабап, араң жан кылып 
таштап кетишет. Бир ыйык кызмат кылуучу ошол жол менен 
өтөт да, аны көрүп, четтеп өтүп кетет. Бир леби да ошол 
жерден өтүп бара жатып, аны көрүп, четтеп өтүп кетет. 
Самариялык бир киши да өтүп бара жатып, аны көрөт да, ага 
боору ачып, жанына келип, анын жарааттарына май менен 
шарап сыйпап таңат. Анан аны өзүнүн эшегине мингизип, 
мейманканага алып келип, ал үчүн кам көрөт. Эртеси күнү 
жолго чыгарында, эки динарий алып чыгып, мейманкананын 

ээсине берип: “Бул кишини кара. Эгерде ашыкча каражат 
жумшасаң, кайтып келгенимде төлөп берем”, – дейт. Ушул 
үчөөнүн кимиси каракчылардын колуна түшкөн адамдын 
жакыны болот деп ойлойсуң?» – деп сурады. Мыйзам окутуучу 
Ыйсага: «Ага кайрымдуулук кылганы», – деди. Ошондо Ыйса ага: 
«Бар, сен да ушундай кыл», – деди.     

– Лука 10:25–37

Бул окуяны ар бирибиз уктук деп ойлойм, анын мааниси 
төмөндөгүдөй. Кудай жолдо баратып бул жигитти көрүп калса эмне 
кылат эле? Биз Теңир бул сабалган адамды жолдо өлө берсин деп 
калтырбай турганын билебиз.

Бул окуядан жекшембилик мектептердин көпчүлүк класстары ала 
турган сабак - жакшы кошуна болуу. Элге кам көрүү. Адамдарга кам 
көрүү Кудайдын жүрөгүн чагылдырат жана мен бул баа берүү менен 
толук кошулам деп айта алам. Бирок, көп учурда көз жаздымда 
калган дагы бир нерсе бар.

Ыйсанын бул мыйзам мугалимин жемелегенин чындап түшүнүү 
үчүн, ошол учурдагы социалдык климатты түшүнүү керек. Жүйүттөр 
самариялыктарды жек көрүп, аларды таза эмес жана рухий эмес 
деп эсептешкен. Ошондуктан, жүйүттөр өздөрүн самариялыктарга 
караганда Кудайдын алдында алда канча ыйык жана адил деп 
эсептешкен жана алар менен байланышкылары да келген эмес. 
Ошондуктан, Ыйсанын окуясы -  бул мыйзам окутуучунун бетине 
шапалак чапкандык, анын такыбаалыгына жемелегендик. Муну 
баарыбыз түшүнөбүз деп ойлойм. 

Бирок, окуянын мен эч качан укпаган бөлүгү бар, башкача 
айтканда, жекшембилик мектепте окутканын уккан эмесмин, бул - 
окуянын эки күмүш тыйынга байланыштуу бөлүгү. Эмне үчүн Ыйса 
бул окутуучунун самариялыктарга карата туура эмес мамилесине 
көңүл буруп, эки күмүш тыйын жөнүндө айткан? Келгиле, ушуну 
билип алалы.

... жанына келип, анын жарааттарына май менен 
шарап сыйпап таңат. Анан аны өзүнүн эшегине мингизип, 
мейманканага алып келип, ал үчүн кам көрөт. Эртеси күнү 
жолго чыгарында, эки динарий алып чыгып, мейманкананын 
ээсине берип: “Бул кишини кара. Эгерде ашыкча каражат 
жумшасаң, кайтып келгенимде төлөп берем”, – дейт».

– Лука 10:34, 35

Ыйса айтып жаткан бул окуядан биз Ыйсанын биз үчүн эмне 
кылмакчы болгонунун окшоштугун көрө алабыз. Биз адамзат 
каракчы, шайтан тарабынан сабалып, жарадар болгонун көрүп 
жатабыз. Биз май менен шарап пайгамбарлык түрдө Ыйык Рухту 
жана Өзүнө келгендердин баарына Ыйса бере турган кан келишимин 
билдирерин түшүнөбүз. Анан  биз бул окуядан май менен шараптан 
кийин самариялык киши андан да ары барып, бул жарадар адамды 
айыктыруу үчүн мейманканага ташыганын көрөбүз. Самариялык 
адам айыгууга убакыт керек экенин билет жана аны сакайып кетүү 
үчүн коопсуз жерге алып барат, болгондо да өз эсебинен.

Мен мейманкана жергиликтүү жыйынды билдирет деп ишенем. 
Бул жерде Ыйса сабалып, өмүр жолунда өлүп жаткан адамдарды 
алып келет. Алар кайрадан төрөлүп, кан келишими аркылуу күнөөдөн 
тазаланып, Ыйык Рух аркылуу тирилген, бирок дагы эле жердеги 
каргыштын белгилерин жана азабын тартып келишет. Аларга айыгуу 
жана жашоонун жаңы жолун үйрөнүү үчүн убакыт керек. Ыйса 
аларды жергиликтүү жыйынга жайгаштырып, алардын жүрүшүн 
көзөмөлдөй турган жергиликтүү пасторду, «мейманкананын ээсин» 
жооптуу кылат.

Бирок, тилекке каршы, биз жыйындан мыйзам окутуучудай 
мамилени көрүп жатабыз. Адамдар мейманканада жардам берүүгө 
катышкысы келбейт. Жарадардын жанынан өтүп бараткандардай 
эле, алар анын көйгөйүн бөтөн кишиникиндей көрүшөт. Эмне үчүн 
алар кийлигишүүсү керек? Убакытты жана акчаны короткондон 
башка алар андан эмне алышат?

Мындай мамиледен улам пасторлор көп убактысын жекшембилик 
мектепте же чакан топтордо жардам сурап жалынуу менен өткөрүшөт. 
Бирок, элдер өз иши менен алек, аларга да макул болуу кыйын. Дин 
өзүнөн-өзү эч кандай стимул бербейт, бир гана милдет жана мыйзам. 
Дин адамдарды жардамга тартууга аракет кылып: «Сен Кудай алдында 
тигил же бул үчүн кам көрүшүң керек. Акыры Кудай сен үчүн эмне 
кылып жатканын карачы» дейт. Ооба, бизде дайыма Кудайга карата 
даяр жана ыраазы болгон жүрөгүбүз болушу керек жана башкаларга 
жардам берүүгө умтулушубуз керек, бирок Кудай «Сен мага 
милдеттүүсүң» деген принцип менен аракеттенбейт. Ал мындай дейт: 
«Мен сага сарптоо үчүн эки тыйын калтырам, анан кайтып келгенден 
кийин БАРДЫК кошумча чыгымдардын ордун толтурам».

Кайрадан эле бул диний ой жүгүртүүнүн ичинде, биз асманга 
барганда, бул жерде Анын Падышачылыгы үчүн кылган ишибиз үчүн, 
Ыйса бизге сыйлык берет деген бекемдөө катары кабыл алынат. 
Жок, Ыйса бул окуяны айтып жатып, шаарга кайтып келе жаткан бир 
муктаж адамдын жанынан өтүп бара жаткан бизнесменди айткан. 
Ыйса мейманкана ээсине реалдуу убакытта каржылык жардам 
берүү жөнүндө айтып жаткан. Бирок, азыр эл: “Эң жакшы, Кудай бул 
кишиге кам көрүү менен мейманкананын чыгымын көтөрөт, бирок 
менин үйүмдө дагы реалдуу чыгымдар бар. Мен бул үчүн убакытты 
же акчаны текке кетире албайм» дешет. Жардам көрсөтүү аркылуу 
силер тарткан чыгымдардын ордун толтурган бул ой жүгүртүү анча 
деле шыктандыра бербейт. Албетте, бул жардам берет, бирок ал 
жыйындын жашоосуна катышкандарга болгон Кудайдын сүйүүсүн 
толугу менен ачып бере албайт.

Ооба, мен силердин эмне деп айта турганыңарды билем: «Биз 
баарыбыз Кудайдын сүйүүсү үчүн мейманканада жөн гана жардам 
беришибиз керек». Ооба, силер муну пасторуңарга берилгендиктен, 
Кудайга болгон сүйүүңөрдөн жана милдетиңерден улам кыла аласыңар, 
кээде бул чындап эле зарыл болуп калат... Бирок, Кудай силердин Аны 
менен кубанып «мейманканада иштешиңерди» каалайт.

Өз эсебинен кызмат өтөгөн аскер барбы? Жүзүм тиккен адам 
анын жемишинен жебей коймок беле? Мал баккан адам анын 
сүтүнөн ичпей коймок беле? Мен муну адамдык көз караш менен 
эле айтып жатамбы? Мыйзамда да ушундай айтылган жок 
беле? Мусанын мыйзамында: «Эгин бастырып жаткан өгүзүңдүн 
оозун таңба!» – деп жазылган. Кудай өгүздөр үчүн кам көрүп 
жатабы же биз үчүн кам көрүп жатабы? Албетте, биз үчүн. Жер 
иштеткен адам үмүт менен иштетет, эгин бастырган адам да 
«Өз үлүшүмдү алам» деген үмүт менен бастырат.

– 1 Корунттуктар 9:7—10

Кудай силердин корккондуктан же жөнөкөй гана милдет 
сезиминен улам Ага кызмат кылышыңарды каалабайт. Ал: «Ким 
айдаса, үмүт менен айдашы керек, ал эми эгин чапкан адам 
күтүлгөндү алуу үмүтү менен айдашы керек» дегенине көңүл 
бурсаңар. Кудай Ал тапшырган тапшырманын натыйжасы болгон 
түшүмдү гана ойлобойт. Ал ошондой эле, Аны менен бирге 
иштегендерге кам көрөт жана алардын да Ал сыяктуу оруп-жыюунун 
кубанычына ортоктош болушун каалайт.

Ыйса бул окуя үчүн мейманкананын ээсин абдан маанилүү бир 
себептен тандап алган. Мейманкананын ээси бизнес менен алектенет 
деп түшүнөбүз. Ал күнүмдүк эмгек акысына кошумча чыгымдарды 
жана кызматкерлердин маянасын кошкон. Бирок, мейманкананын 
иштеши үчүн зарыл болгон бардык чыгымдардын үстүнө, ал киреше 
кошот., Пайда, так ушундай

Мейманкананын ээси коноктор түнөгөнү үчүн акча алган сайын, 
пайда көрөт. Ошондуктан, анын эшигине алып келген жарадар 
кишиге карата мамилеси таптакыр башкача. Ага кам көрүү кожоюнуна 
бир тыйынга да турбайт, анткени жолоочу анын чыгымын жабууга 
убада берип жатат. Бирок, мейманкананын ээси бул адамга нааразы 
болбостон жардам берүүгө мүмкүндүк берген бир чындыкты билет. 
Чынында, ал өзүнө берилген мүмкүнчүлүккө кубанат.

Көрдүңөрбү, мейманкананын ээси жабырлануучунун 

мейманканада өткөргөн ар бир түнү ага пайда алып келерин түшүнүп, 
саякатчы бизнесмен сунуштаган ачык чек китепчеси аны экстазга 
батырат. Мен мейманкананын ээси менен бул жолоочунун жолго 
чыгып бараткандагы диалогун элестете алам: «Эй, жолдон жардамга 
муктаж башка бирөөлөрдү көрсөң, аны бул жакка алып кел. Кимди 
алып келсеңер да кабыл алам, орун түгөнүп калса, кеңейтем!”

Көрүнүп тургандай, бул окуяда Ыйсанын эмне кылары жөнүндөгү 
кадимки окуядан да көп нерсе бар. Ыйса мыйзам боюнча адистин 
Кудайга жана самариялыкка болгон диний көз карашын оңдоого 
аракет кылган. Ал ошондой эле, самариялык пайда табуу үчүн 
пайдаланган чоң мүмкүнчүлүктү колдон чыгарып жиберип жатканын 
билдиргиси келген!

Адамдардын Кудай жакшы адамдарга жаман мамиле кылат дегенин 
укканда, же адамдардын кызыктуу жашоонун ордуна диний милдеттен 
улам Кудайга кызмат кылганын көргөндө, мен дайыма капаланам. 
Шайтан Кудайдын элине бүт жүрөгү менен кызмат кылууну каалабашы 
үчүн, алардан Кудайдын жакшылыгын жашырууга аракет кылат. 
Көпчүлүк адамдар үчүн жыйын - календардагы кезектеги дагы бир окуя. 

Көпчүлүк адамдар үчүн жыйын 
- календардагы дагы бир кезектеги 
окуя. Алар жыйын Кудай адамдарды 
бүтүндүккө ээ болуу үчүн жиберген 
мейманкана экенин түшүнүшпөйт. 
Тилекке каршы, алар Кудайдын 
жүрөгүн өткөрүп жиберишет, бирок Ал 
адамдарга жетүү үчүн, ар кандай бааны 
төлөөгө даяр жана Ал бизге ар дайым 
биз салгандан да көптү берет. Дайыма.

Көп жылдар мурун биз Дренданын 
бир тууганы экөөбүз так ушул 
маселени талкуулаганыбыз эсимде — Кудай боорукер жана берешен 
жана Ал бизге бардык муктаждыктарыбызды канааттандыра турган 
Падышачылыкты берген. Падышачылык жөнүндөгү мындай түшүнүк 

ТИЛЕККЕ КАРШЫ, АЛАР 
КУДАЙДЫН ЖҮРӨГҮН 
ӨТКӨРҮП ЖИБЕРИШЕТ, 
АЛ АДАМДАРГА ЖЕТҮҮ 
ҮЧҮН АР КАНДАЙ 
БААНЫ ТӨЛӨӨГӨ  
ДАЯР ЖАНА  АЛ 
БИЗГЕ АР ДАЙЫМ БИЗ 
САЛГАНДАН ДА КӨПТҮ 
БЕРЕТ. ДАЙЫМА.

Джонни менен анын аялы Кенди үчүн жаңылык эле, анткени алар 
чындык жөнүдө жетишсиз үйрөткөн салттуу жыйындан келишкен.

Ал кезде Джонни менен Кенди экөө тең Джорджия штатында 
мектепте мугалим болушкан жана Джонни сабак берип ошол эле 
учурда менин Forward Financial Group деген компаниямда кошумча 
жумушта иштеген. Джонни тубаса бизнесмендей сезилген. Ал 
компанияда иштеген биринчи жылы окуу жылында толук убакытта 
сабак бергендегиге караганда көбүрөөк акча тапкандыктан, 
мугалимдикти таштап, каржы бизнесине өтүүнү чечти.

Башында Джонни абдан жакшы иштеди. Бирок, ошол эле жылдын 
аягында анын активдүүлүгү төмөндөй баштаганын көрүп, көпкө 
чейин мурдагыдай темп менен кете албасын түшүндүм.

Дренда экөөбүз Джорджияга Рождествого (Ыйсанын туулган күнү 
майрамына) саякаттоону пландаган болчубуз жана мен Джонни эмне үчүн 
башка эч жерде иштебөөгө мүмкүндүк бере турган бизнести өнүктүрбөй 
жатканын билүү үчүн, аны менен бир аз убакыт өткөрүүнү чечтим. Мен ага 
чалайын десем эле, Джонни өзү чалып, иш боюнча сүйлөшүүгө чакырды. 
Албетте, мен бул нерсеге буга чейин эле даяр болчумун.

Мен Джонни менен Кенди чочулап калган деп айта алам. Алардын 
ушул айда төлөнө турган 5000 долларлык карызы болгон жана кийинки 
айда ошол эле 5000 долларды төлөй турган кепилдиги жок болчу. Джонни 
менен жолукканыбызда, анын биринчи сөздөрү: «Бул жөн гана иштебей 
атат» деген болду. Мен Падышачылыкты түшүнүү Джонни менен 
Кенди үчүн жаңы экенин билчүмүн жана аларга рухий жактан кантип 
күрөшүүнү үйрөтүшүм керектигин сездим. Анткени, мен Падышачылык 
дайыма иштей турганын билчүмүн! Биз эки саатка жакын сүйлөштүк, 
мен Падышачылыктын мыйзамдары жана алардын ишенимин кантип 
бошотуу керектиги жөнүндө айтып бердим. Сүйлөгөнүм сайын коркуу 
сезими жоголуп, ишеним болсо күчөй баштаганын сездим. Мен Джонни 
кийинки кадамга даяр экенин билчүмүн.

– Джонни,- дедим мен, - сен Кудай үчүн үрөн себишиң керек жана 
каржылык муктаждыктарыңда Ага таянышың керек.

Джонни менен Кенди макул болушкан, бирок аларда акча жок 

болчу. Алдыга карап, Джонниге жүз алтымыш долларлык чек ала 
келгем. Алар бул акчаны өз муктаждыктарына жумшаса болорун 
билчүмүн, бирок, анын ордуна бул акчаны үрөн катары сепкиле деп 
кеңеш бердим. Жүз алтымыш доллардын шашылыш түрдө төлөш 
керек болгон беш миң долларды же мөөнөтү келе жаткан беш миң 
долларды жаба албасын экөөбүз тең билчүбүз. Алар макул болушту.

Экөөбүз сыйынып, ишенимибизди бошотмок болгондо, мен 
Джонниден: «Бул акчаны сепкенде эмнени алам деп күтөсүң?» – деп 
сурадым. Бул сөздөр оозумдан чыгаары менен Ыйык Рух мени токтотуп, 
ага жооп берүүгө жол бербешимди айтты, мен эмне үчүн экенин билдим. 
Джонни беш миң долларга ишенем деп айтмак, анткени маселе ушунда 
экени анык. Анын ордуна Ыйык Рух мага: «Андан сура, отуз күнгө он эки 
миң доллар жетиштүүбү?» – деп сура деди.

Мен да ошондой кылдым. Мен ага жооп бергенге жол бербей 
туруп, он эки миң доллар ага отуз күнгө жетеби деп сурадым. Мен 
Теңир айткан сумманы атаганымда анын көздөрү жайнаганын 
көрдүм. Мен Джонни өмүрүндө отуз күндө он эки миң доллар 
таппаганын билчүмүн. Ал бир мүнөткө унчукпай туруп, анан ооба 
деп, мени менен чогуу буга ишене аларын айтты. Мен Кендиге да 
ушул эле суроону бердим, ал да “ооба” деди. Колубузду бириктирип, 
ушул чекке коюп, отуз күндүн ичинде он эки миң долларга болгон 
ишенимибизди бошоттук.

Үч жумадан кийин Джонни мага чалды. Кудайым, ал кандай 
толкунданып турду. Акыркы үч жумада ал он эки миң эмес, он жети 
миң доллар алуу үчүн жетиштүү заказдарды аткарды. Ал эми, чындап 
ишенүүчү экенин айтты.

Тилекке каршы, эки айдан кийин, жамгыр жааган түнү, Джонни 
үйүнө бара жатып, унаасын башкара албай калган. Машина оңдолууга 
мүмкүн эмес болуп калган, бирок Джонни өзү бул кырсыктан аман 
калган, мунун өзү Кудайдын керемети болгон. Антсе да, Джонни 
калыбына келмейинче иштей албай калган. Бул убакыт аралыгында 
анын үйү күрөөгө алынып, сатыкка коюлган. Үйдү сатуудан алып 
салуу үчүн, ага он миң доллар керек болчу.

Бирок, Джонни менен Кенди алардын жашоосун өзгөрткөн 
Кудайдын Падышачылыгынын окууларына жакын болуу үчүн Огайога 
көчүү керек деп чечишти. Ошентип, үй сатылганга бир ай калганын 
билишсе да, үйдү сатыкка коюшту.

Убакыт жакындап жатты, чыныгы сатып алуучулар болсо келбей 
атты, сатылууга бир нече күн калганда, үйдү сатып алуу ниети менен 
бир киши кирди. Бирок, анын өтүнүчү бар болчу. Ал Джонниге азыр 
он миң доллар берсе, ал сатып алууну каржылай турган башка 
келишимди бүтүргөнгө чейин ал үйдү отуз күн кармап турса болот 
бекендигин билгиси келген.

Джонни айран-таң болду. Ал үйдү сатууга бир нече күн 
калгандыктан, аны кайра кайрып алуу үчүн, накталай акчасы бар сатып 
алуучу керектигин билчү. Бул сатып алуучу Джонниге ошол жерден он 
миң долларга чек жазып, келишимди кийинчерээк жапкысы келген. 
Бул так керектүү сумма болчу. Джонни, он миң долларга чекти алып, 
үйдүн акчасын төлөп берген Кудай экенин түшүндү. Айтмакчы, ошол 
он миң доллар жарнактын баасынан ашыкча болгон акча экен.

Ошентип, Джонни менен Кенди Огайога көчүп келип, ижарага 
алынган үйгө отурукташып калышты. Алар “Ишенимдеги жашоо» 
жыйынынын мүчөлөрү болуп, Джонни үч эсе энергия менен каржы 
бизнесине киришкен. Бирок, эми алардын жаңы көйгөйү пайда 
болду. Алардын бир эле унаасы бар болчу жана Джонниге жума 
ичинде болгон көптөгөн кардарлар менен жолугушууларына керек 
болчу. Ооба, алар эмне кыларын билишкен. Марктын Китебинде 
(11:24) айтылгандай, алар жаңы машинанын үрөнүн себишти жана 
сыйынышты, алар аны аларына ишенишкен.

Анан укмуштуудай окуя болду. Джонниге бала кездеги досу 
телефон чалды.

– Джонни, алтынчы класста мага белек кылган велосипед үчүн 
ырахмат айттым белем?  - деп сурады.

–  Жок, - деп жооп берди Джонни.
Анан досу:

– Анда, мен карызымды кайтарайын деп жатам. Мен сага BMW 
сатып бергим келип атат.

Кичинекей кезинде бул эки бала дайыма унаалар жөнүндө 
сүйлөшчү жана досу Джонни дайыма BMW алууну кааларын билчү. Ал 
сөзүнө туруп, өзүңө BMW сатып ал деп Джонниге акча которду. Бирок, 
Джонни акчаны алаары менен, ал үй-бүлөсү өсүп жаткандыктан, BMW 
ага чындап керектүү машина эмес экенин түшүндү. Ал Кенди менен 
кеңешип, Кендиге үй-бүлөлүк жол тандабас, ал эми Джоннинин иш 
сапарлары үчүн кичирээк унаа сатып алууну чечишти, анткени алар 
колдонуп жүргөн Кендинин кичинекей унаасы эски жана оңдоого 
муктаж болчу. Алар ошондой кылышты.

Ошол кечте Джонни мага телефон чалганы эсимде. Ал өзүнүн 
жаңы жол тандабасында башка жаңы унаасынын жанында отуруп, 
көзүнө жаш алып, өмүрүндө биринчи жолу эки акчасы төлөнгөн 
унаага ээ болгонуна таң калып атканын айтып берди.

Джонни жаңы адам болду. Ошондо ал Кудайдын бардык нерсеге 
кудуреттүү экенин түшүндү.

Күндөрдүн биринде кеңсеме келип, үйдү ижарага алуудан 
тажаганын, Кенди экөө жери бар ферманы каалап, издеп жүргөнүн 
айтты. Мен Джоннинин кырсыктан улам начар кредиттик тарыхы бар 
экенин билчүмүн жана мен ага бир аз ижарага алынган үйдө жашап, 
кредиттик эсебин жакшыртууга убакыт бөлүү үчүн акча топтоону 
кеңеш кылдым. Бирок, Джонни менин сөздөрүмө анча деле көңүл 
бурбады окшойт.

Анан менин жанымдагы көчөдө сатылып жаткан ферманы 
көрүп, аны сатып алууну ойлоп жатканын айтты. Албетте, мен ал 
кезде ипотекалык компанияга ээ болгондуктан, Джонни ал фермага 
талапкер боло албастыгын билчүмүн. Ошондой эле, мындай нерсени 
сатып алуу үчүн алдын ала төлөмү жок экенин да билчүмүн.

Бир жумадан кийин менин кеңсеме жылмайып келип, ферма 
аныкы экенин айтканда таң калдым. Ал мага муну айтканда, мен 
кандайдыр бир окуяны угам деп түшүндүм. Албетте, Кенди экөө 
Кудай жолунда каржы үрөнүн сепкен, алар үйрөтүлгөндөй, алар 

сыйынганда алган нерсесине ишенишет. Джонни окуясын улантып, 
мага эмне болгонун түшүндүрдү.

Ал ферма сатып алуу тууралуу суроо менен өзүнүн банкына 
кайрылган. Менеджер анын кредиттик тарыхын карап, мындай 
деди: «Джонни, сен бир нерсе сатып алуу үчүн карыз алуучунун 
талаптарына жооп бербейсиң».

Бирок, андан кийин менеджер кредиттик тарыхты четке 
жылдырып мындай деген: “Бирок, сен мага жагасың. Мен эмне кыла 
аларымды карап көрөлү».

Акыр-аягы, банк сатып алууну жүз пайыз каржылады, Джонниге 
ал ошол учурда оформить эткен аренданын мөөнөтү бүткөнгө чейин 
көчкөнгө төрт ай убакыт берди, цистернаны пропан менен толтурду, 
төлөнбөгөн мүлк салыгын төлөп берди жана келишим түзүү учурунда 
кире бериштин алдындагы бетондогу жараканы жамоо үчүн 
Джонниге 5000 долларга чек берди.

Мен таң калган бойдон отурдум, Джонни болсо Падычышалык 
жөнүндө улам-улам айтып жатты.

- Мына сага! - мен айта ала турган нерсем ушул гана болду.
Бир айдан кийин Джонни “Форд” тракторунун үрөнүн сепкенин 

айтты. Ал жаңы фермага трактор керек деп чечти жана көк Форд 
дизелдик тракторуна өзгөчө үрөндү септи. Дагы эле, ал менде 
иштегендиктен жана мен трактордун баасы канча экенин билгендиктен, 
анын азырынча андай акчасы жок экенин түшүнүп жаттым.

Бирок, күтүлгөндөй эле, бир нече жумадан кийин мен жолдо 
Джонни айдаган көк түстөгү “Форд” дизелдик тракторун көрдүм. 
Мен андан тракторду кайдан алдың деп сураганымда, ал жыйында 
бир аял келип, трактор керек болгон кимдир-бирөөнү билбейт белең 
деп сурады. Алар ата-энесинин чарбасын жоюп, башка айыл чарба 
техникаларынын арасында трактордон да кутулууну каалашкан. 
Джонни кызыкдар экенин айткан.

Ал аял абдан сүйүнүп, Джонни колунан келгенде төлөп бере 
аларын, эч кандай шашылыш жок экенин кошумчалаган. Ошентип, 
анда трактор пайда болду.

Анын ийгилиги өсүп атты. Кийинки айда ал бир айдын ичинде 
жетимиш эки миң доллар тапты. Эгер силер Джонниден бул 
кандайча болгонун сурасаңар, ал муну Кудайдын берешендигинен 
жана Кудайдын Падышачылыгынын мыйзамдарын түшүнгөнүнөн 
улам деп айтмак.

Мына сага окуя! Мен Джорджиядагы үйүндө Джонни жана Кенди 
менен отуруп, аларга Кудайдын Падышачылыгы жөнүндө айтып 
бергеним дагы деле эсимде. Алар 5000 долларлык эсеп-кысаптарын 
төлөй электигине абдан капа болушуп, алдыда Рождество жана дагы 
5000 доллар төлөм бар, бирок жакынкы келечекте эч кандай акча 
боло тургандай көрүнбөйт болчу. Ошол күнү кечинде аларга эмне 
деп айтканымды билгиңер келет деп ойлойм.

Мен аларга алар туш болгон тумандан Кудайды көрүүгө жардам 
беришим керектигин билчүмүн. Мен аларга 2 Корунттуктар  
9:10, 11ден үзүндү көрсөтүү менен баштадым:

Үрөн себүүчүгө үрөн, жегенге нан берген Кудай сепкен 
үрөнүңөрдүн түшүмүн да мол кылып, адилеттигиңердин 
жемишин арттырат. Бардык нерсеге бай, жоомарт 
болушуңар үчүн ошондой кылат. Ошентип, силердин 
жоомарттыгыңар бизде Кудайга болгон ыраазычылыкты 
жаратат.

Мен Пабылдын Кудай силерди сепкен үрөн менен гана камсыз 
кылбастан, муктаждыктарыңар үчүн нан берип жатканы жөнүндө айтып 
жатканын белгиледим. Нан дегени силердин жашооңорго керектүү 
нерселердин баарын билдирет. Анан ал силердин көбүрөөк берүү 
жөндөмүңөрдү арттырат. Бул силер кеңейесиңер дегенди билдирет.

Анан да, бергенде эмнеден коркосуңар? Өзүңөрдүн 
муктаждыктарыңарга жетпей калат деппи?

Бирок, Кудайдын айтканына көңүл бургула. Ал себүүчүгө үрөн, 
жегенге нан берет. Бул абдан маанилүү суроо, мен Джонниге дал 
ушул суроону бердим.

Колуңардагы нерсе үрөнбү же тамакпы? Тандоо 
силердики. 

Апамдын атасы - тай атам өмүр бою дыйкан болгон. Кичинекей 
кезимде анын үрөн жүктөгөн арабасында ойногонум эсимде. Силер 
үрөн салган араба жөнүндө уккан эмес болушуңар мүмкүн. Балким, 
силер үчүн мындай термин таптакыр жоктур, бирок тай атамдын 
чарбасында чоңойгон биз үчүн бул чындык эле. Түшүнсөңөр, тай атам 
жыл сайын оруп-жыюу маалында сарайдагы араба толуп тургандай 
үрөн калтырчу. Ал бул үрөндөрдү келерки жылдын түшүмүн алуу 
үчүн, жазгы айдап-себүү үчүн сактаган.

Тай атам кыш айларында төө буурчак менен толтурулган бул 
чоң арабаны карап, бир чечимге келүүгө аргасыз болчу: аларды 
муктаждыктарын канааттандыруу үчүн сатуу керекпи же көп түшүм 
берерин билгендиктен, жазгы айдап-себүүгө сактап калуу керекпи. Анын 
тандоосу бар болчу, бирок себүү жана оруп-жыюу убактысын аныктаган 
мыйзамдарга ишенип, өз өмүрүн ошол мыйзамдарга арнаган.

Джонни менен Кенди жүз алтымыш долларга чекти кармап 
турганда да ушундай чечимге келиши керек болчу. Алар муну дароо 
муктаждыктарын төлөө үчүн колдонсо болмок, бирок анын ордуна 
Кудайга карата берешен болуу аларга келечекте көбүрөөк түшүм 
берерин билишкен жана алардыкы туура болчу.

Бирөө мол себет, аныкына дагы кошулат; экинчи бирөө 
ашкере үнөмчүл, ошого карабастан жакырдана берет. 

– Накыл сөздөр 11:24

Бул бөлүмдү бүтөрдөн мурун мен дагы бир мисалга токтолгум 
келет. Бул Матайдын Жакшы Кабарынын таланттар жөнүндөгү 
мисалы.

 Асман Падышачылыгын бул нерсеге салыштырса болот: 
бир адам бөтөн жерге кетип жатып, кулдарын чакырып, 
аларга акча-каражатын тапшырат: ар бирөөнүн алына 

жараша: бирине беш, бирине эки, бирине бир талант берип, 
жолго чыгат. Беш талант алганы дароо барып, акчаны 
айландырып, беш талант пайда табат. Эки талант алганы 
да эки талант пайда табат. Бир талант алганы болсо барат 
да, кожоюнунун акчасын жерге көөмп коёт. Арадан көп убакыт 
өткөндөн кийин, кожоюн келип, кулдардан эсеп-кысап талап 
кылат. Беш талант алганы дагы беш талант алып келип: 
“Кожоюн! Сен мага беш талант бердиң эле, мына, беш талант 
пайда таптым”, – дейт. Кожоюну ага: “Жарайсың, ишенимдүү, 
жакшы кул! Кичинекей иште ишенимдүүлүк көрсөттүң, сени 
чоң ишке коём. Кожоюнуңдун кубанычына ортоктош бол”, 
– дейт. Эки талант алганы да келип: “Кожоюн! Сен мага 
эки талант бердиң эле, мына, эки талант пайда таптым”, 
– дейт. Кожоюну ага: “Жарайсың, ишенимдүү, жакшы кул! 
Кичинекей иште ишенимдүүлүк көрсөттүң, сени чоң ишке 
коём. Кожоюнуңдун кубанычына ортоктош бол”, – дейт. Бир 
талант алганы келип: “Кожоюн! Сенин экпеген жерден оруп, 
сеппеген жерден жыйнаган ырайымсыз адам экениңди билгем. 
Коркконумдан, берген талантыңды жерге көөмп койгом. Мына, 
бергениңди ал!” – дейт. Кожоюну ага мындай деп жооп берет: 
“Жаман, жалкоо кул! Экпеген жерден оруп, сеппеген жерден 
жыйнаган адам экенимди билесиң. Ошон үчүн менин күмүшүмдү 
пайызга берип коюшуң керек эле. Мен келип, кирешеси менен 
алат элем. Мунун колунан талантты алгыла да, он таланты 
бар кулга бергиле. Анткени кимде бар болсо, ага дагы берилет, 
аныкы мол болот. Ал эми кимде жок болсо, андан колунда 
болгон нерсеси да тартылып алынат. Бул пайдасыз кулду 
сырттагы караңгылыкка ыргытып жибергиле. Ал жерде ый 
жана тиш кычыратуу болот”». Ыйса муну айткандан кийин: 
«Кимдин кулагы бар болсо, ал уксун», – деди.

– Матай 25:14–30

Тааныш окуя. Кожоюн шаардан чыгып, үч кулун калтырат. Бирине 
беш кап, экинчисине эки, үчүнчүсүнө бир кап алтын берет.

Алгачкы экөө дароо ишке киришип, алтын каптарын эки эселеп 
коюшат. Кожоюну алардын эмгеги үчүн кол чабат. Бирок, мен үчүнчү 
кулуна көңүл бургум келет. Ага бир кап алтын берилген, бирок ал эч 
нерсе кылган жок. Чынында ал, аны ээси кайтып келгенге чейин жөн 
эле көмүп койгон.

Бир талант алганы келип: “Кожоюн! Сенин экпеген жерден 
оруп, сеппеген жерден жыйнаган ырайымсыз адам экениңди 
билгем. Коркконумдан, берген талантыңды жерге көөмп 
койгом. Мына, бергениңди ал!” – дейт.

Биринчи сүйлөмгө өзгөчө көңүл бурсаңар: “Кожоюн! Сенин 
экпеген жерден оруп, сеппеген жерден жыйнаган ырайымсыз адам 
экениңди билгем”.

Ал эмне жөнүндө айтып жатат? Мен силерге эмне жөнүндө экенин 
так айтам. Ал айтып жатат: “Эмне үчүн мен кийлигишишим керек? 
Эгер үрөн сеппеген жерден оруп жатсаңар, анда үрөндүн акысын 
ким төлөп, ким чачып, ким өстүрүүнүн бардык иштерин жасаган?”

Демек, биз кожоюну ага үрөн сатып алуу үчүн акча бергенин 
түшүнөбүз, бирок анын мамилеси анын убактысына арзыбагандай 
болду. Ал үчүн бул кызыксыз болгон. Бардык пайда, анын ишинин 
натыйжасы, кожоюнуна кетмек. Анткени, бул ырайымсыз адам 
деп эсептеген кожоюнунун идеясы болчу, ал негизинен бул ишке 
катышуудан баш тарткан. Акчаны жоготуп алуудан корккондуктан, 
аны коргош үчүн алтынды катып койгондугун айтып, кожоюнуна 
болгон чыныгы жек көрүүсүн жашырууга аракет кылган. Бирок, 
кожоюну анын алдап атканына көзү жетип, эгер чындап кам көрсө, 
жок дегенде акчаны банкка депозитке салып койсо болмок, ошондо 
үстөк пайызы ошол жерге чогулмак деп айткан.

Жок, кул алтынды жоготуп алуудан корккон эмес, анын катышуусу 
эмнеге алып келет деп корккон. Ал кожоюнунун бузуку жана 
жаман образын элестеткен. Бузулган, анткени чындыгында баары 
тескерисинче болгон. Өкүмдар катаал кожоюн эмес эле. Берки эки 

кул жогорулатылган сыйлыктар менен сыйланган жана кожоюндун 
акчасын ийгиликтүү көбөйткөндөн кийин, анын мүлкүнөн ырахат 
алууга чакырылган. Бул кул кожоюну жөнүндө туура эмес ойдо 
болгондуктан, катышуудан баш тартты. Дин бизди так ушул нерсеге 
үйрөтөт - Кудай катаал кожоюн жана Аны менен иштөөдөн эч кандай 
пайда жок, анда эмне үчүн буга катышуубуз керек?

Бирок, Кудайдын мындай элеси бузуку жана чындыкка дал 
келбейт. Кудайды адилетсиз деп айтуу туура эмес. Кудай бул 
сүрөттөлүштүн так карама-каршысы. Ал боорукер жана берешен.

Бирок, азыр мен бул окуяда талкууланып жаткан абдан маанилүү 
бир жагдайды баса белгилегим келет. Кожоюну жаман кулдан алган 
алтынды эмне кылып жатканына көңүл бургула.

Мунун колунан талантты алгыла да, он таланты бар 
кулга бергиле. Анткени кимде бар болсо, ага дагы берилет, 
аныкы мол болот. Ал эми кимде жок болсо, андан колунда 
болгон нерсеси да тартылып алынат. Бул пайдасыз кулду 
сырттагы караңгылыкка ыргытып жибергиле. Ал жерде ый 
жана тиш кычыратуу болот.

Мен туура окудумбу? Кожоюн арзыбаган кулдан бир мүшөк 
алтынды алып, төрт алтыны барга эмес, ону барга бердиби? Мен 
мунун саясий жактан туура экенине ишенбейм, бирок ал так ушундай 
кылды. ӨЗГӨЧӨ САК БОЛГУЛА!

Кудай Өзүнүн улуу идеяларын жана тапшырмаларын Анын 
пайдасын ойлогон жана кичинекей нерселерде биринчи кезекте 
өзүнүн берилгендигин жана ишенимдүүлүгүн далилдеген балдарына 
бермекчи.

Кудай келесоо эмес. Ал Өзүнүн акчасын эң чоң киреше алып келе 
турган жерге жумшайт.

Сураныч, мен эмнени айтканымды ойлонуп көрсөңөр - Кудай 
Өзүнүн акчасын эң чоң пайда алып келе турган жерге салат!

Албетте, Кудай акча  менен алектенбейт, бирок Ал адамдар  

менен алектенет. Ал эми, Аны менен тырышчаактыкта иштесек, Ал 
бизди кызматта алдыга жылдырат жана батасын берет.

Ооба, Кудайда ар кандай иштерди тапшырганы жагынан 
сүйүктүүлөрү бар. Берилгендигин далилдеген адамдар Ал үчүн 
көбүрөөк мааниге ээ жана пайдалуу иштерди аткаруу үчүн, Кудайдын 

аманатына татыктуу болушат.
Ийгиликке жетишкен эки кулдун 

мамилесине көңүл бурсаңар: алар 
дароо сыртка чыгып, кожоюнунун 
акчасын ишке киргизишти! Эмне 
үчүн дароо? Анткени, алар муну 
кулчулуктун жүгү катары эмес, 
мүмкүнчүлүк катары көрүшкөн.

Кудайдын кызматчыларынын 
көбү Кудайга кызмат кылууну мүмкүнчүлүк катары эмес, аткарыла 
турган милдет катары көрүшөт.

Дренда экөөбүз “Азыр” (Now Center) кампусун куруп жатканда, 
чечим кабыл алышыбыз керек болчу. Биз өсүп келе жаткан 
жыйналышыбыз үчүн туруктуу жана чоңураак үй куруу керек деп 
чечкенде, биздин жыйыныбызда үч жүзгө жакын гана адам бар 
болчу. Биз алты миллион долларлык долбоорго мүмкүн болушунча 
көбүрөөк акча чогултууну чечтик. Ал кезде биз үчүн ал чоң акча 
болчу. План боюнча 4 миллион доллардан ашыгына негизги 
инфраструктураны куруп, андан кийин калган 2 миллион долларга 
жабдууларды кошуп жана келип түшкөн акчага жараша курулушту 
бүтүрүү керек болчу.

Бул биздин Кудайдын берешендикти көргөзгөн долбоорлорун-
дагы биринчи тажрыйбабыз эмес эле, бирок биз катышкан эң чоң 
долбоор болчу.

Бирок, бул окуядагы Кудайдын жакшылыгын билген кулдары 
сыяктуу эде, биз дагы дароо эле акча чогултууга катышкыбыз келди 
жана биз Кудай айтып жатат деп ойлогон нерселерибизге ишеним 
жана баш ийүүнү талап кыла тургандай бергибиз келди.

КУДАЙ ӨЗҮНҮН УЛУУ 
ИДЕЯЛАРЫН ЖАНА 
ТАПШЫРМАЛАРЫН 
АНЫН ПАЙДАСЫНА 
КАМ КӨРГӨН 
БАЛДАРЫНА БЕРЕТ...

Коомчулуктун бардык мүчөлөрү долбоорго канча акча салууга 
макул экенин билдирген күнү Дренда экөөбүз эки жүз миң доллар 
берип жатканыбызды айттык. Ал кезде 200 миң долларыбыз жок 
болчу, бирок жетпеген суммага себүү үчүн 20 миң доллардай 
үрөнүбүз бар болчу. Мурункудай эле бул суммадагы акчаны жана 
бизге запаска ашып кала тургандай кылып кайдан, кантип чогултуу 
керек экенин Кудай бизге көрсөтөөрүн билчүбүз.

Колубузда болгонду сепкенден кийин, калган акчаны кайдан 
жана кантип чогултуу боюнча көрсөтмөлөрдү жана нускамаларды 
күтүп, Рухка сыйына баштадык. Кудай бул акчаны кантип алып 
келгенин түшүнүшүңөр үчүн, акыркы отуз тогуз жылдан бери биз 
каржы компаниясына ээлик кылганыбызды айтып коюшум керек. 
Бул компания ар кандай сатуучулар жана профессионалдар менен 
иштешет, мен муну буга чейин айткан элем. Биз менен иштеген 
негизги камсыздоочулардын көбү кардарлары үчүн жыл сайын 
жыйындарды жана жолугушууларды өткөрүшөт.

Ошол жылы биздин камсыздоочуларыбыздын бири Дренда 
экөөбүздү алардын сьездине Лондонго (Англия) келүүгө чакырды. 
Биз кубануу менен макул болдук. Биз шаардын борборундагы абдан 
жакшы мейманканага токтодук жана Лондондо айтылгандай, баары 
эң сонун болду.

Жолугушууда вице-президент биз аларга жөнөткөн бардык 
ишкерлер үчүн ыраазычылык билдирди, андан кийин алар ошол 
жылы ишке киргизип жаткан жаңы бонустук программа тууралуу 
айта башташты.

Ал программанын кантип иштээрин жана алар өз өндүрүшүн 
сунуштаган өнөктөштөргө төлөй турган бонустардын түзүмүн айтып 
берди. Анын сөздөрү мени абдан толкундантты, анткени ал айткан 
бонусту алуу үчүн биз жетиштүү иштерди жасаганыбызды билчүмүн. 
Бирок, мен чоо-жайын сураар замат, ал ачык эле анын компаниясы 
менен болгон мамилебиздин түзүмүнө таянып, биздин компания 
бонустук программаны колдоно албастыгын айтты.

Мен буга ишене албай турдум. Эмне үчүн, ал майда-чүйдөсүнө 

чейин айтып, бул эң сонун план экенине мени ынандырат да, анан 
аны менден акыркы мүнөттө тартып алыш үчүнбү? Мен ошондой 
эле, анын компаниясы менен болгон мамилемдин түзүмү кандайча 
бонуска ээ боло албай калганын түшүнгөн жокмун.

Мен дагы суроолорду берсем да, так жооп берген жок. Мен так 
билген бир гана нерсе, мен бонустук талаптарга жооп бере албай 
турганымды; ал ачык айтты.

Бир жыл өттү жана ошол жылы өндүрүш көрсөткүчтөрүбүз күчтүү 
болгондуктан, мен ага телефон чалып, бонус тууралуу дагы бир жолу 
сурайын деген ой келди. Бирок, мен чалып ала албадым, ошондуктан 
суроомду жардамчы аркылуу бердим.

Эртеси жардамчы кайра чалып, катуу үн менен вице-президент 
мага бир жыл мурун талаптарга жооп бербегенимди айтканын, ал 
үчүн эч нерсе кыла албастыгын айтты.

«Макул анда», - деп ойлодум мен, - жок дегенде мен аракет 
кылдым».

Эми мен жүз сексен миң долларды кайдан тапсам болот деп 
сыйынып жатканда, Ыйык Рухтун мага дал ошо аялга телефон чалып, 
дагы бир жолу бонус сура деп айтканын уктум. Мен муну укканда 
сүйүнбөгөнүмдү айтайын. Анткени, мен буга чейин эки жолу четке 

кагылдым. Ал өзүнүн позициясын 
ачык айтты.

Ошондуктан мен, мындайча 
айтканда топуракты текшерип көрүү 
үчүн, ага электрондук кат жөнөтүүнү 
чечтим.

Бактыма жараша, болжол 
менен бир жумадан кийин, менин 
компанияма бонус берүүнү чечти 

деген жооп алдым. Таң калыштуусу, бонус эки жүз миң долларды 
түздү! Эми болсо азыр эң кызыктуусу. Бул келишимдеги өзгөртүү он 
төрт жылдан бери жүрүп жатат, ошондон бери биз жыл сайын 200 
000 доллар бонус алып турабыз.

КӨРДҮҢӨРБҮ, КУДАЙ 
СЫЙЛЫК БЕРЕТ! АЛ 
ЭМИ, КУДАЙДЫН 
ТАПШЫРМАСЫН 
АТКАРУУ ПАЙДА  
АЛЫП КЕЛЕТ. 

Көрдүңөрбү, Кудай сыйлык берет! Ал эми, Кудайдын иштерин 
аткаруу пайда алып келет.

Ошентип, Дренда экөөбүзгө ошол эки жүз миң долларды себүү 
үчүн канча кетти?

Биз жыйын катары имаратта бир нече иштерди бүтүрүү жана кээ 
бир жабдууларды сатып алуу үчүн көбүрөөк акча чогултушубуз керек 
деп чечкенибизге беш жылдай болду. Кайрадан Дренда экөөбүз бул 
долбоорлорго канча акча короткубуз келгенин чечүүгө туура келди 
жана биз беш жүз миң доллар деген суммага токтолдук.

Бул чоң акча болчу! Бирок, Анын 200 000 доллар менен эмне 
кылганын көргөндөн кийин биз мында Кудайга ишене аларыбызды 
сездик. Биз дагы колубуздан келгенди септик, элүү миң доллардай 
жана калган төрт жүз элүү миң долларды кайдан жана кантип чогултуу 
керектигин Ыйык Рух көрсөтөт деп ишендик.

Балким, алты жумадай убакыт өттү жана мага биздин компанияда 
эмгек акыга байланыштуу кээ бир келишимдик өзгөртүүлөр 
болору кабарланды. Бул өзгөртүүлөр эмнени билдирерин эсептеп 
чыкканыбызда, кийинки үч жылдын ичинде мурунку тапканыбыздан 
алты жүз отуз миң долларга көбүрөөк киреше таба турганыбыз 
белгилүү болду. Абдан сонун, туурабы? Анан билесиңерби, эмне? 
Бул контракттын өзгөргөнүнө он бир жыл болду жана биз жыл сайын 
бул жогорулатылган контракт ставкасын алуудабыз.

Дагы бир жолу айта кетейин, Дренда экөөбүзгө себүү жана 
Кудайдын долбоорлоруна берешен болуу канчага турду?

Ошондуктан, Кудай-пайданын Кудайы экенин унутпагыла. Ал 
боорукер жана берешен.





3-БӨЛҮМ

СИЛЕР ТАЛАПТАРГА 
ЖООП БЕРЕСИҢЕРБИ?

Менимче, баары Ыйсага алтын, ладан жана смирна деген жыпар 
жыттуу заттарды алып келген үч даанышман жөнүндөгү Рождество 
окуясын уккансыңар. Бул белектердин баалуулугу жөнүндө ойлонуп 
көрдүңөр беле? Андан да жакшысы: «Аларды эмне үчүн Ага алып 
келишти» – деп сурагыла.

Бул теманы изилдеп чыгып, мен ошол убакта ханзаадага мындай 
белектерди берүү салт экенин билдим, анткени, Ал болочок падыша 
деп эсептелген.

Бул белектердин баасы жүз миң доллардан, жүздөгөн миң 
долларга чейин болушу мүмкүн эле.

Даанышмандар Ыйык Жазууну жана келе жаткан Машаяк 
жөнүндөгү пайгамбарлыктарды изилдеп, жылдызды көрүп, Ал 
ошол жерде деген жыйынтыкка келишкен болушу керек, анан Ага 
белектерди алып келүү үчүн, бир топ аралыкты басып өтүшкөн.

Алар Ыйсаны акырда жолуктурду деген ой чындыкка дал келбейт, бирок 
бул биздин Рождествонун сахналарында дал ушундай чагылдырылган. 
Биз муну билебиз, анткени Матай төмөндөгүлөрдү айткан.

Анан алар үйгө кирип, Наристени жана Анын энеси 
Мариямды көрүштү. Ошондо алар жүзтөмөндөп жыгылып, 
Ага таазим кылышты. Сандыкчаларын ачып, Ага ладан, 

смирна деген жыпар жыттуу заттарды жана алтын  
тартуу кылышты.

– Матай 2:11

Алар Ыйсаны акырдан эмес, Анын үйүндө жолуктурган. Бул 
үзүндүдө Анын жаңы төрөлгөнү эмес, ымыркай болгондугу айтылат. 
Ошондуктан, даанышмандарга ал жакка жетүү үчүн убакыт талап 
кылынса керек.

Экинчиден, канча даанышман болгонун эч ким так билбейт. 
Ыйык Китепте алардын канча экени айтылбайт, бирок алар эмне 
алып келгени жазылган. Ал кезде ладан менен смирна алтындан 
да кымбат болгондуктан, алар алып келген белектер абдан баалуу 
болгон.

Эмне үчүн мен бул жөнүндө айтып жатам? Силерден суроого 
уруксат бергиле:

«Бул даанышмандар эмне үчүн белектерди алып келишти деп 
ойлойсуңар?»

Мен силерге эмне үчүн экендигин айта алам — Жусуп өзүнүн 
тапшырмасын аткаруу үчүн кам көрүүгө муктах болчу. Эсиңизде 
болсун...

Кудай Өзүнүн тапшырмаларын ар дайым каржылайт - ар дайым!
 “Ишеним жашоосу”(Faith Life Church) жыйыны жык толуп калган. 

Дем алыш күндөрү да толук, жуманын ичинде да толук, качан биз эки 
жүздөн ашуун баланы окутканда чакан топтор жана кызматкерлердин 
көз карашы боюнча да толуп-ташып калган болчу. Бизге көбүрөөк 
орун керек болчу. Биз экинчи кампус ачыш керекпи же азыркы 
имаратыбызга кошумча курабызбы деген маселени талкууладык. 
Бир эле учурда экөөнү тең жасайлы деп чечтик.

Ошентип, биз кампустун ордун издеп баштоо үчүн команданы 
чогултуп, аларды шаардын биринчи орунда каралышы керек деп 
эсептелген аймагына жөнөттүк.

Ошол эле учурда биз имараттарды долбоорлоо, инженердик 
изилдөө жана башка кеңейтүү иш-чараларында алгачкы кадамдарды 

жасай баштадык. Архитектор менен куруучуну алып келип, кеңешүү 
тобун түздүк. Бардык адистердин подряддык уюмдарда иш 
тажрыйбасы бар эле.

Биз кеңейүүгө тоскоол болгон бир нече көйгөйлөрдү таптык. 
Алардын эң чоңу - азыркы имаратыбызда канализация да, суу 
тетиктери да жок эле. Канализация үчүн кудуктун суусун жана өз 
алдынча таштандыны жок кылуу системасын колдончубуз.

Аймакта буга чейин эле биздин отуз алты акр кампусубузга 
имаратты муниципалдык суу жана канализация тармагына 
туташтырмайынча кура албайбыз же кошумчалай албайбыз деп 
айткан, анткени, биз уруксат берилген кубаттуулукту түгөткөнбүз. 
Биз бул тууралуу билчүбүз, бирок айланабызда ушунчалык көп жаңы 
имараттар курулуп жаткандыктан, биз кошо ала тургандай суу жана 
канализация линияларын жетишээрлик жакын жактан өтүү убактысы 
жакындап калганына ишенгем.

Бирок, биздин көчөгө суу тетиктери жана канализация тартыла 
электигин, ошондуктан бул тармактарга кошулууга мүмкүн эмес 
экенин аныктадык. Алар жөн эле жок болчу.

Биздин имаратка суу түтүктөрүн жана канализацияны тартуу 
боюнча сунуштар түшө баштады. Бизге жумуштун акысын төлөп 
берүү сунушталган, анан жаңы куруучулар бул линияларга кошулуу 
үчүн бизге акча төлөп, биз чыгымдардын көбүн өндүрүп алмакпыз. 
Бирок, бул бизге канчага тураарын айтпай эле коёюн.

Ошентип, биз шаарга кайтып барып, аймактын өнүгүп-өсүшүнө 
жараша ал убакыттарды бир аз жылдырууга мүмкүнчүлүк болот деген 
үмүт менен бул коммуналдык кызматтардын жеткиликтүүлүгүнүн 
пландарын жана мөөнөттөрүн карап чыктык. Бирок, алар бизге эч 
кандай жеңилдик кылышкан жок. Анда алардын айтканы боюнча, ал 
кызматтар качан жеткиликтүү болот? Жакынкы келечекте эмес.

Районубузда суу жана канализация болушун көп жылдар күтө 
албасыбызды билгендиктен, кеңейтүү пландарыбызды текчеге 
коюуну чечтик жана негизги максат катары кампус үчүн жер издей 
баштадык. (Ошол жолугушуудан бери бул бөлүм жазылганга чейин 

төрт жыл өттү, жана шаар бийлиги канализация качан орнотула 
турганын дагы деле айта элек).

Биздин команда алты ай бою кампус үчүн эң сонун жер издөөдөн 
эч майнап чыккан жок. Биздин талапка ылайыктуу, ижарага же сатып 
ала турган бир дагы имарат жоктой сезилди. 

Андан кийин биз ушул эле аймактагы иш-чара комплексин 
ижарага алууну ойлодук, бирок дем алыш күндөрү ижарага айына 30 

000 доллар болчу. Андан тышкары, 
жума сайын даярдап, анан бөлмөнү 
жыйнашыбыз керек болчу. Мен 
адамдарыбызды мындай абалга 
салгым келген жок. Биз  көзөмөлдөй 
ала турган туруктуу жерди кааладым. 
Ошондуктан, биз бул идеядан да баш 

тартууга аргасыз болдук.
Андан кийин жараксыз болуп калган соода борборунан 

ижарага орун алуу мүмкүнчүлүгүн карап чыктык. Бирок, аны кайра 
калыбына келтирүү үчүн талап кылынган бардык оңдоолордун жана 
жаңылоолордун баасын эсептеп чыккандан кийин, биз бул дагы 
вариант эмес деп чечтик.

Имаратты издөөдө биздин негизги талаптарыбыздын бири 
балдардын күнүмдүк окуусуна ылайыктуу болушу керек эле. Биздин 
жыйыныбызда балдарын үйдө окуткан жүздөгөн үй-бүлөлөр бар жана 
биз жума сайын биргеликте окуу жана сабактар   өткөрөбүз. Качандыр 
бир мезгилде биздин жергиликтүү жамааттарга кызмат кылуу үчүн 
мектеп, бала бакча, мектептен кийинки топтор жана башка көптөгөн 
программалар болушу мүмкүн деп көп жолу айтканбыз. Биз дал 
ушундай кылууга мүмкүндүк бере турган имаратты тапкыбыз келди. 
Биз бул имаратты алуу үчүн сепкенбиз, муктаждыктарыбыз үчүн эң 
сонун имаратты табабыз деп, бирок ал көрүнбөй атты.

Ошол мезгилде Дренда экөөбүз Форт-Уэртте (Техас штаты) 
жаңы Victory Television Network телекөрсөтүү тармагын колдоо 
жолугушуусуна катыштык. Мен тартуу аянтчасында отурганымда, 

КУДАЙ ӨЗ 
БУЙРУКТАРЫН 
ДАЙЫМА КАРЖЫЛАЙТ 
- ДАЙЫМА!

Теңир мага сүйлөп, мындай деди: “Мен бул тармакка жүз миң 
доллар себүүңдү каалайм. Жыйыныңа кайтып барып, чек жазып, 
анан аны ар бир кызматта кармап ошол үрөндүн үстүнөн идеалдуу 
имаратты таба алам деп  жарыяла. Ошондой эле, шайтанды 
ашкереле жана Менин ишиме кийлигишүүмө тыюу сал. Сен 
сепкенде, аны ишке ашкан нерсе деп ата.»

Биз дал ошондой кылдык. Үйгө келдик, мен бухгалтериме чалып, 
Victory Television Network үчүн жүз миң долларга чек жазып бер 
деп айттым. Анан мен ал чекти ар бир кызматка алып бардым, биз 
ал үрөндү идеалдуу имарат үчүн сепкенбизде, бүт жыйын мени 
менен макул болду. Биз шайтанды ашкерелеп, ага кийлигишип, 
ырыскыбызды кармап калууга тыюу салдык.

Эртеси, дүйшөмбү күнү эртең менен кызыбыз бизге телефон 
чалып, Техастагы жолугушууда жүргөнүбүздө кыймылсыз мүлк 
агенти аларга кызыктуу жерди көрсөтүүнү сунуштаганын айтты. Ал 
жети миллион тогуз жүз миң долларга сатыкка коюлгандыктан, ал 
ижарага да берилбейт болчу жана бюджетибизге да туура келбейт 
болчу. Бирок, ал банк тарабынан конфискациялангандыктан, алда 
канча кымбат турчу. Кызым бул идеалдуу кампус болмок деп айтты, 
бирок, албетте, бул каржылык жактан мүмкүн эмес экенин түшүндү. 
Бирок, ал дагы эле аны карап көргүбүз келеби же жокпу, билгиси 
келди. Биз макул болдук.

Ошентип, шейшемби күнү эртең менен жерди көргөнү бардык. 
Жети акр жерде престиждүү жеке орто мектептин кампусу жайгашкан. 
Бул жерде үч кабаттуу орто мектептин имараты жана дагы эки чоң 
имарат, ошондой эле, үй болгон. Бул жерде чуркоочу аянтча, төрт 
теннис корту, машыгычуу залдары, фотолабораториясы бар көркөм 
имарат, эки карапа меши, тигүү жабдуулары жана көркөм буюмдарга 
толгон бөлмө, ондогон музыкалык аспаптары бар музыкалык бөлмө 
жана башка көп нерселер бар эле. Бардык бөлмөлөр толук эмеректер 
менен жана керектүү нерселердин баары менен жабдылган.

Баары сонун болчу, бирок биз бул үчүн карызга бата албасыбызды 
түшүнүп турдук. Курулуш фондуна үч миллион долларга жакын акча 

топтодук, бирок дагы эле дээрлик беш миллион долларды карызга 
алышыбыз керек эле.

Ошол күнү кечинде миссиябыздын өнөктөштөрүнүн бири 
менен кечки тамакты пландаштырган элек. Ошентип, бул күзүндө 
пландаштырылган кечки тамак төрт жолу кийинкиге калтырылган, 
анткени экөөбүздүн тең колубуз бош эмес болчу, бирок бүгүн кечинде 
жолугушуу болду.

Аңгемелешүүнүн жүрүшүндө мырза менден курулуш 
долбоору боюнча сурай баштады, мен ага биз туш болгон бардык 
тоскоолдуктарды айтып бердим. Ал мени карап: “Билесиңерби, бул 
мага жакпай атат. Мен силерге чындап кампус керек деп ойлойм.» 
Мен анын айтканына макул экенимди, чындыгында жарым жылдан 
бери ийгиликсиз имарат издеп жүргөнүбүздү айттым. Анан биз ошол 
эле күнү эң сонун жерди көргөнүбүздү, бирок ал ижарага берилбейт 
экенин жана акчабыз ага жетпээрин айттык.

Ал бир нече тактоочу суроолорду берип, анан Дрендага карап: 
«Эгер бекер алсаңарчы?» - деп сурады. Дренда аны тамашалап жатат 
деп ойлогондуктан, жооп берген жок. Анда ал кайталады: 

- Дренда, эгер силерге мунун акысын төлөбөсөңөр кандай болот 
деп атам?

Ал: 
– Эмне деп айткыңыз келип жатат? - деп сурады.
– Мен бул кампусту сатып алуу үчүн чек жазып берем! -  деп  

айтты ал.
Дренда экөөбүз айран-таң калдык.
Анан ал чын эле чекти жазды.
Биздин пландарыбызга жараша имараттарды 

реконструкциялоого жана жасалгалоого белгилүү сумманы 
жумшоого туура келди. Бирок, натыйжасы идеалдуу кампус болуп 
калды. Анан да, ал толук төлөнгөн болчу!

Мен биздин муктаждыктарыбыз үчүн мындан сонун кампусту 
пландаштыра алмак эмесмин. Анда бардыгы кемчиликсиз. Биз 

камсыздандыруу компаниябызга баа бердик жана толтурууну 
кошкондо 11 миллион долларды түздү.

Ойлоп көрсөңөр: азыр бизде сегиз миң чарчы метр аянты бар он 
бир миллион долларлык акы төлөнүүчү кампус бар! Мындай окуялар 
сизге жакпайбы?

Мен айткандай, Кудай ар дайым өзүнүн тапшырмаларын 
каржылайт. Бул биздин эмес, Анын кызматы. Биз Аны менен жөн 
гана үй-бүлөлүк бизнесте бирге иштейбиз.

Эми мен силерге бул кампусту биз үчүн каржылаган күйөө менен 
аялдын окуясын айтып берейин. Биринчиден, алар кайрымдуулук 
аркылуу жасай алган чегерүүнүн аркасында, алардын салык 
төлөмдөрү кампус үчүн төлөгөнүнө 
караганда көбүрөөк кыскарды. 
Кандайча? 

Имарат эки жыл бою аларга 
катталган болуш керек болчу. Андан кийин аларды миссияга ошол 
кездеги болжолдуу баасы боюнча курмандык кылышты.

Бул сиз пастор болсоңуз жана имаратка муктаж болсоңуз, 
билишиңиз керек болгон стратегия. Ошентип, кампус анын акылман 
салык пландоосунун аркасында бизге бекер берилди. Бирок, бул 
окуянын эң таң калыштуусу да эмес.

Бул киши биз мүлк издеп жаткан учурда шаарда сатыла турган 
башка бизнести сатып алууга аракет кылып жаткан. Анын накталай 
акча сунуштаганы ал алгысы келген франшизанын ээлери тарабынан 
жактырылышы керек болчу. Тилекке каршы, ошого карабастан, алар 
аны башка бирөөгө сунуштаганын айтып, байланышка чыгышкан. Ал 
алардын чечимине абдан кейиген. Ал мага бул жөнүндө унута албай 
турганын айтты; ал бул аягы эмес экенин сезди.

Ал биздин кампуска акча бергенде, франшиза ээлери өз оюн 
өзгөртөт деп ишенгендигин мойнуна алды, анткени ал башка 
сунуштардын ичинен эң бекем финансылык абалга ээ жана ал 
накталай төлөмөк.

ПАДЫШАЧЫЛЫК 
ДАЙЫМА ИШТЕЙТ 

Ошентип, күткөндөй эле, биздин мүлкүбүз боюнча келишим 
түзүлгөндөн кийин, ага телефон чалып, мурунку келишим ишке 
ашпай калганын жана эгер ал оюнан кайтпаган болсо, алар азыр 
анын сунушун карап чыгууга даяр экенин айтышты. Ал ооба, албетте, 
бул франшизаны каалайм деп айткан.

Көп өтпөй, ал бизнес максаттары үчүн бул жаңы мүлктү сатып алуу 
келишимин жабууга бир нече жума калганда, Ага күтүлбөгөн жерден 
келишим келип, натыйжада ал бизнеске накталай акча төлөө үчүн, 
зарыл болгон сумманы толугу менен алган. Ал сатып алуу үчүн мурда 
бөлүп койгон акчаны сраптоонун кереги жок болчу. Бул бизнести 
бекер алган сыяктуу эле.

Айтмакчы, анын сатып алган бизнеси ал үчүн төлөгөн акчадан эки 
эсе кымбат бааланган. Келишим болгон күнү мага телефон чалганда, 
ал аябай толкунданып турган.

Кудайдын Падышалыгы дайыма иштейт!
Бул өнөктөш Кудайдын буйруктарын аткарууда марттык кылып, 

аларды так аткарды, анан Кудай экөөбүзгө тең эмне кылганын 
карагылачы. Биз жаңы телеканалга, Кудайдын дагы бир тапшырмасын 
септик жана анын жашообузда кандай натыйжа бергенин карагыла.

Кудайдын тапшырмаларын аткарууда берешен болуу жана 
Кудайдын элине берешен болуу, сиз билбеген эшиктерди ачат.

Адамдар менден дайыма сурашат: «Гэри, эгер сен мага бүгүн 
Падышачылыктын каржылоосунун ачкычын берсең, ал эмне 
болмок?»

Силер менен кубанып бөлүшкүм келген көптөгөн кеңештер бар. 
Бирок, бирөө жөн эле баа жеткис. Андыктан, Падышачылыктын 
төмөнкү принциби сөзсүз жазып алгыла.

Бул китептен башка эч нерсе ала албасаңар, муну алгыла!

Мен силерден бул күчтүү Падычышалык мыйзамын ачып баштоо 
үчүн, Луканын Жакшы Кабарынын 4-бөлүмүнө кайрылууңарды 
сурангым келет. Төмөнкү текст мен цитата кылгандан бир аз 

узунураак экенин билем, бирок үзүндүнү толугу менен окуу силерге 
эмне болуп жатканын жана эмне үчүн Ыйсанын мындай деп жооп 
бергени жөнүндө түшүнүк берет.

Ыйса Өзү чоңойгон Назарет шаарына келип, адатынча ишемби 
күнү синагогага кирди. Ал Кудайдын китебинен окуп берүү үчүн 
ордунан турганда, Ага Ышайа пайгамбардын китебин сунушту. 
Ал китепти ачып, мындай деп жазылган жерин таап окуду: 
«Теңирдин Руху Менде, анткени Ал Мени жакырларга Жакшы 
Кабар таратууга дайындады. Мени жүрөгү жаралууларды 
айыктырууга, туткундарга боштондук жарыялоого, 
сокурлардын көзүн ачууга, кыйналгандарды эркиндикке чыгарууга, 
Теңирдин ырайым кылуу жылын жарыя кылууга жиберди». 

Анан Ыйса китепти жаап, кызматчыга кайтарып берип, 
ордуна отурду. Синагогадагылардын бардыгынын көздөрү 
Ага тигилди. Ошондо Ыйса аларга: «Силер уккан ушул 
пайгамбарчылык бүгүн орундалды», – деди. Бардыгы Аны 
кубатташты. Анын оозунан чыккан керемет сөздөрүнө таң 
калып: «Бул Жусуптун эле баласы эмеспи?» – дешти. 

Ыйса аларга мындай деди: «Силер Мага “Дарыгер, өзүңдү 
айыктыр!” деген макалды айтарыңар анык. “Капернаумда 
кылгандарыңды уктук. Ошол кылгандарыңды бул жерде, Өз 
мекениңде да кылчы”, – дээрсиңер». Анан Ыйса дагы мындай 
деди: «Силерге чындыкты айтып коёюн, эч бир пайгамбар 
өз жеринде кабыл алынбайт. Силерге чындыкты айтып 
жатамын, Илияс пайгамбардын тушунда, үч жыл алты 
ай бою жамгыр жаабай, бардык жерде катуу ачарчылык 
болгон кезде, Ысрайылда жесир аялдар көп эле. Ошондо 
Илияс алардын эч кимисине жиберилбестен, Сидон жеринин 
Сарепат шаарындагы бир жесирге гана жиберилген.

– Лука 4:16-26

Бул текст Ыйсанын чөлдө азгырылышынан кийин, Ал Өзүнүн 
туулуп-өскөн шаарына кайтып келгенден кийин берилген, бул 

жерден биз окуяны жазылган түрүндө билебиз.
Ыйса Назаретте чоңойгондуктан, эл Аны жана Анын үй-бүлөсүн 

жакшы билишкен жана Ал жергиликтүү синагогада Ыйык Жазууну 
көп жолу окуган деп божомолдосок болот. Эми силер Ыйса окуу 
үчүн тандаган текст жөнүндө бир нерсе билишиңер керек. Ал Ышайа 
пайгамбардын китебинен үзүндүнү окуп берген (61:1, 2) «Теңирдин 
ырайым кыла турган жылын жарыя кылууга» деген сөзгө чейин, 
андан кийин токтотту.

Кызыктуусу, Ал сүйлөмдүн ортосунда токтоп калган, кыязы Ал 
муну бир себеп менен кылган.

Теңирдин ырайым кыла турган Юбилейлик жылы болгон жана 
жердеги падышачылыкта Кудайдын Падышачылыгынын калыбына 
келтирилишин чагылдырган. Бул Машаяк келгенде кайра калыбына 
келтирээрин ишарат кылган. Ошентип, Ыйса бул сөздө токтотуп, анан: 
«Силер уккан ушул пайгамбарчылык бүгүн орундалды» дегенде, Ал 
Өзү Машаяк экенин жарыялаган!

Андан кийин Ал улантып, алар Ага ишенишпегендиктен, келечекте 
эмне деп айтышарын, тактап айтканда: «Биз Сага ишенбейбиз, муну 
бизге далилдеп бер» деп айтышарын пайгамбарчылык кылды.

Ыйса аларга мындай деди: «Силер Мага “Дарыгер, өзүңдү 
айыктыр!” деген макалды айтарыңар анык. “Капернаумда 
кылгандарыңды уктук. Ошол кылгандарыңды бул жерде, Өз 
мекениңде да кылчы”, – дээрсиңер»

Капернаум - Ыйса Өз миссиясынын башкы кеңсеси орнотулган 
жана Анын кереметтеринин көбү болгон жер. Ал аларга Капернаумда 
боло турган улуу кереметтер жөнүндө уга тургандыктарын 
пайгамбарчылык кылган жана алар бул жөнүндө укканда келип, 
Ага ишениш үчүн Назаретте да ошондой кылышын суранышат. 
Чынында, Ал аларды катуу жүрөктөрү жана ишеними жоктугу үчүн 
айыптаган. Ал алардын Ага ишенбей турганын билген жана алар 
эч качан ишенишпей турганын билген. Биз муну билебиз, анткени, 

Анын айкаш жыгачка кадалганында айтыла турган сөздөргө карата: 
«Дарыгер, өзүңдү айыктыр!» деп да айтышарын кошумчалады.

Ал жерден өтүп бара жаткандар баштарын чайкап: «Ии, 
ийбадаткананы бузуп, үч күндө Тургузуучу! Эгерде Кудайдын 
Уулу болсоң, куткар Өзүңдү! Түш айкаш жыгачтан!» – деп, 
тилдеп жатышты. Башкы ыйык кызмат кылуучулар да 
мыйзам окутуучулар жана аксакалдар менен бирге Аны 
мындай деп шылдыңдашты: «Башкаларды куткарды, Өзүн 
болсо куткара албайт! Эгерде Ал Ысрайылдын Падышасы 
болсо, айкаш жыгачтан түшсүн, ошондо биз Ага ишенели.

–  Матай 27:39-42

Кызматынын эң башынан аягына чейин Ал, алар эмнени укса да, 
Анын кабарын кабыл албай тургандыктарын айткан. Ал Илияс менен 
жесирдин окуясын айтып, кабарды түшүндүрүүнү улантты, ал жерде 
Кудай Илиясты Ысрайылдан сыртка жиберүүгө аргасыз болгон, 
анткени Ысрайыл элинин жүрөгү катууланып, ишене алышкан жок. 
Бул мыйзам окутуучулардын ачуусун келтиргендиктен, алар Ыйсаны 
өлтүрүш үчүн сыртка алып чыгышкан, бирок Ыйык Китепте Ал аларды 
аралап өтүп, кетип калды деп айтылат.

Эми мен үчүн бир сөздү кагазга жазып, эстен чыгарбай турган 
жерге коюуңарды каалайм, анткени, бул силердин финансылык 
келечегиңердин ачкычы. “ЖИБЕРИЛГЕН” деген сөздү жазыгыла. Так 
ушундай, “ЖИБЕРИЛГЕН” деген сөздү. Бул өтө маанилүү!

ЖИБЕРИЛГЕН 

Мен 1 Падышалар китебине кайрылгым келет, анда биз 
ушунчалык күчтүү сырды табабыз, ал силердин жашооңорду толугу 
менен өзгөртөт.

Бир аз убакыт өткөндөн кийин, агын суу какшыды, 
анткени жерге жамгыр жааган эмес эле. Ошондо ага 

Теңирден сөз болду: «Тур, сидондук Сарепатка барып, 
ошол жерде кал. Мен ал жердеги бир жесир аялга сени 
багууну буйрудум». Ал туруп, Сарепатка жөнөдү. Шаар 
дарбазасына келсе, ошол жерде бир жесир аял отун терип 
жүрүптүр. Илияс аны чакырып: «Мага ичкенге кичине суу 
берчи», – деди. Ошондо ал аял суу алып келгени кетти. 
Илияс анын артынан кыйкырды: «Мага бир кесим нан да 
ала келчи». Аял мындай деди: «Сенин Кудай-Теңириң тирүү! 
Менде нан жок, жыгач челекте бир ууч гана ун, кумурада 
бир аз май бар. Бир аз чырпык терип алып, уулум экөөбүзгө 
тамак даярдайм. Ошону жейбиз да өлөбүз». Ошондо Илияс 
ага мындай деди: «Коркпо, барып, өзүң айтканды жаса. 
Бирок адегенде мага ошондон кичине ачыткысыз нан 
жасап алып кел. Балаң менен өзүңө андан кийин жасайсың. 
Анткени Ысрайылдын Кудай-Теңири мындай дейт: “Теңир 
жерге жамгыр жаадырган күнгө чейин үкөктөгү ун 
түгөнбөйт, кумурадагы май бөксөрбөйт”». Аял барып, 
Илияс айткандай кылды. Илияс, аял жана анын үй-бүлөсү 
бир топ убакыт жан багышты. Теңирдин Илияс аркылуу 
айткан сөзү боюнча үкөктөгү ун түгөнгөн жок, кумурадагы 
май бөксөргөн жок.

– 1 Паддышалар 17:7-16

Мага иштин маанисин түшүндүрүп кеткенге уруксат бергиле. 
Катуу кургакчылык турат, Илияс токтолгон акан суу соолуп калат. Эми 
ал тамак-аш жана суу табуу үчүн жаңы жерге көчүшү керек. Кудай 
аны менен сүйлөшүп, мындай деп атат: «Тур, сидондук Сарепатка 
барып, ошол жерде кал. Мен ал жердеги бир жесир аялга сени 
багууну буйрудум». Белгилей кетсек, Сарепа канаандыктардын 
шаары болгон жана ал убакта Израил элине таандык эмес болчу.

Илияс шаарга жакындап калганда отун терип жүргөн жесир аялды 
көрүп, андан суу берүүнү суранат. Ошондо ал аял суу алып келгени 
кетти. Илияс анын артынан кыйкырды: «Мага бир кесим нан да 

ала келчи». Ал тамак-аш дээрлик калбады өзүнө жана уулуна бир 
жолуку тамактануусуна гана жетээрлик бар, деп жооп берет.

Буга жооп кылып, пайгамбар өтө кызыктай бир нерсе кылат, ал 
тургай, жагдайды эске алганда, силер үчүн ойго да келбегендей 
көрүнүшү мүмкүн. Ал үйгө барып, ал үчүн нан бышырып, аны алып 
кел, анан гана өз үй-бүлөң үчүн дагы бир нан жаса деп айтат. Мунун 
кандайча угулушу мүмкүн экенин түшүнүп, ал көрсөтмөгө: «Коркпо» 
деген сөздөр менен киришет. Анан ага мындай дейт: «Анткени 
Ысрайылдын Кудай-Теңири мындай дейт: “Теңир жерге жамгыр 
жаадырган күнгө чейин үкөктөгү ун түгөнбөйт, кумурадагы май 
бөксөрбөйт».

Ал эмне кылат? Ага ишенип, уулунун акыркы тамагын береби?

 “Аял барып, Илияс айткандай кылды. Илияс, аял жана 
анын үй-бүлөсү бир топ убакыт жан багышты. Теңирдин 
Илияс аркылуу айткан сөзү боюнча үкөктөгү ун түгөнгөн 
жок, кумурадагы май бөксөргөн жок”.

Ал ага ишенди, натыйжасын карап көргүлө - күн сайын Илияс үчүн 
аял жана анын үй-бүлөсү үчүн тамак бар болчу. Бир сөздү өзгөртүп, 
кайталап айтууга уруксат бергиле: «Кудайдын буйругу үчүн жана 
аялга, анын үй-бүлөсүнө күн сайын, тамак бар болчу».

Өткөн бөлүмдө биз берүүдөн коркуу, эгер Кудайдын буйругуна 
берсең, өз муктаждыктарыңа жетпей калат деп айттык. Көрүп 
турганыңардай бул дайыма ушундай болот, жетпей калбайт!

Андыктан, мен силерге суроо берейин: «Жесир аял үчүн акыркы 
тамагын берүү оор болдубу?» Жок, андай болгон жок. Бул анын 
өмүрүн сактап калды.

Эми ЖИБЕРИЛГЕН деген сөздү талкуулоого өтүүдөн мурун мен 
дагы бир суроо бергим келет. Эмне үчүн пайгамбар жесир аялдын 
биринчи өзү үчүн нан бышырып беришин талап кылган? Өзүлөрүнүкү 
менен бирге эмес, өзүнчө. Ал тургай, ал өзү үчүн бышырып 
баштаардан мурун анын нанын алып келүүсүн суранды. (Силер рухий 

илимпоз болуп, суроолорду беригиңер келгенин эстегиле).
Бул окуялардын баары силерге Падышачылыктын мыйзамы жана 

иш-аракети жөнүндө маанилүү түшүнүктү көрсөтүп турат. Илияс 
ушунчалык ачка болгондуктан, жесир аял бүт үй-бүлөгө тамак даярдаш 
үчүн күткүсү келген эмеспи? Жок, мындай аракеттин өтө маанилүү 
себеби бар болчу. Аял өзүнө бышырганга чейин пайгамбарга 
биринчи нанды бергенде, ал, бул аракети менен бардык ун менен 
майын Кудайдын Падышачылыгынын жана Анын тапшырмасынын 
мыйзамдуу карамагына тапшырганын билген. Муну дагы бир жолу 
кайталоого уруксат бергиле.

Ал пайгамбарга (Кудайдын тапшырмапсына) биринчи нанды 
бергенде, анын майы менен уну падышалыгын өзгөрттү. Эми алар 
Кудайдын Падышачылыгынын карамагына өтүштү. Ошондо гана 
Кудай мыйзамдуу түрдө ун менен майды көбөйүүгө мажбурлай алмак.

Ушул эле принцип Ыйсанын кызматында кийинчерээк кандай 
иштээрин Ал беш миң адамды беш нан жана эки балык менен 
тойгузганында көрөсүңөр.

Эгер бул окуя эсиңерде болсо, Ыйса шакирттерине аларда эмне 
бар экенин көрүп келгиле деди. Алар кайтып келип, беш нан жана 
эки балык гана бар экенин айтышты. Ыйса шакирттеринен Ага нан 
менен балыкты алып келүүнү айтты. Ыйык Китепте ал тамакты алып, 
батасын бергени, анан шакирттерине кайра бергени айтылат. Мен 
Ыйсанын эч кандай диний иш кылбаганын билем, анда эмне үчүн Ал 
муну кылды?

Ушундай кылыш керек болчу, антпесе, нан менен балык көбөйө 
алмак эмес. Байкасаңар, беш нан, эки балык ошол кезде мыйзамдуу 
түрдө элдин бийлигинде болчу. Кудай аларга мыйзамдуу түрдө эч 
нерсе кыла алган эмес. Бирок, тамак-аштар Ыйсага берилип, Ал аларга 
батасын бергенде, алар Кудайдын Падышачылыгынын мыйзамдуу 
карамагына киришкен. Ошондо гана нан менен балык көбөйө алмак.

Ошол эле принципти Лука китебинин 5-бөлүмүнөн көрүүгө болот, 
анда Петир, Жакып жана Жакан түнү бою балык уулап, эч нерсе 
кармашкан эмес. Петирдин кайыгына отуруп, Ыйса жээктен бир аз 



СИЛЕР ТАЛАПТАРГА ЖООП БЕРЕСИҢЕРБИ?

73

сүзүп чыгып, элге кабар айтат, андан кийин Петирге балык кармоо 
үчүн тереңдикке тор салуусун айтат.

Эсиңерде болсо, аягында алар эки кайыкка балыгы толуп, чөгүп 
кете башташты. Ыйса кайыкты карызга алганда, ошол күнү кабар айтуу 
үчүн балык уулоо бизнесин карызга алган. Ал аны ээлеп алгандан 
кийин, бүт бизнес Кудайдын Падышачылыгынын карамагына өттү. 
Бул Ыйсага балыктын кайда экени тууралуу маалымат жөнөтүүгө 
асманга мыйзамдуу укук берип, натыйжада, көп балык кармоого 
алып келди. (Мен ар дайым айтам, эгер Ыйса балыктын кайда 
экенин жана аны кантип кармаш керектигин айтса, каалаган адам 
балык кармай алат. Ушул принципти сиз Кудайдын тапшырмаларына 
курмандык кылганыңызда колдоносуз.)

Эми Илияс менен болгон окуябызга кайталы. Чынында, жесир 
Илияс жана анын тапшырмасы менен кызматташып, ал сыяктуу 
сыйлыкка ээ болгон. Илияс, жесир аял жана анын үй-бүлөсү камсыз 
болгон. Көрдүңөрбү?

Бул принцип жөнүндө мен бул китепте бир аз кийинчерээк айтып 
берем, бирок азыр мен бул окуянын негизги ачкычына: ЖИБЕРИЛГЕН 
деген сөзгө өткүм келет.

Келгиле эстейли. Кудай Илияска тапшырма берген. Ал Өзүнүн 
тапшырмасын аткаруу үчүн камкордук керек болчу. Биз Илияс 
пайгамбар болгонун билебиз, ошондуктан ал Кудай кайда гана 
жибербесин Теңирдин сөзүн, алып жүрчү. Бирок, Кудайга Анын 
тапшырмасы каржыланган болушу керек болчу жана ал ар дайым 
адамдар менен байланыштуу. 

Бул учурда Кудай Ысрайылдыктардан Ага баш ийүүгө ишеними 
жеткен жесир аялды таба алган эмес. Кудай эмне кылгысы келгенин 
билчү, бирок Илияска керектүү нерселерди алып келүү үчүн, Ага 
асман менен келишим түзө турган бирөө керек болчу.

Эч жерде тамак жок болгонун унутпагыла. Бардык жерде адамдар 
өлүп жатты. Бул жөн эле бир аз тамак табуу же тамак калбай 
калгандыгы үчүн базарга баруу эмес болчу. Илиястын камсыздалышы 
Кудайдын Рухунан болушу керек болчу.

Ысрайылда Ага ишене тургандай ишеними бар эч ким жок 
болгондуктан, Кудай Ысрайылдын чегинен чыгып, башка элге 
барышы керек болчу, ал жерден жүрөгү ишенимге толгон жесир 
аялды тапкан. Жогоруда айтылгандай, Илияс так ушул жесир аялга 
жиберилген, анткени Кудай анын Ага ишенерин билген.

Кудайды биринчи орунга коюп, Теңирдин сөзүнө баш ийип, Кудайдын 
тапшырмасына, Илияс пайгамбар үчүн жана өз үй-бүлөсү үчүн кам 
көрүп, ачарчылыктын убагында Кудайдын камсыздоосун алган.

Бул окуянын маңызы ушунда.
Кудай бир нерсе кылышы керек болгондо, Ага баш ийип, 

пландарын ишке ашыра турган, ишене ала турган адамды издеп жер 
жүзүнө көз чаптырат. Ага ошондой эле, Анын пландарын каржылоо 
үчүн адамдар керек.

Андыктан, мен ачык айтайын: эгер силер чоң идеяларды ойлоп 
табууну кааласаңар, Кудай силерге чоң бизнес концепцияларды 
тапшырышын кааласаңар, анда силер дал келишиңер керек! Кудай 
силердин жүрөгүңөрдү билет жана Өзүнүн тапшырмаларын кимге 
бере турганын жерди карап изилдейт. Ал Өзүнүн тапшырмаларын 
каржылоону кимге тапшыра аларын издеп жатат. Андан кийин ал 
кишиге керектүү каражаттарды чогултуу үчүн өзүнүн планын жөнөтөт. 
Түшүнүп жатасыңарбы?

Эсиңерде болсун, Теңирдин сөзү жесир аялга ЖИБЕРИЛГЕН жана 
Ал анын өмүрүн сактап калган!

Жаңы артыкчылыктар жана мандат менен бизнесимди баштоо 
үчүн, Теңирдин сөзү мага кантип келгени эсимде. Анан бул менин 
өмүрүмдү сактап калды.

Кудай Өзүнүн тапшырмаларын каржылоо үчүн, жүрөктөрү тил 
алчаак адамдарды издеп жатат!

Келгиле, бул окуяда көргөн принциптерди жалпылаштырып 
көрөлү.

1.  Кудайдын жердеги Падышачылыкта Ал аткарылышын каалаган 
тапшырмалары бар.

2. Ар бир тапшырмага адамдар керек.
3. Ар бир тапшырма каржылоого муктаж.
4. Кудай Анын тапшырмаларын аткара турган адамдарды табуу 

үчүн, жерди изилдейт.
5. Анан да, Кудай жер бетинде Анын тапшырмаларын каржылай 

тургандарды издеп жатат.
6. Кудайдын тапшырмаларын каржылаганыбызда, биз асманга 

Кудайдын тапшырмаларын каржылоо үчүн гана эмес, бирок 
андан кийин ашыкчасы биздин жашообузду да каржылай 
тургандай мыйзамдуу ыйгарым укук беребиз. 

Жоомарттык силерге эч качан кымбатка турбайт! Мен өз короомо: 
«Ар дайым „ооба” деп айткыла» дейм.





4-БӨЛҮМ

БУЛ КИМДИН  
АКЧАСЫ?

Качандыр бир кезде силерге азыр силерде болгон акчанын бир 
бөлүгү силерге таандык эмес экендиги жөнүндөгү түшүнүк келди 
беле?

Мен бул акылга сыйгыс угулаарын билем, бирок балким, Кудай 
бул акчаны башка бирөө үчүн колуңарга салып койгонун ойлонуп 
көрдүңөр беле?

Мен билем, балким, силер бул көз караштан жашоо жөнүндө 
ойлонбогондурсуңар, бирок бул силердин жашооңордогу өнүгүүнүн 
дагы бир ачкычы.

Менин сөздөрүмдүн үстүнөн ойлонуп көргүлө. Биз Кудайдын 
тапшырмаларын каржылоо жөнүндө сүйлөштүк, туурабы? Анан биз 
Кудайдын Падышачылыгына кызмат кылуу үчүн жүрөгү ишенимге 
толгон адамдарды жана Анын тапшырмаларын каржылай турган 
адамдарды издеп жатканын айттык. Акча элдин колунда экенин 
билебиз, эгер Кудай Өзүнүн тапшырмаларын каржылай турган болсо, 
Ал акчаны башкалар менен бөлүшкүсү келгендердин колуна салат, 
анткени ал адам Ага жана Анын элине берешен болушу керек.

Анда эмесе, силердин колуңарда эмне бар? Колуңарда болгон 
нерсеге көз чаптырганыңарда, Кудай аны башка бирөө үчүн каалаган 
болушу мүмкүн экенин түшүнөсүңөрбү? Же Ал ишке ашыргысы 
келген долбоорду каржылоо үчүн, бул каражаттарды силердин 
колуңарга салганбы?

Албетте, юридикалык жактан алганда, силерде бар нерсе 
силердики жана аны менен эмне кылууну силер чечесиңер. Бирок, 
эгер Кудай адамдардын колуна акча салгысы келсе, мен Анын 
бекитилген тизмесинде болгум келет. Силерчи?

Үрөн себүүчүгө үрөн, жегенге нан берген Кудай сепкен 
үрөнүңөрдүн түшүмүн да мол кылып, адилеттигиңердин 
жемишин арттырат. Бардык нерсеге бай, жоомарт болушуңар 
үчүн ошондой кылат. Ошентип, силердин жоомарттыгыңар 
бизде Кудайга болгон ыраазычылыкты жаратат.

– 2 Корунт 9:10-11

Биз бул үзүндүнү мурда да караганбыз, бирок бул жерде силер 
өткөрүп алышыңар мүмкүн болгон бир нерсе бар.  Онунчу аятта 
Кудай себүүчүгө үрөн жана жегенге нан берет деп айтылат.

Бул эмнени билдирерин карап көрөлү: Кудай себүүчүгө үрөн жана 
жегенге нан берет. Жеш үчүн нан силердин үйүңөргө мол жашоо үчүн 
керек болгон нерселердин баарын, Кудай силер үчүн даярдап койгон 
жашоону билдирет. Бирок, Ал үрөндү себүүчүгө берет.

Корооңорго чөптүн үрөнүн сээп көрдүңөр беле? Силер уруктарды 
жерге чачып, дагы бир ууч үрөнгө колуңарды саласыңар. Бул белгилүү 
бир агымды түзөт. Колуңардагы үрөндү бошоткондо, колуңар жаңы 
азыкка толуп, аны да себесиңер. «Кудай сепкенге үрөн берет» деген 
бул сөз айкашы да ушундай эле маанини туюндурат.

КУДАЙ СЕПКЕНДЕРГЕ ҮРӨН БЕРЕТ!

Албетте, Пабыл андан ары Кудай бизге керектүү нанды да берерин 
айтат, бирок бул үзүндүдөгү басым себүүгө жана бул процесстин биздин 
жашообузга жана биз берешен болгондорго тийгизген таасирине 
багытталган. Айткандай эле, бул адамдардын жүрөгүн Кудайга бурат.

Ушуну эске алуу менен, биз баарыбыз Кудай зор түшүм алуу үчүн, 
мүмкүн болушунча көп үрөн себүүнү каалайт дегенге кошула алабыз 
деп ойлойм.

Демек, силер Кудайдын ордунда болсоңор, үрөндү кимге 
бермексиңер? Себүү менен алек болбогон жалкоогобу же активдүү 
сепкенгеби? Менимче, жооп айкын.

Эгер бизде болгон нерселерибизге чынчыл болсок, Кудай анын 
Падышачылыгынын жыргалчылыгы үчүн көбүрөөк себүү жана 
жерге көбүрөөк таасир этишибиз үчүн биздин үрөндөрдүн көлөмүн 
көбөйтөрүн айтат.

Силер Пабылдын айткандарын байкадыңарбы, силер себип, 
жыйнаган сайын үрөндүн запасы көбөйөт жана ар бир учурда 
берешен болууга мүмкүндүк берет? Эгер бул чын болсо (а бул 
албетте ошондой), анда силердин үрөн запасыңар – бул силердин 
берешендигиңерди көрсөтүү үчүн колдоно турган азыр колуңарда 
болгон акчаңар. Албетте, берешендик кылуудан мурун үрөндүн 
запасы болушу керек.

Дагы бир жолу айткым келет, силерде болгон акчанын баары 
силердики эмес. Алардын айрымдарын Кудай силерге урук катары 
берген. Бул эгүү-себүү жана оруп-жыюу цикли чексиз. Биз эгебиз, 
анан оруп алабыз; анан да, ушуну уланта бере турган болсок, 
үрөнүбүздү жеп салбасак, түшүмүбүз өсөт жана биз дагы да марттыкка 
жөндөмдүү болобуз.

Албетте, ачка болуп, нанга муктаж болуп турганда, запасыңардан 
керектүү нерсени аласыңар. Силердин үрөн запасыңар өскөн сайын, 
ал жерден керектүү нерсени алуу мүмкүнчүлүгүңөр да жогорулайт.

Бирок, мен бул философияга бир аз тереңирээк киргим келет.
Айтайын дегеним, Кудай үрөнүн качандыр бир күнү сепсем деп 

ойлогонго эмес, жүрөгү чечкиндүү сепкенге берет. Аны себүүчүгө 
берет.

Анан суроо туулат, силер өз жашооңорду өз акчаңарды гана 
сарптап жашагыңар келеби же өзүңөрдүн жана Кудайдын акчасын 
сарптап жашагыңар келеби?

Джеймс менен Элла экөө тең өзүлөрү чоңойгон амиш 
коомчулугунда эч качан укпаган нерсени уккандыктан, биздин 

жыйынга келишкен. Алар үчүн Падышачылык жөнүндөгү түшүнүктөр 
жаңылык болчу жана алар Падышачылыктын мыкты окуучулары 
болушкан. Алар биз “Ишенимдеги жашоо” жыйынынан окуган 
Падышачылыкта жашоо жөнүндөгү кабарды кайра-кайра угушту.  

Бир күнү Жеймс Теңирге Падышачылык алардын жашоосунда 
кандай зор иштерди жасап жатканы жөнүндөгү окуялардын баарын 

башка адамдардан укканын жана 
ал да ошондой күбөлөндүрүүнү 
кааларын айтты. Ал Падышачычылык 
жөнүндө уккан мыйзамдарын 
текшерип көрүүнү чечкен. Алар 
отпускага чыгышкан жана ал 
убакыттын көбүн кош порция 
менен менин насааттарымды угуу 
менен өткөрүшкөн. Менин китебим 
“Сиздин каржылык төңкөрүшүңүз. 
Тынчтыктын күчү” жаңы эле чыкты, 
мен андан сабак бердим. Ошентип, 

алар үрөн себээрден мурун Сөзгө чөмүлүүнү чечишти.
Джеймс менен Элла бардык кичинекей балдары бар үй-

бүлөлөрдөй эле ремонтуна жана башка муктаждыктарына 
керектелүүчү он миң долларлык түшүмдү чогултууну каалашкан. 
Алар акча кайдан келерин билишкен эмес, бирок ошол убакта алар 
Кудайдын Падышачылыгын, ага деген ишенимдери бар экенин 
сезиш үчүн, көптөн бери изилдеп жүрүшкөн.

Ошол учурда, Джеймсте өзүнүн унаа оңдоо бизнеси бар болчу. 
Алар керектүү он миң долларды сепкенден көп өтпөй ишке кетип 
баратып, ал Эллага кош порция жөнүндөгү кабарды изилдеп 
чыккандан кийин, чындап эле алардын сепкен үрөнү менен да 
ушундай болооруна ишенип жаткандыгын айтат. Ал жыйырма миң 
доллардын кайтарылышына ишенерин айтты. Элла бир аз шок 
болду, бирок күйөөсүнүн айтканына макул болду. Ал эшикке чыгып 
баратканда ал: «Макул, жыйырма миң доллар» деди.

ӨЗ ЖАШООҢОРДУ 
ӨЗҮҢӨРДҮН 
АКЧАЛАРЫҢАРДЫ 
ГАНА САРПТАП  
ЖАШАГЫҢАР КЕЛЕБИ 
ЖЕ ӨЗҮҢӨРДҮН 
ЖАНА КУДАЙДЫН 
АКЧАЛАРЫН САРПТАП 
ЖАШАГЫҢАР КЕЛЕБИ? 

Устаканадагы кадимки эле күн болчу. Джеймстин туруктуу 
кардарларынын бири машинаны оңдоого алып келип, заказ аткарылып 
жатканда, кардар Джеймстин кеңсесине кирип, сүйлөшүү учурунда 
ага өзүнүн уйлары тууралуу арызданды. Алар бардык тосмолорду 
бузуп, сыртка чыгып кетишкен. Анын менчиги улуттук токой менен 
чектешкендиктен, уйлар каалаган жеринде сейилдей алчу. Джеймстин 
кардары улгайган мырза болчу, ал уйлардын артынан кууп жүргөнгө 
өтө эле карып калганын, ага баары эми жетишээрин айтты. Анын 
кийинки сөздөрү Джеймсти ушунчалык таң калтыргандыктан, ал өзүнүн 
таанышын туура эле уктумбу деп өзүнө суроо берүүгө аргасыз болду.

Ал киши: «Мен уйлардан баш тартууну, ошондуктан алардын 
баарын сага берүүнү чечтим. Мындан ары, алар сеники». Джеймс 
эмне дээрин билбей турду. Анын жери жок болчу. Ал шаарда чейрек 
гектар жерде жашачу жана автомеханик болгон. Ооба, ал амиштердин 
үй-бүлөсүндө чоңоюп, балалыгы уйлар арасында өткөн, бирок бул көп 
жылдар мурун болгон. Ал үрөндөрүн эстегенде баш тарта турган болуп 
турган. Балким, мында бир нерсе бардыр. Ал текшериш керек болчу.

Досу менен чоо-жайын тактаган соң, ал жыйырма үч кара ангус уй 
жана үч жылкы жөнүндө сөз болгондугун түшүндү. Анан Джеймс бир 
киши жакында эле сатып алыш үчүн мал издеп жүргөнүн эстеди. Ал 
бүтүндөй бир үйүргө ээ болууга гана кызыккан.

Джеймс ал кишиге чалып, мал үчүн канча төлөгөнгө даяр экенин 
сурады. Тиги киши бир аз ойлонуп туруп, анан: «Мүмкүн, жыйырма 
миң доллар» деди.

Джеймс уккан кулагына ишене алган жок. Мунун баары ал Элла 
менен Ыйык Рухтун кош үлүшүнө ишенерин айткан күнү болгон.

Кийинчерээк Джеймс уйларды чогултуп, анан жаңы кожоюнуна 
ташып жеткирүү бир топ түйшүк болгонун, бирок ал аны кыла алганын 
айтты. Андан кийин ал Кудайдын Падышачылыгы үчүн мүмкүн эмес 
эч нерсе жок экенине жана мындан ары өзүнүн дарамети менен 
чектелбей тургандыгына толук ишенгенин айтты.

Ошол күнү Джеймс үйүнө кайтып келип, Эллага уйлар жөнүндө 
айтканда, ал шок болду деди ал. Эгер силер бул түгөйдөн Кудайдын 

ырайымы жөнүндө сурасаңар, анда бир нече саат керек экенин 
билгиле, анткени алар айтып бере турган окуялар көп.

Бул Ыйык Рухтун адамга Кудайга болгон берешендигин кайдан 
жыйноо керектигин көрсөткөн эң сонун үлгү. Биз сепкенде, Ыйык 
Рух бизге көрсөтүп жаткан бир нерселер боло турганын эстен 
чыгарбашыбыз керек, балким акылга сыйгыс деген сөздөн жакшыраак 
сөз табылбайт! Айтайын дегеним, бул ой авто оңдогучтун ээси 
Джеймстин башына канча вариант болсо да эч качан кирмек эмес.

Мисалы, Петирди алалы. Салык төлөгөнү тыйын табуу үчүн ал 
балыктын оозун карап, же деңиз жээгинде бараткан раввин ага 
өмүрүнүн эң чоң балык кармоого торду каякка салыш керектигин так 
айтып бере алат деп ойлогон эмес деп ишенем.

Дренда экөөбүздү карап көргүлө. Биз тогуз жыл бою карызга 
батып, стресс жана кыйынчылыкта жүрдүк. Күндөрдүн биринде биз 
адамдарга карыздан кутулууга жардам берген компанияга ээ болобуз, 
же андан да таң калыштуусу, дүйнөнүн бардык убакыт алкактарында 
көрсөтүлө турган “Акча маселесин чечүү” телешоусун алып барабыз 
деген ой мүмкүн эмес эле. Кудайды эч качан чектебеш керек.

Ошентип, келгиле баарын жалпылап жыйынтыктайлы, айтканда, 
Кудай себүүчүгө үрөн берет – үрөндү сепкенге, сепкиси келгенге 
берет!

Андан ары уланталы. Эми мен Ыйсанын эң терең, менин оюмча, 
Кудайдын адамдар менен кантип иштээри жана алар кандай 
талаптарга жооп бериши керектиги жөнүндөгү мисалдарынын бирин 
карап көргүм келет. Бул үлгү-насаат аңгеме сөзсүз түрдө силерди 
токтоп, ойлонууга мажбур кылат.

Ыйса Өзүнүн шакирттерине да мындай деди: «Бир бай 
адамдын чарба иштерин башкаруучусу бар экен. Ага: “Сенин 
чарба иштериңди башкаруучу мал-мүлкүңдү ыксыз ысырап 
кылып жатат”, – деп айтып келишет. Ошондо бай аны 
чакырып алып: “Сен жөнүндө ар кандай сөз угуп жатам. Өзүңдүн 
башкаруу ишиң боюнча эсеп бер, анткени сен мындан ары чарба 

иштерин башкара албайсың!” – дейт. Башкаруучу ичинен: “Эми 
мен эмне кылам? Кожоюнум мени башкаруу ишинен бошотуп 
жатат. Жер каза албайм, кайыр сурагандан уялам. Бирок мен 
эмне кылууну таптым, башкаруу ишинен бошотулгандан 
кийин адамдар мени үйлөрүнө кабыл алышы үчүн, мен мындай 
кылам”, – деп ойлонот да, кожоюнуна карызы барлардын ар 
бирин өз-өзүнчө чакырып алып, алардын биринчисинен: “Сен 
кожоюнума канча карызсың?” – деп сурайт. Ал: “жүз ченем май 
карызмын”, – дейт. “Тил катыңды ал да, отура калып, элүү ченем 
деп жаза сал”, – дейт башкаруучу. Андан кийин ал башкасынан: 
“Сен канча карызсың?” – деп сурайт. Ал: “Жүз ченем буудай”, – 
деп жооп берет. Башкаруучу ага да: “Тил катыңды ал да, сексен 
деп жаз”, – дейт. Ошондо кожоюн ишенимсиз башкаруучусун 
акылдуулук менен иш кылганы үчүн мактаптыр. Бул дүйнөнүн 
адамдары өзү өңдүүлөр менен мамилелешкенде, жарыктын 
уулдарына караганда акылдуураак. Мен да силерге айтып 
коёюн, өтүп кете турган байлык менен өзүңөргө досторду 
күткүлө! Байлык жок болуп кеткенден кийин, силерди түбөлүк 
турак-жайларга кабыл алышсын. Аз нерседе ишенимдүү 
адам көп нерседе да ишенимдүү. Аз нерседе ишенимсиз адам 
көп нерседе да ишенимсиз. Эгерде силерге өтүп кете турган 
байлыкты ишенип тапшырууга болбосо, чыныгы байлыкты 
ким ишенип тапшырат? Эгерде силерге башкалардыкын 
ишенип тапшырууга болбосо, анда өзүңөрдүкүн ким берет? 
Эч бир кул эки мырзага кызмат кыла албайт: бирин жек көрүп, 
экинчисин жакшы көрөт; бирине жан-дили менен берилип, 
экинчисин барк албайт. Бир эле учурда Кудайга да, байлыкка да 
кызмат кыла албайсыңар!». Мунун бардыгын байлыкты сүйгөн 
фарисейлер да угуп, Ыйсаны мазактап күлүштү. Ошондо Ыйса 
аларга мындай деди: «Силер адамдардын алдында өзүңөрдү 
адил адам катары көрсөтөсүңөр, бирок Кудай силердин 
жүрөгүңөрдү билет, анткени адамдар жогору баалаган нерсе 
Кудайдын алдында жийиркеничтүү”.

– Лука 16:1-15

Бул аңгемеде көптөгөн кызыктуу нерселер бар.
Биринчиден, бай ээсинин өзүнүн иштерин башкаруу үчүн жетекчи 

дайындаганын көрүп жатабыз жана албетте, бул башкаруучу менчик 
ээсинин мүлкүн ысырап кылып, андан ары башкаруу укугунан 
ажыраган. Жумушунан айрылып жатканын билгендиктен, ал тез 
арада жетекчисине карыз болгондордун бардыгына телефон чалып, 
эсепти чоң арзандатуу менен төлөй аларын, эгер тез арада төлөшсө, 
кээ бирлери атүгүл жарымын төлөй турганын айтты.

Албетте, кожоюну жетекчинин эмне кылып жатканынан таптакыр 
кабарсыз болгон. Ал эми, абийирсиз жетекчи бул адамдарга чоң 
арзандатууну сунуштаса, алар кожоюнунан кеткенден кийин ага 
жакшы карашат деп ойлогон жана алар ага өз ишканасынан жумуш 
сунушташат деп үмүт кылган. Абийирсиз жетекчинин кылганын уккан 
кожоюн аны жанына чакырып.

Ошондо кожоюн ишенимсиз башкаруучусун акылдуулук 
менен иш кылганы үчүн мактаптыр.

 “Кыраакы” деген сөздүн аныктамасы төмөнкүчө: «акыл жана 
билим же тапкычтык акылга ээ болуу же көрсөтүү, өзгөчө практикалык 
иштерде. Чебер жана амалкөйлүккө аракеттерге ээ, же ошонусу 
менен айырмаланган; куу».

Ээси башкаруучу пайда алып келе турган планды иштеп чыгып, 
ишке ашыра аларын көрдү, бул учурда ээсине эмес, өзүнө. Бул өнөрдү 
ага иштегенде жетекчиден көргөн эмес. Бирок, өзүнө кам көрүүгө 
келгенде, жетекчи ишке киришип, чындыгында абдан акылдуу жана 
кылдат болуп чыкты. Ал жеке өзүнүн ишинде жана бакубатчылыгында 
демилге көрсөттү, бирок кожоюнунун кызыкчылыгы үчүн мындай 
демилге көрсөткөн жок. Ачык айтканда, ал жалданма болгон!

Эми мен чындап эле оор суроо берейин: силер Кудайдын 
жалданма кулусуңарбы?

Сииле Кудайдын иштерине караганда, өзүңөрдүн жыргалчылы-
гыңарга көбүрөөк маани бересиңерби? Силер Кудайдын түйшүк-

төрүнө жана көйгөйлөрүнө караганда, өз түйшүктөрүңөр жана көй-
гөйлөрүңөр үчүн көбүрөөк алектенесиңерби? Кудайдын мүлкүн ысы-
рап кылып жатасыңарбы?

Бул абдан татаал суроолор экенин билем. Ошондуктан, мен бул 
накыл сөз абдан терең деп айттым, анткени, ал жүрөккө түз кирип, 
анда катылган бардык туура эмес мамилелерди ачып берет.

Ыйса биз үчүн Жакандын Китебинде жалданма деген эмне 
экенинин сүрөтүн тартып аныктайт.

Мен жакшы Кайтаруучумун. Жакшы кайтаруучу койлору 
үчүн өз жанын берет. Жалчы болсо койчу эмес, анткени койлор 
аныкы эмес. Ал карышкырдын келе жатканын көргөндө, 
койлорду таштай качат. Карышкыр койлорго тийип, аларды 
туш-тарапка чачыратат. Жалчы болсо качып кетет, 
анткени ал – жалчы, койлорго кайдыгер мамиле кылат.

– Жакан 10:11-13

Ыйык Китептин жаңы орусча котормосунда (13-аят) мындай 
угулат:

Жалданма киши качат, анткени ал жалданган жана 
койлорго кам көрбөйт.

Акыйкатсыз башкаруучунун учурда ал ээсинин акчасын тескөө 
укугунан ажыратылган, анткени чынында ал ээсинин жыргалчылыгын 
ойлогон эмес; ал өзүнүн гана камын ойлогон. Албетте, ал дагы эле 
сыртка чыгып, өз алдынча акча табуу мүмкүнчүлүгүнө ээ болчу, бирок 
ал мындан ары өзүнүн жана ээсинин акчасын башкара алган эмес.

Мен Америкада жана бүткүл дүйнөдө жалданма менталитет 
көзөмөлдөн чыгып жаткан мезгилде жашап жатабыз деп эсептейм.

Мен ишенем, силер столдору кир жана полдору кир болгон 
ресторанда болгонсуңар, ал эми залдын арт жагында бир нече 
кызматкер ойноп жатышкан болот. Же силер жабылганга отуз 

мүнөт калганда тез татым ресторанына барсаңар, ал жакта бардык 
отургучтар столдордо турганын көрүп, таң каласыңар, кызматкерлер 
болсо сааттын жанында тизилип, кетүүнү күтүп турушат. Алардын 
арасында ээси жок экенине көзүңөр жетип турат. Булардын баары 
жалданма кызматкерлер. Алар ишкананын пайдасын ойлошпойт. 
Алар ал жакта айлык алуу үчүн гана жүрүшөт.

Көптөгөн иш берүүчүлөр кээде кызматкер өз убагында жумушка 
келсе, ак карга сыяктуу болуп калат деп айтышат. Иш берүүчүлөр 
жалданма эмес, ээсииндей менталитеттүү жумушчуларга муктаж. 
Аларга өз бизнесин жүргүзүп жаткандай иштеп, бизнеске кам 
көрө турган кызматкерлер керек. Мындай мамиледеги кызматкер 
көтөрүлүп, суроо-талапка ээ болот дешет.

Кудай менен да ошондой. Ал кам көргөн нерсеге кам көргөн жана 
Ал жек көргөн нерселерди жек көргөн адамдарды издейт.

1 Шемуел китебинин он бешинчи бабында Кудай Шабул падышага 
амалыктыктардын Мисирден чыгып баратканда Ысрайылдыктарга 
жасаган иштери үчүн кол салууну айтат. Шабул падышага падыша 
менен элди тирүү калтырбоого буйрук берилген. Алар өздөрү менен 
жаныбарларды албашы керек болчу, бирок Шабул мындай кылды:

Бирок Шабул жана эл Агакты, эң жакшы койлор менен 
өгүздөрдү, бордолгон козуларды, бардык жакшы нерселерди 
жок кылууну каалашкан жок, начар жана эч нерсеге арзыбаган 
нерселерди гана жок кылышты.

– 1 Шемуел 15:9

Кудай кийинки аяттарда эмне деп атканын карап көргүлө.

Анан Шемуелге Теңирден мындай сөз болду: «Мен Шабулду 
падыша кылып койгондугума өкүнүп жатам, анткени ал 
Менден бурулуп кетти, Менин сөзүмдү аткарган жок». 
Ошондо Шемуел кайгыга батып, түнү бою Теңирге сыйынды.                                                                         

– 1 Шемуел 15:10-11

Анан биз Шемуелдин биринчи китебинде Кудай Шемуел менен 
Шабул жөнүндө сүйлөшкөнүн көрөбүз:

Теңир Шемуелге: «Ысрайылга падыша болбошу үчүн Мен 
четке каккан Шабул үчүн качанкыга чейин кайгырасың? 
Мүйүзүңдү зайтун майына толтургун да, баргын, Мен сени 
бейт-лехемдик Жышайга жиберем, анткени анын уулдарынын 
арасынан Мен Өзүм үчүн падыша тандадым», – деди. 

– 1 Шемуел 16:1

Чынчыл эмес башкаруучу кожоюнунун иштерин жүргүзүү укугунан 
ажыратылгандай эле, Шабул да ушундай укуктан ажыратылган.

Анан билесиңерби эмне? Сиз экөөбүз да иши жок болуп 
калышыбыз мүмкүн.

Кудай эмнени издеп жатат? Ал кимге ишенет?

Кудай аны четке кагып, аларга Дөөттү падыша кылып 
койду. Ал жөнүндө Кудай Өзү мындай деп айткан: “Мен 
Өзүмдүн жүрөгүмө жаккан адамды таптым, ал – Жышай уулу 
Дөөт. Ал Менин бүт каалоомду аткарат.

– Элчилер 13:22

Эгерде биз компетенттүү эмес деп тааныла турган болсок, анда 
биз компетенттүү деп да таанылышыбыз мүмкүн. Силер: «Бирок 
Гэри, мен муну кантип кылам?» дешиңер мүмкүн. Бул суроонун 
жообу ушул насаатта жатат.

Аз нерседе ишенимдүү адам көп нерседе да ишенимдүү. Аз 
нерседе ишенимсиз адам көп нерседе да ишенимсиз. Эгерде 
силерге өтүп кете турган байлыкты ишенип тапшырууга 
болбосо, чыныгы байлыкты ким ишенип тапшырат? Эгерде 
силерге башкалардыкын ишенип тапшырууга болбосо, анда 
өзүңөрдүкүн ким берет? Эч бир кул эки мырзага кызмат кыла 



СЕНИН КАРЖЫЛЫК ТӨҢКӨРҮШҮҢ. Берешендиктин күчү

88

албайт: бирин жек көрүп, экинчисин жакшы көрөт; бирине 
жан-дили менен берилип, экинчисин барк албайт. Бир эле 
учурда Кудайга да, байлыкка да кызмат кыла албайсыңар!

– Лука 16:10-13

Тактап берейин: силер берилгендик сынагынан өтүшүңөр керек. 
Эгер силерге өтө аз нерсеге ишенүүгө болсо, анда силерге көп нерсени 
да ишенсе болот. Сыноо дайыма физикалык жактан башталып, рухий 
жагына өтөт. Кудай силерге Өз байлыгын тапшыргандан мурда, дүйнө 
байлыгын башкарууда силерге ишенсе болоорун көрсөтүшүңөр 
керек. Эгерде силерге башка бирөөнүн мүлкүн ишенүүгө болбосо, 
анда өз мүлкүңөрдү силерге ким берет?

Албетте, Кудай эмес.
Мына, ушул мисалдын биздин жашообузга колдонулушу.

Көпчүлүк машайакчылар Кудайга өздөрүнүн калдыктарын 
беришет.

Машайакчылардын көбү бюджетин карап: «Мен ушуну гана бере 
алам» деп чечишет. Бирок, ошол эле учурда эч ойлонбостон, ошол 
эле күнү жапжаңы кайыкты сатып алышат.

Мен эч кимди соттогум келбейт жана албетте, Кудайга, силердин 
жакшы кайыгыңар бары же жогу баары бир. Мен силерден жөн гана 
сурап жатам: силер өзүңөрдүн акчаңарды гана сарптагыңар келеби 
же өзүңөрдүн жана Кудайдын акчасынбы?

Эгер силер машайакчылар орто эсеп менен канча акча берерин 
билсеңер, айран-таң калышыңар мүмкүн. Мен бир статистиканы 
көрдүм, анда орточо машайакчы жыйынга жумасына он үч доллардан 
бир аз ашык акча берет.

Мен көптөгөн кайрымдуулук статистикасын карадым жана алардын 
баары көңүлдү калтырды. Мен айткандай, машайакчылардын көбү 
Кудайга өз калдыктарын беришет. Дагы бир жолу айтам, мен соттоп 
же силерди күнөөлүү сезимге түрткүм келбегендигин түшүнгүлө. 

Мен жөн гана айткым келет жана Кудай Сөзү менин оюмду ырастап 
турат деп ойлойм, Кудай жалданмаларды эмес, кожоюндарды  
издеп жатат.

2 Корунттуктар 9:7ге ылайык: «Кыйналып же аргасыз болуп эмес, 
ар кимиң жүрөгүңдөн чыкканды бер. Анткени Кудай чын көңүлү 
менен берген адамды сүйөт».

Шабул Кудайдын айтканын аткарбаганы үчүн, талапка жооп 
берген эмес, ал эми Дөөт Кудайдын тилин алып, Кудайга эмне керек 
болсо, ошону аткарганы үчүн тандалган.

Андыктан, мен жаңы көз карашты сунуштайм. Дүйнөбүздү 
тескери буруп, биринчи Кудай үчүн жашап, ал эми өзүбүз калдыктар 
менен жашасакчы? Жакында биздин калдыктар бизди айланып өтүп, 
берекелүү өмүр сүрөбүз деп болжолдойм.

Бул Р. Г. ЛеТурно үчүн иштеген. Жөнөкөй теги жана жети класстык 
билими менен ал өзүн үйрөтүп, акыры өндүрүш империясын курган. 
Анын жер казуучу машиналары Экинчи Дүйнөлүк Согушта жеңишке 
жана заманбап Американын автожол инфраструктурасын курууга 
жардам берген. Өмүрүнүн аягында ал үч жүз патентке ээ болгон.

Анын сыры? Ал бардык кылгандарынын токсон пайызын Кудайга 
берген.

Мен силерге да ошондой кыл дебейм. Бул ал отуз жашында, 
карызга батып калганда Кудай менен түзгөн келишими болчу. Ал 
Кудайды (ал муну өзү атагандай) өзүнүн бизнес-өнөктөшү кылды 
жана ал өз натыйжасын берди.

Кудай мени жыйынды нөлдөн баштоого чакырганда, мен 
өзүмдүн Forward Financial Group деген компаниямды башкарып 
жаткан элем. Ал абдан ийгиликтүү болуп, өлкө боюнча биздин башкы 
өнөктөшүбүздүн беш миң филиалынын арасында биринчи орунду 
ээледи. Кудай мени пастор болууга чакырганда, мен Андан: “Forward 
Financial Group менен эмне кылышым керек? Мен аны жаап, 
өзүмдүн жыйыныма пасторлук кылууга көңүл бурушум керекпи?» 
-деп сурадым.

Теңир мага: «Жок, аны калтырып кой, анткени ал көп адамдарга 
жардам берет», – деп жооп берди. Мен ошондой кылдым.

Мен мойнума алам, кээде экөөнү тең аткаруу кыйын болду, бирок 
бул жылдар бою компания миңдеген адамдарга жардам берди. Мен 
биздин жыйындын пастору болгондо, компаниянын көрсөткүчтөрү 
төмөндөйт деп ойлогом, анткени өзүмдүн катышуумду кескин 
кыскартууга туура келген. Бирок, Дренда экөөбүз өмүрүбүздү 
Кудайдын ишин аткарууга арнаганда, мен анын тескерисин таптым. 
Бош убактымда гана компанияда иштегениме карабастан, ал дагы 
эле укмуштуудай жыйынтыктарды көрсөтүп жатты.

Жүздөгөн филиалдардын ичинен өлкө боюнча алдыңкы беш-
ондукка кирип, сахнада таанылып калдык. Мен бул жарым-жартылай 
иштеп жатканымды жана толук убакытты пасторлукка көбүрөөк 
арнап жатканымды билип, жылмайбай коё албадым. Кудай мени  
ырайым жана акылмандык менен сыйлады, бул дүйнөдө бүт жүрөгү 
менен акчанын артынан түшкөндөр токтоп жана менде мунун кантип 
болуп жаткандыгына таң калууга мажбур болушту.

Мен конференциялардын биринде столдо отурганым эсимде, 
менин жанымда отурган жигит маркетинг менен канча убакыттан 
бери алектенип келе жатканымды сурады. Мен жылмайып жооп 
бердим: “Эч канча”. Ошондо ал: «Анда мынча олуттуу бизнести 
кантип жүргүзөсүз?» - деп сурады. Мен ага биз ооздон-ооз айтылган 
принцип менен иштейбиз жана Кудай бизге батасын бергенин 
айттым. Ал жөн эле башын чайкады, анткени, мени түшүнө алган жок.

Күндөрдүн биринде биздин өнөктөштөрдүн биринин президенти 
чалып, конференциянын катышуучуларына өндүрүштүн мынчалык 
жогорку темпин кантип кармап тура алгандыгым тууралуу сөз 
айтып чыккың келеби деп сурады. Мен кубанам деп жооп бердим. 
Анан ал мага биздин компания кандай иштейт жана биз бизнести 
кантип жүргүзөбүз деген суроолорду бере баштады. Албетте, мен 
ага Кудайга кандай таянарыбызды жана Ал бизге кандай батасын 
берип жатканын айтып беришим керек болчу. Мен ага жумасына 
бир нече саат гана иштеп, толук убакыттагы жумушчу саатарымда 

пасторлук кылганымды айткандан кийин, ал мындай деди: «Бирок, 
мен сизде деталдуу маркетинг стратегиясы бар жана анын кантип 
иштээри менен бөлүшөт деп ойлогом. Мен муну айткым келген жок 
деп ойлойм, бирок бөлүшүүгө даяр экениңерди баалайм». Мейли, 
бул алардын жоготуусу болду. Мен ал жерде көптөгөн адамдарга 
жардам бере алмакмын.

Мен бул китептин башынан бери эле айтып атам, эгер силер 
Кудайдын иштерине кам көрсөңөр, Ал силердин иштериңерге кам 
көрөт! Андыктан, мен силерден башындагы баштаган суроону кайра 
берейин: “Акча кимдики?” 

Чынчыл эмес башкаруучуга окшоп 
өзүңөрдүн акчаңарды башкарууну 
каалайсыңарбы же Кудайдын 
акчасын да башкаргыңар келеби? 

Силер Кудайдын акчасын 
башкарганыңарда, себүү бизнесиңер 
Кудайдын акылмандыгынын жана 
ырайымынын энергиясын алат, бул 
силердин жеке нан түшүмүңөрдүн 
да ушул өсүшкө пропорционалдуу 
өсүшүнө мүмкүндүк берет.

Мен ишенем, силерде миллиондор барбы же жокпу, Кудайга 
баары бир, Ал үчүн эң башкысы силердин жүрөгүңөрдүн Анда 
болгону!

Эсиңерде болсун, баары кичинекейден, силердин атыңарды эч 
ким билбеген нерседен башталат. Силерге бул кошумча жумушта 
эмне кылып жатканыңарга эч ким маани бербей жаткандай сезилсе 
да, аны Кудай көрүп турат. Ар бир тапшырмадан силер кийинкисине 
даярданып атасыңар, ошондуктан аздан баштаган күнүңөрдү жаман 
көрбөгүлө. Аны силерге таандык болгондой мамиле кылып жана 
колуңардан келгендин баарын кылгыла. Түн ичиндеги жылдыздай 
жаркырап, кызматта жана бакубаттыкта көтөрүлүүгө даяр 
болушуңарга кепилдик берем.

КУДАЙ МУНУ 
КӨРҮП ТУРАТ. АР 
БИР ТАПШЫРМАДА 
СИЛЕР КИЙИНКИСИНЕ 
ДАЯРДАНЫП 
ЖАТАСЫҢАР. 
ОШОНДУКТАН, АЗДАН 
БАШТАГАН КҮНҮҢӨРДҮ 
ЖАМАН КӨРБӨГҮЛӨ. 





5-БӨЛҮМ

СИЛЕРГЕ ӨНӨКТӨШ 
КЕРЕК

Силерге маалым болгондой, мен каржы тармагында иштегениме 
кырк жылга чукулдап калды. Бул жылдар арасында менден бизнести 
кантип ачып, кантип өнүктүрөм деп сурагандар көп болду.

Албетте, бизнеске умтулган адамдар көп нерсени билиши керек, 
бирок мен аларга дайыма айтып келе жаткан эң негизги нерсе - 
аларга өнөктөш керек.

Көп жылдар бою пастор болуп, жыйындагы досу менен бизнес 
кылууну чечкен көптөгөн адамдарды жолуктурдум, акыры анын баары 
талкаланып калчу. Достор бири-бирине таарынышып, атүгүл көбү бай-
ланышын токтотуп, мамилеси бузулат. Мен мындай окуяны көп жолу 
көргөндүктөн, так жана аныкталган чек араларыңар болбосо, досуңар 
менен бизнес жүргүзүүгө кеңеш бербейт элем. Аткен менен, мен дай-
ыма талап кыла суранган өнөктөшүм бар, ал – Кудай.

Мурунку бөлүмдө Илияс пайгамбарды кабыл алып, акыркы тама-
гын берген аял жөнүндө сөз кылганбыз. Биз бул ишеним пайгамбар-
га, Кудайдын буйругуна жана аялдын үй-бүлөсүнө күнүмдүк ырыскы 
алып келгенин көрдүк. Ал Анын тапшырмасында Аны менен кызмат-
ташкан, ошентип, Анын тапшырмасындагы майлоо жана камкордук 
ага да тиешелүү болгон. Алар өнөктөш болушкан.

Бул китептин башынан бери, биз кантип Кудайга берешен болуу 
жана Анын атынан себүү керектиги жөнүндө сөз кылып келе жатабыз.

Мен ошондой эле, берешендик адамдардын жүрөгүн силерге 

жана Кудайга кантип ачарын айтып жатам.
Бул бөлүмдө мен силердин каржыңарды жаңы деңгээлге көтөрө 

турган Кудайдын Падышачылыгынын дагы бир күчтүү принциби — 
өнөктөштүк принциби менен бөлүшкүм келет.

Ыйса Генисарет көлүнүн жээгинде турган эле. Кудайдын 
сөзүн угуш үчүн, Анын жанына эл үйүлүп калды. Ал көлдө турган 
эки кайыкты көрдү. Кайыктан түшкөн балыкчылар болсо 
торлорун жууп жатышкан. Эки кайыктын бири Шымондуку 
эле. Ыйса анын кайыгына түшүп, андан жээктен бир аз 
нарыраак сүзүп баруусун өтүндү. Анан Ал кайыкка отуруп алып, 
элди окута баштады. Ал сөзүн бүткөндөн кийин, Шымонго: 
«Көлдүн терең жерине сүзүп барып, торлоруңарды салгыла», – 
деди. Шымон Ага: «Устат, биз түнү бою эмгектенип, эч 
нерсе кармай алган жокпуз. Бирок Сен айтып жаткан соң, 
торду салайын», – деди. Алар торду салып, абдан көп балык 
кармашты. Балыктын көптүгүнөн тор айрыла баштады. 
Ошондо алар кол булгап, экинчи кайыктагы жолдошторун 
жардамга чакырышты. Алар келип, балыктарды салышканда, 
эки кайык тең толуп калды. Кайыктар чөгө баштады.

– Лука 5:1-7

Мен бул окуяны мурун кайыктар жана балык ууло бизнеси 
падышачылыкты (же юрисдикцияны) өзгөрткөндө, Петир (Шымон) 
кабар айтуу үчүн Ыйсага кайыгын карызга бергенде айтканымды 
билем. Мен эки кайыкты тең чөктүртүп сала жаздаган укмуштуудай 
балык кармоо жөнүндө да айткам. Унутпагыла, Петир түнү бою 
балык кармап, эч нерсе кармабаганын айтты. Эми бир нече сааттан 
кийин анын балыгы ушунчалык көп болгондуктан, аларды сууруп 
чыгарганга жетишпей атты. Айырма эмнеде эле? Албетте, Кудайдын 
Падышачылыгында жана ошондой эле, өнөктөштүктө. Мен муну 
түшүндүрүп берейин.

Ал көлдө турган эки кайыкты көрдү. Кайыктан түшкөн 

балыкчылар болсо торлорун жууп жатышкан. Эки кайыктын 
бири Шымондуку эле. Ыйса анын кайыгына түшүп, андан 
жээктен бир аз нарыраак сүзүп баруусун өтүндү.

Келгиле, кырдаалды карап көрөлү. Ыйса өтүп баратканда алар кайда 
жана эмне кылып жүрүшкөн? Алар балык кармаган жок, түнү бою балык 
кармап, эч нерсе кармабай жээкте туруп, торлорун жууп жатышты.

Ыйса кайыктардын бош экенин байкап, Петирден Ыйса кайыктан 
элге насаат айтуу үчүн жээктен бир аз сүзүп кете алабы деп сурайт. 
Ыйсаны кайыкта алып бараткан убакта анын шериктери Жакып 
менен Жакан кайда болушкан? Алар башка кайык жана торлор менен 
дагы эле жээкте эле.

Насаат айткандан кийин Ыйса Петирге тереңдикте балык уулоо 
үчүн торлорду ыргытууну айтты. Анан эмне болгонун билесиңер. 
Кармоо ушунчалык чоң болгондуктан, анын торлору айрылып кете 
жаздады. Ошондо Петир балыкты сууруп чыгууга жардам берүү 
үчүн өнөктөштөрүн чакырды. Ыйык Китепте эки кайык тең балыкка 
толгондуктан чөгүп кете жаздаганы айтылат.

Алар торду салып, абдан көп балык кармашты. Балыктын 
көптүгүнөн тор айрыла баштады. Ошондо алар кол булгап, 
экинчи кайыктагы жолдошторун жардамга чакырышты. 
Алар келип, балыктарды салышканда, эки кайык тең толуп 
калды. Кайыктар чөгө баштады.

Мына миллионго турган суроо: Жакып менен Жакандын ишеними 
алардын кайыгы ушунчалык толуп, чөгүп кете жаздагандай канчалык 
күчтүү болгон?

Ойлоп көрсөң, алар дагы эле жээкте торлору менен жүрүшкөн. 
Так ошол Петир Ыйсаны алууга макул болгон. «Бирок сенин сөзүң 
боюнча мен торду ыргытам» деген ал болду. Демек, туура жооп- эч 
канчага! Жакып менен Жакан өзүлөрүнүн ишеними үчүн бир кайык 
балык толтурушкан эмес. Бул Петирдин ишениминен улам болгон. 
Петир жөн эле жээкте турган өнөктөштөрүн балыктарды чыгарууга 

жардамдашууга чакырды. Таң калыштуусу, бирок алардын кайыгы 
да Петирдин кайыгындай жээгине чейин толуп калган.

Шымон Ага: «Устат, биз түнү бою эмгектенип, эч нерсе 
кармай алган жокпуз. Бирок Сен айтып жаткан соң, торду 
салайын», – деди.

Демек, Петирдин ишеними көп балык кармоого алып келип, 
анын кайыгын толтурса, эмне үчүн Жакып менен Жакандын кайыгы 
Петирдин кайыгындай эле көлөмдөгү балыкка толгон?

Текстте бул суроого жооп бар - алар өнөктөш болушкан деп 
айтылат.

Коллинздин англис тилиндеги сөздүгүндө «өнөктөш» деген сөзгө 
төмөнкүдөй аныктама берилген: «кандайдыр бир иш-аракетке же 
баштоодо катышкан же башка адам менен байланышта болгон адам; 
адатта тобокелдиктерди жана сыйлыктарды бөлүшүп турат.

Өнөктөш юридикалык жак болуп саналат жана бизнестин 
тобокелдиктерин, чыгымдарын жана кирешелерин бөлүшөт. 
Ошентип, Петир Ыйсага колдонууга кайыкты бергенде, ал 
чындыгында Ыйсага кайык эмес, юридикалык мааниде бизнести 
карызга берген. Расмий түрдө Жакып менен Жакан да Петир Ыйсага 
колдонуу үчүн берген кайыктын бир бөлүгүнө ээлик кылышкан жана 
алардын өнөктөштүгү үчүн эки кайык тең бирдей толуп калган.

Жакып менен Жакан, ошол учурда эч канча ишеним көрсөтпөсө 
да Петирдикиндей эле түшүм алышкан.

Ошол күнү Петир алардын өнөктөшү болгонуна алар абдан 
кубанышканына ишенем. А силер эмне деп ойлойсуңар? Мен ооба 
деп ойлойм. Бул принцип кандай иштээринен силерге жеке мисал 
келтирейин.

Дренда экөөбүздүн менчигибиз токойлору, саздары жана 
талаалары бар алтымыш гектар кооз жер. Бул- бугу уулоо үчүн эң сонун 
жер. Биздин жерибиздин бүт аймагында айыл чарба өсүмдүктөрү 
отургузулган, ал эми токой жана саз бугуларды өзүнө тартат.



СИЛЕРГЕ ӨНӨКТӨШ КЕРЕК

97

Мен гараждын үстүнө өзүмө кеңсе уюштурдум. Анда жыгачтан 
жасалган китеп текчелери жана орнотулган газ меши бар. Бул мен 
иштегенди жакшы көргөн тынч, жайлуу «эркектердин уюгу». Бир гана 
жетишпей турган нерсе, үстөлдүн үстүндө кооз бугу башы эле. Чынын 
айтсам, мен эт үчүн эле аң уулагандыгым үчүн, чоң айбандарды 
атууга көп деле кызыккан эмесмин. Мен таксидерми́я (айбанаттын 
жасалма кеби) үчүн жараган чоң кийикти эч качан өлтүргөн эмесмин.

Дренда кеңсем үчүн чоң кийик атып ал деп талап кылганда, бул 
жерде жашап жатканбызга беш жыл болгон. Ушул убакка чейин 
мен өзүмдүн аймагымдан чоң бугуну эч качан көргөн эмесмин. 
Ар бир сезон сайын аңчылык кылып, сегиз бутактуу мүйүзү бар 
бир-эки жакшы эркек аттым, бирок алардын бири да таксидерми́я 
(айбанаттын жасалма кеби)  жасоого жарабайт эле.

Бирок, ошол жылы мен ал жөнүндө канчалык көп ойлонсом, 
ошончолук Дренда менен макул болдум. Келинчегиме кеңсеме чоң 
эркек табайын деп жатканымды айттым. Дагы да айтам, мен токойдо 
чоң бугу көргөн эмесмин. Биздин ашкананын терезеси токой менен 
талааны карап турат, бирок мен бир да жолу чоң бугу көргөн эмесмин.

Ошентип, Дренда экөөбүз чоң эркек, бугуга септик. Чекке –үрөнгө 
он бутактуу мүйүзү бар же андан да чоңураак бугуга себем деп 
жаздым. Биз бул үрөндүн үстүнөн сыйындык, мен аны почта аркылуу 
жөнөтүү үчүн, столдун үстүнө койдум. Конверт ал жакта үч күн 
жатты, мен аны жөн эле жөнөтө албай койдум. Мындай он бүчүрлүү 
эркекке ишенимим жок экенин билчүмүн. Мен сегиз, алты же төрт 
бутактуу мүйүзү бар бугуга ишенчүмүн, бирок мен үчүн андан чоң 
бугунун эркегин: «Мен аң улоого чыкканда кийиктин он же андан көп 
бутактуу мүйүзү барын атаарымды билем» деп айтып аткан ишеним 
менен кароо оор болду.

Ишенимде эмес экенимди түшүнүү үчүн, Падышачылык боюнча 
тажрыйбам жетиштүү болчу. Ошондуктан, мен ал чекти айрып, 
ордуна «Төрт же андан көп бутактуу мүйүзү бар кийик үчүн» деп 
алмаштырып жаздым да, почта аркылуу жөнөттүм.

Аңчылыктын алдында кечинде мен Дрендага кылган ишим 

тууралуу айттым. Мен ага: «Мен мындай чоң бугуга ишенбейм», 
- дедим. Ал мени карап: «Сен бугуга ишен, мен болсо олжо бугуга 
ишенем. Кудай сен сурагандан же ойлогондон да көптү кыла алат!»

Таң токойдогу тыйын чычкандар менен канаттуулардын көнүмүш 
ызы-чуусу менен башталып, күзгү жалбырактардын жыты менин 
бугуларга аңчылык кылган көптөгөн учурларымды эстетти. Мен бир 
топ убакыт, балким, жыйырма мүнөттөй отурганымда, токойдон 
кийиктин өтүп баратканын уктум. Ал түз эле мен буктурмада отурган 
даракты көздөй бет алды, мен атууга даярдандым.

Бугу жакындап калганда төрт бутактуу мүйүзү бар бугу экенин 
көрдүм, мен анын эттери абдан жакшы болгондукта, адатта дал 
ошндойлорго мергенчилик кылчумун. Ал менден жыйырма беш 
метрдей аралыкта ачык жерге чыкты, мен жебе аттым. Жебе өтө 
бийик жана өтө алыс тийгенин жийиркенүү менен көрдүм жана бул 
айбандын артынан түшүшүм керек экенин билдим.

Бугу токойду аралап өтүп, анан токойго чектеш жүгөрү 
талаасына секирип, көздөн кайым болду. Анын жүгөрүнү аралап 
чуркап баратканы дагы эле кулагыма угулуп турду, анын чуркаган 
ылдамдыгынан мен көп убакыт аңдый турган жумушум бар экенин 
түшүндүм. Жыйырма мүнөттөй дарактагы бутакта күттүм да, жебени 
текшерүү үчүн ылдыйга түшүүнү чечтим. Мен жебемдин тийгениме 
ишенгем, анткени кандуу изди байкагам.

Изди ээрчип, кандын изи абдан ачык болгондуктан, кайраттандым. 
Бирок, жүз метрдей өткөндөн кийин ал жок болуп кетти. Кечке издеп 
жүрүп, бирок бир да тамчы таба албадым. Эки саат издегенден кийин 
бугунун качып кетүүгө үлгүргөнүн түшүндүм. Ушунчалык кейидим.

Биринчиден, кийикти жарадар кылып алып, андан ажырагым 
келбейт, экинчиден, өзүмдүн атканыма кейидим.

Жүгөрү талаасында бир аз тургандан кийин кайра үйгө жыла 
баштадым, күтүлбөгөн жерден оюма бир ой келди. Менде дагы деле 
мүмкүнчүлүгүм бар, үйгө бара жатып, жүгөрү талаасынан, анан 
саздан өтүп бара жатып, кийикке туш болушум мүмкүн.

Мүмкүн деп, арбалетимди октодум. Мен акырын отоо чөп баскан 

сайдан өтүп баратканда, капысынан алдыман кийик секирип чыкты. 
Ал токтоп, артын карады. Мен камуфляж кийип жүргөндүктөн, кийик, 
бул эркек бугу болчу мени жакшы көрө алган жок. Баары секундага 
жетип жетпей болду, бирок мен канчалык чоң экенин жана канча 
бутактуу мүйүзү бар экенин аныктай албасам да, мүйүздү көрө алдым.

Мен бул эркек бугу жөнүндө чечим кабыл алуу үчүн, секунданын 
бир бөлүгүн гана бар экенин билип тургам. Ал болжол менен, менин 
арбалеттин кадимки диапазонунан ашкан элүү беш метр алыстыкта, 
мага капталы менен турду. Арбалетти бат эле сууруп алып, аркасынын 
үстүңкү жагын бутага алдым да, жебени аттым.

Жебе тийгенде кийик жыгылып, жатып калды. Мен таң калдым. 
Бул чындап эле болдубу?

Бугуга жакындаганымда, биринчи айткан сөзүм: «Дренданын 
ишеними!» болду. Ал абдан чоң эле! Мен жыйырма алты бутакты 
санай алдым, бул мурда ташталган мүйүздү эсептебегенде. Мен 
мындай чоң эркек бугу көргөн эмесмин! Сүйүндүм десем, аздык 
кылат.

Силер түшүнгөндөй, бул кийик азыр менин кеңсе столумдун 
үстүндөгү дубалды кооздоп турат.

Бирок, мен бул бугу жөнүндө бир аз сүйлөшкүм келет. Кантип 
же эмне үчүн ал пайда болгон? Менин жакшы аталбаганымды 
эстебегенде, төрт бутактуу мүйүзү бар эркек бугу өз убагында пайда 
болгон. Бирок, Дренда олжолуу бугуга ишенерин айткан.

Анын мага караганда артыкчылыгы бар болчу. Ал кийиктерге 
аңчылык кылбайт, ошондуктан, олжолуу бугу ага төрт бутактуу 
мүйүзү бар бугудай оңой эле болгон, анткени ал үчүн алардын 
баары жөн эле бугу. Аңчылык кылбагандыктан, мындай кийиктерге 
аңчылык кылуу мүмкүн эместиги боюнча эч кандай талаш-тартышы 
болгон эмес. Мен эч качан сегиз бутактуу мүйүзү бар, чоң эркек бугу 
да көргөн эмесмин, бирок анын ишеними эмне бар же жок экенине 
негизделген эмес. Ал Кудай аны алып келерине ишенген.

Бул аңчылык бугулардын жупталуучу мезгилинде болгон, мындай 
кезде эркек бугулар ургаачыларын издөө үчүн көп чакырым жолду 

басып өтүшөт. Ошондуктан, ушул учурда силер аймагыңарда 
жолукпаган эркек бугуларды жолуктурушуңар мүмкүн.

Дренданын ишеними бул эркек бугуну алып келди, бирок мен 
олжолуу бугу болооруна эч кандай ишеничим жок болчу.

Мен муну дагы бир жолу окушуңарды каалайм - мен олжолуу бугу 
болооруна эч кандай ишеничим жок болчу!

Мен эмнени ойлоп жатканыңарды билем: «Күтө тур, Гэри. Мен 
адашып калдым. Мындай бугуга ишенбесең, анда эмнеге ал пайда 
болду?”

Жакып менен Жакандын кайыгы Петирдин ишениминен улам 
толгондой эле.

Өнөктөштүктүн күчү - ушундай.
Дагы бир мисал келтиргенге уруксат бергиле, анан биз аны 

талкуулай алабыз.

Силерди эстеген сайын, Кудайыма ыраазычылык билдирем. 
Сыйынган сайын, баарыңар үчүн ар дайым кубаныч менен 
сыйынам. Себеби силер биринчи күндөн тартып азыркыга 
чейин Жакшы Кабар таратуу ишинде бизге кызматташ болуп 
келе жатасыңар. Силерде баштаган жакшы ишин Кудай Ыйса 
Машайактын күнүнө чейин аягына чыгарарына бекем ишенем. 
Баарыңар жөнүндө мен ушундай ойлоого тийишмин. Силер ар 
дайым менин жүрөгүмдөсүңөр, анткени кишенде жүргөнүмдө 
болобу, Жакшы Кабарды коргоп, бекемдеп жатканымда болобу, 
баарыңар мени менен бирге ырайымга шериктешсиңер.

– Филипиялыктарга 1:3-7

Пабыл Филипидеги жыйынды кубаныч менен эстей турганын, 
анткени алар анын миссиясы менен кызматташып жатканын айтат. Ал 
мындан ары алардын өнөктөштүгү аркылуу алар азыр анын миссиясына 
келген Кудайдын ырайымы менен бөлүшүп жатышканын айтат.

Биз, ырайым — бул тапшырманы аткарууга Пабылда болгон 
Кудайдын күчү же Кудайдын жөндөмдүүлүгү деп айтканыбыз 

эсиңердеби? Филипидеги жыйын бул тапшырманын чыгымдарын 
бөлүштү жана Жакып менен Жакан сыяктуу эле, алар да бул 
тапшырмадагы майлоолорун жана ырайымын бөлүшүштү.

Эми төртүнчү бөлүмгө өтөбүз, ал жакта силер өнөктөштүк алып 
келген укмуштуудай натыйжаны көрөсүңөр.

Бирок менин кайгыма ортоктош болгонуңар жакшы болду. 
Филипиликтер, өзүңөр билесиңер, Жакшы Кабар таратыла 
баштаганда, Македониядан кеткенимде, жардам жиберүү 
жана кабыл алуу ишинде силерден башка эч бир Жыйын 
мага көмөктөшкөн жок. Тесалоникада жүргөндө муктаж 
болгонумда, силер мага бир нече ирет жардам жөнөттүңөр. 
Силерден жардам үмүт этип жаткан жокмун. Силердин 
пайдаңар үчүн көбөйүп жаткан жемишти каалап жатам. Мен 
бардыгын алдым, менде бардыгы бар. Эпафродит аркылуу 
берип жибергендериңерди алдым. Ал тартууларыңар – 
Кудайга жаккан жыпар жыттуу, жагымдуу курмандыктар. 
Менин Кудайым силердин бардык кем-карчыңарды Машайак 
Ыйса аркылуу Өзүнүн даңктуу байлыгы менен толуктайт.

– Филипиалыктарга 4:14-19

Пабыл жаңы эле Филипидеги жыйындан дагы бир курмандык 
алды. Аларга эмне деп жооп берип жатканын уккула. “Менин 
Кудайым силердин бардык кем-карчыңарды камсыз кылат”.

Байкасаңар, Пабыл: «Силер мага берешендик кылганыңар үчүн 
силердин Кудайыңар муктаждыктарыңды камсыз кылат» деп айткан 
эмес. ЖОК! Анын аларга эмне дегенин уккула: «Менин Кудайым 
силердин бардык кем-карчыңарды камсыз кылат».

Көрдүңөрбү, филиппиликтер Пабылдын өнөктөштөрү болгон 
жана өнөктөштөр катары алар Пабылдын тапшырмасы аркылуу бул 
ырайымды бөлүшө алган. Жакып менен Жакан Петирдин ишеними 
үчүн ошол балыктардын баарын кармашкандай эле, Пабыл да анын 
ишениминин аркасында алардын муктаждыктары канааттандырыла 
турганын айтат!



СЕНИН КАРЖЫЛЫК ТӨҢКӨРҮШҮҢ. Берешендиктин күчү

102

Силер бул принциптин пайдасын көрүп атасыңар деп ишенем.
Айталы, силерге машина керек жана силер миссия катары биз 

менен кызматташып жатасыңар. Машина отуз миң доллар турат 
дейли. Эми, силер GaryKeeesee.com сайтына сепкенде, өнөктөштүк 
эмнени билдирерин түшүнөсүңөр — силер биздин кызматтын 
майланышына жана ырайымына ортоктош болосуңар.

Миссия катары биз бул отуз миң долларга оңой эле макул боло 
алабыз, анткени биз мындай сумманын зарылдыгын эбак эле жеңип 
чыкканбыз. Биз мындай акчага оңой эле ишенебиз, анткени азыр 
биз жыл сайын миллиондогон акчаларды коротобуз. Бирок, отуз миң 
доллар алуу үчүн, Кудайга ишенүүгө туура келген учурлар болгондугу 
менин эсимде, ал ошол кезде өтө чоң суммадай көрүнчү.

Демек, эгер силер менден отуз миң доллар алаарыма Кудайга 
ишене аламбы деп сурасаңар, мен: «Сөзсүз» деп жооп бермекмин. 
Ошондуктан, Пабылга окшоп, эгер биз келишим түзүп, өнөктөш 
болсок, анда мен силердин муктаждыгыңарды силердин ишенимиңер 
үчүн эмес, менин ишенимим үчүн канааттандырам деп айта алам.

Албетте, силер ошол отуз миң долларды алуу үчүн үрөн сепкенде 
ишенимде болушуңар керек жана Кудайдын Сөзүнө гана эмес, бизге 
да ишениш керек. Мага ишенишиңер керек, менин майланганыма 
жана Кудай тарабынан чакырылганыма, чынчылдык менен иш алып 
барганыма жана менин жашоомдо жана кызматымда көрсөтүлгөн 
натыйжаларды көрө алышыңар керек. Эмне кылып жатканыбызды, 
кайдан келгенибизди карасаңар, анда мен отуз миң доллар алам 
деген ишеним бар экенин билесиңер!

Мындай сумманы ала турганыңарга ишенбешиңер мүмкүн, 
бирок биз өнөктөштүктө бирге иштешип, укмуштуудай нерселерди 
байкай алабыз. Олжолуу бугу менен да ушундай болгон. Дренда мен 
кетердин алдындагы түнү: «Сен бугуга ишен, мен болсо олжо бугуга 
ишенем» деген. Өнөктөштүк мына ушундайча иштейт.

Андыктан, мен силерге суроо бергенге уруксат берсеңер. 
Эгерде силер компьютердик компанияны түзгүңөр келсе, өнөк-
төшүңөрдүн акчасы жок, информатиканы жаңыдан окуй баштаган 

биринчи курстун студенти болушун каалайсыңарбы же милли-
ондогон долларлык компьютердик бизнесин курган жана силер-
дин бизнесиңерди баштоого каржысы бар адам болушун каалай-
сыңарбы? 

Албетте, бул жерде өзгөрүлмөлөр көп, мен болсо жөн гана 
мисал келтирип жатам. Бирок, менин оюмча, көзүңөр адегенде эле 
тандоо тажрыйбасы бар, репутациясы далилденген жана банкрот 
болбой турган адамга түшөт! Миссия менен өнөктөштүктө себүүнү 
каалаганыңарда да ушундай болот.

Сураныч, бирөө менен болгон өнөктөштүктө Кудай түздөн-түз 
жетелегени жөнүндө айтып атканды чаташтырбагыла. Мындай 
жетекчилик мен айтып жаткан нерседен ашып түшөт. Көп учурларда, 
Кудай силерди Өзүнүн тапшырмалары менен өнөктөштүккө жетелейт, 
бирок кээде силер өзүңөр тандайсыңар. Мен силер тандап алган 
себүү жөнүндө, түшүм керек болгондо себүү жана кийинки деңгээлге 
өтүү каалоосу жөнүндө айтып жатам.

Өзүмдүн жашоомо керектүү каражаттарды тездетүү максатында 
мен үрөндү ишенген тапшырмаларга себем. Мен бузбай турган бир 
эреже бар: оруп-жыюуну тездетип алайын десем, ар дайым ишеним 
жана макулдук деп түшүнүлгөн тапшырмага себем. Берүүнүн бул 
түрү максаттуу жана жакырларга берүү менен чаташтырбоо керек.

Муктаж болгондорго берүү - бул Кудайдын жүрөгүн көрсөтүү жана 
мунун кайтымы бар, бирок мен тапшырмасы болгон, ишенимдин 
күбөлөндүрүүсүнө ээ болгон, анын ичинде мен билгендей мени 
менен макулдашуусу бар өнөктөштүктү издеп жатам.

Муну мындайча ойлоп көргүлө: эгер мен саатына үч доллар иштеп 
тапкан, көп жылдар бою банкротто болгон бирөөдөн мени менен он 
миллион доллар жөнүндө сүйлөшүүнү сурансам, келишим чындап 
ишке ашар ыктымалдыгы кандай болот?

Мен кимге болбосун кызмат кыла алам жана мен бул үчүн 
чакырылгам, бирок келишимге келгенде сөзсүз түрдө келишим 
болушу керек. Дыйкан жөн эле бир топуракка үрөн сеппейт. Ал 
түшүм алуу үчүн туура топуракты издейт. Мен бул жерде бирөөнүн 

ишеними, бирөөнүн майлоосу менен жердеги падышачылыкта 
өнөктөш болуу жөнүндө айтып жатам.

Мен сепкенде издей турган дагы бир нерсе - бул мен өзүм үчүн 
Кудайга ишенген түшүмдү алып келген Кудайдын тапшырмасы.

Мисалы, менин компаниям эки учакка ээ. Алардын бирин сатып 
алардан мурун мен Кудайдын тапшырмасына, мурда ондогон 
миллиондук учактарды төлөгөнүн билген кызматка септим. Мен 
көп деп атсам, анда көп дегенди айтып атам жана алардын баары 
накталай акча менен төлөнгөн. Алар учактарга келгенде көрүнүктүү 
натыйжаларга ээ болушкан. Учак тууралуу мени менен оңой эле 
сүйлөшүп, ал ишке ашат деген ишенимде болушканын билчүмүн. Мен 
учактар   өтө кымбат, же ээлик кылууга арзыбайт, же учакка ээ болуу 
жаман деген кызмат менен өнөктөш болгум келген жок. Бул дегеле 
келишим эмес. Жок, мен кайда экенимди түшүнгөн, учак жөнүндө 
Кудайга болгон ишенимиме кошула алган жана анын жемиштерине 
ээ болгон кызмат менен макулдашууда болгум келди.

Мен он тогуз жашымдан бери учактарды айдап келем жана 
шаардын сыртындагы 3000 фут шагылдан учуп-конуу тилкесинен 
кантип учууну үйрөндүм. Өмүр бою учактарды ижарага алдым, бир 
күнү ойлонуп калдым: “Билесиңерби? Мен жөн гана үрөндү себип 
жана менин жеке учагым болот деп Кудайга ишенишим керек болчу».

Мен так ушундай кылдым. Мен кайсы учакка себээримди билгем, 
чегиме ошол учакты жаздым жана Дренда экөөбүз бул жөнүндө 
макулдаштык. Анан бул чекти мен айтып өткөн кызматка жөнөттүк.

Бир айга жакын убакыт өттү, мен дарыгерге белгиленген 
жолугушууга бардым. Ошол күнү экөөбүздүн маектешүүбүздө ал 
капысынан: «Сиз учак сатып алгысы келген адамды билесизби?» деди.

Бул суроо мени бир аз таң калтырды, анткени өмүрүмдө бир да 
жолу учак сатып алгысы келгендерди билесиңерби деп сурашкан 
эмес. Мен ал кандай учак деп сурадым жана ал так мен сепкен учак 
болуп чыкты.

Албетте, бул менин көңүлүмдү бурду. Учакты көргөнү барып, ээси 
менен байланыштым, ал мени учууга чакырды. Баары идеалдуу 

болду. Бир гана көйгөй бар болчу - ал кезде менде аны төлөөгө акчам 
жок болчу.

Бирок, Кудайдын планы бар болчу. Өткөн жылдын күзүндө 
атамдан үй алгам, аны жазында кеңсеге айлантмак болчум. Атам 
кыштын алдында сууну өчүрүп салганын айткан, ошондуктан, мен 
текшерген жокмун.

Учакты көргөндөн бир нече күндөн кийин (ошол учурда март 
айы болчу) бир тууганым чалып, үйүм талкаланганын айтты. Анын 
айтымында, үйдүн бардык гипсокартондору бузулуп, көбү дубалдан 
кулап түшкөн.

Сыягы, суу өчүрүлгөн эмес жана кышында түтүктөр тоңуп калган. 
Эми март айы келип, күн жылый баштаганда үйдөгү суу канчага, ким 
билет, жок эле дегенде бир нече жумага агып турду.

Бир тууганым, мен үйдү жаңы кеңсе комплексиме айландыруу 
үчүн, үйдүн гипсокартондорун, сырткы каптоосун толугу менен алып 
салуу үчүн курулуш компаниясы менен келишим түзүп койгонумду 
билген эмес.

Эң кызыгы, мына ушул жерде болду: камсыздандыруу компаниясы 
суунун зыяны үчүн компенсация төлөп берди, а мен самолетумдун 
акысын ушул акчаны төлөөгө жумшадым.

Самолет накталай акчага сатылып алынган!
Андыктан, өнөктөштүк – бул күчтүү рухий принцип, аны силер 

билип, өз пайдаңар үчүн колдонушуңар керек экенин унутпагыла.





6-БӨЛҮМ

ОНДУКТУН СЫРЫ
Мен көп учурда адамдардан электрондук каттарды алып турам, 

алар мени Падышачылыктын ондук мыйзамы унутулуп калганына 
жана күчүн жоготту деп ишендирүүгө аракет кылышат.

Бирок, мен Падышачылыктын бул принциби ушунчалык маанилүү 
деп эсептегендиктен, ага бүтүндөй бир бөлүмдү арнадым.

Эгер силер жыйындын жашоосуна кандайдыр бир жол менен 
аралашсаңар, ондук жөнүндө укканыңарды билем. Бирок, мен 
ошондой эле, силер уккандар так эмес экенин билем жана улантуудан 
мурун ондук жөнүндө эски диний идеяларды тактап алуу маанилүү.

Биринчиден, эгер сидер билбесеңер, анда «ондук» деген сөз 
чындыгында ондон бир бөлүктү билдирет. Бул сөз Кудайдын элине 
кирешесинин канча бөлүгүн Анын Падышачылыгына– ондон бир 
бөлүгүн же ондукту бериши керек экенин көрсөтүү үчүн, колдонулган.

Бул ондуктун өтө жөнөкөй түшүндүрмөсү, а мен болсо бул 
бөлүмдө бул темага тереңирээк киришким келет. Бирок, азыр бул 
түшүнүк силер үчүн жаңы болсо, анда ондук деген нерсе: ондон бир 
бөлүгүн Кудайга берүү.

Экинчиден, көпчүлүк адамдар ондук жөнүндө ойлогондо, алар 
Байыркы Келишим менен Мусанын Мыйзамын ойлошот, анда ондук 
Ысрайылдын бардык жарандары үчүн милдеттүү болгон.

Бүгүнкү күндө Машаяктын Денесинде ондук жөнүндө көп баш 
аламандыктар бар, ал эмне жана ал дагы эле күчүндөбү же Ыйсанын 
келиши менен кеткенби?

Кудай мага Анын Падышачылыгы кандайча иштээри жөнүндө 
колумдан келгендин баарын билүүмдү айтканда, мен чындап эле 
рухий илимпоз болуп калдым деп айтканымды уккандырсыңар. Мен 
бул нерселердин баары кандайча иштейт экенин билгим келди жана 
ондук мен жооп беришим керек болгон чоң суроо болчу.

Андыктан келгиле, ондукту, ал кайдан келгенин, эмне экенин 
жана бүгүнкү күндө эмне үчүн керек экенин карап көрөлү.

Биз Мусанын мыйзамында ондукту жазуу жүзүндөгү талап катары 
абдан ачык көргөнүбүз менен, ондук берүү Мусанын мыйзамынан 
башталган эмес. Анын келип чыгышын билүү үчүн, биз Адам ата 
менен Обо эненин башталышына жана жашоосуна кайтуубуз керек.

Мен мурда айткандай, Адам Кудайдын Падышачылыгынын 
атынан жаратылган жана жер үстүнөн башкаруучу катары 
жерге коюлган.

“Сен аны периштелердин алдында бир аз убакытка 
эле басынттың. Ага урмат менен атак-даңкты таажы 
кылып кийгиздиң. Аны Өз колуң менен жасагандарыңдын 
үстүнө башчы кылып койдуң. Бардыгын бут алдына жыгып, 
багындырып бердиң». Бардыгын Ага багындырып бердиң, Ага 
багындырылбаган нерсе калган жок...”

– Эврейлерге 2:7,8

Адам ата атак-даңкты таажы кылып кийген жана жер бетинде 
ага баш ийбеген эч нерсе болгон эмес. «Таажы кылып кийген» деген 
термин бизге анын кантип иштегени жөнүндө сонун түшүнүк берет.

Эгер падышаны карасак тубаса таажы кийет, ал адам болгону 
менен, таажысы анын сөзүн бүт өкмөт колдой турганын көрсөтүп 
турат. Адам-ата менен да ошондой болгон. Ал жерде бийлик жүргүзүү 
үчүн бардык бийликке ээ болгон жана анын бардык иштерин асман 
колдогон. Биз ал жөн гана адам болгонун жана берилген бийлик 
аркылуу гана башкарганын унутпашыбыз керек. Аны Кудайдын 
Падышачылыгынын даңкы (күчү) жана урматы (кызматы жана 
бийлиги) колдогон.

Кызыгы, биз шайтанды Адам-ата жаратылганда эле жерде көрүп 
жатабыз, анткени ал адам жаралганга чейин эле жерге куулган. 
Шайтан Кудайдын Падышачылыгынын атынан анын үстүнөн бийлик 
кылган бул маанисиз жандыкты (табигый мааниде) жек көргөн. 
Ал Адам-атадан бийликти тартып алуунун жолун тапкысы келген, 
мындайча айтканда, аны башкаруу укугунан ажыраткысы келген.

Албетте, шайтандын Адам атаны кулатууга кудурети 
жетпегендиктен, ал Обо энени Кудайга ишенүүгө болбойт жана ал 
Адам экөө Кудайга каршы чыгып, шайтанды ээрчиш керек деп алдоо 
үчүн план түзүшү керек болду.

Шайтандын планы ишке ашты. Адам ата менен Обо эне Кудайга 
каршы чыгып, күчүн жоготушкан. Бул учурда, жер жүзүндөгү бүт 
падышачылык Адам атанын бийлиги астында болгондуктан, 
Кудайдын рухий бийлигине келсек, Адам түпкүлүгүндө Кудайды 
жерден кууп чыккан жана адам Теңирден бөлүнгөн.

Ошол учурда рухий жактан көп нерселер болду, бирок мен ондук 
темасына токтолгум келгендиктен, бул жерде аны сүрөттөөгө убактым 
жок. Андыктан келгиле, Адам ата менен Обо эненин кулатылышына 
кайрылып, эмне болгонун билели.

Адамга болсо мындай деди: «Аялыңдын тилин алып, “андан 
жебе” деп, Мен сага осуят кылган дарактын жемишинен 
жегениң үчүн, сенин айыңан жер каргышка калды. Сен эми 
өмүрүң өткөнчө жерден азап менен азыктанасың. Жер сага 
тикенек, отоо чөп өстүрүп чыгарат. Талаа өсүмдүктөрү 
менен азыктанасың. Өзүң алынган жерге кайра барганыңча, 
маңдай териң менен нан таап жейсиң, анткени сен 
топураксың, топуракка кайра барасың»

– Башталыш 3:17-19

Үстүртөн окуганда адам ырыскысынан ажырап (бактан куулуп), 
максаты аман калуу экенин, өзүнүн азаптуу эмгеги, тери менен 
жан багууга аргасыз болгонун көрөбүз. Кудай дагы ага кайра жерге 

келерин, бир күнү өлөөрүн айтты. Өлүм жана азаптуу жан багуу 
түшүнүктөрү Адам атага таптакыр жат болчу, дүйнөгө коркунуч жана 
үмүтсүздүк кирди.

Көрүп турганыңардай жана Адам ата тапкандай, дүйнө кескин 
өзгөрдү. Эми мен Луканын жакшы Кабарынын төртүнчү бөлүмүнө 
кайрылгым келет, анда биз дагы бир маанилүү өзгөрүүнү табабыз.

Ошондо шайтан Аны бийик тоого чыгарып, көз ирмемде 
Ага дүйнөнүн бүт падышачылыктарын көрсөтүп: «Сага ушул 
падышачылыктардын баарынын үстүнөн болгон бийликти 
жана алардын атак-даңкын берем. Анткени ал мага берилген, 
мен аны кимге кааласам, ошого берем. Ошондуктан, эгерде 
Сен мага таазим кылсаң, баары Сеники болот», – деди.

– Лука 4:5-7

Бул үзүндүдө шайтан жер жүзүндөгү падышачылыктарга (элдерге) 
тиешелүү бардык акчалар анын карамагында экенин айтып, бул 
бийлик ага берилгенин айтат. Бул сөзүндө аныкы туура, анткени бул 
бийликти ага козголоңу аркылуу Адам ата берген.

Көңүл бурсаңар, бул аятта элдердин, же дүйнөнүн 
падышачылыктарынын бардык атак-даңктары эми анын карамагында 
болгон. Элдин атак-даңкы деген эмнеде? Анын байлыгы.    

Жер падышачылыгындагы бардык акчаларда падышалыктын, 
элдин мөөрү бар, ошондуктан бардык акчалар жер падышачылыгынын 
бир бөлүгү же анын карамагында. Эми шайтан акча же элдердин 
байлыгы анын карамагында экенин жана аны кимге кааласа, ошого 
бере алам деп ырастайт. Жөнөкөй сөз менен айтканда, шайтан 
элдердин байлыгы менен гүлдөп-өнүгүшүнүн үстүнөн юрисдикцияга 
талапкер болгусу келет. Бул абдан маанилүү, анткени, биз ондуктун 
бул чындыкка байланыштуу өзгөчө бир максаты бар экенин билебиз.

Адам аялы Обого жакындады. Обонун боюна бүтүп, 
Кабылды төрөп: «Теңирдин жардамы менен уулдуу болдум», 
– деди. Андан кийин анын бир тууганы Абылды төрөдү. Абыл 

койчу болду. Кабыл болсо дыйкан болду. Арадан убакыт өттү, 
Кабыл жер жемиштеринен Теңирге тартуу алып келди. Абыл 
да койлорунун төл башыларынан жана алардын майларынан 
алып келди. Теңир Абылга жана анын тартуусуна назарын 
салды. Ал эми Кабылга жана анын тартуусуна назарын салган 
жок. Ошондо Кабылдын аябай ачуусу келип, өңү кумсарып 
кетти. Теңир Кабылга: «Эмнеге ачууландың? Эмнеге өңүң 
кумсарып кетти? Эгерде жакшы иш кылсаң, анда башыңды 
жерге салбайт элең да. Эгерде жакшы иш кылбасаң, анда 
босогоңдо күнөө жатат. Ал сени өзүнө тартып жатат, бирок 
сен ага үстөмдүк кыл», – деди.

– Башталыш 4:1-7

Анда эмесе, ал жакта эмне болду? Бул балдардын биринчи 
мууну эле. Эмне үчүн алар курмандык сунуш кылышкан? Ал убакта 
андай кылуу жөнүндө жазылган мыйзам жок эле, анда эмнеге алар 
ушундай кылышкан?

Кабыл менен Абылдын ата-энеси Адам ата менен Обо эне аларга 
кантип курмандык кылууну үйрөткөн дейли. Ошондой эле, биз 
Кудай жөн гана ырым-жырым үчүн иштерди кылбайт жана Адам ата 
менен Обо эненин курмандык кылууга үйрөтүлгөнүнүн мыйзамдуу 
себеби болушу керек болчу.

Текстке көз чаптырсаңар, эки баланын курмандыктарынын 
ортосунда чоң айырма бар экенин көрөсүңөр. Алар эмнени 
курмандыкка чалышканына: бири-жаныбарды, экинчиси – 
өсүмдүктөрдү, көңүл бурбагыла, анткени, кеп анда эмес. Алар 
колунда болгон нерсени кантип сунушташканы жана эмне үчүн муну 
жасашканы жөнүндө сөз болуп атат.

Белгилей кетсек, Кабыл жердин мөмөсүнөн алып келген. Абыл 
«койлорунун тунгучтарынан жана алардын семиз бөлүгүнөн» алып 
келген. Силер айырманы көрүп жатасыңарбы? Биринчи учурда 
ал «эң жакшы бөлүгүнөн» болгон тунгучтардын семиз бөлүгүнө 
салыштырмалуу «көп эмес» болгон.

Эмне үчүн Абыл семиз бөлүгүн алып келиши керек болчу жана 
эмне үчүн тунгучтарынан?

Кудай Адам атага бул курмандыкка карата талаптарды айткан 
окшойт. Көрдүңөрбү? Бул ондуктун биринчи учуру болгон.

Эгер силер Мусанын мыйзамындагы ондукту изилдесеңер, ал 
ар дайым эң жакшылардын биринчи он пайызы болуп келген. Бул 
окуяда Абыл биринчи жана эң жакшы ондук бергенин ачык көрөбүз. 
Бирок, Кабыл түшүмдүн бир бөлүгүн берип, Кудайды даңктоого туура 
келгенине нааразы болуп, түшүмүнөн биринчи же эң жакшысын 
эмес, «бир нерсе» алып келүүнү чечти.

Кабыл Теңирге ондук катары эмнени жана кантип берүүнү 
билгени анык, анткени Кудай ага: «Эгерде жакшы иш кылсаң, анда 
башыңды жерге салбайт элең да. Эгерде жакшы иш кылбасаң, анда 
босогоңдо күнөө жатат. Ал сени өзүнө тартып жатат, бирок сен 
ага үстөмдүк кыл», – деди.

Бирок, Кабыл Кудайдын буйругун ага үйрөтүлгөндөй аткарууга 
үндөгөнүнөн баш тартып, анын ордуна бир тууганы Абылды өлтүргөн. 
Балким, ал Абылдан кутулуу менен талааны да, малды да башкара 
алам деп ойлогондур, же балким, ач көздүк аны Кудайдан алыс 
болгон жүрөгүнө баш ийип, түшүмдүн бир бөлүгүн гана алып келүүгө 
азгыргандыр. Мен болжолдой гана алам. Бир нерсени биз так билебиз:

Кабыл ондукту үйрөтүлгөндөй бергиси келген эмес.

Ушул учурда силер: «Негизи ондук эмне үчүн керек? Эмне үчүн 
Кудай алардан муну талап кылган?» деген суроо беришиңер мүмкүн. 
Мен жооп берем, бирок адегенде ондук жөнүндө дагы эмнелерди 
биле аларыбызды карап көрөлү. 

Кийинки жолу ондук жөнүндө окуганыбызда, ондук деген сөз 
биринчи жолу колдонулат.

Ал Кедорламерди жана аны менен жүргөн падышаларды 
жеңип келе жатканда, «падыша өрөөнү» деп аталган Шабей 
өрөөнүндө Содом падышасы анын алдынан тосуп чыкты. 

Ошондо Шалем падышасы Малки-Седек нан менен шарап 
көтөрүп чыкты. Ал бардыгынан жогору турган Кудайдын ыйык 
кызмат кылуучусу эле. Ал Ыбрамга мындай деп батасын берди: 
«Бардыгынан жогору турган Кудай, асман менен жердин Эгедери 
Ыбрамга батасын берсин, душмандарыңды колуңа салып берген 
бардыгынан жогору турган Кудайга алкыш!» Ошондо Ыбрам ага 
бардык мал-мүлкүнүн ондон бир бөлүгүн берди.

– Башталыш 14:17-20

Бул жерде биз сурашыбыз керек болгон суроо: Ыбрйым ондук 
берүүнү кайдан билген жана эмне үчүн?

Ондук Адам атадан бери муундан-муунга өтүп келе жатканы анык. 
Ал эми, козголоңдон кийин Адам атага ондукту Кудай Өзү үйрөткөнүн 
билебиз. Мында ондук деген сөздүн өзүн көрүп жатабыз, бул ондон 
бир бөлүгү берилген дегенди билдирет.

Көптөр ондук Мусанын мыйзамынын бир бөлүгү болгон деп 
айтышат, бул Жаңы Келишимдин ишенген адамдарынан ондук талап 
кылынбайт дегенди билдирет. Мен айткан эки окуя: Кабыл менен 
Абыл, анан Ыбрайым ондуктар Мусанын Мыйзамы жазылганга 
чейин берилгенин далилдейт. Ооба, мен макулмун, ондук Мусанын 
Мыйзамында жазылган жана Ысрайыл эли ондук берүүгө милдетүү 
болчу. Бирок, ондук элдин Муса келгенге чейин эле кылып жаткан 
нерсеси болчу.

Анда эмне үчүн ондук Мусанын мыйзамында жазылган? Мусанын 
мыйзамы жазылганда, ал Мисирден жаңы эле чыгып кеткен 
Ысрайылдын жаңы элинин бүт жашоосун жөнгө салышы керек 
болчу. Эл жашашы керек болгон бардык мыйзамдык жана ченемдик 
талаптар бул жазуу жүзүндөгү жүрүм-турум кодексинде жазылган. 
Ошентип, ондук Мусанын мыйзамында элдин жашоосунун бир 
бөлүгү катары сакталышы үчүн жазылган. Ондук абдан маанилүү 
болгондуктан, Кудай аны элдин мыйзамына жазган. Кудай эмне үчүн 
мунун аткарыларына ынангысы келгенин жакында билебиз, бирок 
адегенде ондуктун дагы бир нече мисалын карап көрөлү.

Ошондуктан бүгүн Себайот Теңир мындай дейт: 
«Жүрөгүңөрдү өзүңөрдүн жолдоруңарга бургулачы. Силер 
үрөндү көп сээп, бирок түшүмдү аз алып жатасыңар; жеп, бирок 
тойбой жатасыңар; ичип, бирок суусунуңар канбай жатат; 
кийим кийип, бирок жылыбай жатасыңар; эмгек акы тапкандар 
түбү тешик намыян үчүн эмгектенип жатышат». Себайот 
Теңир мындай дейт: «Жүрөгүңөрдү өзүңөрдүн жолдоруңарга 
бургулачы. Тоого чыгып, жыгач көтөрүп келип, ийбадаткана 
кургула. Мен ага ыраазы болом жана даңкталам, – дейт Теңир. 
Көп нерсени күтүп, бирок аз нерсе алып жатасыңар. Үйүңөргө 
эмнени алып келсеңер, Мен аны сапырып жиберем. Эмне үчүн? 
– дейт Себайот Теңир. – Менин үйүм үчүн, ал кыйрап жатса, ар 
кимиңер өз үйүңөргө чуркайсыңар. Ошон үчүн асман жабылып 
калып, силерге шүүдүрүм бербей жатат, жер өз түшүмүн 
бербей жатат. Мен жерге, тоолорго, эгинге, жүзүм ширесине, 
зайтун майына, жер эмнени өстүрүп чыгарса, ошонун баарына, 
адамга, малга, ар кандай кол эмгекке кургакчылык чакырдым».

– Акай 1:5-11

Бул үзүндүдө Акай пайгамбар Ысрайылдыктарды бабыл туткунунан 
кайтып келгенден кийин ийбадаткананы калыбына келтирбегени үчүн 
ашкерелейт. Алар өнүкпөй, муктаждыкта болуп, түшүмү начар болуп 
жана бүтүндөй эл кыйналып жатат. Кудай адамдарга өздөрүнүн жолдорун 
кылдаттык менен ойлонушу керектигин айтып, алардын кылган же 
кылбаган бир нерсеси муктаждыкты жаратат дегенди билдирет.

Кудай айтат: «Ошон үчүн асман жабылып калып, силерге 
шүүдүрүм бербей жатат». Алардын кылган иштеринен улам 
Ал кургакчылыкты чакырганын айтат. Алардын баары өздөрүнүн 
үйлөрүн куруп, Кудайдын ийбадатканасын урандыга калтырышкан. 
Бул алардын ондук бербегендигин көрсөтүп турат.

Билгениңердей, ондук лебилерге, дин кызматчыларга 
берилип, ийбадатканада кызмат кылуу үчүн колдонулушу керек 
болчу. Лебилерге ондуктар алынып келинбегендиктен жана 
ийбадаткананын курулушу болбогондон кийин, алардын кылган 

иштери үчүн Кудай батасын берген колун тартып алууга туура келген.
Ысрайыл элинен Анын батасын алып салуу Кудайдын каалоосу 

эмес экенин түшүнгүлө. Ондукка байланыштуу мыйзамдуу маселе 
болгондуктан, Анын тандоосу жок болчу.

Экинчи бөлүмдү окуганды улантканыбызда, эл пайгамбардын 
сөздөрүн уга баштаганын көрөбүз.

Эми жүрөгүңөрдү бүгүнкү күндөн Теңир ийбадатканасында 
таш үстүнө таш коюла элек мезгилге карай бургулачы. Ошол 
убактарда мындай болгон: жыйырма өлчөм бере турган 
чөмөлөгө келишсе, он өлчөм болуп чыккан; жүзүм сыгылуучу 
жайга элүү өлчөм сузуп алганы келишсе, жыйырма эле өлчөм 
болуп чыккан. Мен силерди эгиниңерге коңур дат оорусун 
жиберип, эгиниңерди күйгүзүп, кылган бардык ишиңерди 
мөндүр менен талкалап жазаладым, ошондо да силер Мага 
кайрылган жоксуңар, – дейт Теңир. Бүгүнкү күндөн тартып 
– тогузунчу айдын жыйырма төртүнчү күнүнөн, Теңирдин 
ийбадатканасы негизделген күндөн тартып артка карай 
жүрөгүңөрдү бургулачы. Жүрөгүңөрдү бургула: Кампаларда 
дагы үрөн барбы? Буга чейин жүзүм сабагы да, анжыр дарагы 
да, анар дарагы да, зайтун дарагы да түшүм берген эмес. 
Ушул күндөн тартып Мен силерге батамды берем»

– Акай 2:15-19

Алар ийбадаткананы биринчи орунга койгондо, Кудай аларга 
күндү жана саатты эстеп коюшун айтты, анткени алардын байлыгы 
кескин көбөйгөнүн көрүштөрү керек болчу. Ал алардын ондукту 
кайрадан төлөөнү токтотпоосу үчүн, Анын жакшылыгы үчүн эмес, 
өздөрүнүн жакшылыгы үчүн, өзгөртүүнү эстеп калууга үндөш үчүн, 
бул көз ирмемди жазып алышын каалаган.

Бул жерде бир аздан кийин айкын боло турган кээ бир чыныгы 
ачкычтар бар, бирок, мага силер түшүнүшүңөр керек болгон биринчи 
нерсе, ондук-бул юридикалык маселе. Алар ондук бербегенде, Кудай 

Өзүнүн колун алышы керек эле, Ал алышты каалагандыктан эмес, 
Ал ошого мажбур болгондуктан ошенткен. 

...Мен Теңирмин, Мен өзгөрбөйм. Ошондуктан силер, 
Жакып уулдары, тукум курут болгон жоксуңар. Силер ата-
бабаларыңардын күндөрүнөн бери Менин мыйзамдарымдан 
баш тартып, аларды аткарбай келе жатасыңар. Мага 
кайрылып келгиле, ошондо Мен да силерге кайрылып келем, – 
дейт Себайот Теңир. Силер: “Эмне кылып кайрылып келебиз?” 
– дейсиңер. Адамга Кудайдыкын уурдаганга болобу? Силер 
Меникин уурдап жатасыңар. «Биз Сеникин эмне кылып уурдап 
жатабыз?» – дейсиңер. Ондук бербей, тартуу алып келбей 
уурдап жатасыңар. Силер катуу каргышка калдыңар, анткени 
силер, бүт эл, Меникин уурдап жатасыңар. Менин үйүмдө 
тамак болуш үчүн, ондуктардын баарын казына үйүнө алып 
келгиле. Мени ушул аркылуу сынап көргүлө, – дейт Себайот 
Теңир, – силер үчүн Мен асман терезелерин ачпайт бекем? 
Силерге батамды ашыгы менен төкпөйт бекем? Силер үчүн 
Мен бардыгын жалмоочуларга тыюу салам, ошондо алар 
силердин түшүмүңөрдү кыйратпайт, талаадагы жүзүм 
сабагыңар өз жемишинен ажырабайт, – дейт Себайот Теңир. 
Бардык элдер силерди бактылуу деп айтышат, анткени 
силер суктанарлык өлкө болосуңар, – дейт Себайот Теңир.

– Малахия 3:6-12

Бул жерде биз дагы бир пайгамбардын адамдарды ашкерелеп, 
алар Кудайды Өз элине бата берүү мүмкүнчүлүгүнөн ажыратып 
жатканын айтып жатканын көрөбүз. Анын айтымында, алар – бардык 
эл – кылбаган иштери үчүн каргышка калган. Аларга Кудайдын 
үйүндө тамак-аш болушу үчүн, бардык ондуктарды кампага алып 
келүү тапшырылган.

Ондук дагы лебилерге, дин кызматчыларга берилиши керек 
болчу. Адамдар бир бөлүгүн алып келишти, бирок ондуктун баарын 

эмес (Кабылдын күнөөсүн эстегиле). Теңир элге, эгерде алар ондукту 
толугу менен алып келишсе, аларга кайрадан асмандагы бата 
берилет деп айтат. Асман алардын арасында иш-аракет кылуу үчүн 
мыйзамдуу юрисдикцияга ээ болот. Кудай аларга, эгер алар Ага 
ондук менен кайрылышса, анда алар аны кармай албай тургандай 
бата алаарын айтат.

Макул, улантуудан мурун муну жакшыраак карап көрөлү.
Буга чейин биз ондук берүү эң башында киргизилгенин көрдүк, эми 

эмне үчүн экенин түшүндүк. Ондук жалмоочу шайтан менен Кудайдын 
элинин ортосунда арачылык кылуу жана шайтанды ашкерелөө үчүн 
Кудайга мыйзамдуу түрдө юрисдикция бергени анык.

Мындайча айтканда, Кудай мындай дейт: «Колуңду тарт, шайтан! 
Сен алардын буюмуна тийе албайсың!»

Адам ата кулатылганда, шайтан аны ачкадан өлтүрүүгө өтө эле 
куштар болгон. Бирок, Кудай Адам ата менен Обо энени коргоо үчүн 
дароо ондукту киргизген. Адам ата менен Обо эне ондук төлөөнү 
чечкенде, алар Кудайды биринчи орунга коюшкан. Алар Кудайды 
тандашкан.

Шайтандын жер жүзүндөгү падышачылыкка кириши да ушундай 
жол менен болгонун эстейли. Адам ата менен Обо энени Кудайга 
эмес, ага ишенүүгө көндүрүү менен, ал кирүү укугуна ээ болгон. 

Ошентип, ондук- аларда 
болгондон он пайызы — ал Кудайга 
Адам ата менен Обо эненин камын 
коргоого мыйзамдуу укук берген.

Ондук жер бетинде шайтандын 
аймагындагы адамдарды камсыз 
кылууга гана тиешелүү мыйзам 
экенин эстен чыгарбашыбыз керек. 
Бул анын рухий жактан калыбына 
келтирүү боюнча статусун өзгөрткөн 
эмес. Жок, күнөө үчүн чалынуучу 
курмандык ал боло электе эле 

ОНДУК ОШОЛ 
КЕЗДЕ АДАМ АТА 
МЕНЕН ОБО ЭНЕНИН 
АЙЛАНАСЫНДА 
МЫЙЗАМДУУ ТОСМО 
КАТАРЫ КОЮЛГАН 
ЖАНА АЛ БҮГҮНКҮ 
КҮНГӨ ЧЕЙИН БИЗДИН 
АЙЛАНАБЫЗДА 
МЫЙЗАМДУУ ТОСМО 
КАТАРЫ ИШТЕЙТ. 

чалынышы керек болчу. Бирок, ондук берүү шайтандын адамдардын 
ырыскысын уурдоосуна бөгөт коюуга Кудайга мүмкүндүк берип, бул 
аларга жерде аман калууга мүмкүндүк берген.

Көптөр ондукту Ыйсанын курмандыгы менен аткарылган Эски 
Келишимдин унутулуп калган мыйзамы деп айтышат. Бирок, биз 
ондук мыйзамы Мусанын мыйзамы жазылганга чейин, адам кулаган 
убакта эле киргизилгенин көрдүк.

Ондук ошол кезде Адам ата менен Обо эненин айланасында 
мыйзамдуу тосмолор катары киргизилген жана ал бүгүнкү күндө да 
биздин айланабызда мыйзамдуу тосмо катары иштейт.

Ондук жер жүзүндөгү падышачылыктын мыйзамы болуп саналат 
жана азыркы убактагыдай шайтан жерде эркин болгонго чейин 
күчүндө болот. Шайтан бул жерде болгондуктан, ондук мыйзамы 
күчүндө кала берет.

Дагы бир нерсе, жыйында ондук төлөп, бирок жетишкендиктерге 
жетпеген адамдарды көрүүгө болот. Бул ондук жөнүндө туура эмес 
окуудан улам келип чыккан. Адамдар ондон бир бөлүгүн берсе, 
Теңирдин батасы аларды мол гүлдөп-өсүүгө жетелейт деп ойлошот. Алар 
ондук берип жана анын натыйжасын көрө албаганда, ондук иштебейт 
деген тыянакка келишет. Бирок, алардын божомолу туура эмес, себебин 
түшүнүү үчүн текстти жакшылап изилдеп чыгышыбыз керек.

Кудай элге, эгер алар ондон бир бөлүгүн беришсе, анда: «Мен 
бардыгын жалмоочуларга тыюу салам, ошондо алар силердин 
түшүмүңөрдү кыйратпайт, талаадагы жүзүм сабагыңар өз 
жемишинен ажырабайт», - деп айткан.

Көрдүңөрбү? Бул жерде асмандын терезелери ачылып, алардын 
түшүмүнө Кудай батасын берери айтылат. Менин айтайын дегеним, 
силер бары бир тосмонун ичинде бир нерсе өстүрүшүңөр керек, б.а. 
ондукту.

Ондук өзүнөн өзү өнүгүп-өсүүгө алып келбейт. Ал тосмонун 
ичинде кылып жатканыңарды гана коргойт.

Ошентип, үч бадал помидоруңар бар болсо, алар гүлдөйт. Бирок 

сизде болгону үч помидор өсүмдүгү болсо, анда сизде үч чоң өсүмдүк 
болот, бирок гүлдөбөйсүз.

Тосмонун ичинде сиз курган же өстүргөн нерсе молчулукка жана 
ашыкчалыкка алып келет.

Тилекке каршы, туура эмес окутуудан улам, Кудайдын көптөгөн 
адамдары ондон бир бөлүгүн берип коюп, анан муздак чайдан ууртап 
молчулукту күтүп отурушат. Бул процесстеги ролубузду түшүнгөндө 
гана ашыкча пайда болот.

Ошентип, дагы бир жолу жыйынтыктап көрөлү.

1. Ондук жер бетинде эң башында, адам кулаганда пайда болгон.
2. Бул Мусанын мыйзамында жазылган, анткени Мусанын 

мыйзамы Ысрайыл уулдарынын кантип жашашы керектигин 
айткан. Кудай аларга батасын берерине ишенгиси келип, анын 
аткарылышын камсыз кылуу үчүн, бул мыйзамды жазды. Ондук 
мыйзамы жокко чыгарылган эмес. Бирок, ондук берүү милдети 
жоюлган. Бизде азыр ондук берип жана анын артыкчылыктарын 
көрүү тандоосу бар.

3. Ондук мыйзамы — бул жер жүзүндөгү падышачылыктын 
мыйзамы жана ал шайтан эркиндикте жүргөндө күчүндө болот.

4. Ондук автоматтык түрдө гүлдөп-өнүгүүгө алып келбейт, 
бирок, бул ондук тосмоңордун ичинде өстүргөн же курган 
нерселериңерге кийлигишүүсүн токтотууга Кудайга жол берет.

5. Ондук силердин бейишке кирер-кирбешиңерге таасир этпейт. 
Ыйсанын атын чакырсаңар, бейишке киресиңер. Бирок, ондук 
силердин жердеги жыргалчылыгыңарга таасир этет.

6. Ондук Кудайдын кампасына таандык. Байыркы Келишимде ал 
миссияда иштеген дин кызматчыларды азыктандырып, аларга 
кам көргөн. Бүгүн эч нерсе өзгөргөн жок. Ондук өзүңөрдүн 
жергиликтүү жыйынга берилиши керек. Кудай кызматка кам 
көрүү үчүн, ондукту дайындаган.

Мен жыйынымды жактырбайм деген адамдарды жолуктурам, 
алар ошол жердеги жыйынга ондук бериш керекпи деп сурашат. 

Менин жообум? Ишенимди жана Кудайдын Падышачылыгын 
үйрөткөн жаңы жыйынды тапкыла.

Эгер силер жыйындардын ортосунда болсоңор, силерди рухий 
жактан азыктандырган кызматка ондукту бере ала аласыңар, бирок 
Кудай үчүн жергиликтүү туура жыйында болгонуңар жакшы. Эгер 
силердин аймакта мындай жыйын жок болсо, анда силер рухий 
жактан азыктанган жерге ондук бере аласыңар.

7. Силер ондугуңарга ысым бере албайсыңар. Мисалы, силер 
ондукту сепкенде: «Мен ондугумду __________ нерсеге үрөн 
катары себем» деп айта албайсыңар. Ондуктун өз максаты бар. 
Силер курмандыкты атай аласыңар, бирок ондукту эмес.

8. Ондук — тапканыңардын он пайызы. Бул салыкты 
бергенге чейин. Эсиңерде болсун, Кудай Малахия аркылуу: 
«Ондуктардын баарын казына үйүнө алып келгиле», — деген. 
Тогуз пайыз ондук эмес. Алты пайыз ондук эмес. Ондук он 
пайызды түзөт. Эгер «Ошол он пайызды төлөй албайм» 
десеңер, анда Кудайдын Ысрайылдыктар ондон бир бөлүгүн 
алып келбей калганда: «Мени бул боюнча сынап көргүлө»,— 
деп айтканын кылгыла. Кудай аны эске аларын билип, ондукту 
ишеним менен бер.

9. Ондукту кантип билсе болот? Менин негизги эрежем мындай: 
бул салык салынуучу кирешеби?

10. Эгерде бул салык салынуучу киреше болсо, анда мен андан 
ондук берем. Менин бизнесим ондукка тиешеси барбы? 
Кайрадан эле, ага салык салынабы? Мен бизнесимдин дүң 
кирешесине ондук төлөбөйм. Мен өзүмдүн бизнесимден 
каалагандай себем, бирок бул ондук эмес. Эгерде мен 
бизнесимден акчаны бөлүп алсам, анда мен андай учурда 
бизнестен алган нерсенин ондон бир бөлүгүн бөлүп алам.

11.  Эгер мен учурда эч кандай жыйындын мүчөсү болбосомчу? 
Силер жыйын тапмайынча, силерди рухий жактан 
азыктандырган адамга ондукту бере аласыңар. Ооба, көптөгөн 

адамдар өздөрүнүн негизги жыйыны деп, азыркы социалдык 
медианын түз агымдарынын аркасында, алыста жайгашкан 
жыйынды санай алышат. Шаарыңарда Ыйык Китепти жактаган 
жакшы жыйын жок болсо, анда силер алыскы жыйынга ондук 
бере аласыңар. Ошондуктан, көптөгөн айыл тургундары Faith 
Life жыйынын өздөрүнүн үй жыйыны кылып алышкан.

Биз улантабыз.
Теңир мага машайакчылырдын көпчүлүгү ондукту алар эсепти 

төлөп жаткандай беришерин көрсөттү (эгер алар ондукту берсе, 
көпчүлүгү болсо аны да кылбайт). Бул алардын жасап жаткан 
иштерине ишенбей турганын, бирок жөн гана ондук карыз экенин 
билип, аны эсеп сыяктуу төлөп жатканын билдирет.

Ондук берүү жакшы болгону менен, аны дайыма ишеним менен 
берүү сунушталат. Антпесе, силердин курмандыгыңар ишеним 
менен эмес, мыйзамдуу милдеттенүү менен шартталган болуп калат.

Кудайдын ар бир сөзү силерге Кудайдын ниетинин ачылышы 
болсун. Ондук оор жүк эмес, аны берүү да оор болбошу керек. 
Кудай сенден бир нерсе алууга аракет кылбайт, тескерисинче, Ал 
силер үчүн бир нерсе алууга аракет кылып жатат. Биз ондуктун 
пайдасына ишенип, түшүнүп, андан ырахат алышыбыз керек. Ондук 
- бул Кудай биздин булагыбыз деп жарыялоочу баш ийүү акты. Анда 
ондондукту берээрде ишенимде болушубуз керек болгон пайдалар 
так аныкталган. 

Мен ар дайым үй-бүлөлөр жыйынга келгенде эле ондон бир 
бөлүгүн алып жүрүүнү сунуштайм. Ошондой эле, алар жыйынга 
келээрден мурун, алар бул ондукка кол коюп, анын пайдасын жана 
асмандын терезелери ачык экенин, анан да алардын түшүмүнөн 
шайтандын бурулуп кеткенин жарыялоону сунуштайм. Алар ошондой 
эле, шайтан алардан уурдай албастыгын жана алар эмнеге кол салса, 
Ыйсанын атынан ийгиликке жетерин жарыялоого тийиш.

Акырында, ондук жөнүндөгү талкууну Жаңы Келишимдеги 
көз караш менен бүтүрүүгө уруксат эткиле. Ооба, ал жерде ондук 
жөнүндө айтылган! Төмөндө биз мурда окуган үзүндү келтирилген.

Ал Кедорламерди жана аны менен жүргөн падышаларды 
жеңип келе жатканда, «падыша өрөөнү» деп аталган Шабей 
өрөөнүндө Содом падышасы анын алдынан тосуп чыкты. 
Ошондо Шалем падышасы Малки-Седек нан менен шарап 
көтөрүп чыкты. Ал бардыгынан жогору турган Кудайдын ыйык 
кызмат кылуучусу эле. Ал Ыбрамга мындай деп батасын берди: 
«Бардыгынан жогору турган Кудай, асман менен жердин Эгедери 
Ыбрамга батасын берсин, душмандарыңды колуңа салып берген 
бардыгынан жогору турган Кудайга алкыш!» Ошондо Ыбрам ага 
бардык мал-мүлкүнүн ондон бир бөлүгүн берди.

– Башталыш 14:17-20

Эми Эврейлерге жазылган каттын автору ондук жөнүндө эмне деп 
айтканын карап көрөлү.

Малки-Седек – Шалем падышасы жана баарынан 
жогору турган Кудайдын ыйык кызмат кылуучусу. Ал 
падышаларды жеңип кайтып келе жаткан Ыбрайымды 
тосуп чыгып, ага батасын берген. Ошондо Ыбрайым ага 
колунда болгон бардык нерсесинин ондон бир бөлүгүн берген. 
Малки-Седек ысымынын мааниси «Адилдик падышасы» 
болсо, Шалем падышасы «Тынчтык падышасы» дегенди 
билдирет. Малки-Седектин ата-энеси, ата-теги, өмүр 
таржымалы жөнүндө эч нерсе айтылган эмес. Кудайдын 
Уулуна окшогон ал түбөлүккө ыйык кызмат кылуучу болуп 
кала берет. Көрдүңөрбү, ал кандай улуу адам болгон! Түпкү 
атабыз Ыбрайым ага олжосунун ондон бир бөлүгүн берген. 
Лебинин тукумунан чыккан ыйык кызмат кылуучулар 
Кудайдын осуяты боюнча элден, башкача айтканда, өз 
бир туугандарынан, алар да Ыбрайымдан тараганына 
карабастан, ондук алышкан. Ал эми Малки-Седек Леби 
уруусунан чыкпаса да, Ыбрайымдан ондук алган жана 
Кудайдын убадасына ээ болгон ага батасын берген. Бата 
берген адам бата алган адамдан жогору болору талашсыз. 

Бул жерде көзү өтүп кетчү адамдар ондук алып жатат, ал 
жерде болсо тирүү экендиги тууралуу күбөлөндүрүлгөн адам 
алып жатат.

– Эврейлерге 7:1-8

Бул текстте Байыркы Келишимдеги лебилерге карата: «Бул жерде 
көзү өтүп кетчү адамдар ондук алып жатат» деп айтылганына 
көңүл бургула. Анан: «ал жерде болсо тирүү экендиги тууралуу 
күбөлөндүрүлгөн адам» деп жазылган.

Мелкиседек адилдиктин падышасы, тынчтык падышасы болгон, 
энеси да, атасы да жок, өмүрүнүн башталышы да, аягы да жок, Кудайдын 
Уулуна окшогон ал түбөлүккө ыйык кызмат кылуучу болуп кала берет. 
Мелкиседек ошол күнү Ыбрайымдын алдында турган Ыйса Машайак 
эле. Бирок, ал ошол учурда Ыйса катары белгилүү болгон эмес.

Эсиңерде болсо, периште Жусупка ымыркайдын атын төрөлгөндө 
эле Ыйса деп коюуну айткан. Ыйса деген ысым «Куткаруучу» дегенди 
билдирет, ошону менен Ыйсанын аты Анын биз үчүн Ким болушу 
керектигин көрсөтүп турат. Машаяк – бул Ыйсанын фамилиясы эмес. «Ыйса 
Машаяк» деп айтканыбызда, биз түзмө-түз «Майланган Куткаруучу» деп 
жатабыз. Ыйса Ыбрайымдын алдында турганда Ыйса катары таанылган 
эмес, анткени ал учурда бул план шайтандан жашырылган болчу.

Ошондуктан, Мелкиседек деген ысым Анын Ким экенин, адилдиктин 
Падышасы жана тынчтыктын Төрөсү экенин чагылдырган ысым болгон. 
Бирок, Мелкиседек Ыбрайымдын, ага нан менен шарап берип жатканда 
келечегин пайгамбарчылык кылып, анын урпактары менен түзүлө 
турган жаңы келишим (нан, биз үчүн сындырылган Анын денеси жана 
шарап, биз үчүн төгүлгөн Анын каны) жөнүндө, кийинчерээк Башталыш 
китебинин он экинчи бөлүмүндө, Кудайдын Ыбрайымга мураскорлору 
тууралуу берген убадасынын аткарылаарын айткан. 

Ондукка байланыштуу Эврейлер китебинде ондукту азыр «өзүнүн 
тирүү экенин өзү күбөлөндүргөн адам» чогултары айтылат. Азыр 
Өзүнүн тирүү экенинин далилдери бар, Ыйса ондуктарды чогултуп 
жатат! Ал падышалардын Падышасы жана теңирлердин Теңири.

Ошентип, ондук мыйзамы бүгүнкү күндө да колдонуларын 
унутпагыла. Өзгөрүлгөн бир гана нерсе – ыйык кызмат кылуучулар. 
Байыркы Келишимде Леби уруусу Кудайдын иши үчүн ондук 
чогулткан. Бүгүн Ыйса  кызматтагы иштер үчүн (Лебинин эмес, 
Жүйүт уруусунан чыккан, ыйык кызмат кылуунун жаңы тартиби 
орнотулганын көрсөтүп турат) Өзүнүн оторунан ондук чогултууда. 

Албетте, мен Ыйсанын физикалык түрдө бул жерде ондук чогултуп 
жүргөн жери жок экендигин түшүнөм. Бирок, эсиңерде болсун, 
Ыйык Китепте Жыйын – бул Машаяктын Денеси, башкача айтканда, 

бул жерде Анын мыйзамдуу 
инкарнациясы, ошондой эле, биздин 
денебиз бул жерде мыйзамдуу 
инкарнацияны берет деп айтылат. 
Качан биз Анын Жыйынына, Анын 
Денесине бергенде, биз Ыйсага берип 
жатабыз. Байыркы Келишимдеги 
лебилер ошол кезде Кудайдын 
кызматы үчүн ондук чогултушчу, ал 
эми Кудайдын кызматы үчүн азыр 
Жыйын ондук чогултат.

Жыйынтыктап айтканда, ондук 
– бул жашооңордун айланасындагы 

мыйзамдуу тосмо, ал силердин ырыскыңарды уурдаганга шайтанга 
мүмкүнчүлүк бербейт. Ондук өзүнөн өзү эле силердин гүлдөп-өсүшүңөрдүн 
себеби эмес экенин унутпагыла! Силердин жыргалчылыгыңар ушул 
тосмонун ичинде эмне кылып жатканыңар менен аныкталат!

Ондук - бул силердин финансылык жашооңор үчүн маанилүү 
мыйзам. Ошондуктан, мен Кудайдын Падышачылыгынын бул 
маанилүү мыйзамына көп убактымды арнадым.

Ошентип, кийинки жолу силер жыйынга барганыңарда 
жана пастор ондук берүүгө убакыт келди дегенде, кубанычтан 
кыйкырышыңар керек, анткени, эми ондуктун пайдасын билесиңер.

ОНДУК — БУЛ 
ЖАШООҢОРДУН 
АЙЛАНАСЫНДАГЫ 
МЫЙЗАМДУУ ТОСМО, 
АЛ ШАЙТАНГА 
СИЛЕРДИН 
ЫРЫСКЫҢАРДЫ 
УУРДАГАНГА 
МҮМКҮНЧҮЛҮК 
БЕРБЕЙТ.



7 - БӨЛҮМ

СИЛЕРГЕ КАПЧЫК КЕРЕК. 
БИРИНЧИ БӨЛҮК

Менин эң жакын досторумдун бири Питер Мортлок - Жаңы 
Зеландиянын Окленд шаарындагы City Impact жыйынынын пастору. 
Ал укмуштуудай кызмат уюштурган жана Жаңы Зеландиядагы эң чоң 
жыйындардын бирине ээ.

Достугубуздун жылдарында биз Түндүк Америка жана Жаңы 
Зеландия боюнча жыйырмага жакын мотоциклдеги саякаттарды 
жасадык. Акыры ал мени “харлей” сатып алууга мажбур кылды. Мен 
көп жылдар бою “хонда” мотоциклинде жүрдүм, бирок биз саякатка 
чыкканда ал дайыма мен “харлейди” ижарага алуумду талап кылчу. 
Башында, мен “харлейди” менин “хондама” окшоп жактырчу эмесмин, 
бирок эгер силер “харлей” мотоциклдерине кызыкан болсоңор, 
алар бир нече жыл мурун дизайнга чоң өзгөртүүлөрдү киргизгенин 
билесиңер, алар мага жаккан. Ошентип, былтыр Дренда мага жаңы 
“харлей” сатып алды, биз аны менен саякаттаганды жакшы көрөбүз.

Сапарыбызда мен пастор Питер дайыма ийнине булгаары сумка 
илип жүргөнүн байкадым – мен аны капчык дейм. Бир жолу арткы 
чөнтөгүмдөгү капчыгымдын айынан жамбашым ооруп кылгандан 
кийин, мен андан сумка жөнүндө сурадым. Бул талкуу ал менин 
туулган күнүмдө мага ошого окшош белек берүүгө алып келди. 
Бул жерде штаттарда алар Европа жана Жаңы Зеландиядагыдай 
популярдуу эмес, бирок мага жагат.

Көз айнектеримди бир жерге коюп, кайда таштап кеткенимди 

унутуп калгандыктан, дайыма жоготуп алчумун. Бирок, мен 
эркектердин сумкасын же капчыгымды колдоно баштагандан бери, 
бир да жолу жоготкон жокмун. Эми мен айымдар эмне үчүн сумка 
көтөргөндү жакшы көрөрүн жакшы түшүндүм. Ал жерде баары 
кол алдында. Бул укмуштуудай. Мен силерди капчык сатып алууга 
көндүрүүгө аракет кылбайм, бирок бул жөнүндө ойлонуп көрүүнү 
сунуштагым келет.

Ыйсанын бизге капчык алып жүрүүнү айтканын билесиңерби?

Ошондуктан силер: “Эмне жейбиз же эмне ичебиз?” – деп 
ойлонуп, тынчсызданбагыла. Бул дүйнөнүн адамдары ушунун 
баары үчүн түйшүк тартышат. Ал эми силердин бул нерселерге 
муктаж экениңерди Атаңар билет. Кудайдын Падышачылыгын 
бардыгынан көбүрөөк издегиле, ошондо мунун баары силерге 
кошулуп берилет. Кичинекей үйүр, коркпо! Анткени Атаңар 
силерге Падышачылыкты бергиси келет. Мал-мүлкүңөрдү 
сатып, кайыр сыяктуу таратып бергиле. Өзүңөргө эскирбес 
капчык жасагыла, кемибес кенчти ууру жолобос, күбө жебес 
жерде, асманда жыйнагыла. Анткени байлыгыңар кайсы жерде 
болсо, жүрөгүңөр да ошол жерде болот.

– Лука 12:29-34

Менин оюмча, Ыйса мода жөнүндө айткан жок, тескерисинче, 
силер түшүнүшүңөр керек болгон процесс жөнүндө. (Кааласаңар, 
«сумка» деген сөздү «капчык» деген менен алмаштыра алабыз.)

Ыйса силердин казынаңарга жетүүгө мүмкүнчүлүк керек деген 
кабарды жеткирүүгө аракет кылган.

Мисалы, менин банкта миллион долларым болушу мүмкүн, 
бирок мен аны ачып, колдоно албасам, бул мага эч кандай пайда 
алып келбейт, туурабы? Мына ошондуктан да, силер өзүңөр менен 
капчыкты алып жүрөсүңөр - бул силердин активдериңерге кирүү 
чекити болуп эсептелет.

Капчыгыңарды жоготуу – болгон стресстердин эң чоң бири болушу 

мүмкүн. Мындай болбошу үчүн, мен ар дайым колумдан келгендин 
баарын жасайм. Акча салган капчыгым дайыма менин жанымда, 
сумкамда. 

Ыйсанын ушул бир нече сөзүнөн биз акылмандыктын казынасын 
жана Падышачылыктын силердин акчаңарга байланыштуу 
Падышачылыктагы негизги принциптерин табабыз. Биринчиден, 
«кабатыр болбогула» деген сөз кайра-кайра колдонулат. Ыйса бизге 
Кудай биздин эмнеге муктаж экенибиздин бардыгын билерин 
айтып, Анын ырыскысын кантип ала аларыбыз боюнча конкреттүү 
көрсөтмөлөрдү берген.

Ошондуктан силер: “Эмне жейбиз же эмне ичебиз?” – 
деп ойлонуп, тынчсызданбагыла. Бул дүйнөнүн адамдары 
ушунун баары үчүн түйшүк тартышат. Ал эми силердин бул 
нерселерге муктаж экениңерди Атаңар билет. Кудайдын 
Падышачылыгын бардыгынан көбүрөөк издегиле, ошондо 
мунун баары силерге кошулуп берилет.

Ыйса силерге “кабатыр болбогула” деп айтты, анткени, Кудай 
баарын камсыз кылган, Кудай силер эмнеге муктаж экениңерди 
билет. Бирок, андан кийин Ыйса кээ бир көрсөтмөлөрдү кошкон.

Кудайдын Падышачылыгын бардыгынан көбүрөөк издегиле, 
ошондо мунун баары силерге кошулуп берилет.

Ыйса жооп Кудайда бар экенин, бирок мыйзамдуу өтүнүч 
кылуу үчүн, белгилүү бир процесс аткарылышы керектигин айткан. 
Кудайдын жообу бар, БИРОК аны талап кылуудан мурун силер 
Падышачылыктын кандайча иштээрин билишиңер керек.

Ыйса биринчи кезекте Кудайды эмес, Падышачылыкты издөө 
керектигин айтканына көңүл бурсаңар. Менимче, көбүбүз бул аятты 
биринчи кезекте Кудайды издөө буйругу деп чечтик, бирок анда 
антип айтылган эмес. Ыйса муну ачык айткан. Эгер жооп жөн эле 
Кудайды издөө болсо, Ал: «Кудайды издегиле, калганынын баары 

сага кошулат» демек. Кудай силерге эмне керек экенин билет, бирок 
асмандагы нерсе бул жерде, жердеги падышачылыкта мыйзамдуу 
түрдө берилээрден мурун, юридикалык процесс бар.

Кудайдын Падышачылыгы — Падышасы бар мамлекет экенин 
эске сала кетейин. Падышанын бийлиги жана эрки Падышачылыктын 
мыйзамдарын ишке ашыруу аркылуу Падышачылыктын ар бир 
жаранына берилет.

Падышачылык жөнүндөгү мурунку төрт китебимде мен жашоонун, 
ишенимдин жана Падышачылыктын карамагынын аспектилерин 
карап чыгууга убакыт бөлдүм. Неге? Анткени, бул принциптер 
ийгилигиңе жана Падышачылыктын жашоосун түшүнүшүңөр үчүн 
абдан маанилүү. Мен бардык китептеримде Падышачылыктын 
бул негизги компоненттерин карап чыгам, анткени көптөр менин 
жашоомду чындап өзгөрткөн нерсе жөнүндө фундаменталдык 
билимге муктаж болсо, алардын каалаганын ала аларын билем.

Падышачылык кандай иштээрин билишиңер керек!
Бул бөлүмдөгү маалымат “Сенин каржылык төкөрүшүң” 

сериясындагы башка китептеримден алынды. Эгер силер аларды 
окуган болсоңор, анда сегизинчи бөлүмгө өтө берсеңер болот. 
Эгер силер аларды окуй элек болсоңор, же Падышачылыктын ушул 
негизги жана маанилүү принциптери менен таанышкыңар келсе, 
мени менен жетинчи бөлүмдө калгыла.

Юрисдикция маселеси

Жогоруда айткандай, мен шаардан тышкары, Огайо штатындагы 
эң кооз жердин алтымыш акрында жашайм. Башында элүү беш акр 
жерим бар болчу, бирок кошунам мага жанаша жайгашкан жерди 
сатып жиберип, жалпы аянтым алтымыш акрга чейин көбөйдү. 
Биз бул жерде акыркы жыйырма эки жылдан бери ырахаттанып 
жатканыбыз талашсыз. Бугу уулоочу токой, өрдөк уулоо үчүн саз, 
коён менен кыргоол уулоо үчүн жана ошондой эле, квадроцикл 
айдап жүрүү үчүн талааң болсо – бул бакыт.



СИЛЕРГЕ КАПЧЫК КЕРЕК. БИРИНЧИ БӨЛҮК

129

Бирок, менин жеримди жакшылап карасаңар, жеримдин 
периметри боюнча КИРҮҮ ЖОК деген белгилерин табасыңар. 
Бул белгилер адамдар менин жеке мүлкүмдүн чек арасы кайдан 
башталганын билиш үчүн. Огайо штатынын мыйзамы боюнча, 
менин жеримде болууну каалаган адам жеримде болгон учурда аны 
менен жазуу жүзүндөгү макулдугу болушу керек. Эгерде аны менен 
мындай макулдугу жок болсо, бул чек араны бузуу деп аталат жана 
мыйзамга ылайык, ал жерден чыгарылып, ошондой эле, ага айып пул 
салынышы мүмкүн.

Бир сөз менен айтканда...
Силер мыйзамдуу юрисдикцияга ээ болбогон нерсени колдоно 

албайсыңар.
Жогоруда айткандай, менин колум менен күбөлөндүрүлгөн 

жазуу жүзүндөгү макулдук силерге менин жеке мүлкүмө мыйзамдуу 
түрдө кирүүгө мүмкүндүк берет. Эгер кимдир бирөө силерди менин 
аймагымдан токтотуп, эмне үчүн бул жакта жүрөсүн деп сураса, мен сага 
ал жерде аң уулоого уруксат бердим деп жооп берсеңер, бул аздык кылат. 
Мыйзамда кирүү үчүн кол коюлган форма болушу керек деп айтылат.

Акчаңарды талап кылуу үчүн банкка барсаңар, ушундай эле 
жол-жобо аткарылышы керек. Силерден өзүңөрдү тастыктаган 
документти көрсөтүү талап кылынат. Кредиттик картаны бир нерсеге 
төлөө үчүн колдонгонуңарда сатуучу силерден өзүңөрдү тастыктаган 
документти көрсөтүүнү талап кылууга укуктуу. Өзүңөрдү тастыктаган 
документти көрсөтүү силердин эсептерге кирүү үчүн тоскоолдук 
болуп саналбайт; ал силердин мүлкүңөргө кирүү мүмкүнчүлүгүн 
алууга аракет кылган алдамчылардан коргоо үчүн иштелип чыккан.

Ыйса биринчи кезекте Кудайдын Падышачылыгын издөөнү 
буйруганда, ал чындыгында: «Падышачылыктын жараны 
катары мыйзамдуу укуктарыңардын чегинде мыйзамдуу жана 
натыйжалуу иш-аракет кылууну билүү үчүн, Падышалыктын 
мыйзамдарын изилдегиле», — деген. Эмне силерге таандык экенин 
жана ага кантип кирүүгө болорун билип алсаңар, ошондо силерге 
керектүү нерселердин баары болот.

Дагы бир мисал, трасттык фонд менин уулум үчүн кызмат 
кыла алмак. Алар бойго жеткенде, эсеп мыйзамдуу түрдө аларга 
берилмек, мен ага кайсы банкта экендигин айтмакмын, эсептен 
акчаны кантип алууну жана кайрадан эсепке кантип салуу 
керектигинин юридикалык жактарын айтып бермекмин. 

Анын эсеби болгондугуна 
карабай, ал баары бир ага кирүүнүн 
юридикалык жолдорун сактоосу 
керек болмок. 

Айткандарымды кыскача 
түшүндүрө кетейин. Ыйса бизге 
Кудайдын Падышачылыгын 
издегиле деп айтканда, ал 
Падышачылык кандайча иштээрин, 

анын мыйзамдарын жана процесстерин изилдеп, биз мыйзамдуу 
түрдө өзүбүзгө таандык болгон нерсеге ээ болушубузду каалаган. 
Банк эсебинин мисалынан көргөнүбүздөй, силер активге карата 
юридикалык юрисдикцияга ээ болушуңар мүмкүн, бирок аны тескөө 
мүмкүн эмес, анткени силер мындай иш жүзүндө башкарууну 
камсыз кылуу үчүн мыйзамдуу процессти сактабагансыңар. Мисалы, 
банкка барганда үйүңөргө өздүк документиңерди калтырып кеткен 
болсоңор, силердин акчаңар болсо да, эсебиңнрден акча алууга 
уруксат берилбейт.

Кудайдын Падышачылыгында башкаруу маселесин түшүнүү 
Падышачылыкта натыйжалуу иш үчүн зарыл шарт болуп саналат.

Мен ишенем, силер ушуга окшогон окуяны уккан болушуңар 
керек. Атактуу бирөө ооруп калса, ал үчүн сыйынууга чакырышат. 
Миллиондогон адамдар бул адамдын айыгуусу үчүн сыйынууга 
кошулат, бирок баары бир ал өлөт. Эмнеге?

Же кимдир бирөө, сыйнууларга карабай, чоң энеси каза болгонун 
айтып, эмне үчүн экенин билгиси келет. Же кимдир бирөө силерге 
акчаны каржылык муктаждыктар үчүн сепкенин, бирок бир тыйынсыз 
калганын айтып арызданат. Бул суроолорго жооп барбы?

СИЗГЕ ЭМНЕ ТИЕШЕЛҮҮ 
ЭКЕНДИГИН ЖАНА 
АГА КАНТИП ЖЕТҮҮНҮ 
ҮЙРӨНГҮЛӨ. ОШОНДО 
СИЛЕР МУКТАЖ 
БОЛГОНДУН БААРЫНА 
ЭЭ БОЛОСУҢАР.  

Мен жооп берерден мурун келгиле, биз Рух чөйрөсүндө болуп 
жаткан нерселердин бардыгын билбейбиз жана мен да андай билимге 
ээмин деп алдабайм. Бирок, Кудайдын Сөзүнө таянып, кимдир бирөө 
ооруп калса, Ыйса алардын айыгуусу үчүн бааны төлөп койгон деп айта 
алабыз. Биз билебиз, эгерде биз берешен болсок жана берсек, Ыйык 
Китепте сыйлык аларыбыз айтылат. Бирок, күн сайын биз көптөгөн 
адамдардын жашоосунда Кудайдын Сөзү Ыйык Китепте жазылгандай 
иштебей жатканын көрүп турабыз. Буга Кудай күнөөлүүбү?

Эгер силер бул бөлүмдөгү менин ой жүгүртүүмө ээрчисеңер, 
анда жооптун ЖОК экенин табасыңар. Эгерде жок болсо, анда 
көйгөй эмнеде? Анткени, көпчүлүк адамдар трагедияга Кудайды 
күнөөлөшөт. Алар Анын жамандыкты токтотууга кудурети бар 
экенин жана Ал андай кылбаганын билишет, ошондуктан Ал муну 
жасоону тандады деп ойлошот. «Кудай жакшы адамдардын 
башына жамандык келишине жол берет» деген жалган доктрина 
мына ушундан келип чыгат. Адамдар эгер Ал жаман нерсенин 
алдын албаса же кийлигишпесе, ага жол берип коюшу мүмкүн деп 
ишенишет. Бирок, эгер силер Кудай дайыма жакшы жана калп айта 
албайт деген түшүнүккө ээ болсоңор, анда маселе Кудайда эмес, ал 
башка нерседе экенин билип, ага жооп издемексиңер.

Бөлмөгө кирсеңер жана ал жак караңгы болсо, анда силер 
автоматтык түрдө электр энергиясын жеткирүүчүнү күнөөлөбөйсүңөр. 
Жок, силер жандыргычты басасыңар, эгер жарык күйбөсө, 
лампочканы текшересиңер.

Баарынан мурда көйгөй силер тараптан экени жөнүндө 
түшүнүгүңөр бар.

Эгер Кудай эч качан күнөөлүү боло албастыгын, анткени Ал бизге 
Өзүнүн Сөзүн жана батасын берген, алар Анын бизге болгон эркин 
ачып берерин билсеңер, анда силер Кудайга жетүүгө тоскоолдук 
кылган нерсени кылдаттык менен издемексиңер.

Матайда (17:14—23) сүрөттөлгөндөй, шакирттер жинге чалдыккан 
баладан жинди кууп чыгара албаганда ушундай ой жүгүртүүсүн 
көрсөтүшкөн. Алар: «Эмне үчүн Кудай ал жинди чыгарып салууну 

чечти?» дегендин ордуна, алар Ыйсадан: «Эмне үчүн биз аны 
кууп чыга алган жокпуз?» — деп сурашты. Жагдайлар Кудайдын 
Сөзүнө карама-каршы келгендей сезилгенде, бул суроо дароо ой 
жүгүртүүбүздө пайда болушу керек.

Ошентип, дагы бир жолу кайталайм, биз үчүн, биринчиден, 
Кудайдын жакшы экенин, экинчиден, Ал калп айтпай турганын билүү 
маанилүү. Суроолорду берээрде Кудайдын Падышачылыгы кандай 
иштээрин билгиңер келсе, Ыйык Китепти ушинтип окуш керек. Бул 
улуу библиялык окуялар бир себептен улам бар экенин унутпагыла. 
Ыйса силерге бир нерсени көрсөтүүгө аракет кылып жатат.

Дагы бир жолу, Кудайдын Падышачылыгы — бул Падышачылык 
жана ал эч качан өзгөрбөй турган мыйзамдардын жана принциптердин 
негизинде иштейт. Бул принциптерди, мен айткандай, дыйкан 
жер падышачылыгында эгин себүү жана жыйноо мыйзамдарын 
түшүнгөндөй жана гүлдөп-өсүү үчүн пайдалангандай эле үйрөнүп, 
колдонсо болот. Падышачылык ар бир жаранга түшүнүү жана колдонуу 
үчүн берилген мыйзамдардын негизинде иш алып баргандыктан, 
аларды каалаган адам изилдей алат. Кээде бул мыйзамдардын кантип 
иштээрин билүү өтө маанилүү болушу мүмкүн.

Марк менен Ханна биздин жыйынга келишти, алар балалуу 
болууну каалашты. Ар кандай дарыгерлер бир добуштан Ханнага ар 
кандай физиологиялык көйгөйлөрдөн улам анын боюна бүтүп, балалуу 
болушу дээрлик мүмкүн эмес экенин айтышкан. Бирок, Кудайдын 
жакшылыгы жөнүндө угуп жана “Ишенимдеги жашоо” жыйынында 
Падышачылыктын мыйзамдарын изилдеп жүрүп, боюна бүттү. Ханна 
аябай сүйүнгөн. Бирок, көп өтпөй анын ичи катуу ооруй баштады. Оору 
ушунчалык катуу болгондуктан, бир нече жолу эсин да жоготкон.

Дагы бир жолку приступтан кийин Ханна түз эле доктурга 
кайрылды. Бирок, ал ордунда жок болчу, Ханнаны нөөмөттөгү 
дарыгер кабыл алып, көйгөйдү билүү үчүн, УЗИге жөнөттү.

Дарыгердин айтымында, УЗИде чоң кан уюп калган жана тоңуп 
калган түйүлдүк болгон, жүрөктүн согушу угулбайт.

Ал аны эртеси күнү келип, өлүк баланы курсагынан чыгарууга 

чакырган, бирок Ханна баш тарткан. Анын ордуна, анын күйөөсү Марк 
Ханнаны Кудайдын Сөзү жана Кудайдын убадалары менен бекемдеп, 
баланын ден соолугуна болгон ишенимин жоготпоого үндөгөн.

Ал дем алыш күндөрүн жыйында сыйынуу менен өткөргөн жана 
дарыгердин айткандарына карабай, дени сак балалуу болоруна 
ишенген.

Дүйшөмбү күнү ал жеке дарыгерине көрүнүүгө барган. Врач 
дагы бир УЗИ кылды. Ханнанын айтымында, ал бир нече күн мурун 
тартылган сүрөттөргө шилтеме жасап, УЗИ аппаратынын экранын 
карап, шок болду. Дарыгер Ханнага: «Мен бул кызматта иштегениме 
отуз жыл болду жана буга чейин мындайды көргөн эмесмин. Мен 
сүрөттөрдө чоң кан уюп калганын жана жүрөктүн согушу жок экенин 
көрүп турам. Бүгүнкү күндө эч кандай уюп калган кан жок жана бул 
кадимкидей эле бала, тирүү, кемчиликсиз, жүрөгү согуп турат».

Бир нече айдан кийин Ханна дени сак кыз төрөп, анын атын 
Эвелин койгон. Күндөрдүн биринде кызынын ысымынын маанисине 
кызыгып, ал маалымат издеп, бул ысым чындыгында жашоо дегенди 
билдирет экенине таң калган! Мен бул саптарды жазып жатканда, 
Ханна экинчи баласын төрөгөнү жатат.

Бул укмуштуудай окуя, албетте, Кудайдын иши болгон, бирок 
рухий илимпоз катары, сиз азыр ойлонушуңуз керек болгон бир нече 
суроолор бар. Эмне үчүн мындай болду? Ханна Кудайдын сүйүктүү 
адамдарынын бириби? Кудай анын баласын айыктырууну чечкени 
кокустук беле? Бул жоопту талап кылган суроолор.

Кайталап айтам, жөнөкөй машайакчынын көз карашы боюнча, 
бир керемет болду. Бирок, мен адамдарды «керемет» деген сөздүн 
маанисин кайра карап чыгууга чакырам, анткени ал адаттан тыш 
нерсени билдирет. Бирок, Кудайдын Падышачылыгында ал жөн гана 
Падышачылыктын мыйзамынын функциясы болгон.

Эгерде мен ташты ыргытсам, ал жерге кулап калса, “Ва-ай, 
көрдүңөрбү? Таш жаңы эле, жерге кулады! Бул керемет!” – десем, 
силер мени келесоо болуп калган окшойт деп ойлойсуңар. Силер 
мунун керемет экенине макул болбойсуңар, анткени бул жөн гана 

тартылуу мыйзамы экенин билесиңер жана ал ар дайым жана 
бардыгы үчүн бирдей иштейт. Таш дайыма жерге түшөт.

Ошондуктан, рухий илимпоз катары, силер эмне болгонун, бул 
окуяда болгон Падышачылыктын мыйзамын же мыйзамдарын ачып 
бере турган рухий кеңештерди издешиңер керек.

Кээ бир жоопторду табууга жардам бере турган Ыйык Китептеги 
эң чоң окуялардын бири Луканын Катынын сегизинчи бөлүмүндө.

Анткени анын он эки жашар жалгыз кызы өлүм алдында 
жаткан. Ээрчиген элдин көптүгүнөн Ыйса кысылып бара 
жатты. Топ элдин арасында он эки жылдан бери кан кетип, 
азап чегип жүргөн бир аял бар эле. Болгон мүлкүн дарыгерлерге 
жумшаган ал аялды эч бир дарыгер айыктыра алган эмес. 
Аял арт жактан келип, Ыйсанын кийиминин четине колун 
тийгизди. Ошол замат андан кан кетпей калды. Ошондо Ыйса: 
«Мага ким колун тийгизди?» – деди. Бардыгы: «Мен эмесмин», – 
дешкенден кийин, Петир жана Анын жанындагылар: «Устат! Эл 
Сени тегеректеп, кысып турса, “Мага ким колун тийгизди?” – 
дейсиң», – дешти. Бирок Ыйса: «Кимдир бирөө Мага колун 
тийгизди. Анткени Мен Өзүмдөн күч чыкканын сездим», – деди. 
Аял болсо жашырынып кала албасын билип, калтырай басып 
келип, Ыйсанын бутуна жыгылды. Анан бүт элдин алдында Ага 
эмне себептен колун тийгизгенин жана ошол замат айыгып 
калганын айтты. Ыйса ага: «Коркпо, кызым. Сени ишенимиң 
куткарды, тынчтык менен бара бер!» – деди.

– Лука 8:42-48

Бул аңгемеде көп жылдар бою катуу ооруп, айыкпай жүргөн аялды 
көрөбүз. Ал Ыйсага жакындап, Анын кийимине колун тийгизип, 
дароо айыгып кетти. Бул жерде биз бул окуядан үйрөнө турган 
Кудайдын Падышачылыгынын иш-аракети жөнүндө кээ бир абдан 
терең маалыматтар бар, алар бизге керектүү жоопторду табууга 
жардам берет.

Биринчиден, Ыйсанын айланасындагы адамдардын Ага колдору 
тийип атты. Окуяда айтылгандай, Ага жабышып турган эл аны дээрлик 
эзип сала тургандай болчу. Ыйса: «Мага ким колун тийгизди?» — деп 
сураганда, Петир бул суроого таң калды, анткени бардыгы Ага колун 
тийгизишти. Бирок, Ыйса Ыйык Рухтун күчү Андан чыгып жатканын 
сезгендиктен, бул адам Ага башкача тийгенин айтты.

Бул окуяны окугандан кийин токтоп, эмне болгонун ойлонуш 
үчүн, рухуңарда ар кандай сигналдар иштеп кетиши керек. Силердин 
оюңар дароо изилдөө режимине өтүп, көп суроолорду бериши керек. 
Руханий илимпоздор катары биз эмне үчүн башка эч ким эмес, бул 
аял гана айыкканын түшүнүшүбүз керек. Мен ага физикалык жактан 
тийген, ошондой эле ооруп, айыкпай калган көптөгөн адамдар бар 
экенин болжолдой алам. Андыктан, биз: «Эмне үчүн майлоо ошол 
учурда Ага тийгендердин баарына эмес, ушул аялга гана келген?» — 
деп сурашыбыз керек.

Салттуу диний жооп ал айыкты, анткени Ыйса аны айыктырган 
дегенде камтылат. Бирок, Ал аны айыктырдыбы? Ал айыгып кеткенде, 
Ыйса атайылап ага кызмат кылганбы? Ал анын үстүнө колун койдубу? 
Ал ооруга анын денесин таштап кетүүнү буйрудубу? Жооп - жок. 
Чынында, Ыйса анын ал жакта бар экенин билген да эмес. Ага ким 
тийгенин сураш керек болду.

Ошентип, ошол учурда Ыйса аны айыктырууну чечкенби? Дагы 
бир жолу, Ал анын бар экенин билген да эмес. Анда ал кантип айыгып 
калды? Эмне үчүн ал айыгып кетти? Рухий илимпоздор катары, биз 
ал Кудайдын өзгөчө балдарынын бири болгон же Ыйса менен өзгөчө 
мамиледе болгон деген ойду жокко чыгара алабыз, анткени Элчилер 
Китебинде “Кудайда бет карамалык жок” (10:34) деп айтылат.

Ошондой эле Ыйса анын катышуусун билбегендиктен, анын ошол 
күнү айыгуу чечимине Ал эч кандай тиешеси жок деп болжомолдоого 
болот. Биз Анын майлануунун булагы болгонуна макулбуз, бирок Ал 
ошол учурда анын айыгуу чечимине катышкан эмес.

Ыйса анын Падышачылыктын бийлигине жана күчүнө кантип тийге-
нин так айтып  берет. Ал: «Коркпо, кызым. Сени ишенимиң куткарды, 

тынчтык менен бара бер» - деген. Бул сүйлөм бизге биз билишибиз 
керек болгон нерселердин баарын айтып берет жана ал ошол күнү эмне 
үчүн жана кантип айыгып кеткен деген сурообузга жооп берет. Руханий 
илимпоздор катары келгиле, бул окуяны кененирээк карап баштайлы 
жана анын эмне үчүн айыгып кеткендигине байланыштуу кандайдыр 
бир маалымат таба алар-албасыбызды көрөлү.

Биринчиден, Ыйса аны кызым деп атаган, бул анын Ыбрайымдын 
тукумунан болгон Ысрайыл элинин бир бөлүгү экенин билдирет. 
Ыбрайымдын баласы катары ал Ыбрайымга берилген батага жана 
Кудайдын Ыбрайым менен түзгөн келишиминин пайдасына ээ болгон.

Теңир аларга мындай деди: «Эгерде Кудай-Теңириңди уксаң, 
Анын алдында Ага жаккан иштерди жасасаң, Анын осуяттары 
менен мыйзамдарын аткарсаң, анда Мен Мисирдин башына 
салган илдеттердин бирин да сага жолотпойм, анткени Мен 
сени айыктыруучу Те ңирмин». 

– Мисирден чыгуу 15:26

Ошентип, Ыйса аны кызым деп атаганда, бул анын Ыбрайымдын 
Кудай менен түзгөн келишимине кирген бардык нерселерге мыйзамдуу 
түрдө укуктуу экенин билдирген. Бирок, бул чындыктын өзү эле анын 
Ыйсаны кабыл алганынын бирден-бир себеби боло албайт, анткени 
ошол күнү Ага жабышкандардын бардыгы бирдей мыйзамдуу укукка 
ээ болчу. Кудайдын Падышачылыгынын күчү агып кетишине дагы 
бир нерсе себепкер болсо керек. Андан кийин Ыйса бизге анын эмне 
үчүн айыгуу алганынын дагы бир себебин айтат. Чынында, Ыйса анын 
айыгышынын дал ушул себептен болгонун айткан.

Ал ага анын ишеними аны айыктырганын айтты.
Ошентип, азыр биз анын Кудайдан эмне үчүн айыгуу ала алганын 

билебиз. Юридикалык көз караштан алганда, ал Ыбрайымдын кызы 
болгон үчүн мындай кабыл алууга укуктуу болчу, экинчиден, анын 
ишеними бул күчтүн дал ошол учурда анын денесине киришине 
жол ачуучу болгон.

Анын кызы болгондугун силердин үйүңөргө электр зымдарын 
тарткан энергокомпанияга салыштырууга болот. Зымдар бар, 
бирок бул жарык күйөт дегенди билдирбейт. Жарык жанышы үчүн 
которгучту «күйгүзүү» абалына жылдыруу керек.

Демек, бул аял Ыбрайымдын мыйзамдуу тукуму болгондуктан, 
айыгууга мыйзамдуу укугу бар болчу. Бирок, ал жер үстүндө жана өз 
жашоосунда юрисдикцияга ээ болгондуктан, ал бийликти бошотуп 
берүү үчүн которгучту жеке өзү күйгүзүшү керек болчу.

Бирок, бул которгуч кайда жайгашкан? Аны кантип күйгүзүү керек?
Муну түшүнүү үчүн, биз терминдерди аныкташыбыз керек.
Ишеним деген эмне?
Ишеним - бул машайакчылар өтө эркин колдонгон термин. Анан 

мен билип турам, баары болбосо дагы, көбүнчөсү, ишеним эмне 
экенин, эмне үчүн керек экенин, ишенимде экенин кантип билүүнү, 
ишенимге кантип жетүүнү билбейт. Ишеним - бул аялга майлануунун 
агып барып, аны айыктырууга мүмкүндүк берген ачкыч болсо, анда 
биз ишенимге жакшылап карашыбыз керек!

Ишенимдин аныктамасын биз Римдиктерге жазылган Каттын 
төртүнчү бөлүмүнөн табабыз.

Ыбрайым үмүттөнгүдөй эч нерсеси жок болгон учурда да, 
«Сенин тукумуң ушунча көп болот» деп айтылган сөзгө үмүт 
менен ишенгендиктен, көптөгөн элдердин атасы болуп калды.
Жүз жашка жакындап калган Ыбрайым балалуу болуу курагынан 
өтүп кеткенин жана Сааранын бала төрөө курагынан өтүп 
кеткенин көрсө да, ишениминен тайыган эмес. Ишенбестик 
кылып Кудайдын убадасынан шектенген эмес, тескерисинче, 
бекем ишенип, Кудайды даңктаган. Кудайдын Өз убадасын 
аткарууга кудурети жетерине толук ишенген.

– Римдиктерге 4:18-21

Келгиле, бул окуянын жагдайларын карап көрөлү. Ыбрайым 
менен Саара балалуу боло алышпай аткан. Мен алар балалуу болуу 

көйгөйү бар эле, аракет кыла бериш керек дегенден алысмын. 
Айтайын дегеним, алар дээрлик жүз жашта болчу жана баары бүткөн 
болчу. Алардын денеси жаңы адамга өмүр бере алмак эмес, бул 
мүмкүн эмес эле! Ошентсе да, Кудай Ыбрайымга бала берүүнү убада 
кылган, бирок табигый көз карашта бул таптакыр мүмкүн эмес.

Ыйык Китепте айтылган, Ыбрайым табигый далилдердин тескери 
күбөлөндүрүүлөрүнө карабастан, Кудайдын Өзүнүн айткандарын 
аткарууга кудуреттүү экенине толук ишенген. Бул жерде ишенимге 
болгон аныктамабыз: «Кудайдын Өз убадасын аткарууга кудуреттүү 
экенине толук ишенүү».

Мен муну мындайча койдум: “Силердин жүрөгүңөр асман менен 
макулдашууда”. Бул Кудайдын айткандары менен акыл-эс менен 
гана макулдашуу эмес, абсолюттук ишеним.

Ишеним деген эмне экенине биздин аныктама
Силер муну кабыл алгандыгыңарга ынануум үчүн кайталап коюуга 

уруксат бергиле. Ишеним – бул Кудайдын айтканына толук ишенүү! 
Бул биздин жүрөгүбүз жана акылыбыз асман менен шайкеш, 
абсолюттук ишенимде болушу.

Эмне үчүн ишеним керек?
Эмне үчүн Кудай кааласа ооруканада жаткандардын баарын 

айыктыра албайт? Эмне үчүн Ал согуштарды токтото албайт? Эмне 
үчүн Ал бизге Жакшы Кабарды таратуу үчүн периштелерди жибере 
албайт? Силер бул суроолордун баарын укканыңарга ишенем. Жооп: 
Ал кыла албайт дегенде катылган. 

Бул Кудайдын муну кылууга кудурети жетпейт деп айтууга 
болбойт, бирок, Анын муну кылууга укугу жок.

Мен эмне жөнүндө айтып жатканымды түшүнүү үчүн Эврейлерге 
болгон Катка кайрылышыбыз керек.

Бирөө бир жерде мындай деп күбөлөндүргөн экен: «Сен 
унутпагыдай, адам ким? Өзүң келип тургудай, адам баласы ким?» 
Сен аны периштелердин алдында бир аз убакытка эле басынттың. 
Ага урмат менен атак-даңкты таажы кылып кийгиздиң. Аны 

Өз колуң менен жасагандарыңдын үстүнө башчы кылып койдуң. 
Бардыгын бут алдына жыгып, багындырып бердиң». Бардыгын 
Ага багындырып бердиң, Ага багындырылбаган нерсе калган жок, 
бирок баары Ага багындырылганын азырынча көрө элекпиз.

– Эврейлерге 2:6-8

Кудай адамга бул жерге жайгаштырылганда бүт жер жүзүндөгү 
падышачылыкка толук мыйзамдуу юрисдикция берген. Анын 
карамагында болбогон эч нерсе болгон эмес. Ал бул чөйрөнү 
абсолюттук юрисдикция жана бийлик менен башкарган. Анын башкаруу 
жөндөмдүүлүгү жана ыйгарым укуктары аны бул жерге жайгаштырган 
өкмөт тарабынан бекемделген. Негизи, ал жерди Кудайдын 
Падышачылыгынан берилген ыйгарым укуктар менен башкарган. Ал 
Кудайдын даңкын, майланууну жана ага берилген кадыр-баркты же 
бийликти билдирген ушул падышачылыктын таажысын кийген.

Албетте, ал чыныгы таажы кийген эмес, бирок баары бир таажыга 
тиешелүү мааниде таажы бар болчу. Бул кандай экенин жакшы түшүнүү 
үчүн, чыныгы падыша жөнүндө ойлонуп көргүлө. Ал карапайым 
адам болсо да, анын табиятында эч кандай реалдуу күч болбосо 
да, таажы киет, демек ал өзүн гана эмес, бүтүндөй падышачылыкты 
жана өкмөттү билдирет. Анын сөздөрү ал өкүлү болгон өкмөттүн 
жана падышачылыктын толук күчү жана ресурстары менен 
бекемделгендиктен гана күчкө ээ.

Жол кызматчысын эстесек, 
чиркегичи бар чоң жүк ташуучу 
унааны токтотуп: «Мыйзамдын 
атынан токтогула!» дей алат.

Ооба, жүк ташуучу унаа адамдан 
алда канча чоң, ал эми жалгыз адам 
жүк ташуучу унаага тең келе албайт, 
бирок жүк ташуучу унаа адамдын 
алдында эмес, өкмөттүн өкүлү деп 
тагынган төш белгисинин алдына 

ЭРКЕК ЖЕ АЯЛ 
ЖҮРӨГҮНДӨ АСМАН 
АЙТЫП ЖАТКАН 
ИШЕНИМ ДЕП 
АТАЛГАН АБСОЛЮТТУК 
ЫНАНУУНУ КАБЫЛ 
АЛМАЙЫНЧА, 
ЖЕРДЕ АСМАН 
ЮРИСДИКЦИЯГА ЭЭ 
БОЛО АЛБАЙТ. 

токтойт. Мындайда өкмөт мамлекеттик төш белги тагынган адамдан бир 
топ чоң. Жүк ташуучу унаанын айдоочусу адамдан эмес, бул адам өкүлү 
болгон өкмөттөн коркуп, унаасын токтотууга мажбур болот. Бул жерде 
да ушундай болуп жатат. Адам ата жер жүзүндөгү падышачылыкта 
жаратылгандардын баарын башкарган. Таажы менен чагылдырылган 
даңк жана урмат Кудайдын бийлиги жана үстөмдүгү, адамга анын 
сөздөрү Кудайдын Падышачылыгынын атынан айтылгандай маанилүү 
экенине ынандырган. 

Асман – Теңирдин асманы, ал эми жерди Ал адам баласына 
берген.

– Забур 113:24

Адамдын жер үстүндөгү юрисдикциясынын бул принциби 
падышачылыктын мыйзамын түшүнүү үчүн, өзгөчө Кудайга берилген 
кырдаалда мыйзамдуу юрисдикцияга ээ болушу үчүн, ишенимдин 
зарылдыгын түшүнүү үчүн абдан маанилүү.

Ыйса болсо аларга: «Пайгамбарды өз жеринде, өзүнүн 
туугандарынын арасында, өз үйүндө гана сыйлабайт», – деди. 
Ыйса бул жерде кээ бир эле оорулуулардын үстүнө колун коюп, 
аларды айыктыргандан башка эч кандай керемет көрсөткөн 
жок. Элдин ишенбестигине таң калды. Анан тегеректеги 
айыл-кыштактарды кыдырып, элди окутту.

– Марк 6:4-6

Көчөдө жүргөндөрдөн Ыйса керемет көрсөтө алабы деп сурасам, 
алар «ооба» деп жооп бериши мүмкүн. Эгерде мен Ыйык Китепте 
Ыйса аракет кылган, бирок кереметтерди жасай албаган үзүндү 
барбы деп сурасам, алар эмне деп жооп беришет?

Силерди ишендирип коёюн, алар мага Ыйык Китепте андай жер 
жок деп айтышат. Бирок, ошого карабастан, силер азыр эле алардын 
бирин окудуңар. Ыйса аларды айыктыра алган жок. Руханий 
окумуштуу катары мен мунун себебин билгим келет.

Жооп жөнөкөй эле. Ал кыла алган жок, эми силер, эмне үчүн экенин 
билесиңер. Себеби, алардын ишеними жок болчу, бул асман менен 
эч кандай келишим жок дегенди билдирет, башкача айтканда, бул 
жагдайда асман эч кандай мыйзамдуу юрисдикцияга ээ болгон эмес.

Биз ачып бергендерибизди так түшүнүп атканыңарга ынангыла.
Асман эркектин же аялдын жүрөгүндө асман айтып жаткан 

ИШЕНИМ деп аталган абсалюттук ынанууну кабыл алмайынча,  
жерде эч кандай юрисдикцияга ээ боло албайт. 

Жогорудагы мисалдагыдай эле, силер тааныган адам ооруп жатат 
жана ал дүйнөгө таанымал адам деп коёлу. Миллиондогон адамдар 
ал үчүн сыйынууну суранышкан, алар муну кылышкан, бирок ал 
баары бир каза болгон. Кудайдын Сөзү жалган болгонбу? Жок. Бул 
мүмкүн эмес. Демек, жоопту башка жактан издөө керек.

Бутпарастарга окшоп ашык сөздөрдү айтып сыйынбагыла. 
Себеби алар: “Көп сүйлөсөк, сыйынуубуз угулат”, – деп 
ойлошот Ошондуктан алардай болбогула, анткени эмнеге 
муктаж экениңерди Атаңар сурай элегиңерде эле билет.       

– Матай 6:7,8

Көптөгөн адамдар канчалык көп эл сыйынса, Кудайдын угуп, жардам 
берүү мүмкүнчүлүгү ошончолук көп болот деп ишенишет. Бул такыр 
туура эмес экенин түшүнүү үчүн, биз силерге бул жөнүндө жетиштүү 
айтып бердик деп үмүттөнөм. Ал эми ишеним болгон эмес дегенибизде, 
эң биринчи Кудайдын кереметине муктаж болгон адамдын ишеними 
жөнүндө айтып атабыз. Силер Марктын Жакшы Кабарынын алтынчы 
бөлүмдөгү окуясында Ыйсада ишеним толуп турган, бирок Ал аларды 
айыктыра албаганына макул болушуңар керек.

Ошондуктан, эгер сиз экөөбүз миллиондогон адамдар сыйынып 
жаткан оорулуу дос жөнүндө сөз кылсак, мен сизден: «Ал (оорулуу 
дос) эмне дейт?» деп сурайт элем.

Жыйырма миллиард адам бирөө үчүн сыйынса да, бирок оорулуу 
өлөм десе, ал өлөт.

Дагы бир жолу, биз Марктын Жакшы Кабарындагы алтынчы 
бөлүмүндөгү окуган мисалыбызды карап көрөлү. Биз Ыйсанын 
айыктыруу үчүн ишеними бар экенин билебиз, бирок ишеними жок 
адамдар үчүн Ал эч нерсе кыла алмак эмес.

Мага дайыма чоң ата, чоң энеси же туугандары ооруп жатканын 
айтып, алар үчүн сыйынып жатабыз, бирок эч нерсе болбой атат деп 
арызданышат. Мен дайыма сурайм: “Чоң энеңер эмне дейт? Чоң 
атаңар эмне дейт? Ал жерде ишеним барбы?

Билесиңерби, силерде башка адамдын үстүнөн рухий күчүңөр 
жок. Силер ага кызмат кылсаңар болот, бирок ал өзү катышышы 
керек. Ошондуктан, мен адамдарга айтаарым, эгер алар кызматтын 
натыйжасына ээ болгусу келсе, эмне кылышы керек, адегенде 
көрүнүштү өзгөртүү керек. Мен оорулуу адамдын өз абалынан көргөн 
көрүнүшүн айтып жатам. Мен бул көрүнүштүн өлүмдөн жашоого 
өзгөрүшүн каалайм.

Бул окуялар тууралуу Жакан өзүнүн шакирттеринен кабар-
дар болду Ошондо ал эки шакиртин чакырып алып, «Келе тур-
ган Сенсиңби же башканы күтүшүбүз керекпи?» – деп суратыш 
үчүн, Ыйсага жиберди. Алар Ыйсага келишип: «Бизди чөмүл-
дүрүүчү Жакан жиберди. Ал Сенден: “Келе турган Сенсиңби же 
башканы күтүшүбүз керекпи?” – деп сурап жатат», – дешти. 
Ал учурда Ыйса көптөрдү оору-кеселдеринен айыктырып, жин-
дерден бошотуп, көптөгөн сокурлардын көзүн ачкан эле. Ыйса 
Жакандын шакирттерине: «Укканыңар менен көргөнүңөрдү 
Жаканга айтып баргыла: сокурлар көрүп, майыптар басып, пес 
оорулуулар айыгып, дүлөйлөр угуп, өлгөндөр тирилип жаты-
шат, жакырларга Жакшы Кабар таратылып жатат.

– Лука7:18-22

Ыйсанын Ыйык Жазууга кайрылбаганына көңүл бурсаңар. Ал: 
«Артка барып, Жазуунун бул же тигил жерин Жаканга айтып бергиле»,- 
деп айтса болмок. Бирок жок, Ал аларга Кудайдын Падышачылыгында 
болгон бардык жакшы нерселер жөнүндө айтып берди.

Досуңарга же үй-бүлө мүчөсүнө жардам берүү үчүн, силер да 
ошондой кылышыңар керек. Оорулуу досуңарга Ыйса башка бирөөнү 
айыктырган окуяны айтып бергиле. Мүмкүн болсо, анын денесине 
таасир эткен дарттан айыгып кеткен адам жөнүндө айтып бергиле. Бул 
сүрөт-элес досуңарды шыктандырып, үмүттөндүрөт. Үмүт ар дайым 
кандайдыр бир мисалды алып жүрөт, силер досуңңардын бул көрүнүштү 
көрүшүн, анын оорусуна даба бар экенин көрүшүн каалайсыңар.

Досуңар айыгууга мүмкүн экенин көргөндө, ал силерден кантип 
айыгат деп сурайт. Бул силер күткөн учур. Насааттын ордуна, 
ал азыр Кудайдын Сөзүнө жана Кудайдын Падышачылыгынын 
принциптерине байланыштуу көрсөтмөлөрдү алууга ачык болуп 
калды. Эгер ал дагы эле жогорудан төрөлө элек болсо, адегенде аны 
Кудайдын Падышачылыгына алып келишиңер керек. Анан Ыйык 
Жазуудагы айыктыруу жөнүндө айтылган жерлерин түшүндүрүп 
берүүгө бир аз убакыт бөлүүгө туура келет. Мүмкүн болсо, сөзүңөрдү 
бекемдөө үчүн ага материалды калтырсаңар болот. Бул аракеттердин 
натыйжасында, жүздөгөн адамдардын ар кандай оорулардан 
айыгып, эркиндикке чыгышын көрүп жатабыз.

Башка нерселер менен катар, мен оорулуулар үчүн сыйынгандан 
мурун, алар эмне үчүн биз сыйынганда айыгат деп ойлошот деп 
сурайм. Мен алардын ишеними иш катары сыйынууга эмес, Ыйык 
Жазууга байланыштуу болушун каалайм.

Эми биз ишеним деген эмне экенин билебиз - бул асман менен 
келишим, качан силердин жүрөгүңөр Кудайдын айтканына толук 
ишегенде болот. Ошондой эле, биз Кудайга асман менен макул 
болгон адам аркылуу жерде мыйзамдуу бийлик берилүү үчүн 
ишенимдин зарыл экенин түшүнөбүз.

Кантип ишенимге ээ боло алабыз?

Демек, ишеним уккан сөз аркылуу пайда болот, ал эми уга 
турган сөз – Кудайдын сөзү.

– Римдиктерге 10:17

Кудай Сөзүн угуу менен ишеним кантип пайда болот? Бул кандай 
процесс? Адамдын рухунда ишеним өрчүшү үчүн, Сөздү угуу 
жетиштүүбү?

Ишеним кантип келерин жана Римдиктер (10:17) эмне жөнүндө 
айткандыгын түшүнүү үчүн, Марктын Жакшы Кабарынын төртүнчү 
бөлүмүнө кайрылсак болот. Мен ар дайым айтам, эгер силер Ыйык 
Китебиңерди асманга ыргытсаңар, ал Марктын Жакшы Кабарынын 
төртүнчү бөлүмүндө ачылып калышы керек – ал ошончо маанилүү!

Марктын Жакшы Кабарындагы (4:13 тө) Ыйса бул бөлүмдө 
эмнени окутуп жатканын түшүнбөсөңөр, анда Ыйык Китептеги башка 
мисалдардын бирин да түшүнө албайсыңар деп айткан. Мен бул 
абдан маанилүү деп айтаар элем! Бул бөлүм эмне үчүн мынчалык 
маанилүү? Анткени, ал бизге асмандын жердеги чөйрө менен 
кандай байланышы бар, алар кантип юрисдикцияга ээ жана ал кайда 
болоорун айтып берет. Жашооңор үчүн бул бөлүмдүн баары эмне 
жөнүндө экенин билүүдөн өткөн маанилүү эч нерсе жок.

Бул бөлүмдө Ыйса бизге ишенимдин адамдын рухунда кантип 
жарала тургандыгы жөнүндө үч мисал айтып берет, бул, силер 
билгендей, жердеги асмандын мыйзамдуу иштеши үчүн зарыл шарт. 
Бул бөлүмдөгү үч окуя - себүүчү жөнүндөгү аңгеме, үрөн чачкан адам 
жөнүндөгү аңгеме жана кычы данынын аңгемеси.

Марктын Жакшы Кабарындагы төртүнчү бөлүмдөгү Ыйса айткан 
экинчи окуядан баштайлы, үрөндөрдү чачкан адамдын окуясы.

Түнкүсүн уктайт, күндүзү турат, үрөндүн кантип өнүп-
өскөнүн билбейт. Анткени жер өзү түшүм берет: адегенде 
сабакты, андан кийин машакты өстүрүп чыгарып, акырында 
машакты данга толтурат. Эгин бышып, оруу-жыюу маалы 
келгенде, ал токтоосуз орок салат».

– Марк 4:26-29

Биринчиден, биз терминдерди аныкташыбыз керек. Ыйса айтып 
жаткан үрөн деген эмне жана жер деген эмне? Ыйса чындыгында 
бул эки терминди ошол эле бөлүмдөгү себүүчү жөнүндөгү мурунку 
мисалда аныктайт.

Үрөн - бул Кудайдын Сөзү, ал эми жер — адамдын жүрөгү, же 
анын руху. Демек, бул мисалда Ыйса адам өз жүрөгүнө Кудайдын 
Сөзүн чачат деп айтат. Анан топурак, же адамдын жүрөгү өзүнөн өзү 
ишенимди, же асман менен макулдашууну жаратып баштайт. Бул 
силердин адамдык рухуңардын табигый процесси жана функциясы. 
Ал силер салган нерсени өнүктүрөт.

Мен улантаардан мурун, силер биздин ишеним аныктамабызды 
эстеп алганыңар абдан маанилүү. Асманда айтылгандарга толук 
ишенген эркектин же аялдын жүрөгү.

Бул жерде эстен чыгарбоо керек, асман менен макул болуу 
Кудайдын Сөзү менен акыл-эс менен макул болуу менен бирдей 
эмес. Ыйык Китепте Ыбрайымдын толук ишенгени айтылат. Толук 
ишеним кандай көрүнөрү жана сезилери жөнүндө так түшүнүк алууга 
жардам берүүм үчүн, келгиле, мен силерге Нью-Йорктогу Эмпайр 
Стейт Билдингдин чокусунан секирип кеткиле деп айттым деп коёлу.

Силерди сынап көрүүгө көндүрүү үчүн, колуңарды катуу шилтеп 
койсоңор, жерге аман-эсен түшөсүңөр дедим. Силер менин бетиме 
күлмөксүңөр, анткени силер өзүңөр менен эмне болорун билесиңер. 
Силер жыйынтыкка толук ишенесиңер. Толугу менен ишенүү 
деген ушуну билдирет. Силер ынанганыңарды билесиңер, башка 
варианттар жок. Секирсеңер өлөсүңөр.

Келгиле, башка жагдайды карап көрөлү да аны менен силер 
канткениңерди көрөлү. Силердин денеңерде абдан байкаларлык, 
чоң өсүү бар дейли, дарыгер силердин жашооңорго бир айга жакын 
калды деп айтты: силерде рак бар. Анын үстүнө, дарыгер силердеги 
рак түрү өтө сейрек кездешет, мындай диагноз менен аман кала 
турган бир дагы адам жок дейт.

Эми 1 Петир (2:24) тө эмне деп жазылганын билесиңер дейли.

Күнөөдөн арылып, адил жашашыбыз үчүн, Ал биздин 
күнөөлөрүбүздү Өзүнүн денеси менен жыгачка көтөрүп 
чыкты. Силер Анын жарааты менен айыктыңар.

– 1 Петир 2:24

Ыйык Жазуу бизге жооп берип атат, бирок сен экөөбүздүн 
олуттуу көйгөйүбүз бар. Биз караңгылыктын чөйрөсүндө, ыпластык 
менен өлүмдүн курчоосунда чоңойдук. Биз коркуу чөйрөсүндө 
чоңойдук, коркуу эмне десе толук ынандык. Ошентип, жогорудагы 
мисалда бизге рак өлүмгө алып келери үйрөтүлгөн. Ар бир массалык 
маалымат каражаттарында мунун чын экенине далилдерди алабыз. 
Анда макулдугубузду кантип өзгөртөбүз? Канткенде биз Кудайдын 
айткандарына толук ишене алабыз? Чынында, биз өзүбүз жасай 
албайбыз. Бирок, Кудайдын Сөзү тирүү жана күчкө толгон, эгер 
силер аны рухка жайгаштырсаңар, анда рух менен Сөз асмандын 
айткандарына макулдукту чыгара баштайт.

Түнкүсүн уктайт, күндүзү турат, үрөндүн кантип өнүп-
өскөнүн билбейт. Анткени жер өзү түшүм берет: адегенде 
сабакты, андан кийин машакты өстүрүп чыгарып, акырында 
машакты данга толтурат. Эгин бышып, оруу-жыюу маалы 
келгенде, ал токтоосуз орок салат».

– Марк 4:26-29

Топурак (силердин жүрөгүңөр) өзү макулдукту жаратат. Байкасаңар, 
силер өзүңөр ишеним үчүн сыйына албайсыңар, бул силердин 
жүрөгүңөрдүн жана Сөздүн милдети. Бул текстти карап, биз жүрөгүбүздүн 
асманга дал келиши процесс, ал көз ирмемдик эмес экенин көрөбүз. 
Бул мисалдан көрүнүп тургандай, алгач жүрөгүбүз Сөздү кабыл алганда, 
чөптүн талы же жаңы отургузулган көчөт өскөндөй, ишеним өсө баштайт. 
Андан кийин өсүүсүн улантып, сабагы болуп, анан башты түзөт. Башы - 
урук же мөмө пайда боло баштаган жер. Өсүмдүктүн жашоосунун бул 
этабында дагы эле жегенге эч нерсеңер жок. Өсүмдүк али жетилген, 
бышкан мөмө бере элек, бирок ал өсүп жатат.

Кудайдын Сөзү да ошондой. Ишеним өсүп жатканда, физикалык 
дүйнөдө эч кандай көзгө көрүнөрлүк өзгөрүүлөр жок. Азырынча 
келишим жок, бирок өсүмдүк чындап өсүп жатат, ишеним чындап 
бекемделип жатат жана келишим чындап ишке ашат деп ишенип 

койгула. Ыйса андан ары баштагы үрөн толук бышканда же толгондо, 
оруу-жыюу келерин, макулдашуу бар экенин, эми ишеним бар 
экенин түшүндүрөт.

Жерге урук сепкенде ал өнүп, өсө баштайт, бирок мөмөсү али 
жок. Өсүмдүк туура чөйрөдө болсо дагы өсө берет жана жетилгенде 
мөмө берет.

Силер жүгөрү өстүрүп жатасыңар дейли. Жүгөрү сыртка 
чыгып, бирок адегенде жегенге боло турган бышкан мөмөсү жок 
кичинекей энелик болот. Бирок, мезгил өткөн сайын жүгөрү бышып 
жетилет. Муну түшүнүү керек! Жерге эгилген жүгөрү данына жүгөрү 
энелигиндеги жүгөрүнүн даны дал келген учурда, алардын ортосунда 
макулдашуу бар.

Өсүмдүктүн башындагы үрөн бышып жетилгенде, ал так эле – ТАК 
эле - себилген үрөнгө оп-окшош болот.

Жүгөрү эгип көргүлө жана бышкан урук силер сепкен үрөнгө дал 
келет. Алар окшош. Алардын көрүнүшү жана даамы бирдей болот, 
силер аларды айырмалай  албайсыңар.

Мага Ыйсанын сөздөрүн башкача кылып айтып бергенге уруксат 
бергиле. Кудайдын Сөзүн укканда (Рим. 10:17ни карагыла), биз 
чындыгында Кудайдын Сөзүн рухий элибизге, жүрөгүбүзгө себип 
жатабыз. Эгерде биз бул Сөздү жүрөгүбүздө сактасак, ал өсүп-жетилип, 
жетилгенден кийин биздин жүрөгүбүз асмандын айткандарына толук 
ишенет. Асман менен жер дал келет жана асманга азыр толук ишенген 
адам аркылуу жердеги чөйрөдө юридикалык юрисдикция берилет. 
Биздин ойлорубуз жана ишенимдерибиз асмандын толук ишеними 
менен айткандарына дал келет. Бул психикалык нерсе эмес. Эми бул 
биз чындап ишенген нерсеге айланды, ошол эле ишеним менен, таш 
кулап түшсө, ал жерге кулайт деп ишенебиз. Асман Сөздү жердеги 
падышачылыкка себет, ал жерде макулдашууга жана Кудайдын 
эркине ээ болот. Асман айыккансыңар десе, анда ал Сөз жүрөгүңөрдө 
бышып жетилгенде, асмандын айтканын гана көрөсүңөр. Мындан 
ары коркуу жок. Көзүңөрдү жумганда, айыкканыңарды көрөсүңөр! 
Ошондуктан, Эврейлерге жазылган катта:

Ишеним – бул үмүттөнүп күтүп жаткан нерсенин ишке 
ашарынан шектенбөө жана көрүнбөгөн нерсеге бекем ишенүү.

– Эврейлерге 11:1

Мүмкүн силер аны физикалык дүйнөдө көрө элексиңер, бирок 
силер аны рухуңарда көрөсүңөр жана бул, аны колуңарда кармап 
тургандай реалдуу. Бул келишим ишеним деп аталат жана ишеним 
бул көрүнүштүн жердеги падышачылыкта, силердин жашооңордо 
ишке ашуусуна себеп болот!

Бирок, күтө тургула, Марктын Жакшы Кабарынын төртүнчү 
бөлүмү муну менен эле бүтпөйт. Ыйса бизге жүрөктөр асман 
менен макулдашууга келгенден кийин жана аларда ишеним пайда 
болоорун айткандан кийин, бул түшүмдү кантип жыйноо боюнча 
көрсөтмөлөрдү берет.

Эгин бышып, оруу-жыюу маалы келгенде, ал токтоосуз 
орок салат.

– Марк: 4:29

Байкасаңар, ишеним болуп туруп, жүрөк асман менен 
макулдашууда болсо да, дагы эле эч нерсе болбой атат. Эмнеге? Биз 
буга чейин айтып келгендей, силер бул жерде, жер падышачылыгында 
мыйзамдуу юрисдикцияга ээсиңер.

Луканын Жакшы Кабарындагы сегизинчи бөлүмдөгү кансырап 
жаткан аял жөнүндө болгон талкуубуз эсиңердеби? Ыйсанын: 
«Кызым, ишенимиң сени айыктырды» деген сөздөрү эсиңердеби? 
Ошондо мен силерге кыздын асман алдында мыйзамдуу орду бар 
экенин, ал Ыбрайымдын кызы болгондуктан, анын мыйзамдуу 
укуктары бар экенин айттым. Мен муну силердин үйүңөргө электр 
зымдары кошулганына салыштырдым. Электр жарыгы бар, бирок 
жарыкты өзүңөр күйгүзүшүңөр керек. Бул ошол эле нерсе. Ишеним 
болгондо, энергия бар, бирок азырынча эч нерсе болбойт, анткени 
силер которгучту күйгүзүшүңөр керек.

Силер бул жерде, жер үстүндөгү падышачылыкта Кудайдын 
Падышачылыгынын күчүн бошотушуңар керек, анткени силер гана, 
мыйзамдуу түрдө муну кыла аласыңар. Римдиктерде айтылгандай, 
ушул принцип аркылуу куткарылдыңар.

Себеби адам чын жүрөгү менен ишенүү аркылуу акталат, 
оозу менен ачык таануу аркылуу куткарылат.

– Римдиктерге 10:10

Жүрөк менен адам Сөзгө ишенет жана негизге ээ болот. 
Негиздөө – мыйзамдын аткарылышын билдирген юридикалык 
термин. Демек, эркектин же аялдын жүрөгү асман менен шайкеш 
болгондо, алар асмандын айткандарына ишенишсе, алардын асман 
менен жер алдында негизи бар. Эми асман алардын жашоосуна, 
алардын жашоосу аркылуу, Кудайдын Падышачылыгынын атынан 
жерге таасир этүү укугуна ээ. Бирок, таң калыштуусу, азыр баары 
мыйзамдуу болуп, алар ишенимдүү болсо да, эч нерсе болбой жатат. 
«Бирок, Гэри, эгер мен ишенимде болсом, анда ал асманга бул жерде 
мыйзамдуу түрдө юрисдикция берет деп ойлогом”. Ырас, бирок 
кимдир бирөө бул жерде ишеним бар кезде асмандагы күчтөрдү 
колдонууга уруксат бериши керек. Келгиле, Ыйык Жазууга дагы бир 
жолу кайрылалы.

Себеби адам чын жүрөгү менен ишенүү аркылуу акталат, 
оозу менен ачык таануу аркылуу куткарылат.

– Римдиктерге 10:10

Ишеним тапкандан кийин, же негиз алгандан кийин, асман 
жерге кирүүгө укуктуу, бирок көңүл бурсаңар, андан ары куткарылуу 
үчүн ооз менен айтылат деп жазылган. Силер эки бөлүктү көрүп 
жатасыңарбы? Асман Сөздү жүрөгүңөргө алып келет, ал жердеги 
падышачылыкта макулдашууну жаратат. Андан кийин, келишимге 
же ишенимге жетишилгенде, силер ошол келишим боюнча иш-

аракет кылышыңар керек жана асмандын айтканын чындап алуу 
үчүн, силердин абалыңарда асмандын күчүн колдонууга уруксат 
беришиңер керек.

Ыйык Жазуудагы мисалыбызда 
Марк (4:29) да оруу-жыюу убагы 
келгенде, адам (жердеги) орок 
алаары айтылат. Ал ишеним пайда 
болору менен, Кудайдын Сөзүнө 
ылайык иш-аракет кылып, бул 
түшүмдү чындап алышы керек.

Мага бир азга артка кайрылып, Марктын Жакшы Кабарынын 
төртүнчү бөлүгүндөгү орок жөнүндө айтып бергенге уруксат бергиле. 
Менин оюмча, жыйындар дүйнөсүнүн көпчүлүгү орокту кантип 
колдонууну үйрөтүшкөн эмес, башкача айтканда, алар керектүү 
түшүмдү кантип оруп-жыйноо боюнча үйрөтүлгөн эмес. Теңир мага 
Кудайдын Падышачылыгы кандай иштээрин үйрөтө баштаганга 
чейин, мен да муну билген эмесмин. Падышачылыктагы бул өтө 
маанилүү процесс тууралуу менин биринчи ачылышым көп жылдар 
мурун Атлантадагы жыйынга шаршемби күнү кечки кызматка 
чакырылганда болду.

Жыйын анча чоң эмес, бирок бул мага ылайыктуу эле болчу. Мен 
адамдарды Кудайдын Падышачылыгы жөнүндө окутууну жакшы 
көрчүмүн. Мен жыйынга келгенде эшиктери кулпуланып, эч ким жок 
экени кызыктай көрүндү. Кызматтын башталышына он мүнөт калды.

Артымдан жүк ташуучу унаанын катуу үнүн угуп, артка бурулуп, 
эски жүк ташуучу унаа жыйындын аймагына кирип келатканын 
көрдүм. Буга эч кандай маани берген деле жокмун, анткени мен 
Атлантанын борборунда болгом.

Күтүп отурсам, имараттын артынан бир киши чыгып, өзүн 
пастормун деп тааныштырды. Ал кечиккени үчүн кечирим сурап, 
иштебей калган эски жүк ташуучу унаасына нааразы болду. Анын 
айтымында, муфта иштен чыгып, унаааны дөңдөн ылдый жылдырып 
от алдырууга туура келгенин, кээде жүк ташуучу унаа такыр иштебей, 

ИШЕНИМ ТАПКАНДАН 
КИЙИН ЖЕ НЕГИЗ 
АЛГАНДАН КИЙИН, 
АСМАН ЖЕРГЕ КИРҮҮГӨ 
УКУКТУУ

жыйынга беш миль жөө барууга аргасыз экенин айтып берди.
Мен бир аз таң калганымды моюнга алышым керек. Андан ары 

ал бул жыйын чынында эле биринчи кезекте социалдык кызмат 
болгонун жана бул жерде ал ай сайын миңдеген адамдарды, адатта 
айына он миңден ашык адамды тамактандырарын түшүндүрдү.

Пастор айтып берген сайын, мен ого бетер капаландым. Мына 
ай сайын он миң кишини баккан Кудайдын кишисинин жада калса, 
жакшыраак унаасы да жокпу? Мен ага кам көрө алмакмын. Мен ага 
белекке бере турган жаңы жыйырма миң миль жүргөн унаам бар эле.

Мен ага планымды айтып, кызматкерлеримдин бирин унаа менен 
Атлантага жөнөтөөрүмдү айттым. Ал, албетте, кубанды. Ошол кечти 
мен ага жана анын момун оторуна Кудайдын Падышачылыгын жана 
анын акчага карата кандайча иштээрин үйрөтүү менен өткөрдүм. Мен 
алардын Кудайдын Падышачылыгы ушунчалык муктаж болгондорго 
кандай экенин көрсөтө баштаганынын маанилүүлүгүн түшүндүм.

Үйгө кайтып келип, унаамды Атлантага алып баруу жөнүндө 
сүйлөшүп койдум. Кызматкерим унааны алганы келгенде, мен 
асманда рухий келишим түзүп жатканымды билдим. Мен бул унааны 
Кудайдын Падышачылыгына берүү менен, эгер мага керек болсо, 
Кудай мага дагы унаа берерине ишене аларымды билчүмүн.

Мен анчалык деле унаа сүйүүчү эмесмин, башкача айтканда, 
унаалар менен ашыкча алек эмесмин. Кээ бир адамдар ошондой 
болушат, бирок мен андай эмесмин. Кызматкерим алып кеткени 
келгенде, мен бул машинага колумду коюп: “Ата, мен бул унааны 
Атланта кызматына берип жатам. Мен аны үрөндөй себип, кайра... 
алаарыма ишенем.  «Кандай унаа алам деп таба албадым. Ошондо 
мен: «Бул боюнча Сен менен дагы байланышам!»- дедим.

Кийинки бир нече ай бою мен унаа жөнүндө көп ойлонгон 
эмесмин, бирок бир күнү эртең менен Дрендадан кандай машинеси 
болгонун каалайт экенин сурадым. Бир аз ойлонуп отуруп, ал ага 
кабриолет ылайыктуу экенин айтты. Мен андан кандай кабриолет 
каалайсың деп сурадым, биз азыркы моделдердин эч бирин эстей 
албадык. Мен Дрендага унаа сатып алып берип жаткандан кийин, ал 



СЕНИН КАРЖЫЛЫК ТӨҢКӨРҮШҮҢ. Берешендиктин күчү

152

каалаган унаасын алаарына ишенгим келди. Мен андан интернеттен 
же айлана-тегеректи карап, өзүнө жаккан кабриолет таап калса, 
мага билдирүүсүн сурандым. Жаңы унаа алуу каалообузду эч кимге 
айтпай, ошол эле маалда шаарды кыдырып, көңүлүбүздү бура турган 
унаа издеп, айланага көз чаптырдык.

Бир күнү биз түшкү тамактануу үчүн жергиликтүү ресторанга 
барганбыз, күтүлбөгөн жерден Дренда: «Мына ал!» — деп кыйкырды. 
«Эмне ал?» - деп сурадым.

«Мага жаккан унаа». Ал унаа токтотуучу жайдын карама-каршы 
тарабын көрсөттү. Мен унаа токтотуучу жайды айланып өтүп, BMW 6 
сериясындагы кабриолеттин, талашсыз кооз унаанын артына келип 
токтодум. Анан да, мен кошумчалайм, кымбат унаанын. Мен анын 
табитин мактап, унаа сонун экен деп айттым.

Эми Дренда экөөбүз унаалар үчүн чоң акча төлөбөй турганыбызды 
билишиңер керек. Жогоруда айткандай, мен эч качан унааларды 
сүйгөн эмесмин. Каржы тармагында иштегендиктен, мен алардын 
канчалык тез арзандаарын жана 1 же 2 жылдык эскирээгин сатып 
алуу дайыма жакшы экенин билем. Ошентип, менин планым мындай 
болчу: мен эң сонун колдонулган унаа издейм.

Бир жумадан кийин жыйындан бир жигит мага чалып: «Мен 
Дренданын унаасын таптым!»- деп айтты. Ошол күнү түшкү тамакта 
көргөн БМВ тууралуу эч кимге айтпаганыбыз үчүн, таң калдым.

Ошентип, мен андан бул кандай унаа экенин сурасам, ал BMW 6 
сериядагы кабриолет экенин айтты. Ал аны жакын жерден көргөнүн 
жана Теңир ага бул Дренданын унаасы дегенин айтты.

Эми мени кызыктырдың, – деп жооп бердим мен ага. Унаага бир 
жыл болгон жана ал эң сонун абалда болчу. Акыры мен накталай 
төлөп, Дренда өз унаасын алды. Бул кантип болду? Келгиле, бул 
окуяны ишенимде калуу жана орок колдонуу жөнүндө үйрөнгөн 
нерселерибиз менен салыштырып көрөлү.

Машинамды бергенимде мен ишенимде элем. Бирок, Дренда 
үнүн чыгарып: «Ал мына!» деп айтканда, ал орокту колдонгон жана 
бир нече күндөн кийин унаа пайда болгон.

Мен анын «Ал мына!» деп кыйкырганын уксам да, анын сөзүн 
Марктын Жакшы Кабарындагы төтүнчү бөлүм жана орок менен эч качан 
байланыштырган эмесмин. Бирок, кийинки окуя аны айкын көрсөттү.

Айткандай эле, алтымыш гектар жерим бар, анын он гектары саз. 
Мен күзүндө мергенчилик кылганды жакшы көрөм жана мектепте 
окуп жүргөнүмдөн бери өрдөк уулап келсем да, Огайо штатында 
өрдөк уулаган эмесмин. Бирок, ошол жылы жер абдан саз болуп, 
өрдөктөр чоң үйүр болуп, улам учуп келип жатышты. Бул жерге күн 
сайын жүздөгөн канаттуулар түнөшкөн. Ошентип, бир күнү кечинде 
мылтык алып сыртка чыгып, кечки тамакка өрдөк атып, аябай жакшы 
убакыт өткөрдүм. Ошол күздө балдарым да, мен да өрдөккө жакшы 
аңчылык кылдык.

Бирок, мен бир нерсени байкадым: көбүнчө өрдөктөр менден 
максималдуу аралыкта болушту. Өрдөккө аңчылык кылууда мыйзам 
боюнча салттуу коргошун атуу эмес, бир гана болот атууга уруксат 
берилет. Коргошун атуу оор болот жана болот атууга караганда, өзүнүн 
энергиясын алда канча алысыраак сактайт. Ошондуктан, өрдөккө 
мергенчилик кылууда болот ок менен узакка атуу кыйынчылык 
жаратат. Бирок, ошол күздө мен бир нече өрдөк мергенчилери 
менен сүйлөшкөнүмдө, алар мага өрдөк үчүн атайын жасалган жаңы 
мылтыктар жөнүндө айтып беришти. Алар менен оруурак ок атууга 
мүмкүн жана алар камуфляжда болушкан. Мен мындай куралды 
сатып алуу мүмкүнчүлүгүнө абдан кызыккам, бирок декабрь айы 
болчу, өрдөккө аңчылык мезгили аяктап жаткан, мен бул жөнүндө 
чындап ойлогон эмесмин.

Январдын башында мен капыстан «Cabela’s» ка кирип калдым. 
Ал жергиликтүү спорттук товарлар дүкөнү эле, анан мен өрдөккө 
аңчылык кылган мылтыктарды эстедим. Аларды карап көргүм 
келди. Мен мылтыктар турган жердин жанынан өтүп бара жатып, 
сууда сүзүүчү канаттууларга аңчылык кылууга арналган жаңы 
мылтыктардын бүтүндөй бир бөлүгүн көрдүм. Эң жакшы деп ойлогон 
тапанчаны эч ойлонбостон сөөмөйүмдү көрсөтүп, “Теңир, мен муну 
алам” деп үн чыгарып айтканым эсимде. Мен эмне деп жатканымды 

ойлогон жокмун, жөн эле оозумдан чыгып кетти. Кийинки өрдөк 
сезону күзүндө гана ачылмак, мен сезонго жакындап мылтык сатып 
алууну пландаштыргам.

Эки жумадан кийин мени бизнес-конференцияга чакырышты. 
Мен кызмат кылып бүткөнүмдө башкы директор мага ыраазычылык 
билдирип, белек бергиси келерин айтты. Анан укмуш, ал мага 
«Cabela’s» та эки жума мурун көрсөткөн куралды, анан да так ошол 
үлгүсүн бербедиби. Албетте, мындай берешен белек мени абдан таң 
калтырды, бирок бул кокустук эмес экенин билчүмүн. Мен «Cabela’s» 
тагы сөздөрүмдү эстеп, эмне кылганымды түшүндүм. Мен орок 
колдондум!

Мурда айткандай, Кудайдан каалаган нерсеңерди алуу үчүн, бул 
бөлүмдө эмнени окуганыңарды түшүнүү абдан маанилүү. Кудайдан 
алган нерселериңердин баары бирдей тартипте болот, андыктан 
жаңы эле окуп жатканыңарда түшүнгөнүңөрдү текшергиле. Керек 
болсо, кайра окугула! Бул өтө маанилүү!



8-БӨЛҮМ

СИЛЕРГЕ КАПЧЫК КЕРЕК.  
ЭКИНЧИ БӨЛҮК

Бизге узагыраакка артка кетенчиктөөгө туура келди, анткени 
Кудайдын Падышачылыгы эмне экенин түшүнүү силер үчүн канчалык 
маанилүү экенин билем. Кайра эле, машайакчылардын көбү Кудайдын 
Падышачылыгынын жердеги падышачылыктагы мыйзамдуу иш-
аракети жөнүндө эч кандай түшүнүккө ээ эмес, ошондой эле, алар 
Падышачылыкта жеке ээ болгон юридикалык абалдары жөнүндө да 
билишпейт. Эмне үчүн мен ишеним жана юрисдикция темаларына 
мындай чегинүү жасоого туура келгенин эми билесиңер. Анткени, 
бул негизги түшүнүксүз, Луканын Жакшы Кабарында Ыйык Жазууда 
эмне деп айтылганын түшүнө албай каласыңар, анда силер адегенде 
Кудайдын Падышачылыгын издешиңер керек, ошондо баары 
силерге берилет деп жазылган.

Эми бул эмнени билдирерин билгенден кийин, келгиле, 
текстибизге кайрылалы.

Ошондуктан силер: “Эмне жейбиз же эмне ичебиз?” – деп 
ойлонуп, тынчсызданбагыла. Бул дүйнөнүн адамдары ушунун 
баары үчүн түйшүк тартышат. Ал эми силердин бул нерселерге 
муктаж экениңерди Атаңар билет. Кудайдын Падышачылыгын 
бардыгынан көбүрөөк издегиле, ошондо мунун баары силерге 
кошулуп берилет. Кичинекей үйүр, коркпо! Анткени Атаңар 
силерге Падышачылыкты бергиси келет. Мал-мүлкүңөрдү 
сатып, кайыр сыяктуу таратып бергиле. Өзүңөргө эскирбес 

капчык жасагыла, кемибес кенчти ууру жолобос, күбө жебес 
жерде, асманда жыйнагыла. Анткени байлыгыңар кайсы жерде 
болсо, жүрөгүңөр да ошол жерде болот.

– Лука 12:29-34

Дагы бир жолу айта кетейин, Атаңар силер эмнеге муктаж 
экениңерди билет жана силерге эмне керек болсо, ошонун 
бардыгын Атаңар камсыздап турат жана алар силердики, бирок 
Анын бардыгынан ырахат алуу үчүн, асмандан алуунун мыйзамдуу 
процессин билип, түшүнүшүңөр керек.

32-аятта Падышанын уулу же кызы катары алган укмуштуудай  
мурас сүрөттөлөт. Ал мындай дейт: “Атаңар силерге 
Падышачылыкты бергиси келет”.

Ошол Рухтун Өзү биздин рухубузга Кудайдын балдары 
экенибизди күбөлөндүрүп жатат. Эгерде балдары болсок, анда 
мурасчылары да болобуз. Машайак менен бирге даңкталыш 
үчүн, Аны менен бирге азап тартып жатсак, анда Кудайдын 
мурасчыларыбыз, Машайак менен мурасташпыз. 

–  Ридиктер 8:16,17

Пабыл биз Машаяк менен бирге мураскорбуз дейт. Силер, уулу 
же кызы болгондуктан, Кудайдын Падышачылыгынын мурасына 
ээсиңер. 

Токтоп, бир саамга бул жөнүндө ойлонуп көргүлө. Силердин 
Падышачылыктагы бардык нерсеге мыйзамдуу укугуңар бар. 
Силерге сурап кереги жок. Ал ансыз деле силердики. 

Оо, бул сөздү чындап эле карманасыңар деп үмүттөнөм. Мына 
ошондуктан, 2 Корунттуктар мындай дейт:

Кудайдын бардык убадалары Машайак аркылуу «ооба». 
Ошол себептүү Кудай даңкталыш үчүн Машайак аркылуу 
Кудайга «Оомийин» дейбиз.

– 2 Корунттуктар 1:20

Мына ошондуктан, менин акыркы “Сенин каржылык төңкөрүшүң. 
Камсыздоонун күчү” деген китебимде мен “Асмандагы Атабыз” 
сыйынуусу мыйзамдуу талаптын же өтүнүчтүн форматына ээ деп 
силерге айткам. “Бизге күнүмдүк наныбызды бер” дегенде, бул суроо 
эмес, бул өтүнүч.

Балдарым менден эртең мененки тамакты суранбашы керек сыяктуу 
эле (алар алардыкыдай мамиле кылышат: «Эй ата, жумурткаларды 
берип жибер»). Падышачылык менен да ошондой, силердин Ыйса 
Машайак аркылуу бардыгына мыйзамдуу укугуңар бар.

Кудайдын Падышачылыгында бар нерселерди мыйзамдуу түрдө 
алуу мүмкүнчүлүгүнөн тышкары, силер дагы анын жараны болуп 
саналасыңар, бул көптөгөн артыкчылыктарды билдирет, силердин 
башка учурларда пайдалана албай турган артыкчылыктарды 
бергендей эле Кошмо Штаттардагы жарандыгыңар сыяктуу.  

Демек, силер эми чоочундар жана келгиндер эмессиңер, 
ыйыктардын мекендештерисиңер жана Кудайдын Өз 
элисиңер.

– Эфестиктерге 2:19

Акыр-аягында келгиле, бул баштык (сумка) жөнүндө сүйлөшөлү! 
Ыйса силерге эскирбес капчык керек дегени эсиңердеби?

Мал-мүлкүңөрдү сатып, кайыр сыяктуу таратып бергиле. 
Өзүңөргө эскирбес капчык жасагыла, кемибес кенчти ууру 
жолобос, күбө жебес жерде, асманда жыйнагыла. Анткени 
байлыгыңар кайсы жерде болсо, жүрөгүңөр да ошол жерде 
болот.

– Лука 12:33,34

Өзүңөргө кол сумка даярдагыла, асмандагы байлык - эч качан 
жоголбогон жана сенден эч ким тартып ала албаган байлык. Келгиле, 
дароо бир нерсени тактап алалы: Ыйса колуңарда болгондун баарын 
сатып, бейишке жеткенче тыйынсыз болушуңардын керектигин 

айткан жок. Эсиңердеби, Пабыл экинчи Корунттуктарга 9-бөлүмдү 
жазган адам, бул жакта ал, жакшы иштерге бай болушуңар үчүн, 
силер ар кандай жакшы нерселерге бай болосуңар деп жазган. 
Андыктан, Пабыл айтканы акчага же жакшы буюмдарга ээ болуу 
күнөө жана туура эмес экенин билдирбейт. Ыйса айткан, эгер акча 
жана буюмдар силерди ээлеп алса, анда аларды сатып, жүрөгүңөрдү 
жоголбогон жана түбөлүктүү кенчке бурганыңар жакшы дейт.

Биз акчага буркан катары табынып чоңойдук. Акча бизге жашоодо 
керектүү нерселерди алууга жардам берет. Бирок, көптөр билгендей, 
акча абдан аянычтуу кудай болуп саналат. Ошондуктан, Пабыл 
Тиметейге бай адамдарга рухий жактан дени сак болушу үчүн, 
берешендикти эскертүүнү айткан. Жүрөк үчүн акчаны буркан катары 
кабыл алуу ушунчалык оңой. Жоомарттык – ач көздүктүн дабасы. 
Аны тез-тезден колдонуп тургула.

Бул дүйнөдөгү байларга мындай деп насаат айт: алар 
өздөрү жөнүндө жогору ойлошпосун жана өздөрүнүн ишенүүгө 
болбой турган байлыгына таянышпасын, тескерисинче, 
биздин жыргалчылыгыбыз үчүн бардыгын мол берүүчү 
тирүү Кудайга таянышсын. Алар жакшылык кылышсын, 
жакшы иштерге байышсын, берешен болуп, башкалар менен 
бөлүшө билишсин. Ошондо алар түбөлүк өмүргө ээ болуу 
үчүн, өздөрүнө келечек үчүн жакшы негиз боло турган кенч 
жыйнаган болушат.

– 1 Тиметей 6:17-19

Байкасаңар, Пабыл Тиметейге байларга берешен жана бөлүшүүгө 
даяр болууну сунуш кылбастан, насаат кылууну айтып жатат. 
Эсиңерде болсун, акча зарыл нерсе, бирок ал өмүр эмес.

Анда силердин байлыгыңар кайда?

Берешендик жүрөктү Кудайга жана адамдарга карата жумшартып 
гана койбостон, акчанын жүрөгүңөрдөгү күчүн алсыратат. Жүрөк 

силер анын алдына койгон нерсенин баарына көз артып жана ага 
сыйынууга ийкемдүү, ошондуктан биз жүрөгүбүздүн максатсыз 
адашуусуна жол бере албайбыз. Биз жүрөгүбүздү булак катары 
Кудайга багытташыбыз керек. Берешендик биздин жүрөгүбүзгө оңой 
эле кирип алган ач көздүккө каршы турат.

Эмне үчүн биз беришибиз керек? Эмне үчүн Кудай бизге 
курмандыксыз эле акчалай жардам бере албайт? Бул жакшы суроо 
жана биз ага Луканын Жакшы Кабарынын төртүнчү бөлүмүндө жооп 
табабыз.

Биринчиден, жогоруда айткандай, Кудайдын акчасы жок. 
Экинчиден, Эврейлер 2:7, 8де айтылгандай, Ал Адам атага жер 
үстүндө толук жана абсолюттук бийликти берген.

Ошондо шайтан Аны бийик тоого чыгарып, көз ирмемде 
Ага дүйнөнүн бүт падышачылыктарын көрсөтүп: «Сага ушул 
падышачылыктардын баарынын үстүнөн болгон бийликти жана 
алардын атак-даңкын берем. Анткени ал мага берилген, мен 
аны кимге кааласам, ошого берем. Ошондуктан, эгерде Сен мага 
таазим кылсаң, баары Сеники болот», – деди. Ыйса ага: «Кет 
жанымдан, шайтан! Ыйык Жазууда: “Кудай-Теңириңе табын, Ага 
гана кызмат кыл”, – деп жазылып турат», – деп жооп берди.

– Лука 4:5-8

Ыйык Жазуунун бул үзүндүсү шайтан Ыйсаны чөлдө азгырган учур 
жөнүндө. Шайтан Ыйсага дүйнө элдеринин бардык күчү жана көркү 
ага берилгенин айтат. Ооба, бул чындык. Адам ата да бул нерсеге 
ээ болгон, бирок ал Кудайдын Падышачылыгына чыккынчылык 
кылганда, аны шайтанга өткөрүп берген.

Элдин атак-даңкы бул анын байлыгы, ал эми элдердин байлыгын 
башкаруу жөндөмү азыр шайтанга таандык. Каталашпагыла - текстте 
шайтандын жердин көркүнө үстөмдүк кылганы айтылбайт. Кудай 
жерге жана анын толуктугуна ээ. Бирок текстте шайтандын элдердин 
байлыгына мыйзамдуу укугу бар экени айтылат.

Эгерде силер акча бирдигин карасаңар, ал ар дайым өз валютасына 
толук бийликке ээ болгон өкмөт тарабынан басылып чыгарылат. Адам 
атанын кылганы үчүн, Кудай мыйзамдуу түрдө мамлекеттин акчасын 
талапкер болуп же аны жасалма кыла албайт. Бирок, эгерде Кудай 
жер падышачылыгында Ага ишенген жана Анын юрисдикциясы 
менен бийлиги астында акча себүүгө даяр адамды таба алса, анда 
Кудайдын мыйзамдуу мүмкүнчүлүгү бар жана кырдаалдын толук 
кандуу катышуучусу боло алат.

Бирок, дагы бир жолу айтам, Кудайдын акчасы жок, анда Ал биздин 
каржыбызга кийлигише алат деп мен эмнени айткым келет? Кудай 
сыйкыр түрдө акчаны жөн эле пайда болуп калуусун кыла албаса да 
(бул шайтандын мыйзамдуу дооматтарынан улам мыйзамсыз болот), 

Ал силерге байлыкка жетүүңөргө 
жардам берет.

Бул китептин башында 
айткан окуяларга окшоп, кимдир 
бирөө кайрымдуулук кылаарда, 
берешендик каржы тармагындагы 
бирөөгө инструкцияларды 
жана көрсөтмөлөрдү жүктөө 
үчүн, асманга мыйзамдуу укук 
берет. Лука 5теги балык окуясы 
эсиңердеби? Петирдин Ыйсага 
кабар айтуу үчүн кайыгын 

берүүгө даярдыгы, Ыйык Рухка тереңде бар балыктарды көрсөтүүгө 
мыйзамдуу эшик ачты.

Биздин Кудайга берүүбүз, Кудайдын Падышачылыгындагы абдан 
маанилүү мыйзам болгон өз ара мамиленин эшигин ачат. Биз эмне 
сепсек, ошону оробуз.

Башкача айтканда, биз Падышачылыкка жана Кудайдын ишине 
каражат берүү менен, өзүбүзгө эскирбес капчык камсыздап атабыз. 
Биздин курмандыктарыбыз бизге асмандагы байлыкка жетүүгө 
мүмкүнчүлүк берет, ошондуктан Пабыл “курмадыктарыбызды” 

КУДАЙГА БОЛГОН 
БЕРШЕНДИГИБИЗ, 
КУДАЙДЫН 
ПАДЫШАЧЫЛЫГЫНДАГЫ 
ӨТӨ МААНИЛҮҮ БОЛГОН 
МЫЙЗАМ  ӨЗ АРАЛЫКТЫН 
ЭШИГИН АЧАТ. БИЗ 
СЕПКЕНИБИЗДИ ОРУП 
АЛАБЫЗ.

биздин капчык деп атаган. Бул жашообузда баарын өзгөртөт. Биз 
мындан ары өзүбүздүн түшүнүгүбүз менен гана чектелбейбиз. 
Мындан ары Кудайдын Өзү гүлдөшүбүзгө жардам берет.

Бардык нерсеге бай, жоомарт болушуңар үчүн ошондой 
кылат. Ошентип, силердин жоомарттыгыңар бизде Кудайга 
болгон ыраазычылыкты жаратат.

– 2 Корунттуктар 9:11

Ыйык Китепте өз күчүң жана акылмандыгың менен бай болуу үчүн 
аракет кылуу эмес, ал жакта бай болосуң деп айтылганына көңүл 
бурсаңар. Жок, силерде жаңы өнөктөшүңөр Ыйык Рух бар жана Ал 
силерден алда канча көптү билет.

Мен ошол тогуз жылдын ичинде стресске толуп кандай 
сынганыбызды эстейм. Акчанын, тагыраак айтканда, жетиштүү 
акчанын жок болушунун коркунучу жүрөгүмдү катуу кармап турду. 
Машайакчы болсом да, жүрөгүм жердин талкаланган каргыш 
системасына берилгендигин өзгөртүшү үчүн, Кудайга ишенген 
эмесмин. Мен туура эмес кенчке ишендим! Ошол учурда менин 
ишенимим мага бурулуп, бул туура эмес тандоо болду.

Кудай мага Анын ырайымына жана мүмкүнчүлүгүнө жетүү 
үчүн капчыкты кантип бекитүүнү үйрөтүшү керек болчу. Мени 
тааныгандардын баары Кудай муну кантип кылганын түшүнөт 
деп ойлойм, бирок балким билбесеңер, мен бул окуяны дагы бир 
жолу айткым келип жатат. Баса, Кудай абдан жакшы стратег, Ал ар 
бирибизге кантип жетүүнү жакшы билет.

Мен бугуларга аң-улоого чыкканды жакшы көрөм, бирок көп 
жылдар бою куру кол келчүмүн. Күндө үйдөн чыгып, суукта отурдум, 
эч майнап чыкпады. Мен мергенчиликти жакшы көргөндүктөн эмес, 
мен балдарга тамак беришим керек болчу, ал эми кийик эти ашыкча 
болмок эмес. Мурда жакшы мергенчи болсом да, үйгө эт алып келген 
соңку ийгиликтүү мезгилимден бери көп жылдар өттү.

Күндөрдүн биринде мен келе жаткан аңчылык мезгили жөнүндө 

ойлонуп жатып, Теңирдин үнүн уктум. Ал: «Быйыл бугуну кантип 
табууңду көрсөтүп берүүгө Мага уруксат бер?» деди.

Бул мени таң калтырды. “Быйыл бугуну катип табууну көрсөтүү? 
Бул эмнени билдирет? Мен бул сөздөр үчүн сыйынып жатып, так ушул 
бугуну алуу үчүн каржы үрөнүн, же белекти себүүгө болгон түрткүнү 
сездим. Марктын Жакшы Кабарына ылайык, Теңир мага бугуга үрөн 
сепкенде, мен аны иш жүзүндө боло электе эле алганыма ишенишим 
керек деп айтканын сездим.

Ошондуктан силерге айтып коёюн, Кудайдан эмнени 
сурасаңар да, аларыңарга ишенгиле, ошондо силерге берилет.

– Марк 11:24

Машайакчы катары мен өзүмдүн жыйыныма ар дайым 
курмандык берип, колдоп келгем, бирок сыйынып жатканда эмнени 
ала турганыма ишенүү жана максаттуу түрдө себүү мен үчүн жаңы 
эле.

Ошондуктан, чекти алып, төлөм максаты деген жерине 
«1987-жылкы бугум үчүн» деп жазып койдум. Мен аны өзүм 
ишенген миссияга жөнөтүп жатып, колумду коюп, жаңы эле бугумду 
алганымды жарыяладым.

Ал кезде мен Оклахома штатынын Талса шаарында жашачумун, 
аң уулаганга жерим жок болчу, бирок жыйындагы досум мени 
айылдагы чоң апасынын ыраазычылык күнүнө чакырды. Анын 
айтымында, чарбанын айланасында бир нече бугу бар эле. Ошентип, 
мен үй-бүлөм менен Ыраазычылык күнү эртең менен айылга, 
даамдуу тамак-аш менен баарлашууга, ошондой эле, кийиктерди 
кармоо үчүн бардык.

Негизи досум мени кайда багыттаарын билген эмес, бирок анын 
менчигинде токойго чектеш жайлоо бар эле, ал мага жайлоого 
барып, ошол жерде өскөн чоң бактын түбүнө отурууну сунуштады.

Эми бул сүрөттү элестеткенге аракет кылыңыз. Мен чабылган 
шалбаанын ортосунда отурам, анын ортосунда жалгыз чоң дарак 



СИЛЕРГЕ КАПЧЫК КЕРЕК. ЭКИНЧИ БӨЛҮК 

163

турат. Артка кылчайып карасам, дарактын түбүндө ачык жерде 
отурганымды түшүндүм. Анан таң атып келатканда: “Ачык жерде 
отурсаң эч нерсе болбойт. Мен обочораак жер табышым керек»- 
деп ойлодум.

Кандай кылсам туура болот экен деп ойлонуп жатып, артымда, 
бактын ары жагында эмне болуп жатканын билген жокмун. Ал 
жерде менин артымдан талаада бугу чуркап баратканын билген 
эмесмин. Экөөбүздү дарак бөлүп тургандыктан, кийик мени көргөн 
жок, мен да аны көргөн жокмун. Ал дарактын жанына чуркап чыгып, 
менин жытымды сезип, эмне болуп жатканын түшүнгүсү келгендей 
капысынан токтоп калды.

Ал токтоп, бактын артынан чыкканда, мени тике карады. Ал 
болгону беш метр аралыкта эле! Убакытты текке кетирбей, катуу 
кошкуруп алган бугу болгон ылдамдыгы менен учуп кетти.

Биринчиден, мен абдан жакшы аткыч эмес экенимди моюнга 
алышым керек. Катуу ылдамдыкта чуркап бара жаткан ак куйруктуу 
бугу эркегин бутага алууга аракет кылуу кыйын болду.

Экинчиден, 30-06 карабиндүү жана оптикалык бутасы бар 
мылтыктан атуу да оңой иш эмес. Бирок, мен куралды басканда кийик 
кулады. Мен таң калдым! Атылган октун үнүн уккан досум чыгып, ал 
жерде жаткан бугунун эркегин көрүп, мени олжом менен куттуктады. 
Мен досума Теңирдин айтканын айткан эмесмин, бирок аны карап: 
“Бул кийик менин улуу мергенчилик талантым үчүн өлтүрүлгөн жок 
деп ойлойм”,- дедим.

Аңчылык кийимимден чекти жиберген күнү жазган кагазды алып 
чыктым. Ал жакта жөн гана: «Мен 1987-жылкы бугумду Ыйсанын 
атынан алганыма ишенем» деп айтылган. Ал жерде сыйынуумдун 
датасы жана убактысы да жазылган. Мен кагазды досума сундум, 
анан ага Теңир мага эмне кылууну буйруганын айттым.

Бул окуя мени кызыктырды. Бул мергенчиликтин натыйжасы 
Кудайдын иши экенинен эч күмөнүм жок. Албетте, мындай нерсени 
көргөндө, мээбиз муну жөн эле кокустук деп ишендирүүгө аракет 
кылат. Бирок, акыркы отуз төрт жылдан бери мен 1987-жылдагыдай 

ыкма менен бугуларымды үзгүлтүксүз табып келем. Мен көбүнчө 
токойдо бир сааттан аз убакыт өткөрөм.

Кудай ошол күнү Генесарет көлүндө Петирге, Жакыпка жана 
Жаканга баруу үчүн ушу ыкманы колдонгон. Ыйык Китепте алар 
көргөндөрүнө таң калганы айтылат.

Анткени ушунча көп балык кармагандарынан улам, аны 
жана анын жанындагылардын баарын коркунуч басты. 
Шымондун достору болгон Зебедей уулдары Жакып менен 
Жакан да коркуп кетишкен эле. Ошондо Ыйса Шымонго: 
«Коркпо, мындан ары адамдарды кармайсың», – деди. Алар эки 
кайыкты тең жээкке чыгарышты да, бүт баарын таштап, 
Ыйсанын артынан ээрчип жөнөштү.

– Лука 5:9-11

Алар ушунчалык таң калгандыктан, баарын таштап, Ыйсанын 
артынан жөнөштү. Алар бир нерсе кылуунун жакшыраак жолун, алда 
канча жакшы жолду көрүштү.

Кудай мага Кудайдын Падышачылыгын жана сумканы (мага керек 
болгон асмандагы казынама кире турган жер) кантип камсыздоону 
көрсөткөндө, менин жүрөгүмдө колумда кармап турган нерсеге 
эмес, асмандагы каражаттарга болгон ишеним өсө баштады.

Кудай мага эмне керек болсо, ошонун баарына сепсем болорун 
үйрөттү жана Ал мага акча өндүрүү планын же аны алуу планын берет.

Бул китептин көлөмү мен Падышачылыктын аракетинин 
натыйжасында көргөн кереметтүү нерселердин бардыгын айтып 
берүүгө жол бербейт, бирок биз Дренда экөөбүз каржылык жактан 
укмуштуудай нерселерге күбө болдук деп айта алам. Толук жана 
биротоло банкроттуктан каржылык эркиндикке чыгуу жана көп 
жылдар бою кызматты миллиондор менен колдоо мүмкүнчүлүгүнө 
чейин жетүү - бул укмуштуудай нерсе.

Мен Кудайдын Падышачылыгын сезе баштаганда, Кудай мага 
үйрөткөн биринчи нерсе, белгилүү бир түшүмгө ишеним менен себүү 

болду. Мен бул китепте баарын камтый албасам да, силер менин 
башка китептеримден Кудайдын Падышачылыгы канчалык так жана 
силердин үрөнүңөр да кандай конкреттүү болушу керектиги тууралуу 
окуяларды табасыңар. Менин «Сенин каржылык төңкөрүшүң. 
Камсыздоонун күчү» деген китебимде ишенимди бошотуунун 
кадамдары жана үрөндөрдү кантип себүү керектиги жөнүндө кеңири 
айтылат. Мен силерге нусканы сатып алып жана бул тема боюнча 
көбүрөөк билүүгө кеңеш берем.

Бул китепте Кудай мага берешендик жана жоомарттык менен 
берүү жөнүндө үйрөткөн Падышачылыктын негизги принциптеринин 
айрымдары гана камтылган. Алар силерди ушунчалык бекемдеп, 
шыктандыргандыктан, силер көбүрөөк үйрөнгүңөр келип, Кудай 
силер үчүн пландаштырган нерселердин баарына жетүүнү каалап 
каласыңар деп үмүттөнөм.





9 – БӨЛҮМ

ӨЛЧӨМ МЫЙЗАМЫ
Бир нече ай мурун Дренда экөөбүз башка кызматка он беш миң 

доллар септик. Мен ишенимимди бошотом деп жатканда, Ыйык Рух 
мага 2 Корунттуктар китебиндеги үзүндүнү эсиме салды, ошондон 
кийин мен Жазуудагы ал аятты бир нече күн бою башымдан чыгара 
албадым.

Үрөн себүүчүгө үрөн, жегенге нан берген Кудай сепкен 
үрөнүңөрдүн түшүмүн да мол кылып, адилеттигиңердин 
жемишин арттырат. Бардык нерсеге бай, жоомарт болушуңар 
үчүн ошондой кылат. Ошентип, силердин жоомарттыгыңар 
бизде Кудайга болгон ыраазычылыкты жаратат.

Ушул үзүндүнү ойлонуп отуруп, «жегенге нан» деген сөз көзүмө 
урунду. Мен түшүндүм, көп адамдар бул сөздү түшүнбөгөндүктөн 
берүүдөн коркушат. Көпчүлүк адамдар бир нерседен баш тартканда, 
бул аларга кымбатка турат деп ойлошот. Бирок, Кудай үрөндү себүү 
үчүн гана эмес, жегенге нанды же адамдын жеке муктаждыктарына 
да берерин эскертти. Албетте, мен муну мурунтан эле билчүмүн, 
бирок Ал менин бул жөнүндө адамдарга айтканыма ынангысы 
келгенин сездим - Ал бизге тигини да, муну да - экөөн тең берет, биз 
бергенден коркпошубуз керек.

Ошол күнү кечинде, биз он беш миң доллар сепкенибизден 
бир нече жума өткөндөн кийин, мен жарыкты өчүрүп, уктайын 
деп жаттым. Анан эле башыма күтүлбөгөн жерден мага таандык 

акциялардын бир нече блокторунун базарда кантип жүргөндүгүн 
текшерип көрүү идеясы келди. Мен өз эсебимди карасам, алардын 
баасы чындап эле бир аз кымбаттап кеткенин көрдүм.

Мен ыраазы болуп, телефонду коёюн деп жаттым, бирок мага 
таандык эмес акциялардын бир бөлүгү көңүлүмдү бурду. Мен аны 
мурун көрүп, ал тургай сатып алууну да ойлогом. Мен анын мурунку 
ишмердүүлүгүн карап көрүп, акыркы он эки айда кыймылды көргөн 
жокмун, ошондуктан сатып алгандан баш тарттым.

Бирок, эмнегедир ошол түнү бул акция менин көзүмө урунду. 
Кызык, бирок мен аны сатып алышым керек деп ойлодум, бул мен 
үчүн таптакыр мүнөздүү эмес нерсе эле. Кыскасы, мен дал ушундай 
кылдым, бул акцияларды бир жарым миң долларга сатып алып, 
телефонду койдум.

Дренда экөөбүз бир аз сүйлөштүк жана мен ага акцияларды сатып 
алуу жөнүндө айттым. Эсепти көрсөтүү үчүн телефонду алдым. Мен 
таң калдым. Бир сааттын ичинде акция жүз пайыздан ашыкка өстүп 
кетиптир! Эми биз уктабай калдык, сандар акырындап өсүп жатканын 
көрүп отурдук.

Кийинки үч сааттын ичинде акциянын баасы он жети миң 
доллардан ашты, андан кийин өсүү токтоду. Мен: «Бул биздин он 
беш миң доллар!” – деп кыйкырдым.

Акцияларды тез эле сатып, акчаны чыгарып алдым. Эртең менен 
акциялардын баасы кайрадан төмөндөп, бул окуядан бир нече 
ай өткөндөн кийин да, мурункудай деңгээлге жеткен жок. Бул мен 
көргөн нерселерден эң кызыгы болду. Мен ошол үлүштөр тобун 
мага көргөзгөн Ыйык Рух экенин билем жана мен Дрендага биздин 
үрөндү кайра алып келген Кудай экенин айттым. Кудай сепкенге үрөн 
берет, тамакка нан берет! Билесиңерби, Ал муну кантип кылганы 
мага баары бир, бирок Ал дайыма муну кылат!

Бирок бул кызыктуу болду. Акцияларды сатып, эсебимдеги 
акчаны кайтарып алгандан кийин, мен ойлодум: «Кудайым, эгер мен 
алардын ушинтип өсөөрүн билсем, мен бир жарым миң доллардан 
алда канча ашык акча салмакмын». Артка кылчайып карасаң, ар 

дайым баарын ачык көрөсүң. Ооба, мен он миң салсам болмок... Жүз 
миң салсамчы? Бул инвестициядан мен канча акча тапмакмын. 
Бирок, мен жүз миң доллар салган эмесмин. Мен он миң да салган 
эмесмин. Беш миң да салган эмесмин. Мен бир жарым миң акча 
салдым. Менин пайдам чектелүү болчу. Мен бир жарым миң доллар 
салдым, албетте, көбүрөөк тапсам деп кааласам да, бул ишке ашкан 
жок, анткени мен болгону бир жарым миң доллар салдым.

Ыйык Китепте Луканын Жакшы Кабарында эмне болгонун, эмне 
үчүн ошол күнү кечинде көбүрөөк акча таппаганым жөнүндө айтылган.

Бергиле, ошондо силерге да берилет: жакшы ченем менен 
ченеп, ыкшап, бастырып, ашыра толтуруп, этегиңерге 
төгүшөт, анткени кандай ченем менен өлчөп берсеңер, 
силерге да ошондой ченем менен өлчөнүп берилет.

– Лука 6:38

Көрдүңөрбү, мен ченемди койдум, менин өзүмдүн өлчөмүм 
менен өлчөндү — ошол кечте менде болгон потенциал мен салган 
нерсеге түз пропорционалдуу болду. Мен өлчөмдү койдум, ошол эле 
өлчөм менен кайтарымды жыйнадым. Ыйса ошол эле принципти 
силердин бергениңерге да тиешелүү экенин айтат.

Ыйык Китепте бул окуя болгон, мен аны силерге көрсөткүм келет. 
Андан биз өлчөө мыйзамы жөнүндө көбүрөөк биле алабыз.

Пайгамбар уулдарынын биринин аялы боздоп, Элишага 
мындай деди: «Сенин кулуң, менин күйөөм, өлүп калды. Сен 
болсо кулуңдун Теңирден корккон адам болгонун билесиң. 
Бизге карыз берген адам келип, эки баламды өзүнө кулдукка 
алып кеткени жатат». Элиша ага: «Сага эмне кылышым 
керек? Айтчы, үйүңдө эмнең бар?» – деди. Ал: «Күңүңдүн 
үйүндө кумурадагы зайтун майынан башка эч нерсеси жок», – 
деди. Ошондо ал мындай деди: «Барып, тегерегиңдеги бардык 
кошуналарыңдын бош идиштерин сурап кел, көп идиш чогулт. 

Анан уулдарың менен үйүңө кир да, эшигиңди бекитип алып, 
ошол идиштердин баарына май куюп, ары алып коё бер». 
Аял барды да, уулдары менен үйүнө кирип, эшигин бекитти. 
Алар идиштерди алып берип турушту, өзү болсо май куюп 
жатты. Идиштерге май толгондо, ал уулуна: «Мага дагы 
идиш берчи», – деди. Уулу ага: «Башка идиш жок», – деди. 
Ошондо май да токтоду. Аял келип, муну Кудайдын кишисине 
айтып берди. Ал ага: «Бар, майды сатып, карызыңдарыңды 
төлөп бер. Калганына балдарың менен жан бак», – деди.

– 2 Падышалар 4:1-7

Бул Падышачылык жөнүндө көптөгөн ачылыштарды камтыган 
кереметтүү окуя.

Бул аял пайгамбарга жардам сурап кайрылган. Карызга батып, 
уулдарынан ажыраганга аз калган. Бирок кызыгы, пайгамбар 
казынасынан акча чыгарбайт. Анын ордуна, жагдайга байланыштуу 
ага абдан кызыктай суроо берет: «Үйүңдө эмне бар?»

Менимче, суроо аялды таң калтырды, анткени анын жообунда 
таң калуу угулган. “Кулуңда эч нерсе жок!” дейт ал. Ал басым жасоо 
үчүн «таптакыр» деп кошумчалайт. Бирок, ал эмне бар экенин айтат. 
Бул Көп эмес, бирок анын аз өлчөмдө зайтун майы бар эле. Бул 
пайгамбар угушу керек болгон нерсе болчу. Бул жооп болду. Анын 
көрсөтмөлөрүн кылдаттык менен карагыла.

Ошондо ал мындай деди: «Барып, тегерегиңдеги бардык 
кошуналарыңдын бош идиштерин сурап кел, көп идиш чогулт.

Көп чогулт. Бул канча? Менимче, силер анын чогултушу керек 
болгон кумуралардын саны талаштуу экенине кошуласыңар, анткени 
анын ал үчүн эмнени билдирерин ал гана аныктай алат. Ал, жетиштүү 
эмес кумура чогултканын билиши керек эле!

Аял барды да, уулдары менен үйүнө кирип, эшигин бекитти. 

Алар идиштерди алып берип турушту, өзү болсо май куюп 
жатты. Идиштерге май толгондо, ал уулуна: «Мага дагы 
идиш берчи», – деди. Уулу ага: «Башка идиш жок», – деди. 
Ошондо май да токтоду.

Белгилүү сандагы кумураларга жеткенде эмес, кумуралар 
түгөнгөндө май токтоп калганына көңүл бурсаңар. Кумуралар 
толгондон кийин уулунан дагы бирди алып келүүсүн өтүнөт, ал кумура 
калбаганын айтат. Ал мындан ары да ушундай болушун каалаган деп 
ишенем, бирок ал ушунча кумура гана чогулткан. Толтуруу Кудай 
тарабынан эмес, анын ой жүгүртүүсү менен гана чектелген.

Мен ишенем, ал балким, дагы көбүрөөк кумуралардын болушун 
каалаган, дагы да көп кумуралардын болушун. Эгер ал эмне болоорун 
чындап түшүнсө, мен ишенем, ал шаардын бардык эшигин каккылап 
кумура издемек. Балким, ал кумура чогултуу үчүн башка шаарларга 
да кайрылмак.

Бирок, бул окуянын аягы жакшы бүттү: анын карыздары төлөнүп, 
үй-бүлө май сатуудан кийин калган акча менен жашап калды.

Бирок, натыйжасы кандай болушу мүмкүн эле? Ал тааныган 
бардык адамдын карызын төлөп, жаңы шаар аянтын куруп, көптөгөн 
адамдарга жардам бере алмак.

Эмне үчүн ал өзү чогулта алган кумураларды гана чогулткан? 
Менин оюмча, жооп ал аман калуу менталитетине ээ болгонунунда 
камтылат. Ал көйгөйлүү жерге - карызынын суммасын жана уулдарын 
мындан ары багып кетүү үчүн эмне керек дегенге гана көңүлүн 
бурган. Кысымдан да кененирээк ойлонуунун ордуна, ал кысымды 
алып салууга көңүл бурду. Менин оюмча ал миң кумура чогултса да, 
баары толмок. Ал ченем койду! 

Кудай бул аялга кандай мүмкүнчүлүк берсе, баарыбызга ошондой 
эле  мүмкүнчүлүк берет. Биз баарыбыз кайсы өлчөмдү белгилей 
турганыбызды тандап алышыбыз керек.

Бул бөлүмдүн негизги аятын карап жатканда муну түшүндүрүп 
берейин.

Бергиле, ошондо силерге да берилет: жакшы ченем менен 
ченеп, ыкшап, бастырып, ашыра толтуруп, этегиңерге 
төгүшөт, анткени кандай ченем менен өлчөп берсеңер, 
силерге да ошондой ченем менен өлчөнүп берилет».

– Лука 6:38

Биз баарыбыз бул аяттын биринчи бөлүгүн цитата кылганды жакшы 
көрөбүз, эгер берсек, ашыгы менен оруп алабыз деген. Бирок, көбүнчө 
акыркы бөлүгүн окубайбыз, кандай ченем менен бергенибизге 
жараша, ошондой ченем менен өлчөнүп берилет деген.

Эмне үчүн бул принцип силер жана мен үчүн абдан маанилүү? 
Мен бир мисал келтирейин.

Айталы, сиз башталгыч дыйкансыз жана мен сизге беш миң 
пуд буудай сатып алгым келет деп айттым. Сиз экөөбүз бааны 
макулдашып, он гектар жериңизге буудай эгүүгө даярданасыз.

Эмне болорун билесиз деп ойлойм. Сизге биздин келишимди 
аткаруу үчүн зарыл болгон буудайлар жетишсиз болот. Эмнеге? 
Анткени, беш миң пуд буудайды жыйнап алуу үчүн, канча гектар жер 
керектелерин билбейсиз.

Канча машайакчылар түшүмүн базарга алып барыш үчүн жүк 
ташуучу унааларды тизип коюшуп, бирок, эки гана жөөк помидор 
отургузуп жатышат?

Дыйкандын мисалында өлчөө ал эккен гектарлардын саны болуп 
саналат. Аял жөнүндөгү мисалда, ал чогулткан кумуралардын саны. 
Ыйсанын үлгүсүндө, бул — биз сепкен көлөм (сан).

Демек, биз күткөн түшүм биз белгилеген өлчөмдө алынбаса, анда 
көңүлүбүз чөгөт жана балким, азыраак түшүнгөн адамдар Кудайды 
Анын Сөзүн аткарбай жатат деп күнөөлөшү мүмкүн.

Демек, бул жерде миллионго турган суроо. Дыйканга беш миң пуд 
буудай керек болуп жана ал канча гектар айдоо керектигин билбесе, 
эмне кылышы керек?

Билген дыйкандан сураш керек!

Эми бул принципти мен дайыма жолуккан реалдуу турмуштук 
кырдаалга колдонолу.

Үй-бүлө үч жүз миң долларлык ипотекасын төлөгүсү келет жана 
алар эмне себиш керек экенин билишет, күйөөсү менен аялы өз ара 
макулдашып, ишенимин бошотуш керек. Бирок, алар канча себиши 
керек? Мен бул суроону дайыма алам. Үч жүз миң долларлык эгин 
стандартын белгилөө үчүн, аларга канча себиш керек? Алардын эч 
кандай түшүнүгү жок. Алар билген бирөөдөн сураш керек, бул Ыйык Рух.

Биз баарыбыз Анын бул суроого шыбырап жооп бергенин 
көп жолу укканбыз. Адатта, жакшы даярданбай туруп, биз бул 
шыбыраган үнгө көңүл бурбай, аны мүмкүн болбой турган кеңеш 
деп эсептейбиз. Мисалы, силер XYZ үчүн сепкенде, силер миң 
доллар себүү керектигин сезесиңер. Ошол замат силердин 
акылыңар кийлигишип: «Жок, мен андай кыла албайм» дейт. Же 
андан да жаманы: «Менден алыс бол, шайтан!»

Бир нерсеге шектенбесеңер болот: Шайтан силерге Кудайдын 
Падышачылыгына көбүрөөк сепкиле деп эч качан айтпайт. Ал 
Падышачылыктын бул мыйзамын жакшы билет. Демек, бул учурда, 
силер ченемди белгилөө принцибине ишене элек болгондуктан, 
акылыңар талашып-тартышып жатканда, жеңилип берип, өзүңөрдүн 
кадимки жүз долларыңарды бересиңер. Анан, албетте, буудай менен 
болгон мисалымдай эле, силер талап кылынган түшүмгө жетпей 
каласыңар. Улантуудан мурун мен бир нерсени такташым керек.

Силер берген сумма, силер сепкен акчанын санына гана 
байланыштуу эмес!

Луканын Жакшы Кабарынан үзүндүнү карасаңар:

Ыйса курмандыктар салына турган кутуга өздөрүнүн 
Кудайга деген тартууларын салып жаткан бай адамдарды 
көрдү. Ага эки лепта салып жаткан жарды жесир аялды 
да көрүп, мындай деди: «Силерге чындыкты айтып коёюн, 
мына бул жарды жесир аял бардыгынан көп салды. Анткени 
башкалардын баары өздөрүнөн артканды салышты, ал 

эми бул аял жардылыгына карабастан, колунда болгонун, 
тамакка деген акчасынын баарын салды».

– Лука 21:1-4

Байкасаңар, Ыйса жарды, жесир аял ошол күнү берген бардык 
байлардан көбүрөөк бергенин айткан. Байлар дагы көп акча 
беришкен, бирок Ыйык Китепте алар аны байлыгынан, же болбосо, 
ашыкча акчасынан беришкени айтылат. Жарды жесир аял болсо, 
өмүрү үчүн керек акчасын берген, бул чоң ишенимди талап кылган.

Молчулуктан берүү үчүн, ишенимдин кереги жок. Албетте, ашкан 
нерсеңерден айкөлдүк менен бергениңер жакшы, бирок ал убакта 
курмандык берүү ар кимдин көзүнчө ачык өтүп, байлар көпчүлүк 
учурда такыбаа адамдарды суктандыруу үчүн, сараңдык кылышчу 
эмес. 

Ошондуктан, тендеме силер берген акчанын суммасы болуп 
кызмат кылганда, биз орноткон ченемдин так аныктамасы боло 
албайт. Бул абдан маанилүү бирок, жалгыз гана бөлүгү эмес.

Бир адам үчүн «чоң» болгон нерсе экинчиси үчүн сөзсүз эле «чоң» 
болуп саналбайт экендигин унутпашыбыз керек.

Мурда миң доллар мен үчүн чоң сумма болчу. Чынында, биз 
баштаганда, биз бул курмандыкты бир нече ай бою төлөшүбүз керек 
болчу. Бирок, биздин мүмкүнчүлүктөр өсүп, ишенимибиз жана 
ишенимдүүлүгүбүз өскөн сайын, биз дагы да көп бере алдык.

Мен адамдарга мындай деп айтам: камсыздык үчүн сепкенде, 
Ыйык Рухтан эмнени жана каякка себүүнү сураганга убакыт бөл.

Адатта, жөнөкөй муктаждыктар үчүн себүү, үйгө акча төлөө, ири 
жылыш үчүн себүү сыяктуу ишенимди талап кылбайт. Мен маанилүү 
нерселерди сепкенде, мен аны дайыма сезгим келет. Айтайын 
дегеним, мен жөн эле ашыкча акчамды бергим келбейт. Мен 
ишенимим кандай иштээрин сезүү үчүн, жетиштүү сепким келет. Бул 
сумма денемдин реакциясын ойготуш үчүн жетиштүү болушу керек 
жана мен оюмда: «Ишенип жатасыңбы?» – деген сөздү уккандай 
болушум керек.

Силер Андан сураганыңарда Ыйык Рух санын сөзсүз айтып 
берерин билдим. Болгону, аны угууга ниетиңер олуттуу болуш керек.

Мага көп жолу жардам суроого туура келди. Мен эсептерди 
төлөгөндүктөн, Дрендага эч кандай күмөн санабай биз себишибиз 
керек болгон сумманы угуу ар дайым оңой. Биздин “Ишенимдеги 
жашоо” кампусуна эки жүз миң доллар сепкеним тууралуу биринчи 
жолу айткан окуя эсиңердеби?

Мен бул окуянын чоо-жайын айткан жокмун. Бул үч жылдык 
милдеттенме, карыз эмес, бирок биз ушул мезгилге алдыга койгон 
максат болчу. Ошол күн келип, биринчи үрөндү себүү менен 
ниетибизди жарыялоого туура келгенде, мен бир жүз элүү миң 
доллар бергим келгенине ишендим. Бирок, Дренда мага каршы 
чыкты, ал Ыйык Рухтан эки жүз миң доллар беришибиз керектигин 
укту. Мен анын сөздөрүн четке кагып, өз оюмда калдым - жүз элүү 
миң доллар. Кызмат учурунда ал кайра эки жүз миң доллар берели 
деп талап кылды, бирок мен дагы эле анын сөзүн уккум келген жок.

Биз үрөн себээрибизге бир нече мүнөт калганда, биздин жыйындын 
бир мүчөсү ордунан туруп, сүйлөөгө сөз суранды. Ал келгендердин 
баарын оруп-жыюуда Кудайга таянууга үндөдү. Ал дыйкан катары 
эгүү жана түшүм алуу мыйзамдарына таянарын жана аларды 
ишенимдүү деп тапканын түшүндүрдү. Ал жыл сайын үрөн себүү үчүн 
эле, эки жүз миң доллар короторун айтты. Адегенде эки жүз миң 
долларды топуракка ыргытуу акылсыздай көрүнүшү мүмкүн, анткени 
себилгенден кийин аларды кайра кайтарууга эч кандай мүмкүнчүлүк 
болбойт, деп улантты ал. Бирок, эгүү менен оруп-жыюунун мыйзамы 
ар дайым иштеп турганын, түшүм талааларын себүүгө жумшаган эки 
жүз миң доллардан көп эсе көп түшүм түшөрүн баса белгиледи.

Дренда мени капталга бир аз түрттү. Мен кыйытманы кабыл алдым 
- бул эки жүз миң доллар болду жана так ошону биз септик. Анан 
ошол жылы бизге жыл сайын бонус, так эки жүз миң доллар берүү 
үчүн, вице-президентке Кудай кандай таасир эткени эсиңердеби? Бул 
үрөндү себүү үчүн бир тыйын да сарптаган жокпуз. Ал эми, мурунку 
бөлүмдө айткандай, бул сыйлык көп жылдардан бери иштеп келе 

жатат жана бизге эки миллион доллардан ашык киреше алып келди.
Көрдүңөрбү, Дренданын акылы эсептердин бардык майда-чүйдөсүнө 

чейин толтурулган эмес, ошондуктан анын жүрөгүндө коркууга орун жок 
болчу. Ал жөн гана Кудайды уккан. Чындыгында, бул болгону мен кыла 
турган нерсе эле. Бирок, биз биринчи жолу чоң сумманы сээп жатканбыз, 
андыктан ооба, мен жүз элүү миң долларды кармаганда коркуу сезимине 
кирип кеттим. Ушунча чоң сумма үчүн Теңирге таянууга түрткү берген 
жубайым үчүн, Кудайга ыраазычылык билдирем.

Себүү үчүн ар дайым ишеним керек, ар дайым. Андыктан келгиле, 
коркуу сезими Кудай бизге жеткиргиси келген нерселердин баарын 
жыйнап алууга тоскоол болушуна жол бербейли.

Айтарым бул: «Аз эккен аз жыйнайт, мол эккен мол 
жыйнайт».

– 2 Корунттуктар 9:6

Бул текстте Пабыл башка жыйын үчүн курмандык чогултат жана элге, 
кыязы, мурун үйрөткөн принципти эскертет: алар эмнени сепсе, ошого 
жараша оруп алышат. Пабыл өлчөөнү белгилөө принцибин түшүндүрөт.

Ошол күнү Петир өзүнүн кайыгын көлдө Ыйсага бергенде, 
Петирдин ишениминдей эле Жакып менен Жакандын кайыгынын 
оруу-жыюуга толуп калганын көрдүк, анткени алар өнөктөш болгон. 
Бирок, мен силерден сурайын: эгерде ошол күнү Петирде миң кайык 
иштесе, канча кайык толмок?

Эгер силер миң десеңер, туура айтасыңар.
Биз кайрадан ченем белгиленгендигин көрүп жатабыз. Берилген 

өлчөм – бул Кудай толтурган идиш. Ошондуктан, мен силерди 
амбициялуу ченем коюуга чакырам. Артка кылчайып: “Ой, бул 
акциялар үч сааттын ичинде миң пайызга кымбаттады. Өкүнүчтүүсү, 
мен көбүрөөк салсам болмок» дегиңер келбей эле да.

Ошол күнү кечинде, Ыйык Рух мени сатып алууга үндөгөндөн кийин, 
болгону бир жарым миң доллар салууга мага эмне түрткү болду? 
Мунун себеби, мен Кудайдан мага сумманы айтууну сурабаганым 

болду. Мен өз алдынча аракет кылып, Анын үнүн уккан жокмун. 
Сураныч, бул окуядан улам бир топ акцияларды сатып албагыла. 

Мурда айтканымдай, мен биржага көп акча салбайм. Бирок, Кудай 
Өзүнүн көз карашын ошол күнү кечинде көрсөттү – Ал себүүгө үрөн, 
жегенге нан берет жана бул биз өлчөөнү белгилегенибиздин жакшы 
эскертүүсү болду.

Бул окуяны кийинки жолу ишти каржылоо үчүн Кудай аркаңардан 
таптаганда, эстейсиңер деп үмүттөнөм.

Бизди мунун баарына үйрөтүүсүнө Кудайга жол беришибиз керек.
2009-жылдагы кризис учурунда Флоридада кыймылсыз мүлктүн 

баасы кандайча түшүп кеткени эсимде. Ал жерде биздин жээкте жашаган 
досторубуз бар болчу, аларга бат-баттан барып турчубуз. Ал кезде 
Флоридада үйлөр сатыкка коюлган. Бир жолу досум экөөбүз жээкте 
сейилдеп баратсак, ал: «Мен сага бир нерсе көрсөткүм келет» деди.

Биз сатуу белгиси илинген үйгө келдик. Баасы, эки үй үчүн болгону 
алты жүз токсон беш миң долларды түздү. (Ооба, туура окудуңар, 
пляждагы эки үй алты жүз токсон беш миң долларга. Андан тышкары, 
алар толук эмерек менен камсыздалган. Бул абдан пайдалуу экенине 
баары макул болушат деп ойлойм.) Алардын бирин ижарага берсе көп 
киреше алып келет, анткени бул үйлөр жээкте жайгашкан. Бирок, ошол 
учурда мен мындай акча коротом деп элестете албай, сатып алуудан 
баш тарттым. (Өтө акылдуу эмес, билем.) Менин досумдун буга чейин 
бир нече үйү бар болчу жана ал учурда дагы экөөнү башкаргысы 
келген эмес. Башкача айтканда, ал бизди түз эле аларга алып 
барды. Мультимиллионер силер менен баарлашып, “мен ушундай 
кылмакмын” деген нерсе күн сайын эле боло бербейт. Албетте, Дренда 
аларды сатып алышыбыз керек деди, бирок мен чечкиндүү болдум.

Натыйжасын болжолдосоңор болот. Бул эки үй сатылып, бир нече 
жылдан кийин үч миллион долларга кайра сатылган.

Эң өкүнүчтүү жана көңүл калтырган нерсе эмне болгонун 
билесиңерби? Мен ал күнү ал үчүн сыйынган да эмесмин.

Мен Ыйык Рухтун акылмандыгынан баш тарттым. Досумдун, 

жубайымдын акылмандыгына көңүл бурбай койдум. Мен баары бир 
жок дедим, анткени ал биздин ошол кездеги бардык акчабызды алып 
кетээрин билчүмүн жана экономикалык оор шартта мындай чечимди 
кабыл алуу мен үчүн оңой болгон жок. Бирок, мен айткандай, бул 
тууралуу Кудайдан сураган жокмун, бул ката мага кымбатка турду.

Тилекке каршы, мен чоң түшүмдү (баары эмес, бирок жетиштүү) 
өткөрүп жибердим, ошондон улам 
Кудай мени менен иш алып барууга 
туура келди.

Көп жыл мурун Дренда курортто 
жүргөндө кокустан Кеннет Коплендге 
жолугуп калып, ал аны жубайы 
Глория экөө менен эртең мененки 
тамакка чакырган.

Дасторкон үстүндө Кеннет Дренда 
экөөбүзгө сөзү бар экенин, аны бизге айтышы керектигин айтты. 
Мен ал сапарда аны коштоп жүрбөгөндүктөн, Дренда билдирүүнү 
телефонуна жаздырды, анткени ал убакта мен анын жанында эмес 
элем. Бул болжол менен мындайча болчу:

 «Мен силерди үйлөр жана жерлер менен камсыз кылайын 
дедим, бирок силер Мага уруксат берген жоксуңар».

Ме сага, бул катуу жемелөө болду. Бирок, мен көп нерседен баш 
тартканымды эстегенде катамды көрдүм. Ошентип, ошол күндөн 
баштап түшүмүмдү эч качан калтырбайм деп чечтим. Бул чечимди 
кабыл алганымда, Кудай сепкенимди мага канчалык тез жибергени 
таң калыштуу болду.

Ошентип, силер себип жана ченем коюп атканда коркунучка 
силер менен сүйлөшүүгө жол бербегиле. Кайраттуу болгула. Мен 
ишенем, 2 Падышалар китебиндеги жесир аял май агуусун уланта 
берээрин билбегендей эле, силер да Кудай муну кантип кылаарын 
биле албайсыңар. Болбосо, анын окуясы такыр башкача болмок. 

ОШЕНТИП, СЕБИП 
ЖАНА ЧЕНЕМ КОЮП 
АТКАНДА, КОРКУНУЧКА 
СИЛЕР МЕНЕН 
СҮЙЛӨШҮҮГӨ ЖОЛ 
БЕРБЕГИЛЕ. КАЙРАТТУУ 
БОЛГУЛА.

Мүмкүн, биз бүгүн май бизнесинде миллиардер болуп кеткен жарды 
жесир аял жөнүндө окумакпыз.

Акыр-аягы, силер дайыма көбүрөөк жана көбүрөөк себе 
турганыңарды унутпагыла. Силер бүгүн кечээки түшүм менен жашап 
жатасыңар, андыктан сепкенде муну унутпагыла.

Эң караңгы убакыт дайыма себилгенден кийин дароо келерин 
унутпагыла. Үрөн себети бош, өсүмдүктөр болсо өнүп чыга элек. 
Бирок, силер Кудайдын Сөзүн бекем кармап, бекем туруп, Кудай 
силерге алып келе жаткан түшүмдүн багытын жана майда-чүйдөсүнө 
чейин Рухтун жетеги менен тиленишиңер керек.

Бул бөлүмдү мен көп жолу айткан, бирок кайталап айтууга 
арзырлык окуя менен аяктагым келет. Кеп бир топ жыл мурун 
мен ченөө коюу принцибине жаңыдан үйрөнө баштаганда менде 
иштеген жетекчи жөнүндө. Ал жаңы үй куруп жаткан жана адатта 
жаңы үйлөрдү курууда болуп жүргөндөй эле, бюджеттен ашыкча 
болуп кеткен. Акыркы баанын чагылдырылышында ар дайым бир 
нерсе өзгөрүп же кошулуп турат.

Досум банктан бөлүнгөн акчанын баарын түгөтүп койгон, эгер эс 
тутумум туура болсо, ашкана комплектине акча жетпей калды. Ага 
жыйырма беш миң доллардай акча жетпей калган.

Бир нече күндөн кийин дагы бир досум бул жигитти жыйындагы 
сыйынуу учурунда көргөнүн жана ал бир нерсеге абдан тынчсызданып 
жатканын айтты. Анын айтымында, насаатчы кандайдыр бир 
иштер үчүн курмандык чогулта баштаганда, биздин досубуз барып, 
курмандык кылып, анан кайтып келип, залдан орун алган. Ал абдан 
толкунданып тургандай көрүндү. Бир аздан кийин ал кайра ордунан 
туруп барып, дагы курмандык салды. Кайтып келгенде ого бетер 
толкундангандай көрүндү. Ал ордунда бир нече мүнөт отурду да, 
онтоп, кайра кайтып келип, дагы курмандык салды. Бул жолу кайтып 
келгенден кийин ал тынчтангандай көрүндү, толкундануу жок болду.

Кийинчерээк айдын аягында үйдү курган адам ошол күнү кечинде 
жыйында, ашкана комплекти үчүн төлөшү керек болгон акчага 
сепкенин ырастады. Жаңылбасам, мебель фирмасы ага шкафтарга 

50% арзандатуу берип, ал акыркы эсебин төлөй алган.
Ошол күнү кечинде эмне болду? Үйдү курган киши үчүнчү жолу 

туруп, колунда болгондун баарын бергенге чейин, ага тынчтык 
келбегенин айтты. Көрдүңөрбү, ал жыйырма беш миң долларды 
кантип төлөш керек деп сыйынган, Ыйык Рух аны муктаж болгон 
түшүм үчүн керектүү ченемди белгилөөгө жетектеди.

Ошентип, кийинки жолу сепкенде, Падышачылыктын бул абдан 
маанилүү мыйзамын, ченем мыйзамын унутпагыла.



10 - БӨЛҮМ

БЕРЕШЕН ПАДЫША
Силер муну менен тааныш экениңерге ишенем. Кимдир бирөө 

келип, бизди мактайт, биз: «Ой, мен муну гараждагы арзандатып 
сатуудан беш долларга эле алгам»,- деп айтабыз.

Эмне үчүн минтебиз? Эмне үчүн бизде жакшы нерсе бар экенинен 
уялабыз? Жыйырма жыл мурун шаардын сыртындагы жаңы үйүбүздү 
куруп жатканда ичи чоң, бирок, сыртынан кичинекей көрүнсө экен деп 
сыйынганыбыз кызык жана өкүнүчтүү. Биз жаңы пастор болуп, чоң үй 
курсак, эл нараазы болуп калчудай сезилген. Ал кезде биз жыйындан 
эч кандай киреше алчу эмеспиз — биз өзүбүздүн бизнесибизден 
түшкөн акчаны курулушка жумшачубуз, бирок эмнегедир адамдар 
аны жыйындан алып жатат деп ойлочудай сезилчү. Ошондуктан, 
биз жети жүз квадрат метр аянты менен үй курдук, бирок сыртынан 
караганда ал кадимки эки кабаттуу үйгө окшош болуп көрүнчү.

Кийинчерээк мунун кандай аңкоолук экендигин түшүндүк. Эмне 
үчүн биз Теңирдин баталарынан уялышыбыз керек?

Мен конференцияларымда ушул окшоштукту колдоном.
Мен эскирген,  кир кийимчен подиумга чыгып, бүгүн бизде майрам, 

Дренда экөөбүз үйүбүздүн акчасын төлөдүк деп жарыяладым дейли. 
Анан мен аны ишке ашыруу үчүн канчалык көп иштегенибизди (кээде 
жумасына сексен сааттан) айттым, бирок биз аны аткардык.

Бардыгы кол чаап, кыйкырышмак. Эмнеге? Анткени, кимдир 
бирөө чындап системаны жеңди. Чыгуу жолу бар.

Бирок, трибунага чыгып: “Бүгүн бейтааныш бирөө келип, бизге бир 

миллион доллар берди, биз үйдүн акчасын төлөп алдык” десемчи.
Баары муну адилетсиз деп айтышмак. Эмнеге? Анткени, биз 

жердеги каргыштын системасында, эмгекте, терде тарбияланганбыз. 
Бизге тамак-ашты табууну так ушинтип үйрөтүшкөн. Албетте, 
бул кулчулуктун системасы, анткени, көпчүлүк эч качан чыныгы 
финансылык эркиндикти сезишпейт. Ошондон улам, көпчүлүгү эч 
качан чыныгы максатын, руханий ДНКсын таба алышпайт. Биз жашап 
жаткан системанын айынан каржылык чечимдердин көбү максат 
үчүн эмес, акча үчүн кабыл алынат. Адамдар өз кыялдарын жана 
кумарларын ишке ашыруу үчүн эркин болууну кыялданышат, бирок 
көпчүлүгү үчүн бул эркиндик эч качан келбейт.

Бир нече жыл мурун Кудай мени менен эки эсе бөлүк (порция)  
жана аны биз кантип ала аларыбыз жөнүндө сүйлөшө баштады. 
Эки эсе порция бизди жашоо үчүн таянган оор жумуш жана маңдай 
терден, биз жашап жаткан жердин каргыш системасынан бошотот. 

Кыскача айтканда, эки эселенген бөлүк жетиштүү дегенден 
көбүрөөктү билдирет. Жетиштүүдөн көбүрөөк болушу, бизге 
карызсыз жашоого жана жашообузду акчага саткандын ордуна, 
тапшырмаларды аткарууга мүмкүндүк берет.

Мен көп жылдар бою жыйындарымда эки эселенген бөлүк 
жөнүндө айтып жүрсөм да, Теңир мага мен түшүнө элек нерсени 
көрсөткүсү келгенин сездим. Мен көргөндөн да көп нерсе бар экенин 
билдим жана Ыйык Рухтан анын эмне экенин көрсөтүшүн сурандым.

Мен эки эселенген бөлүккө тиешелүү аяттарды изилдей баштадым 
жана Теңир мага эмнени байкабай жатканымды көрсөтүшүн күттүм.

Ал мен элестете ала тургандай, мага айткысы келген нерсени эң 
укмуштуудай көрсөтүү менен менин көңүлүмдү бурду.

Мага мен эч качан көрбөгөн кызматтык өнөктөштөрүбүздүн бири 
телефон чалды. Китептеримди окугандан кийин менин аңчылыкты 
жакшы көрөрүмдү түшүнүп, телефон чалып мындай деди:

«Мен сизге мылтык сатып алгым келет. Сизде кандайы жок?»
Ал кезде менде кадимки көп максаттуу мылтык бар болчу, аны 

бугу уулоодон баштап, өрдөк, кыргоол жана коёнго ууга чейин 

колдончумун. Он алты жашымда атам сатып берген, тулкулары 
горизанталдуу жайгашкан 20-чы калибрдеги мылтыгым да бар болчу. 
Бирок, мен ар дайым аңчылык журналдарынан көп жолу көргөн кооз 
кош ооздуу тулкулары тик болгон мылтыктарга көңүл бурчумун. Алар 
сонун оюлуп, кемчиликсиз жыгач кампага ээ болгон жана дайыма 
жалтырата жылтыратылган эле. Ошондуктан, мен ага ошондой кош 
ооз мылтыгым жок экенин, бирок мен аны дайыма каалаганымды 
айттым. Ал мага аны жиберем деп айтканда, мен айран-таң калдым. 
Бул адаттан тыш болду жана мен абдан сүйүндүм.

Анан, албетте, бир жумадан кийин менин жыйынымдагы кеңсеме 
бир куту келди, аны ачсам, мен көргөн эң кооз эки ооз мылтыктан 
бир эмес, экөө экен.

Мен дароо өнөктөшүмө телефон чалып, мындай укмуштуудай 
белек үчүн ыраазычылык билдирдим.

Ал кийинки жумада мага дагы экөөнү жөнөттү! Эми менде мен 
көргөн эң кооз төрт курал бар эле. Мен ага кайра чалдым, ал эч 
качан адамдар мынчалык көп чалып, белектери үчүн ыраазычылык 
билдирбегенин, ошого ал мага дагы экөөнү жөнөткүсү келгенин 
айтты. Албетте, мен Кудайдын бир нерсеге ойлонгонун билгем. 
Анткени, алар бир келгенде экиден келишти, мен болсо Андан эки 
эселенге порция жөнүндө сурагам.

Бир сөз менен айтканда, мылтыктар почта аркылуу ар дайым 
эки-экиден келе баштады. Көп өтпөй менде эң жогорку сапаттагы 
ОН ТӨРТ жаңы курал пайда болду. Бул арзан куралдар эмес эле. Бул 
мылтыктардын баасы миңдеген долларды түзөт.

Анан мага эки ак бермет түстөгү “кадиллак-эскалейд” жол 
тандабастарын белекке беришти. Ал кезде биз өзүбүз жакшы көргөн 
он жылдык Хонда Пилотубузду айдап жүрчүбүз (бул маркада дайыма 
сонун унаалар бар), бирок бул “эскалейд” эмес.

Дренда көп жылдар бою Louis Vuitton сумкасын кыялданчу жана 
мен ага аны эки жыл мурун өзгөчө Рождестволук белек катары 
бердим. Бирок, бул жылы өзүнүн туулган күнүнө ал ар кандай 
адамдардан ЭКИ Louis Vuitton сумкасын алды.

Быйылкы сезондо экинчи учакты, океан жээгиндеги эки үйдү 
алдык, анын үстүнө Рождество майрамында бизге ар бири он миң 
доллар турган эки норка пальто берилди.

Тыным кылып, баса белгилей кетейин, мен мактанайын деп аткан 
жокмун, анткени мен булар үчүн эч нерсе кылган жокмун! Курал жөн 
эле пайда болду. Эки ак машина жөн эле пайда болду. Сумкалар жөн 
эле көрүндү. Норка пальтолор жөн эле пайда болду.

Эки үйдө биз албетте, активдүүрөөк болдук, бирок бир нече жыл 
мурун жээктеги үйдүн үрөнүн сепкенбиз. Мен билген эмесмин, Дренда 
ал кезде мага айткан эмес, бирок бир нече жыл мурун кыймылсыз мүлк 
журналынан өзүнө жаккан үй таап алган экен. Ал сүрөттү көрсөтүп, 
«Кудайым, мен ушул үйдү каалайм» деп айтканы эсинде. Ошол учурда 
бизде өтө көп каржылык милдеттенмелер жана долбоорлор бар 
болчу, биз Флоридадан үй сатып алууга акча бөлө алган жокпуз, бирок 
биз анын керектүү убакта пайда болорун билчүбүз.

Бир күнү эртең мененки чуркоодо Теңир мага мындай деди: 
«Эртең Дренданы Флоридага ал жактан үй сатып алыш үчүн 
жөнөт», – деди. “Эртең” деген сөздө кандайдыр бир шашылыштык 
бар эле, ошондуктан мен: “Анда макул, Теңир», - дедим.

Ошентип, Дренда Флоридага барып, жыйырма беш үйдү карап 
чыкты. Бардык үйлөрдүн ичинен ал өзгөчө бир үйдү жактырды, ал үй 
ал үчүн жаралгандай болчу.

Мен бир нече күндөн кийин учуп келдим, бул үйдү чогуу көрдүк, 
эң сонун деп макул болдум. (Ушунча убакыт бою Дренда кыймылсыз 
мүлк журналындагы сүрөттү көрсөтүп, бул үй аныкы болоорун 
айткан күндү эстеген эмес. Андан бери үч жылдай убакыт өттү, биз ал 
көрсөткөн үйдүн өзүн бир да жолу көргөн жокпуз.)

Дренда тандап алган үйгө келишим түздүк. Бир нече убакыт 
өткөндөн кийин, биз Огайо штатындагы үйүбүздө келишимде 
талап кылынган текшерүү отчётторун карап жатканыбызда, Дренда 
күтүлбөгөн жерден: «Бул менин үйүм!»-деп кыйкырды.

Мен таң калдым, анткени биз контрактты түзүп, баары келишимге 
даяр болчу. «Албетте, бул сенин үйүң» дедим.

– Сен түшүнгөн жоксуң, – деди ал. «Дал ушул үйдү мен бир нече 
жыл мурун кыймылсыз мүлк журналында көрсөткөн элем!»

Анан үч жыл мурун ал караган кыймылсыз мүлк журналында 
ошол эле шаардагы үйлөр тартууланганын эстедим. Ошол эле үй 
болушу мүмкүнбү? Дренда ошол үй экенине ишенип, бир нече жыл 
мурун анын көңүлүн бурган үйдүн өзгөчөлүктөрүн атай баштады. 
Алар дал ушул үйгө дал келип атты. Мен бир аз изилдеп көрдүм жана 
биз сатып алган үй чындап эле Дренда көрсөтүп, аныкы болот деп 
жарыялаган жылы сатуу үчүн тизмеге киргенин билдим. Белгилүү 
болгондой, эмнегедир Дренда анын кожойкеси болоорун айткандан 
кийин, аны сатыктан алып салышкан.

Эми бир нече күн мурун сатууда кайрадан пайда болду. Ыйык Рух 
Дренданы Флоридага дароо жиберүүнү айтканы таң калыштуу эмес эле!

Акыры Дренданын өмүр бою кыялданган жээкте өзүнүн үйү пайда 
болду. Анан ошол эле жылы Канададагы экинчи жээкте жайгашкан 
үйүбүздү мураска алдык. Мына сага!

Эгер силер байкасаңар, Кудайдын бизге жибергенинин баары эң 
жогорку сапатта болгон. Бул чындыгында эң жогорку сапатта болгон. 
Болгон нерселерге биз бир аз айран-таң болдук. Бирок, Теңир мага 
сүйлөп, мындай деди: «Мен сага он төрт мылтыктын кереги жок 
экенин билем. Мен билем, сага эки ак «эскалйд” унаасынын кереги 
жок...” деп тизменин баарын тизмектеп берди.

Анан Ал: «Мен балдарымдын муктаж болушун каалабайм. 
Алар бардык мүлккө ээ жана аларга жакшы нерселерди берүү мага 
ырахат тартуулайт» деди.

Ал мага Анын молчулуктун Кудайы, кош бөлүктүн Кудайы экенин 
эскертти. Анан Анын эли жетиштүү кенен ойлонбойт, кенен кыялданбайт, 
бул Анын алар үчүн кыла турган 
иштерин чектейт деп айтты.

Дренда экөөбүз Теңирдин бизге 
көрсөткөн бардык нерселерине бир 
аз таң калдык. Биз эки порция (кош 
бөлүк) жөнүндө элге айтуу керек 

АЛ МАГА АНЫН 
МОЛЧУЛУКТУН 
КУДАЙЫ, КОШ 
БӨЛҮКТҮН КУДАЙЫ 
ЭКЕНИН ЭСКЕРТТИ.

экенин түшүндүк. Кош бөлүк түздөн түз “эки бөлүк”— Теңир муну 
менин көңүлүмдү буруу үчүн колдонгон. Кош бөлүк жетиштүүдөн 
да ашыкча дегенди билдирет.

Анан Кудай мага муну жыйыныма үйрөтүп, элге Ал бизге 
жиберген нерселердин бардыгын жана анын кандай болгонун айтып 
беришимди айтты.

Азыр Дренда экөөбүз бизде болгон нерселер жөнүндө абдан 
сырдуубуз, анткени бул нерселер - жашоо эмес жана биз эч качан бир 
нерсеге ээ болууга же өз максатыбыз үчүн бир нерселерди кылгыбыз 
келбейт. Бирок, биз буларды издеген жокпуз, аларды Кудай жиберди. 
Ошентип, биз жыйында он бир жума эки порция  жөнүндө үйрөттүк, 
менимче, бул курс мен окуткан башка курстарга караганда биздин 
элдин каржысына эң чоң таасир этти.

Бирок, билесиңерби? Менин айтканыма таарынып, жыйынды 
таштап кетишкендер да болду. Алар мага мылтыктардын, эки 
машиненин, жээктеги эки үйдүн, эки учактын, эки жакшы пальтонун 
кереги жок деп ойлошту. Алар мени жөн эле мактанып, чымындан 
пил жасап жатат деп ойлошкон.

Бирок, алар маанисин өткөрүп жиберишти – Кудай бизге, Аныкы 
жетиштүүдөн көбүрөөк экенин көрсөткөн. Анын Падышачылыгы 
жердеги падышачылыкка окшоп, аман калуу үчүн түзүлгөн эмес. 
Анын Падышачылыгы — молчулуктун Падышачылыгы жана Ал Өз 
балдарына кам көргөндү жакшы көрөт.

Мен муну кылбаганымды элге эскертишим керек болду. Кудай 
муну ар бир адам кымбат унаа айдашы керектигин көрсөтүү үчүн 
эмес, майда нерселерге ыраазы болууну токтотушубузду жана Аны 
чектебешибизди каалаганы үчүн кылды. Ал биздин адатыбыз боюнча 
Аны кылгысы келгенден чектеп, “жок” деп айтууну токтотушубузду 
каалайт. Ал молчулуктун Кудайы экенин билишибизди каалайт.

Бул түшүнүк биздин берешендикти талкуулоо үчүн абдан 
маанилүү. Силер берешен боло турган нерсеге ээ болушуңар керек, 
айрыкча ар бир учурда берешен болуу үчүн. Ал менин көңүлүмдү 
бурганын билем жана мен Кудайдын жакшылыктарынан эч качан 

уялбоо керектигин үйрөндүм.
Кийинки күздө жергиликтүү пастор менин жеримде аң уулоого 

болобу деп сурады. Балдарым менен бугуларыбызды алганга чейин 
башка адамдарга ууга уруксат бербейм, анан сезондун аягына чейин 
менин жеримде ууга уруксат берем. Ошол күздө биздин тоңдургуч 
кийиктин этине толуп калыптыр, мен бул пасторду мага келүүгө 
чакырдым.

Келген күнү, каякта аңчылык кылуу керектигин көрсөтөйүн деп 
аны сырттан тосуп алдым. Байкашымча, анын эски чымчык ата турган 
мылтыгы гана бар экен, башкача айтканда, көздөө үчүн жез шуру 
гана бар экен. Ал кийиктерге аңчылык кылууга арналган эмес. Андай 
мылтык менен бутага тийүү үчүн, бугуга абдан жакын болуш керек.

Кудай мага жиберген мылтыктардын бири кийик уулоого эң сонун 
экенин эстедим. Мен Ыйык Рухтун: «Эмне үчүн ошол пасторго 
мылтыкты белек катары берип койбойсуң? Сенде дагы бир нече 
бугу уулоочу мылтыктарың бар, анын болсо жакшы мылтыгы 
жок», – деп айтканын сездим.

Ошентип, мен ага мылтыкты белек кылдым, ал абдан кубанды. 
Бул белек ага Кудайдын жакшылыгы жөнүндө айтып, аны Кудай 
менен жүрүүгө үндөгөн.

Эсиңердеби, мен силерге бир нече бөлүм мурун айткандарым, 
кээ бир акчалар жана колуңарда кармаган нерселер силер үчүн эмес? 
Кудай аларды силерге бирөөнүн муктаждыгын канааттандыруу үчүн 
жиберди.

Мен мунун баарын төмөндөгүлөрдү баса белгилөө үчүн айттым. 
Силер кең пейил Падыша менен, кеңири Падышачылыктасыңар, 
бирок силерде болгон нерсенин баарын чогулта берүүгө 
чакырган жакырчылыктын рухун сындырмайынча, эч качан бул 
Падышачылыкта болгон нерседен ырахат ала албайсыңар. 

Мен билем, силер майда – чүйдө саткандардын үйүнө кирип 
келгендердин ТВ - шоулорун көргөндүрсүңөр. Үйдүн ичи таштандыга 
толуп кеткендиктен, аны айланып өтүүгө да мүмкүн эмес. Көп учурда 
үйдү бузуп же кайра курууга туура келет, анткени ал өтө эле жараксыз 

абалга келип калган. Ач көздүккө толуп, кара күн үчүн баарын сактап 
калгыбыз келгенде жүрөгүбүз ушундай көрүнөт. Акчага жана мүлккө 
жеңил гана мамиле кылуу керек.

Бардык ойлор эптеп күн көрүү жөнүндө болгондо берешен 
болуу өтө кыйын. Кудай силер Анын үйүндө молчулук бар экенин 
билишиңерди каалайт, ошондуктан марттыктан тартынбагыла. 
Силердин берешендигиңер адамдарды Кудайдын Падышачылыгына 
чакырып, Анын жакшылыгын жана молчулугун кабыл алуу үчүн, 
алардын жүрөгүн ачат. Адамдарды тообо кылдыруучу так ушул 
Кудайдын жакшылыгы экенин унутпагыла.

Анткени Асман Падышачылыгын бул нерсеге салыштырууга 
болот: таң заардан бир кожоюн өзүнүн жүзүмдүгүнө 
жумушчуларды жалдаганы чыкты. Ал күнүнө бир динарийден 
төлөп бере турган болуп, жумушчулар менен макулдашкандан 
кийин, аларды жүзүмдүгүнө жөнөттү. Үчүнчү саат чамасында 
кайра чыгып, ал базар аянтында жумушсуз жүргөн адамдарды 
көрдү да, аларга: “Силер да менин жүзүмдүгүмө баргыла, 
тийиштүү акыңарды төлөп берем”, – деди. Алар жүзүмдүккө 
кетишти. Ал алтынчы жана тогузунчу саат чамасында кайра 
чыгып, дагы ошондой кылды. Ал он биринчи саат чамасында 
кайра чыгып, жумушсуз жүргөн дагы бирөөлөрдү көрүп: 
“Бир күн бою бул жерде бош турганыңар кандай?” – деди. 
Алар болсо: “Бизди эч ким ишке жалдаган жок”, – деп жооп 
беришти. Ошондо ал аларга: “Силер да менин жүзүмдүгүмө 
баргыла, тийиштүү акыңарды төлөп берем”, – деди. Кеч 
киргенде, жүзүмдүктүн ээси чарба иштерин башкаруучусуна: 
“Жумушчуларды чакырып, аларга, акыркыларынан баштап, 
биринчилерине чейин, эмгек акыларын бер”, – деди. Он биринчи 
саат чамасында жалданып иштегендер келип, бир динарийден 
алышты. Биринчи келгендер көбүрөөк алабыз деп ойлошкон, 
бирок алар да бир динарийден алышты. Алгандан кийин, 
кожоюнга нааразы боло башташты. Алар кожоюнга: “Бул 
акыркы келгендер бир эле саат иштешти. Бирок сен аларды 

керээли-кечке күндүн ысыгында иштеген бизге теңеп койдуң”, 
– дешти. Ошондо жүзүмдүк ээси алардын бирине мындай 
деди: “Досум, мен сени алдаган жокмун. Сен мени менен бир 
динарийге макулдашпадың беле? Өз акыңды алгын да, кете 
бергин. Сага канча берсем, акыркы келген буга да ошончо 
бергим келет. Өзүмдүкүн өзүм каалагандай пайдаланууга акым 
жокпу? Же менин берешендигимди көрө албай жатасыңбы?” 
Ошентип, акыркылар биринчи, биринчилер акыркы болот. 
Анткени чакырылгандар көп, бирок тандалгандар аз».

– Матай 20:1-16

Ыйса бул насаатта эмне жөнүндө айтып жатат? Биринчиден, биз 
жер ээси Атаны билдирет жана Ал ээлик кылууну каалаган түшүм соя 
же жүгөрү эмес экенин түшүнүшүбүз керек. Бул адамдардын жаны. 
Жумушчулар бизди, Ал эгин талааларына жөнөткөндөрдү билдирет. 
Ыйса биздин көрүшүбүздү каалайт деп ишенген эки нерсе бар.

Биринчиден, жер ээси жардамды табууга кантип ниеттенип 
жатканына көңүл бурсаңар.

Анткени Асман Падышачылыгын бул нерсеге 
салыштырууга болот: таң заардан бир кожоюн өзүнүн 
жүзүмдүгүнө жумушчуларды жалдаганы чыкты.

Жумушчуларды табыш үчүн эрте туруп, күндүзү талаада жардам 
бере турган адамды кайра-кайра издейт. Анын аракеттеринде 
шашылыштык бар. Түшүм бышып калды, аны жыйнаш керек, антпесе 
,бузулуп кетет. Көңүл бурсаңар, жумуш күнү бүтөөрүнө бир саат 
калганда да ал жумушчуларды жумушка алат.

Ал алтынчы жана тогузунчу саат чамасында кайра чыгып, 
дагы ошондой кылды. Ал он биринчи саат чамасында кайра 
чыгып, жумушсуз жүргөн дагы бирөөлөрдү көрүп: “Бир күн 
бою бул жерде бош турганыңар кандай?” – деди. Алар болсо: 
“Бизди эч ким ишке жалдаган жок”, – деп жооп беришти. 

Ошондо ал аларга: “Силер да менин жүзүмдүгүмө баргыла, 
тийиштүү акыңарды төлөп берем”, – деди

Мисалдын сыры мына ушунда катылган. Эмне үчүн Ал биринчи 
акыркы жалдангандардан баштап төлөп берде баштады? Жоопту он 
бешинчи аяттан тапса болот.

Он биринчи саат чамасында жалданып иштегендер келип, 
бир динарийден алышты. Биринчи келгендер көбүрөөк алабыз 
деп ойлошкон, бирок алар да бир динарийден алышты. Алгандан 
кийин, кожоюнга нааразы боло башташты. Алар кожоюнга: 
“Бул акыркы келгендер бир эле саат иштешти. Бирок сен 
аларды керээли-кечке күндүн ысыгында иштеген бизге теңеп 
койдуң”, – дешти. Ошондо жүзүмдүк ээси алардын бирине 
мындай деди: “Досум, мен сени алдаган жокмун. Сен мени менен 
бир динарийге макулдашпадың беле? Өз акыңды алгын да, кете 
бергин. Сага канча берсем, акыркы келген буга да ошончо бергим 
келет. Өзүмдүкүн өзүм каалагандай пайдаланууга акым жокпу? 
Же менин берешендигимди көрө албай жатасыңбы?”

Же менин берешендигимди көрө албай жатасыңбы?

Бул насаатты окугандан кийин, биз: «Эй, бул адилеттүү эмес!» 
деп ойлошубуз мүмкүн. Эгерде биздин жердеги каргышыбыздын 
менталитетинин көз карашы менен - сааттык тариф менен алып 
карап көрсөк, бул туура эле болот. Бирок, мен жогоруда айткандай, 
бул Кудайдын менталитети эмес. Жер ээси жумушка кечигип келип, 
адилетсиз көп айлык алгандар анын кең пейилдигин көрүп, мындан 
ары да ага иштей бергиси келгенине ишенгиси келген. Андан да 
жакшысы, жер ээси ойлогондой, алар досторунун баарына кайтып 
барып, канча айлык алганын жана аларга анын канчалык кең пейил 
экенин айтып беришсе жакшы болмок. Бул насааттын жыйынтыгы 
кандай? Кудай адамдардын иштерине катышат, эгер силер Анын 
иштерине катышсаңар, Ал абдан жоомарт болот жана силерге 
сыйлыгын берет.

Кудайдан силер эркин ала аласыңарбы?

Ыйса кабыл алуу жөнүндө Ыйык Китептеги эң таң калыштуу 
насаатардын бирин айтат. Силер аны укканыңарды билем. Бул 
адашкан уул жөнүндөгү насаат. Мен силер аны окушуңарды каалайм, 
анан ал жөнүндө сүйлөшөбүз. Мени 
менен калгыла. Китептин аягына 
жакындап калдык, мени укмайынча 
кетишиңерди каалабайм. Бул 
окуяны Луканын Жакшы Кабарынын 
15-бөлүмүнөн табабыз. Бул абдан 
узун текст, бирок аны менен 
танышууга убакыт табууңарды 
суранам.

Ыйса дагы мындай деди: 
«Бир кишинин эки уулу бар экен. Алардын кенжеси атасына: 
“Ата, менин энчимди бер”, – дейт. Ошондо атасы балдарына 
мал-мүлкүн бөлүп берет. Көп өтпөй, кенже уулу энчисинин 
баарын алып, алыскы бир өлкөгө жөнөп кетет. Ал жактан 
ал жаман жолго түшүп, өзүнүн мал-мүлкүн ыгы жок ысырап 
кылат. Бардыгын түгөткөндөн кийин, ошол өлкөдө катуу 
ачарчылык болуп, ал муктаж боло баштайт. Ошондо ал 
ошол өлкөнүн бир адамына барып жабышып жалданат. Ал 
киши аны өзүнүн талаасына жиберип, чочколорун кайтартып 
коёт. Ал чочколор жеген жемиш менен курсагын тойгузганына 
ыраазы болмок, бирок ага аны да эч ким бербейт. Ошондо ал 
акылына келип: “Атамдын жалчыларынын баары тамакты 
тоё жешет, мен болсо бул жерде ачкадан өлгөнү жүрөм. Туруп, 
атама кайтып барайын да: «Ата! Мен асмандагы Кудайдын 
алдында жана сенин алдыңда күнөөгө баттым. Мындан ары 
сенин уулуңмун деп аталууга татыксызмын. Мени жалчы 
кылып ал дейин»”, – дейт. Ошентип, ал туруп, атасына 
жөнөйт. Атасы уулун алыстан эле көрүп, аяйт да, жүгүрүп 

КУДАЙ АДАМДАРДЫН 
ИШТЕРИНЕ КАТЫШАТ, 
ЭГЕР СИЛЕР 
АНЫН ИШТЕРИНЕ 
КАТЫШСАҢАР, АЛ 
АБДАН ЖООМАРТ 
БОЛОТ ЖАНА СИЛЕРГЕ 
СЫЙЛЫГЫН БЕРЕТ.

барып, мойнунан кучактап өпкүлөйт. Ошондо уулу атасына: 
“Ата! Мен асмандагы Кудайдын алдында жана сенин алдыңда 
күнөөгө баттым. Мындан ары сенин уулуңмун деп аталууга 
татыксызмын”, – дейт. Атасы болсо кулдарына: “Тезинен эң 
жакшы кийим алып келип, ага кийгизгиле. Колуна шакек тагып, 
бутуна бут кийим бергиле. Анан борго байланган торпокту 
алып келип сойгула, ичип-жеп көңүл ачалы. Анткени менин 
бул уулум өлгөн эле – тирилди, жоголгон эле – табылды”, – 
дейт. Ошентип, алар тойлой башташат. Ошол учурда анын 
тун уулу талаада болот. Ал кайтып келе жатып, үйүнө 
жакындаганда, ырдап-бийлегендердин үндөрүн угат. Ошондо 
ал кулдардын бирин чакырып алып: “Эмне болуп жатат?” – деп 
сурайт. Кул ага: “Сенин иниң келди, атаң баласын аман-эсен 
көргөнү үчүн, борго байланган торпокту сойдуртту”, – дейт. 
Муну укканда, анын ачуусу келип, үйгө киргиси келбейт. Атасы 
сыртка чыгып, аны чакырат. Ошондо ал атасына: “Мен сага 
ушунча жылдан бери кызмат кылып келе жатам, эч качан 
буйругуңду бузган жокмун. Бирок сен мага досторум менен 
көңүл ачканга бир улак да берген эмессиң. Ал эми өзүнүн мал-
мүлкүн бузулган аялдар менен ыгы жок ысырап кылган уулуң 
келсе, ага бордолгон торпок сойдуң”, – деп жооп берет. Атасы 
болсо ага: “Балам, сен ар дайым менин жанымдасың, менин 
бардык мал-мүлкүм сеники. Бул нерсеге болсо сүйүнүп, кубануу 
керек болчу. Анткени бул иниң өлүк эле – тирилди, жоголгон 
эле – табылды!” – дейт».                   

–  Лука 15:11-32

Биринчиден, кичүү уулу эмне үчүн атасынын үйүнөн кеткенин 
түшүнүшүбүз керек. Жооп, ал атасы жөнүндө улуу агасындай туура 
эмес түшүнүккө ээ болгондой эле экенинде камтылат. Эсиңердеби, 
агасы өмүр бою атасынын колунда иштегенин айткан, бирок достору 
менен бөлүшүү үчүн ага улак да беришкен эмес. Улуу агасы үчүн атасы 
катаал кожоюн болгон. Эмнеге улуу агасы кичүүсү менен кетпеди 
деп сурашыңар мүмкүн. Бул жөн гана менин оюм, бирок жөөттөрдүн 

салты боюнча атасы өлгөндөн кийин тун уулуна кош бөлүк мурас 
калыш керек. Кичүү уулу бул нерсеге укугу жок болчу. Ошондуктан, 
менин оюмча, улуу баласы бир күнү бүт мүлкү анын менчиги болуп 
калат деген ой аны кармап, ал калууну туура көргөн.

Кенже уулу жашыл жайлоолорду таап, атасынын көзөмөлүнөн 
чыккысы келип, мурастан өз үлүшүн алып кетип калган. Бирок, 
кеткенден кийин ал күтпөгөн дүйнөгө туш болду. Акчасы түгөнүп 
калганда, ал барган өлкө толугу менен талкаланып, ал жерде катуу 
ачарчылык күчөгөнүн көрдү. Тамак-ашка зар болуп, өзүнө таптакыр 
жат нерсени кылды. Ал тамак-аш үчүн өзүн жалданма адам катары 
саткан. Бул анын өмүрүндөгү биринчи жолу жалданма менталитети 
болгон. Мурда анын кылган иши үчүн эмес, ал ким болгондугу 
үчүн кам көрүшчү. Эми ал иштөөгө аргасыз болду, анын бир гана 
жумушу чочко багуу эле, бул эврейлер үчүн таптакыр таза эмес, 
жийиркеничтүү жумуш болгон. 

Ыйык Китепте ал абдан ачка болгондуктан, чочколордун жеген 
калдыктарын эңсегени айтылат, бирок ага аны да эч ким берген 
эмес. Себеби? Баары аны менен бир кайыкта, тыгылып, аман калуу 
режиминде болушкан. Силер муну менен таанышсңарбы? Эмнегедир 
бир убакта эсине келип, атасынын үйүндөгү кызматчылардын да 
тамак-ашы жетиштүүдөн ашыгыраак экенин түшүндү.

Ошондо ал акылына келип: “Атамдын жалчыларынын 
баары тамакты тоё жешет, мен болсо бул жерде ачкадан 
өлгөнү жүрөм. Туруп, атама кайтып барайын да: «Ата! 
Мен асмандагы Кудайдын алдында жана сенин алдыңда 
күнөөгө баттым. Мындан ары сенин уулуңмун деп аталууга 
татыксызмын. Мени жалчы кылып ал дейин»”, – дейт. 
Ошентип, ал туруп, атасына жөнөйт.

Үйдө тамак-аш көп экенин түшүнүп, атасынын үйүнө уул катары 
эмес, кул болуп, жалданма болуп барат. Ал өзүнүн катасын жана 
күнөөсүн атасынын алдында мойнуна алып, андан кийин анын кул 

болуп кайтып келишине уруксат берүүнү сурангысы келген. Бирок, 
үйгө жакындаганда атасы сыртта болгон. Уулун көргөн атасы чуркап 
келип кучактап, өпкүлөп кирди.

Атасы уулун алыстан эле көрүп, аяйт да, жүгүрүп барып, 
мойнунан кучактап, өпкүлөйт.

Келгиле, эмне болуп жатканын ачык айталы, анткени бул окуя 
Кудай Атабыз менен биздин ортобуздагы мамилеге окшош. Бул уулу 
чочко короосунан түз эле келди. Жүйүттөрдүн мыйзамына ылайык, ал 
таза эмес деп эсептелген. Атасы аны кучагына алгандан кийин ал да 
арам болуп калды, бирок уулуна болгон сүйүүсүнөн өз ыктыяры менен 
ушундай кылды. Атасы уулун жемелеп, акылсыздыгы үчүн жазалоонун 
ордуна, ага эң сонун кийимдерди кийгизген. Манжасына шакек салды, 
бул анын уулу катары күчүн калыбына келтирүүнү билдирген. Анын 
бутуна бут кийим берди, бул анын бүт мүлккө жете ала тургандыгын  
билдирген. Бул салтты Рут китебинен таба аласыңар.

Мурун Ысрайыл элинде сатып алууда жана алмашууда, ар 
бир ишти бекемдеш үчүн мындай салт болгон: бири өзүнүн 
бут кийимин чечип, экинчисине берген, бул Ысрайылда күбөлүк 
катары болгон.

– Рут 4:7

Анан акырында семирген торпок союлган майрамга чакырылат. 
Кичүү уулу эң жакшысы жалданма болом деп кайтып келген, бирок 
атасы аны уул катары калыбына келтирген.

Ошондо уулу атасына: “Ата! Мен асмандагы Кудайдын 
алдында жана сенин алдыңда күнөөгө баттым. Мындан ары 
сенин уулуңмун деп аталууга татыксызмын”, – дейт. Атасы 
болсо кулдарына: “Тезинен эң жакшы кийим алып келип, ага 
кийгизгиле. Колуна шакек тагып, бутуна бут кийим бергиле. 
Анан борго байланган торпокту алып келип сойгула, ичип-жеп 
көңүл ачалы. Анткени менин бул уулум өлгөн эле – тирилди, 

жоголгон эле – табылды”, – дейт. Ошентип, алар тойлой 
башташат.

Бирок, мен силердин көңүлүңөрдү бургум келген нерсе - окуянын 
кийинки бөлүгү.

Ошол учурда анын тун уулу талаада болот. Ал кайтып келе 
жатып, үйүнө жакындаганда, ырдап-бийлегендердин үндөрүн 
угат. Ошондо ал кулдардын бирин чакырып алып: “Эмне болуп 
жатат?” – деп сурайт. Кул ага: “Сенин иниң келди, атаң 
баласын аман-эсен көргөнү үчүн, борго байланган торпокту 
сойдуртту”, – дейт. Муну укканда, анын ачуусу келип, үйгө 
киргиси келбейт. Атасы сыртка чыгып, аны чакырат. 
Ошондо ал атасына: “Мен сага ушунча жылдан бери кызмат 
кылып келе жатам, эч качан буйругуңду бузган жокмун. Бирок 
сен мага досторум менен көңүл ачканга бир улак да берген 
эмессиң. Ал эми өзүнүн мал-мүлкүн бузулган аялдар менен 
ыгы жок ысырап кылган уулуң келсе, ага бордолгон торпок 
сойдуң”, – деп жооп берет. Атасы болсо ага: “Балам, сен ар 
дайым менин жанымдасың, менин бардык мал-мүлкүм сеники. 
Бул нерсеге болсо сүйүнүп, кубануу керек болчу. Анткени бул 
иниң өлүк эле – тирилди, жоголгон эле – табылды!” – дейт».    

Улуу уулу үйгө жакындаганда эмне болуп жатканын билип, кирбей 
койгон. Улуу уулунун айтканына көңүл бурсаңар. «Мен сага ушунча 
жылдан бери кызмат кылып келе жатам, эч качан буйругуңду 
бузган жокмун. Бирок сен мага досторум менен көңүл ачканга бир 
улак да берген эмессиң». Атасы катаал кожоюн дейт, бирок өзүн 
эмне деп атады? Кул! Бирок, 31-аятта атасы аны эмне деп атаган? 
Уулум менин! Мына, мен ушуга алып баратам.

Бул эки бала атасына кандай мамиле кылса, силер да Кудайга карата 
ошондой мамиледе чоңойгонсуңар: ал катаал жетекчи болгон демек, 
ага кызмат кылууда эч кандай сыйлык убада кылган эмес. Дин силерди 
кабыл алынуу үчүн Кудай үчүн иштөө керек деп үйрөткөн. Бирок, 

кичүү уулунун атасы жөнүндөгү ою аны жазасыз кайтарып алып, кул 
эмес, уулу катары кабыл алгандан кийин өзгөргөн. Улуу уулунун атасы 
менен болгон мамилеси анын жасаган иштерине негизделгендиктен, 
ал үчүн иштеп, дайыма туура иш кылууга аракет кылган. Өзүңөрдүн 
мүнөзүңөргө жасаган ишиңердин көз карашы менен караганыңарда, 
силер дайыма артта каласыңар жана айланаңардагы адамдарды силер 
менен эч качан бактылуу болбой турган адамдар катары жаңылыш баа 
бересиңер. Бирок, чындыгында, агасы өзүн катуу кармагандыктан, 
атасынын жакшылыгын кабыл ала алган эмес. Достору менен 
бөлүшүү үчүн, уулуна улак да берген эмес деген адилетсиздик үчүн 
айыптоолорго жооп катары атасы мындай дейт:

 “Балам, сен ар дайым менин жанымдасың, менин бардык 
мал-мүлкүм сеники”.

 «Менин кулум» деп айткан жок. Аны уулум деп атады! Уулу - 
мүлктүн тең ээси, ал үй-бүлө мүчөсү. Кулдун мурасы жок. Көрдүңөрбү, 
агасы буга чейин эле мүлктүн баарына ээ болгон. Бирок, анын 
атасына болгон бурмаланган көз карашы жана өзү жөнүндө туура 
эмес түшүнүгү ага эс алууга жана буга чейин өзүнө таандык болгон 
нерседен ырахат алууга тоскоол болгон, анткени ал өзүн жалданма 
деп эсептеген.

Эмне үчүн мен силерге бул жөнүндө айтып бериш үчүн ушунча 
убакытымды короттум? Анткени, жалданмалар үчүн Кудайдан алуу 
абдан кыйын! Аларга дайыма Анын ырайымына өз.  иштери менен 
гана ээ болуш керектей сезилет, бирок муну кыла албагандыктан, 
алар уялышат, коркушат жана өздөрүн Атадан алууга татыксыз деп 
эсептешет. Өзүңөр жөнүндө көз карашыңарды өзгөртмөйүнчө, 
Атадан эч качан эркин ала албайсыңар. Эсиңерде болсун, силер 
Атаңдай берешен болуу үчүн, оңой эле ала билишиңер керек.

Силер Кудай менен болуу укугуна ишиңер менен ээ боло 
албайсыңар, бул силерге болгон сүйүүнүн белеги. Мага  
Матай 3:16, 17де айтылгандар жагат.

Чөмүлдүрүлөрү менен Ыйса суудан чыкты. Ошол учурда 
(Жакан) асмандын ачылганын жана Кудайдын Рухунун көгүчкөн 
сыяктуу Ага түшүп келе жатканын, Анын үстүнө түшкөнүн 
көрдү. Ошондо асмандан «Бул Менин сүйүктүү Уулум, Мен Ага 

ырааз

Бул Ыйса Өзүнүн кызматын баштаган учур эле. Ал Кудайдын 
мактоосуна ээ боло турган эч нерсе кыла элек эле, бирок Кудайдын 
айтканына көңүл бургула. Ал Аны сүйөөөрүн жана Ага ыраазы экенин 
айткан.

Ыйсанын жанында айкаш жыгачка кадалган эки каракчы 
эсиңердеби? Алардын бири: «Падышачылыгыңа барганда, мени 
эсте»,- деген. Ыйса: «Сага чындыкты айтып коёюн, бүгүн сен Мени 
менен бейиште болосуң», – деп жооп берди. Ал буга татыктуу болуу 
үчүн эмне кылды? ЭЧ НЕРСЕ!

Биз Ыйсанын атын чакырганда, Ыйык Китепте биз кайра 
төрөлөбүз жана караңгылыктын падышачылыгынан Кудайдын 
Падышачылыгына өтөбүз деп айтылат. Биз буга татыктуу болуу 
үчүн эмне кылдык? ЭЧ НЕРСЕ.

Ошентип, бул бөлүмдү аяктап жатып, мен ошол жылы Кудай 
мага жиберген нерселердин бирине да татыктуу эмес экенимди 
унутпашыңарды суранам. Ал мага Ыйсанын атын чакырганда 
бүт Падышачылыкты алганымды түшүнүүгө жардам берүүгө 
аракет кылды. Мен ага татыктуу болушум керек эмес. Мен Анын 
боорукердигин жана кең пейилдигин кабыл алышым керек. Анын 
берешендигин кабыл алгандан кийин, Анын боорукердиги менен 
берешен боло аласыңар.





11 - БӨЛҮМ

БЕРЕШЕНДЕРГЕ  
БЕРИЛГЕН УБАДА

Билл жана анын жубайы Эйприл он төрт жылдан бери чакан үй-
бүлөлүк сантехника бизнесине ээ. “Ишенимдеги жашоо” жыйынына 
келип жүрүшүп, алар ошол жылдар бою болгон бардык өсүштү көрүштү, 
ошондой эле жеңиштин бардык окуяларын билишет. Ошентип, коомго 
көбүрөөк таасир этиш үчүн “Ишенимдеги жашоо” жыйынын кеңейтебиз 
дегенди укканда, алар ага катышууну абдан каалашты.

Эйприл бул долбоор үчүн он миң доллар берүүгө даяр экенин 
айткан, бирок Билл аны азык-түлүк дүкөнүнөн келер менен дароо 
кармап, Теңир ага он эмес, жетимиш беш миң доллар бер деп 
атканын айткан.

Эйприл кеңейтүү үчүн 75 000 доллар берүүгө макул болгон. Бирок, 
аларда акча жок болчу, мындай сумма кайдан келерин билишчү 
эмес.

Бир нече жумадан кийин аларга муниципалдык суу чарба 
ишканасынан телефон чалып, капиталдык оңдоо иштери жүрүп 
жатканын айтып, тендерге катышууну каалашабы деп сурашкан. 
Алар макулдашып, муниципалдык заказды аткаруу үчүн, зарыл 
болгон юридикалык маселелерди чечүү жана документтерди 
даярдоо иштерин колго алышты. Эйприлдин айтымында, келишим 
жүз барактан ашык болгон жана ошондой эле, аларга да барымта 
алыш керек болчу. Бул абдан оор процесс болду, бирок алар муну 
жасашты. Маалым болгондой, алар долбоорго арыз берген жалгыз 

гана компания болуп, анан эмне үчүн атайын сунуш менен так эле 
аларга кайрылышканын билишкен эмес.

Алар келишимди тапшырар замат шаар бийлиги 200 үйдүн ишин 
жетимиш беш күндүн ичинде бүтүрүшү керек болгондуктан, алардын 
компаниясы бул ишти аткаруу үчүн өтө кичинекей деп ойлошкондугун 
билдирди. Бирок, бир аз сүйлөшүүлөрдөн кийин, алар муну чече 
аларына шаарды ынандырышкан.

Билл бул шашылыш долбоор болгонун, команда кечке жана 
ишемби күндөрү да иштегенин айтат. Бирок, билесиңерби эмне? 
Алар аны өз убагында бүтүрүп, жындын долбоору үчүн жетимиш 
беш миң долларды берешендик менен бере алышты, ошондой эле 
бардык керектөө кредиттерин да төлөштү. Алар абдан сүйүнүштү!

Көрдүңөрбү, Кудайдын Билл менен Эйпрл үчүн алардыкына 
караганда чоң планы бар болчу. Ал алардын жүрөктөрү Ага тартыларын 
билген, бирок Ал аларга түрткү берип күч-кубат бергиси келген.

Эми алар мамлекеттик жумуштарга киришүүгө мүмкүнчүлүк 
алгандан кийин, шаар үчүн келишимди ийгиликтүү бүтүрүшкөндүктөн, 
келечекте мындан да чоң келишимдерди түзүүгө мүмкүнчүлүктөр 
ачылды.

Кудай адамдарга түрткү бергенди жакшы көрөт. Ал биздин 
потенциалыбызды билет, бирок биз көбүнчө өз потенциалыбызды 
билбейбиз жана адатта бир аз түрткүгө муктажбыз. Мындай схемага 
көнүш керек.

Асман Падышачылыгын бул нерсеге салыштырса болот: 
бир адам бөтөн жерге кетип жатып, кулдарын чакырып, 
аларга акча-каражатын тапшырат: ар бирөөнүн алына 
жараша: бирине беш, бирине эки, бирине бир талант берип, 
жолго чыгат. Беш талант алганы дароо барып, акчаны 
айландырып, беш талант пайда табат. Эки талант алганы 
да эки талант пайда табат. Бир талант алганы болсо 
барат да, кожоюнунун акчасын жерге көөмп коёт.

– Матай 25:14-18

Биз буга чейин эле бул насаатты окуганбыз, бирок мен көңүл 
бурбай калганыбызды баса белгилегим келет.

Көңүл бурсаңар, кожоюн кулдарына буйрук бергенде, «ар кимге 
өзүнүн жөндөмүнө жараша» буйрук берилгени айтылат. Беш кап 
алтын бергенге беш кап ишенип берилген, демек ал учурда беш 
капты башкара алат. Эгер анын жөндөмү же мүмкүнчүлүгү көбүрөөк 
болсо, кожоюн ага көбүрөөк бермек. Ошол эле нерсе калган эки 
кулга да тиешелүү.

Бирок, эмне болгонун карагылачы. Беш кап алтын алган кул аны 
онго көбөйтөт. Ошондо эмне болду? Жөнөкөй сөз менен айтканда, 
анын потенциалы бешинчи деңгээлден онунчу деңгээлге көтөрүлгөн. 
Жоопкерчиликти өзүнө алуу менен, башкаруу жөндөмдүүлүгү 
жогорулады. Ал кожоюну үчүн алда канча баалуу болуп, андан ары 
жылдыруу үчүн даяр болгон.

Бул жерде ээсинин акылмандыгы көрүнүп турду. Беш кап алтын 
берген кулунун кулк-мүнөзүн билчү. Ал аны кийинки деңгээлге 
көтөрүүгө мүмкүнчүлүгү бар экенин билген. Кожоюн кулуна беш 
кап алтын бергени менен, анын азыркы жөндөмү болгон, бирок бул 
кулга берген милдети кул баштагандан көбүрөөк түшүм алып келүү 
жана аны башкаруу жөндөмүнүн жаңы деңгээлине түртүү болгон.

Кожоюн кулунун баалуулугун көтөрүүнүн бирден-бир жолу аны 
чыңалууга мажбурлап, өзүнүн жөндөмдүүлүктөрүн өз алдынча 
ачуусуна жол берүү эле. Бул, Кудай бизди баалуураак кылуу жана 
тагдырларыбызга даярдоо үчүн жашообузда колдонгон эле процесс.

Аз нерседе ишенимдүү адам көп нерседе да ишенимдүү. Аз 
нерседе ишенимсиз адам көп нерседе да ишенимсиз.

– Лука 16:10

Мен мурунку бөлүмдө айткандай, майда тапшырмалар жок. 
Силер алардын ар бири аркылуу өсөсүңөр жана ар бири кийинки 
мүмкүнчүлүктөрүңөрдү көбөйтөт.

Мен бул процесстен көп жолу өттүм. Ар бир жолу: «Жок, мен 

андай кыла албайм. Кантип билбейм, же убактым жок” деп ойлоо 
азгырыгын сездим. Бирок, мен ар бир жолу: «Ооба, мен көбүрөөк кыла 
алам» деп айтып, өзүмдүн потенциалымды ачууга жөндөмдүү болом.

Адамдар менин жашоомо карап: “Ой, карызы жок, телевидениеде 
иштеп, жеке учагың болсо – бул сонун болуш керек. Ох ата, мына 
сага жашоо!” деши мүмкүн. Мейли, макулмун – бул жакшы жашоо 
жана даңктуу жашоо! Бирок, менин жашоом ушундай болгонго 
чейин эмне болгонун билбейсиңер. Бул мүмкүнчүлүктүн деңгээлине 
көтөрүлүү үчүн канча жолу чыдамкайлыкты, канча кысымды баштан 
өткөрүүгө туура келгенин билбейсиңер.

Мен дагы эле өсүп жатам жана Кудай мага дагы көбүрөөк 
тапшырмаларды берип жатат. Долбоорлор чоңоюп баратат, аларды 
бүтүрүү үчүн көбүрөөк акча талап кылынат. Бирок, мен бул басымды 
(кээде башаламандыкты) дүйнөдөгү эч нерсеге алмаштырбайт 
элем, анткени бул мени эмнеге чакырган болсо, ошолордун баарын 
аткарууга жардам берген Кудайдын окутуу системасы. 

Эгер мен силерге бир кеңеш бере турган болсом, анда ал 
ТАШТАБАГЫЛА деген кеңеш болмок! Кудайга силерди ким болушуңар 
керек болсо, ошол кылууга мүмкүнчүлүк бергиле. 

Кудай ар дайым туура тушүнөт. Ал эч качан уятка калтырбайт. 
Силердин келечегиңер алдыда жана силер алдыга умтулушуңар 
керек.

Кудайдын силерди мүмкүн болушунча сыноосуна жол 
бересиңерби?

Шаршемби күнү кечинде сыйынуу кызматында болдум. Кызым 
сыйынууну алып барды. Бир маалда ал капысынан токтоп калып, 
мени карап, пайгамбарчылык кыла баштады. Ал мындай деди:

 «Теңир мындай дейт: “Сен үчүн түшүм өтө көп. Мен сени 
чегине чейин сынап жатам. Боло турган нерсени сен Менин 
Рухумда гана түшүнө аласың. Сен чыгасыңбы, сени кыйын, 
түшүнүксүз, мүмкүн эмес нерсеге алып барышыма Мага 
уруксат бересиңби?»

Мен: «Жок, мен мунун эмне экенин билем» деп ойлодум. Бул 
менин биринчи тажрыйбам эмес эле.

Кудай менден мени кыйынга, мүмкүн эмес нерсеге алып 
барышына Ага жол беремби деп сураганын баалайм. Натыйжада, 
баары ийгилик менен аяктап, сонун окуялар болоорун билем жана 
Кудай ар дайым Өзүн көрсөтүп турат.

Бирок, мен мунун канчалык азаптуу экенин, мурда болуп 
көрбөгөн жерге баруу үчүн, төлөш керек экенин да билем. Бирок, 
бул чо-оң БИРОК, мен ошондой эле Кудайдын жакшылыктары жана 
Анын көтөрүлүү системасы жөнүндө билем, ошондуктан дароо эле 
«Ооба!» дедим.

Кудай силерге берген потенциалды ачууну каалайт. Ушундай жол 
менен гана көздөгөн нерсеңерге жетесиңер. Ал силерди мүмкүн 
болгон чегине чейин сынашы керек! Кудай муну кантип кылат? 
Басым менен.

Эгер силер шарды үйлөп, анан абаны чыгарсаңар, шар чоюлуп, 
чоңоюп калат. Ушундай эле нерсе силер менен да, мени менен 
да болот. Кысымга туруштук берип, багынбасак, потенциалыбыз 
өсөт. Потенциал чоңураак долбоорлорду жана чоң текшерүүлөрдү 
билдирет. Билесиңерби, Кудай силерге жүз миң доллар бер дегенге 
чейин берешендик жөнүндө сөз кылуу оңой эле. Же сүйүктүү 
унааңарды белекке берүү. Силердин Кудайга болгон ишенимиңер 
өсүш керек жана жеке мүмкүнчүлүктөрүңөр өсүш керек.

Ошол жолугушууда Кудайга “ооба” дегенимден бир нече жума 
өткөндөн кийин, мен эмне жөнүндө сөз болуп атканын билдим. 
Бизге жумасына бир жолу чыккан телеберүүбүздү күн сайын жасап 
турууну сунушташты. Бир караганда бул абдан жакшы көрүнгөн, 
бирок мындай өзгөрүүлөргө байланыштуу бир катар көйгөйлөрдү 
чечүүгө туура келген.

Биринчиден, эфирдик убакыттын баасы заматта беш жүз пайызга 
көтөрүлгөн, ал кезде биз жумалык төлөмдүү төлөөгө акчабыз эптеп 
жетчү. 

Экинчиден, биз жумасына беш программаны жаздырып, 

монтаждап турушубуз керек болчу, бизде телекөрсөтүү бөлүмү 
жок болчу. Ал кезде биздин жумалык программабызды тышкы 
подрядчик тейлечү. Алар келип, бир жуманын ичинде ушул айдын 
төрт программасын жаздырып, иштеп чыгып, монтаждап, тармакка 
жөнөтүшү керек болчу. Эми мен баарын жеке көзөмөлүмдө кармап 
туруу үчүн бул процессти үйгө көчүрүшүм керек болчу. Ал эми эң чоң 
көйгөй, Дренда экөөбүздүн телекөрсөтүү бөлүмүн кантип түзүүнү 
билбегенибиз болду. Бирок, биз баарын чечүүгө аракет кылдык.

Акча жагына карасак, биз дагы деле “Азыр” борборун, 
жыйыныбыздын кампусунун курулушун жүргүзүп жатканбыз, 
телевидинеге салуу үчүн, ашыкча акчабыз жок болчу.

Өндүрүш маселесинен алып караганда биз тартуу үчүн 
жабдууларды сатып алып, аны менен иштеше турган кызматкерлерди 
жалдашыбыз керек болчу. Кээде бул мүмкүн эместей сезилчү. 
Бирок, Кудай ишенимдүү болгон жана Ал Дренда экөөбүздү дайыма 
бекемдеп, алдыга жыла бердик.

Эң чоң тоскоолдук төрт айдан кийин, биз эфирдик эсептер боюнча 
жарым миллион долларды кечиктирип алганыбызды билгенде 
пайда болду. Бул өзгөчө кыйын болду, анткени биздин телеберүү 
“Акча маселесин чечүү” деп аталат эле.

Телевидениеде иштеп кала алабызбы деп ойлоно баштадым. 
Эфир убактысынын акысын төлөбөсөм, бейкапар иштей албасымды 
сезип турдум. Ошол учурда мага көптөгөн шектенүүлөр менен 
күрөшүүгө туура келди. Бирок, кайра эле, Кудай ишенимдүү жана 
Дренда мени абдан колдоду.

Ошол мезгилде мен бир түш көрдүм, анда Кудай бардык эсептер 
бир убакта төлөнөрүн көрсөткөн, бирок мага бул чындыгында 
мүмкүн эместей сезилген. Бирок, дем алыш күндөрү жыйынга толук 
беш жүз миң доллар келип, эфирдик карыз төлөнүп бүттү, ошондон 
бери карызыбыз жок.

Оо, бул укмуштуудай саякат болду! 
Бул процесстин жүрүшүндө биз өзгөрдүк. Биз азыр бир күндө эки 

программаны чыгарып, Жакшы Кабарды таратуу үчүн миллиондогон 

акчаларды сарптайбыз. Биз артка кылчайып эмнеге дуушар 
болгонубузга көз чаптырабыз жана ал ошол кездегидей олуттуу 
эместей сезилет. Биринчи бөлүмдө эмнеге үйрөгөнүбүздү дайыма 
эстеп жүрүшүбүз керек: Кудайдын ырайымы биз менен иштеп жатат! 
Ушунча жылды Кудай менен өткөргөндөн кийин, мен Пабылдын 
каттарынын көбү эмне үчүн төмөнкү сөздөр менен башталарын 
түшүндүм:

“Кудай Атабыз жана Теңирибиз Ыйса Машайак силерге 
ырайымын төгүп, тынчтыгын бере берсин”.

Биз жалгыз эмес экенибизди унутпашыбыз керек. Анын ырайымы, 
бул табияттан тыш күч, биздин жашообузда иштейт. “Ооба” деп, 
белгисиз жакка кадам таштоо кайраттуулукту талап кылат, бирок бул 
татыктуу, мен муну күбөлөндүрө алам.

Дренда экөөбүз дүйнөнүн бардык жерлерин кыдырып, Жакшы 
Кабарды тараттык. Биздин көз алдыбызда Жаңы Келишимде 
айтылган бардык кереметтер ишке ашты. Миңдеген адамдардын 
жашоосу кандайча өзгөрүп жатканын көрүп, жердин бере ала турган 
эң жакшысын алып жатабыз. Максаттарга жеткенден артык жер жок!

Кудай буйруган ар бир жакшы ишиңизде ийгиликке жетишкиле 
жана мен силердин берешен болуунун маанилүүлүгүн унутпашыңар 
үчүн сыйынам.

Жыйынтыктап айтканда, бул менин сүйүктүү забурларымдын 
бири.

Теңирди даңктагыла.

 Теңирден корккон жана Анын осуяттарын чын жүрөктөн 
сүйгөн адам бактылуу. Анын тукуму жер үстүндө күчтүү 
болот. Адил адамдардын тукуму Кудайдын батасын алат. 
Анын үйүндө молчулук жана байлык болот, анын адилеттиги 
түбөлүктүү. Караңгыда адил адамдар үчүн жарык көрүнөт, 
анткени Ал ырайымдуу, боорукер жана адилет. Жакшы адам 

ырайым кылып, карыз берет. Ал өз иштерин адилеттик 
менен жүргүзөт. Ал эч качан мүдүрүлбөйт, адил адам эч 
качан унутулбайт. Ал жаман сөздөн коркпойт, Теңирге 
таянгандыктан, анын жүрөгү бекем. Анын жүрөгү туруктуу. 
Ал душмандарын көргөндө, коркуп кетпейт. Ал өзүнүн мал-
мүлкүн жакырларга марттык менен таратып берди. Анын 
адилеттиги түбөлүктүү, анын мүйүзү даңк менен көккө 
көтөрүлөт. Кудайсыз адам муну көрүп ачууланат, тиштерин 
кычыратып, өзүнөн өзү жок болот. Кудайсыздардын тилеги 
орундалбайт.

– Забур 111

Мага Кудайсыз адам муну көрүп ачууланат деген саптары жагат. 
Акыркы сөз дайыма Кудайдыкы болот. Ийгилик - ар дайым эң чоң 
кайтарым.

Эгер силер менин окуямды билсеңер, анда мен 1.3 балл менен 
орто мектептен дээрлик өтпөй калганымды билесиңер. Кудай мени 
жакшы кабар айтууга чакыргандан кийин колледжге бар дегенде, 
мен анча деле шыктанган жокмун.

Биринчи курста англис тилинде иш жазууга туура келди. 
Профессорум кагазды мага биринчи бетине чоң 2 деген баа менен: 
«Сиз чын эле орто мектепти бүтүрдүңүз беле?» деген жазуусу менен 
кайтарып берди. Мектепте үйрөнбөгөн нерселердин бардыгын 
үйрөнүү үчүн, репетитор жалдоого туура келди.

Биринчи китебим чыкканда ошол англис тили боюнча 
профессордон кат алдым. Анда: «Бул 
чын эле менин группамда болгон 
Гэри Кисиби?» деп айтылган. Ал 
менин китеп жазганымды көрүп таң 
калды.

Бардык досторуңарды Кудай 
менен бирге айран-таң калтырганга 
өзүңө жол бер!

КУДАЙДЫН 
ПАДЫШАЧЫЛЫГЫ 
КАНТИП ИШТЕГЕНИН 
БИЛИҢИЗ ЖАНА СИЗ 
КУДАЙ УБАДА КЫЛГАН 
ЖАКШЫ ЖАШООДОН 
ЫРАХАТ АЛА АЛАСЫЗ!

Бир жолу мектепте чогуу окуган бир киши менин каржылык 
компаниямдын кеңсесине кирип: “Мен түшүнбөйм. Гэри мектептен 
чыгарылып калган эле. Азыр болсо, бүткүл дүйнө жүзү боюнча 
сыналгыдан аны көрсөтүп жатабы?”

Мен мындай окуяларды жакшы көрөм жана Кудай да мындай 
окуяларды жакшы көрөт! Андыктан, эсиңерде болсун, силердин 
окуяңар али бүтө элек. Кайда барсаңар да, Кудайдын жүрөгүн 
көрсөтүп, берешен болууга аракет кылгыла. Кудай убада кылган 
жакшы жашоодон ырахат алуу үчүн, Кудайдын Падышачылыгы 
кандай иштээрин билип алгыла!

– Гэри Киси

Анткени бул кызмат ыйыктардын кем-карчын толуктоо 
менен гана чектелбестен, көп адамдарда Кудайга болгон 
чексиз ыраазычылыкты жаратат. Анткени бул кызматтын 
натыйжасын көргөндө, өзүңөр кабыл алган Машайактын 
Жакшы Кабарына моюн сунуп, алар менен жана башкалар 
менен чын ниеттен мамилелешип жаткандыгыңар үчүн, алар 
Кудайды даңктап жатышат. Силерде Кудайдын ырайымы 
мол болгондуктан, силерди жакын санап, силер үчүн сыйынып 
жатышат. Сөз менен айтып жеткире алгыс улуу белеги үчүн 
Кудайга даңк!

– 2 Корунттуктар 9:12-15



“Силердин каржылык төңкөрүшүңөр”  
деп аталган сериядагы  

Гэри Кисинин башка китептери

Макулдашуунун күчү
Тынчтыктын күчү
Камсыздоонун күчү
Стратегиянын күчү








